
ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐳ. 

ᑭᐅᔾᔪᑎᑦ ᒪᑐᐃᕈᑎᒧᑦ 
 

ᑭᐅᔾᔪᑎᒃ ᒪᑐᐃᕈᑎᒧᑦ 002 - 6(2): ᒥᔅᑕ ᑖᓂᐅᓪ ᖃᕝᕕᒃ (ᖃᕝᕕᒃ) ....................................................................... 2028 

 

ᐸ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 106 - 6(2): ᐊᑭᓕᖅᓲᑎᒋᔭᓄᑦ ᐃᒡᓗᓕᒑᔾᔪᒻᒥ ᐃᒡᓗᓂᒃ ᐊᑐᖅᑎᓄᑦ (ᓴᒻᒧᖅᑐᖅ) ...... 2031 

 

ᑎ. 

 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ .................................................................. 2032 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1999 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 2, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, 

ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓴᒋᐊᖅᑐᑦ 13:29 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ.  

ᐱᒋᐊᕐᓂᐊᓕᕼᐋᖅᑎᓪᓗᑕ, ᒥᔅᑕ ᓯᒪᐃᓚᒃ,  

ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᐃᓄᐃᑦ, ᑐᙵᕼᐅᒋᕼᐃ 

ᑲᑎᒪᔨᐅᖃᑎᒃᑲᓪᓗ, ᐃᓄᐃᓪᓗ ᑕᐅᑐᒃᑐᑦ 

ᓈᓚᒃᑐᓪᓗ ᓈᓚᐅᑎᒃᑯᑦ ᑐᖓᕼᐅᒋᑦᑎ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕᐃ ᐅᖃᐅᓯᒃᓴᖏᖅ. 

ᒥᓂᔅᑕᕆᔭᖅ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 166 - 6(2): ᐊᓂᒃ 

ᖁᒻᒧᐊᒃᑎᑕᐅᓯᒪᔪᖅ ᑲᐃᕙᑦᑎᐊᓕᓐᓂᖓ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑯᑦ ᓄᓇᕗᒻᒥᐅᑦ ᐊᒻᒪᓗ  

ᒪᓕᒐᓕᐅᖅᑏᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐋᒍᓯ 2022-ᒥ 

ᑎᓕᓵᒃᑯᑦ ᐃᓄᓕᒫᓂᒃ ᑲᑎᒪᑎᑦᑎᓂᖓᓂᒃ 

ᖃᐅᔨᑎᑦᑎᓚᐅᖅᐳᑦ ᖁᒻᒧᐊᖅᑎᑕᐅᓯᒪᔪᖁᑎᖓ 

ᐃᓗᐊᓐᖏᓕᐅᕈᑎᖃᓚᐅᕐᒪᑦ ᒪᕐᕉᓐᓂᒃ 

ᓄᓇᒧᐊᕈᑎᓂᒃ ᐊᒻᒪᓗ ᐱᔨᑦᑎᕋᐅᑎᖏᑦ 

ᐊᑐᖅᑕᐅᔪᑦ ᑖᔅᓱᒪᓂ ᖁᒻᒧᐊᖅᑎᑕᐅᓯᒪᔪᒃᑯᑦ 

ᐃᓗᐊᓐᖏᓕᐅᕈᑎᖃᕈᒫᕐᒪᑎᒡᒎᖅ ᐃᒻᒪᖄ ᔮᓐᓄᐊᕆ 

2023-ᒥ. 

 

ᐱᔨᑦᑎᕋᐅᑎᑦ ᓄᓇᕗᑦ ᒐᕙᒪᒃᑯᓐᓄᑦ 

ᐊᑦᑐᖅᑕᐅᒐᔭᖅᐳᑦ ᐅᖓᓯᒃᑐᒧᑦ 

ᐱᔨᑦᑎᕋᐅᑎᖏᓐᓄᑦ, ᖃᕆᓴᐅᔭᒃᑯᑦ 

ᐋᓐᓂᐊᖅᑐᓕᕆᔾᔪᑎᖏᑦ, ᑕᑯᑦᓴᐅᑦᑕᐅᑎᒋᔪᒥᒃ 

ᑲᑎᒪᑎᑦᑎᓂᖏᑦ ᐊᒻᒪᓗ ᐊᑐᖅᑐᓕᕆᔾᔪᑎᖏᑦ 

ᐃᖃᓗᓐᓂ ᓄᓇᓕᓐᓂ ᐱᔨᑦᑎᕋᐅᑎᓄᓪᓗ. 

 

ᐅᖃᖅᑏ, ᐱᔨᑦᑎᕋᖅᑎᒃᑯᑦ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᑐᓴᕈᑎᓕᕆᓂᖏᑦ 

ᐱᓕᕆᖃᑎᒌᖑᓂᐊᖅᑐᓂᒃ ᐅᖄᓚᐅᓯᕆᔨᒃᑯᓐᓂᒃ 

ᐱᓕᕆᔾᔪᑎᖏᓐᓂᒃ ᐊᒻᒪᓗ ᖃᓄᖅᑑᕈᑎᓕᕆᓂᕐᒥᒃ 

ᓇᒻᒥᓂᖃᖅᑐᐃᑦ ᐋᖅᑭᐅᒪᓂᖏᑦ, ᑲᔪᓰᓐᓇᕐᓂᖏᑦ 

ᐱᔨᑦᑎᕋᐅᑎᖏᓪᓗ ᓄᓇᕗᒻᒥᐅᓄᑦ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ ᖃᐅᔨᒋᐊᓚᐅᖅᐳᑦ 

ᐋᖅᑮᔾᔪᑎᒃᓴᓕᒫᓂᒃ ᐅᖄᓚᐅᓯᕆᔨᒃᑯᓐᓂᒃ, 

ᑎᓕᓵᒃᑯᓐᓂᒃ ᐊᓯᖏᓪᓗ ᓇᒻᒥᓂᖃᖅᑐᐃᑦ 

ᐱᔨᑦᑎᕋᐃᖃᑦᑕᕐᓂᖅ ᐊᑦᑐᖅᑕᐅᖁᓇᒍ. 

 

ᐅᖃᖅᑏ, ᐱᓕᕆᕕᒃ ᓄᓇᕗᑦ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᐅᖃᖃᑎᒋᓂᐊᕐᓗᒋᑦ 

ᐊᑐᖅᐸᑦᑕᒥᓄᕐ ᐃᓚᒋᔭᐅᓗᓂ 

ᐸᕐᓇᐅᑎᓕᐅᖃᑦᑕᕐᓂᖅ ᒐᕙᒪᒃᑯᓐᓂ 

ᐱᓕᕆᕕᓕᒫᓂᒃ ᐊᐅᓚᓂᖏᓐᓄᑦ 

ᐸᕐᓇᐅᑎᓕᐊᕆᕙᒃᑕᖏᑦ ᓄᑖᖑᕆᐊᖅᑕᐅᖁᓪᓗᒋᑦ 

ᐊᑐᓕᖅᑎᑕᐅᔪᓐᓇᖁᓪᓗᒋᓪᓗ ᑎᓯᐱᕆ 2022 

ᐱᒋᐊᕐᓂᖓᓂᒃ ᒪᑯᑎᒎᓇᖅ ᐱᔨᑦᑎᕋᐅᑏᑦ 

ᐊᑦᑐᖅᑕᐅᓂᖏᑎᒋᑦ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2000 

ᐅᖃᖅᑏ, ᑐᓴᕈᑎᑦ ᐱᔨᑦᑎᖅᑎᒥᒃ ᐊᑐᕐᓗᒋᑦ ᐊᓂᒃ 

2 ᐱᔨᑦᑎᕋᐅᑎᖏᑦ ᑲᑕᑉᐹᓪᓕᕐᓂᖃᓕᓚᐅᖅᐳᑦ 

ᔮᓐᓄᐊᕆ 2023 ᐱᒋᐊᓕᓵᕐᓂᖓᓂᒃ. ᑎᓕᓵᒃᑯᑦ 

ᓄᑖᒥᒃ ᖁᒻᒧᐊᒃᑎᑕᐅᓯᒪᔪᒥᒃ ᐱᔪᓐᓇᖅᓯᓚᐅᖅᐳᑦ 

ᐊᓂᒃ 2 ᑕᐅᖅᓰᒍᑎᒃᓴᖓᓂᒃ ᑕᐃᔭᐅᓪᓗᓂ ᐊᓂᒃ 4 

ᔮᓐᓄᐊᕆ 5, 2023 ᐃᓂᒋᔭᖓᓄᐊᖅᑕᐅᓪᓗᓂ. 
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑖᒃᑯᐊ ᐱᓕᕆᕝᕕᒃᑲ 

ᐱᓕᕆᖃᑎᖃᖅᑐᑎᒃ ᑕᓚᓵᒃᑯᓐᓂᒃ ᐊᒻᒪᓗ 

ᓄᐊᑦᐅᐃᔅᑎᐊᓪᑯᓐᓂᒃ ᐱᒋᐊᓚᐅᖅᑐᑦ ᓇᑲᑦᑎᓪᓗᑎᒃ 

ᓄᓇᕗᒻᒥ ᒐᕙᒪᖏᑕ ᐱᔨᑦᑎᕋᐅᑎᖏᓐᓂᒃ ᐊᓂᒃ 2-

ᒥ, ᐊᓂᒃ 4-ᒧᑦ ᓴᓇᑦᑕᐃᓕᒥ ᔮᓐᓄᐊᕆ 5, 2023-

ᖑᑎᓪᓗᒍ. ᑕᒪᓐᓇ ᓅᑉᐸᓪᓕᐊᓂᖅ ᑲᔪᓯᓚᐅᖅᐳᖅ 

ᒪᓕᑦᑐᒍ ᐱᕙᒌᔭᖅᑕᐅᓯᒪᔪᑦ ᓄᓇᕗᒻᒥ ᓄᓇᓕᓕᒫᑦ 

ᓅᑕᐅᑦᑎᐊᓚᐅᖅᐳᑦ ᓄᑖᒧᑦ 

ᖃᖓᑦᑕᖅᑎᑕᐅᓯᒪᔪᒧᑦ. ᑭᖑᓪᓕᖅᐹᒥᒃ 

ᐋᖅᑭᒃᓯᒪᓂᖏᑦ ᑖᒃᑯᐊ ᐊᑦᑐᐊᓂᓖᑦ ᐊᓂᒃ 4-ᒧᑦ 

ᒫᓐᓇ ᐱᐊᓂᑦᑕᐅᓯᒪᓕᖅᑐᖅ ᐅᓪᓗᒥᒧᑦ. 

ᖁᔭᓐᓇᒦᒃᓱᒋᓪᓗ ᑕᐃᒃᑯᐊ ᐱᓕᕆᖃᑕᐅᓯᒪᔪᑦ, 

ᐅᖃᖅᑏ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 
 

ᐊᖓᔪᖅᑳᑉ ᐅᖃᐅᓯᖓ 167 - 6(2): 

ᓇᔾᔨᐋᖑᓪᓗᑎᒃ ᐃᒻᒥᐋᓗᖃᑦᑕᓐᓂᑯᓄᑦ 

ᓱᕈᓰᑦ ᐊᒃᑐᖅᑕᐅᓯᒪᔪᑦ (ᒪᐃᓐ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ, ᑲᑎᒪᔨᐅᖃᑎᒃᑲ, ᐊᒻᒪ ᓄᓇᕗᒻᒥᐅᑦ.  
 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓯᖓᐃᒋᔭᐅᓪᓗᓂ 

ᐃᒥᐊᓗᖕᒧᑦ ᐊᒃᑐᖅᑕᐅᓂᒃᑯᑦ (FASD) 

ᓇᓗᓇᐃᕈᑎᐅᔪᖅ ᐅᖃᐅᓯᐅᓗᓂ ᐊᑐᖅᑕᐅᕙᒃᑐᖅ 

ᓇᓗᓇᐃᔭᐅᑎᐅᓪᓗᓂ ᐊᒃᑐᖅᑕᐅᓯᒪᔪᓂᑦ 

ᖃᕆᑕᒃᑯᑦ ᐊᒻᒪ ᑎᒥᒃᑯᑦ ᑕᐃᒃᑯᓂᖓ 

ᓯᖓᐃᒋᔭᐅᓪᓗᑎᒃ ᐊᒃᑐᖅᑎᑕᐅᓯᒪᔪᓄᑦ 

ᐃᒥᐊᓗᖕᒧᑦ. ᓯᖓᐃᒋᔭᐅᓪᓗᓂ ᐃᒥᐊᓗᖕᒧᑦ 

ᐊᒃᑐᖅᑕᐅᓂᖅ ᐊᒃᑐᐃᔾᔪᑕᐅᓲᖅ ᐃᓄᖕᓄᑦ 

ᐊᔾᔨᒌᙱᑦᑐᑎᒍᑦ. ᑭᒃᑯᑐᐃᓐᓇᐃᑦ 

ᓯᖓᐃᒋᔭᐅᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓂᒃᑯᑦ 

ᐊᑐᖅᐸᖕᓂᐊᖅᑐᑦ ᖃᓄᑐᐃᓐᓇᖅ ᐊᒃᓱᕉᑕᐅᕙᒃᑐᓂᑦ 

ᖃᐅᑕᒫᑦ, ᐊᒻᒪ ᐃᑲᔪᕐᓱᖅᑕᐅᕙᖕᓂᐊᖅᖢᑎᒃ 

ᐊᐅᓚᑦᑎᔾᔪᑎᒃᑯᑦ, ᑎᒥᒃᑯᑦ 

ᐋᓐᓂᐊᕐᓇᙱᑦᑐᓕᕆᓂᒃᑯᑦ, ᐃᓕᓐᓂᐊᕐᓂᒃᑯᑦ, 

ᐳᐃᒍᔾᔭᐃᕐᓂᒃᑯᑦ, ᐃᒃᐱᒍᓱᒃᐸᓂᒃᑯᑦ 

ᐅᐃᒪᔮᙱᓪᓗᓂ, ᑐᓴᐅᒪᑎᑦᑎᔾᔪᑎᒃᑯᑦ, ᐃᓱᒪᒃᑯᑦ 

ᐃᒃᐱᒋᔭᖏᑦ ᒪᓕᒐᓕᐅᕐᓂᕐᒥᑦ, ᐊᒻᒪ 

ᐃᓅᖃᑎᒌᖕᓂᒃᑯᑦ ᐱᓕᒻᒪᒃᓴᐅᑎᒍᑦ 

ᑎᑭᑦᑐᓐᓇᖁᓪᓗᒋᑦ ᖃᓄᑐᐃᓐᓇᑦᑎᐊᖅ 

ᐱᔪᓐᓇᖅᑕᖏᓐᓄᑦ. 
  

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᓯᔩ, 

(ᑐᓵᔨᑎᒎᓕᖅᑐᖅ) ᓯᖓᐃᖑᓪᓗᑎᒃ ᐃᒥᐊᓗᖕᒧᑦ 

ᐊᒃᑐᖅᑕᐅᓯᒪᔪᑦ ᐱᒻᒪᕆᐊᓘᖕᒪᑕ. ᓯᖓᐃᑎᓪᓗᑎᑦ 

ᐅᕝᕙᓘᓐᓃᑦ ᓯᖓᐃᓕᕐᓂᐊᕐᓂᕈᕕᑦ, ᐊᑕᕐᓇᙱᑦᑐᖅ 

ᐃᒥᐊᓗᖃᑦᑕᕈᓐᓃᕋᓗᐊᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ 

ᐋᖓᔮᕐᓇᖅᑐᓂᒃ, ᐱᖃᓯᐅᑎᓗᒋᑦ ᓱᕐᕋᖕᓇᖅᑐᑦ. ᐃᕝᕕᑦ 

ᖃᐅᔨᒪᔭᖃᕈᕕᓪᓘᓐᓃᑦ ᐃᑲᔪᖅᑕᐅᔭᕆᐊᓕᖕᒥᑦ 

ᐋᖓᔮᕐᓇᖅᑐᓂᑦ ᓯᖓᐃᑎᓪᓗᒋᑦ, 

ᐃᑲᔪᖅᑕᐅᔪᓐᓇᖅᐳᑦ. ᐱᖃᓐᓇᕆᔭᖃᕈᕕᑦ, ᐃᓚᖃᕈᕕᑦ 

ᐃᓐᓇᖃᕈᕕᓪᓘᓐᓃᑦ ᐅᒃᐱᕆᔭᕐᓂᒃ, 

ᐅᖃᓪᓚᖃᑎᒋᔭᖅᑐᕐᓗᒋᑦ ᐃᑲᔪᖅᑕᐅᔪᒪᓗᑎᓪᓗ. 

ᐊᑭᖃᙱᑦᑐᓂᒃ ᐊᒻᒪᓗ ᑭᒃᑯᑐᐃᓐᓇᕐᓂ 

ᑐᓴᖅᑕᐅᔾᔮᙱᑦᑐᓂᑦ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ 

ᐊᒻᒪᓗ ᐅᐃᕆᓯᒪᓂᕐᒧᑦ ᐃᑲᔪᖅᑕᐅᕝᕕᒃᑕᖃᖅᑐᖅ 

ᐋᓐᓂᐊᕐᕕᔅᓯᓐᓂᑦ.  
 

ᐃᑲᔪᖅᓱᐃᕙᒡᓗᓂ ᓄᓇᕗᒻᒥᐅᓂᒃ ᐸᓴᒋᔭᐅᔪᓂ 

ᓇᓗᓇᐃᖅᑕᐅᓯᒪᔪᓂᒡᓘᓐᓃᑦ ᐃᒡᓕᐊᒦᑎᓪᓗᒋᑦ 

ᐃᒥᐊᓗᖕᒧᑦ ᐃᔅᓴᒃᑕᐅᓂᑯᓂᒃ ᖃᑕᙳᑎᖏᓐᓂᒡᓗ 

ᐊᑐᐃᓐᓇᐅᔪᑦ ᐱᕈᖃᑎᒌᒃᑯᓐᓂ ᐃᖃᓗᖕᓂ. 

ᐅᕗᙵᐅᓗᑎᑦ www.piruqatigiit.ca 

ᐅᖄᓚᓗᑎᓪᓘᓐᓃᑦ 867-877-4155-ᒧᑦ. ᕿᑎᕐᒥᐅᑦ 

ᐃᓚᒌᖕᓂᕐᒧᑦ ᑲᑐᔾᔨᖃᑎᒌᑦ ᐃᖃᓗᒃᑑᑦᑎᐊᕐᒦᑦᑐᖅ 

ᓯᖓᐃᒋᔭᐅᓪᓗᑎᒃ ᐃᒥᐊᓗᖕᒧᑦ ᐊᒃᑐᖅᑕᐅᓂᑯᑦ 

ᐃᑲᔪᖅᑕᐅᕝᕕᖃᕐᒥᔪᑦ ᐃᑲᔪᖅᓱᐃᕙᒃᖢᑎᒃ ᐊᒻᒪ 

ᐱᓕᕆᑎᑦᑎᕙᒃᖢᑎᒃ.  
 

ᐃᓕᑦᑎᒃᑲᓐᓂᕈᒪᒍᕕᑦ ᓯᖓᐃᒋᔭᐅᓪᓗᓂ 

ᐃᒥᐊᓗᖕᒧᑦ ᐊᒃᑐᖅᑕᐅᓂᑯᑦ ᒥᒃᓵᓄᑦ ᐊᒻᒪ 

ᑕᓗᕈᒃᑯᑎᓂᖅ ᐃᓱᓕᓪᓗᒍ, ᐱᕈᖃᑎᒌᑦ 

ᐱᐊᓂᒍᓐᓇᖅᑕᑦ ᖃᕆᑕᐅᔭᒃᑯᑦ ᐃᒥᐊᓗᖕᒧᑦ 

ᐃᔅᓴᒃᑕᐅᓯᒪᔪᑦ ᐃᓕᓐᓂᐊᕈᑎᑦ ᐃᓄᒃᑎᑐᑦ 

ᖃᓪᓗᓈᑐᓪᓗ.  
 

ᑲᙳᓱᒍᓐᓃᕐᓗᑎᑦ ᓯᖓᐃᒋᔭᐅᓪᓗᓂ ᐃᒥᐊᓗᖕᒧᑦ 

ᐊᒃᑐᖅᑕᐅᓂᑯᑦ ᐱᒻᒪᕆᐅᔪᖅ ᐱᑎᑦᑕᐃᓕᓗᒍ. 

ᖃᔅᓯᑲᓪᓚᖕᓂᒃ ᐱᔾᔪᑎᑕᖃᖅᐳᖅ ᑭᓇᒥᒃᑭᐊᖅ 

ᐃᒥᐊᓗᒃᑐᕈᓐᓇᕐᓂᖓᓂᒃ ᓯᖓᐃᑎᓪᓗᒍ: 

ᖃᐅᔨᒪᙱᑐᐃᓐᓇᕆᐊᓖᑦ ᓯᖓᐃᓂᕐᒥᓂᒃ, 

ᐊᒃᓱᕉᑎᖃᑐᐃᓐᓇᕆᐊᖃᕐᓂᖏᓐᓂᒃ 

ᐋᖓᔮᕐᓇᖅᑐᓂᒃ ᐊᑐᖃᑦᑕᕐᓂᕐᒥᒃ, 

ᐊᑐᕐᓂᑰᑐᐃᓐᓇᕆᐊᓖᑦ ᐊᑐᕐᓂᕐᓗᒃᓯᒪᒃᐸᑕᓘᓐᓃᑦ 

ᐊᒃᓱᕈᕐᓇᖅᑐᒃᑰᖅᓯᒪᒃᐸᑕᓘᓐᓃᑦ, 

ᖃᐅᔨᒪᙱᑐᐃᓐᓇᕆᐊᓕᓪᓘᓐᓃᑦ 

ᐊᒃᑑᑎᔪᓐᓇᖅᑐᓂᒃ ᐃᒥᐊᓗᖕᓂᒃ 

ᕿᑐᕐᖓᒃᓴᖃᕐᓗᓂ.  



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2001 

ᐱᓕᕆᐊᖃᖅᑎᓪᓗᑕ ᐱᑎᑦᑕᐃᓕᒪᓗᒍ 

ᓯᖓᐃᒋᔭᐅᓪᓗᓂ ᐃᒥᐊᓗᖕᒧᑦ ᐊᒃᑐᖅᑕᐅᓂᑯᑦ ᐊᒻᒪ 

ᐃᑲᔪᖅᓱᐃᓂᖅ ᑕᐃᒃᑯᓄᖓ ᐊᒃᑐᖅᑕᐅᓯᒪᔪᓄᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᖃᑎᖃᕈᒪᐃᓐᓇᖅᑐᑦ ᐱᓕᕆᖃᑎᑦᑎᓐᓂᒃ 

ᓄᓇᕘᓕᒫᒥ. ᐊᖏᖅᓯᒪᖕᒥᔪᒍᑦᑕᐅᖅ 

ᐱᓕᕆᐊᖃᕐᓂᕐᒥᑦ ᐱᒻᒪᕆᐅᒋᔭᓂᑦ 

ᓄᓇᕗᒻᒥᐅᓕᒫᓂᑦ ᐊᔾᔨᒌᒡᓗᑎᒃ, ᐃᓚᐅᓪᓗᑎᒃ 

ᑕᐃᒃᑯᐊ ᓯᖓᐃᒋᔭᐅᓪᓗᑎᒃ ᐃᒥᐊᓗᖕᒧᑦ 

ᐊᒃᑐᖅᑕᐅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 168 - 6(2): ᐊᖅᓴᓃᑦ 

ᑕᑯᒃᓴᐅᑎᑦᑎᕕᒋᓲᖓᓄᑦ ᑲᑎᒪᔭᖅᑐᓐᓂᖅ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓗᒃᑰᖅᐸᒃᑲ 

ᖁᑦᑎᒃᑐᕐᒥᐅᑕᐃᑦ. ᐅᖓᓕᖅᐸᔅᓯ,  

ᑕᑉᐸᐅᙵᓛᕋᓗᐊᕐᒥᔪᖓ ᑲᑎᒪᔭᕇᕐᔫᒥᓕᕐᓂᕈᑦᑕ. 

 

(ᑐᓵᔨᑎᒎᓕᖅᑐᖅ) ᐅᓪᓗᒥ ᓇᖏᖅᓯᔪᖓ 

ᒪᓕᒐᓕᐅᖅᑎᓄᑦ ᑐᓴᖅᑎᑦᓯᒋᐊᕈᒪᓪᓗᖓ 

ᐱᓕᕆᕕᑦᑎᓐᓂ ᐃᓚᐅᖃᑕᐅᓚᐅᕐᓂᑎᓐᓂᒃ 2023 

ᐊᖅᓴᕐᓃᑦ ᑲᑎᒪᕐᔪᐊᖅᑐᓄᑦ ᓇᒻᒥᓂᖃᖅᑎᐅᔪᓪᓗ 

ᓴᖅᑭᔮᖅᑎᑦᓯᑎᓪᓗᒋᑦ. ᖁᕕᐊᑦᑐᖓ ᐊᒥᓱᑦ 

ᐱᒻᒪᕆᐅᔪᑦ ᓴᓇᔪᓕᕆᓂᕐᒧᑦ ᐊᔾᔨᒌᙱᑦᑐᓄᓪᓗ 

ᐃᖅᑲᓇᐃᔮᓄᑦ ᖃᓄᐃᓕᐅᕐᓂᐅᕙᑦᑐᑦ 

ᐅᑎᕋᑖᓚᐅᕐᖓᑕ ᑲᑎᓪᓚᑦᑖᖅᑐᑎᒃ 

ᑲᑎᒪᖃᑦᑕᓂᕐᒧᑦ. ᓄᕙᔾᔪᐊᕐᓇᖅ 19 

ᓯᐊᕐᒪᐸᓪᓕᐊᑎᓪᓗᒍ ᖃᐅᔨᓇᖅᓯᓚᐅᕐᖓᑦ 

ᖃᓄᐃᓕᐅᕈᓐᓇᓂᑦᑎᓐᓄᑦ ᐱᓕᕆᐊᖑᒋᐊᓕᓐᓂᒃ 

ᑲᑎᓪᓚᑦᑖᖅᓯᒪᙱᒃᑲᓗᐊᕐᓗᑕ, ᑭᓯᐊᓂ 

ᐊᔾᔨᐅᙱᑦᑑᒻᒪᑦ ᐃᑉᐱᓐᓂᐊᓪᓗᒍ ᐃᓱᒪᖃᑎᒌᑦᑐᑦ 

ᑭᒃᑯᑐᐃᓐᓇᐃᑦ ᐃᓪᓗᕈᓯᑦᓴᐃᓐᓇᒦᓪᓗᑎᒃ 

ᓯᕗᓂᑦᓴᑎᓐᓄᑦ ᑕᑯᓐᓇᖃᑎᒌᓪᓗᑕ.  

 

ᐋᑐᕙᒦᑦᑎᓪᓗᑕ ᑕᖅᑭᐅᓚᐅᖅᑐᒥ, ᐱᓕᕆᕕᑦᑎᓐᓂ 

ᐃᖅᑲᓇᐃᔭᖅᑏᓪᓗ ᑲᑎᖃᑎᖃᖃᑦᑕᓚᐅᖅᑐᒍᑦ 

ᑭᒡᒐᖅᑐᖅᑎᖏᓐᓂᒃ ᐱᕙᓪᓕᐊᔪᓕᕆᓂᕐᒧᑦ 

ᐱᓕᕆᔨᓂᒃ ᐃᓚᒋᔭᐅᓪᓗᑎᒃ 

ᐅᔭᕋᕐᓂᐊᖅᑐᓕᕆᓂᕐᒧᑦ, ᐳᓚᕋᑦᑐᓕᕆᓂᕐᒧᑦ, 

ᐃᖃᓗᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ. 

ᐅᖃᖅᑎᑦᑎᔩ, ᐅᓇ ᑐᑭᓯᓇᖅᑐᖅ: ᓄᓇᕗᑦ 

ᐊᑐᐃᓐᓇᖃᓪᓚᕆᓐᓂᖓᓂᒃ ᑲᓇᑕᒧᑦ 

ᓄᓇᕐᔪᐊᒧᓪᓗ, ᓇᒻᒥᓂᖃᖅᑎᐅᔪᓄᓪᓗ 

ᐃᓚᐅᖃᑕᐅᕕᐅᒍᒪᓂᖓ. ᒐᕙᒪᒋᔭᑦᑕ ᑕᑯᒍᒪᔭᖏᑦ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᔾᔨᒌᙱᑦᑐᓂᒃ, 

ᓇᓗᓇᐃᖅᑕᐅᓯᒪᔪᖅ ᑲᑐᔾᔨᓗᑕ ᑐᕌᒐᑦᑎᓐᓂ, 

ᑐᙵᕕᖃᑦᓯᐊᖅᑐᓂᒃ ᓇᓗᓇᐃᕈᑕᐅᓯᒪᔪᖅ 

ᓯᕗᒧᒋᐊᖅᑎᑦᓯᓂᕐᒧᑦ 

ᐱᕙᓪᓕᐊᔪᓕᕆᔾᔪᑎᒋᒍᒪᔭᑦᑎᓐᓂᒃ ᑕᒪᒃᑮᓐᓂ 

ᓄᓇᕗᒻᒥ ᑲᓇᑕᐅᓪᓗ ᐃᓗᐊᓂ. ᐃᖏᕐᕋᔪᓕᕆᓂᕐᒧᑦ 

ᐱᖁᑎᕐᔪᐊᓂᒃ ᐊᒥᒐᖅᓯᓂᕗᑦ ᓱᓕ ᐊᕝᕕᐊᕈᑎᐅᔪᖅ 

ᐱᕈᖅᐸᓪᓕᐊᒍᓐᓇᓂᑦᑎᓐᓄᑦ, ᐱᓕᕆᕕᑦᑎᓐᓂᓗ 

ᐊᔭᐅᖅᑐᐃᖏᓐᓇᓂᐊᖅᑐᑦ ᒐᕙᒪᑐᖃᒃᑯᓐᓂᒃ 

ᐱᔭᕆᐊᓕᕗᑦ ᑲᒪᒋᐅᕙᓪᓕᐊᒍᓐᓇᖁᓪᓗᒋᑦ. 

ᓄᓇᓕᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᑦ  

ᐱᕙᓪᓕᐊᒍᓐᓇᖅᓯᔪᑦ, ᐱᓕᕆᕕᑦᑎᓐᓂ 

ᓯᕗᓪᓕᐅᑎᓐᓂᐊᖅᑕᕗᑦ ᐱᕙᓪᓕᐊᑎᑦᓯᓂᕐᒧᑦ 

ᖃᓄᐃᓕᐅᕈᑕᐅᒋᐊᓕᓐᓂᒃ 

ᒪᑭᒪᑦᓯᐊᕈᓐᓇᖅᓯᖁᓪᓗᒋᑦ.  

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒃᑲ ᕿᑭᖅᑖᓗᒻᒥ 

ᓇᒻᒥᓂᖃᖅᑎᐅᔪ ᑲᑐᔾᔨᖃᑎᒌᖏᑦ ᓚᐸᑐᐊᒥᓗ 

ᓇᒻᒥᓂᖃᖅᑎᐅᔪ ᑲᑐᔾᔨᖃᑎᒌᖏᑦ 

ᑐᙵᓱᑦᑎᑦᓯᔨᐅᓚᐅᕐᖓᑕ ᐱᐅᔪᒻᒪᕆᒻᒥᒃ. 

ᐊᑑᑎᖃᑦᓯᐊᖅᑐᓂ ᐱᕕᑦᓴᖃᕐᕕᑦᓯᐊᖑᓚᐅᖅᑐᖅ 

ᓄᓇᕗᒻᒥᐅᓄᑦ, ᓄᓇᓕᓐᓂᒥᐅᓄᑦ, 

ᓇᒻᒥᓂᖃᖅᑎᐅᔪᓄᓪᓗ ᑲᓲᒪᖃᑎᒌᒍᓐᓇᖅᓯᖁᓪᓗᒋᑦ 

ᑕᑯᓐᓇᖃᑎᒌᓪᓗᑎᓪᓗ ᐊᑕᖏᕐᓗᑕ ᓯᕗᓂᑦᓴᑎᓐᓄᑦ 

ᐱᕙᓪᓕᐊᔪᓕᕆᓂᕐᒧᑦ ᖃᑭᒍᑕᐅᒍᓐᓇᖅᑐᓂᒃ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

ᐅᐸᒍᑎᓚᐅᓐᓂᖓ ᑕᑯᔭᒐᖃᕝᕕᐊᓄᑦ 

ᐊᑐᖅᓯᒪᔭᑐᖃᑦ ᐃᒡᓗᖁᑖᓄᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ ᐃᒡᓗᓕᖕᒥᐅᑦ 

ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᕕᕗᐊᕆ 10, 2023-

ᒥ ᓄᓇᕗᑦ ᒐᕙᒪᒃᑯᑦ ᐃᑦᑕᕐᓂᓴᕐᓄᑦ 

ᑲᑎᖅᓱᖅᑕᐅᓯᒪᔪᓂᒃ ᑕᑯᔭᖅᑐᕈᓐᓇᓚᐅᕋᒪ ᑲᓇᑕᒥ 

ᑕᑯᔭᒐᖃᕐᕕᖕᒥ ᓄᓇᓃᓐᖔᖅᑐᓂᒃ ᒑᑦᑎᓇᐅᒦᑦᑐᒥᒃ. 

ᑖᓐᓇ ᐳᓚᕋᓐᓂᖅ ᑲᔪᓯᑦᑎᐊᓚᐅᖅᐳᖅ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2002 

ᓄᓇᕗᑦ ᒐᕙᒪᖓᑦᑕ ᐃᖅᑲᓇᐃᔭᖅᑎᖓᑦᑕ ᐃᓚᖓ 

ᐃᓅᓪᓗᓂ ᐃᑦᑕᕐᓂᓴᓕᕆᔨ ᑎᐳᐊᕋ ᑭᒡᔪᒐᓕᒃ 

ᐳᐊᑉᓯᑐ. ᐃᓚᖃᖅᖢᓂᓗ ᕿᒥᕐᕈᐊᕐᓂᕐᒥᒃ 

ᓄᓇᕗᒻᒥᐅᑦ ᐃᑦᑕᕐᓂᓴᕕᓂᖏᓐᓂᒃ 

ᐊᑐᖅᑕᐅᕙᒃᑐᑐᖃᕐᓂᓪᓗ ᑲᑎᑕᐅᓯᒪᔪᓂᒃ, 

ᑎᑎᖅᑲᖁᑎᑐᖃᖏᓐᓂᒡᓗ. ᖃᖓᑦᑎᐊᓵᕐᓗ 

ᐱᔭᐅᓵᓚᐅᖅᖢᓂ.  
 

ᐅᖃᖅᑏ, ᐱᓕᕆᖃᑎᖃᐃᓐᓇᖅᑎᓪᓗᑕ ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᑎᖅᓱᖅᑎᓂᒃ ᓇᓖᕌᕋᑦᓴᓂᒃ 

ᐱᑐᖃᒃᑯᕕᒃᓴᒥᒃ ᓄᓇᕗᒻᒥ. ᐃᖅᑲᓇᐃᔭᖅᑎᒃᑲ 

ᐱᓕᕆᐊᖃᖅᑐᑦ ᐱᑐᖃᐃᑦ ᓄᐊᑕᐅᓯᒪᔪᑦ 

ᐊᑐᐃᓐᓇᐅᓂᖅᓴᐅᖁᓪᓗᒋᑦ ᓄᓇᕗᒻᒥᐅᓕᒫᓄᑦ. 

ᐆᒃᑑᑎᒋᓗᒍ ᐱᓕᕆᕝᕕᐅᔪᖅ ᐱᓕᕆᖃᑎᖃᖅᑐᖅ 

ᑲᓲᑎᓯᒪᔪᓂᒃ ᐅᑭᐅᖅᑕᖅᑐᒥ. ᑲᑐᔾᔨᖃᑎᒌᑦ 

ᐃᓕᓐᓂᐊᖅᑎᑦᑎᓲᑦ ᓴᖅᑭᔮᑲᐅᑎᒋᓪᓗᑎᒃ 

ᐱᓕᕆᖃᑎᒌᒃᖢᑎᒃ ᓄᓇᖃᖅᑳᖅᓯᒪᔪᑦ 

ᐃᓕᓐᓂᐊᖅᑎᖏᓐᓂᒃ, ᐃᓕᓐᓂᐊᓕᓵᖅᑐᓂᒃ, 

ᖁᑦᑎᓐᓂᓕᖕᓄᑦ 12-ᓄᑦ ᑲᓇᑕᓕᒫᕐᒥ. ᑖᓐᓇ 

ᐱᓕᕆᖃᑎᒌᖕᓂᖅ ᐃᑲᔪᕐᓂᐊᖅᐳᑦ 

ᑕᑯᒃᓴᐅᑎᑦᑎᓂᕐᒥᒃ ᐱᖁᑎᑐᖃᕕᓂᕐᓂᒃ 

ᑲᑎᑕᐅᓯᒪᔪᓂᒃ ᓄᓇᕗᒻᒥ ᖁᑦᑎᒃᑐᒦᓐᓂᖅᓴᓄᑦ 

ᐃᓕᓐᓂᐊᖅᑎᓄᑦ ᑕᒫᓂ ᐅᑭᐅᖅᑕᖅᑐᒥ. 
 

ᐅᖃᖅᑎᑦᑎᔩ, ᐃᑦᑕᕐᓂᓴᕐᓂᒃ ᓄᐊᑦᑎᔩ 

ᖃᐅᔨᓇᓱᖕᒥᔪᑦ ᖃᓄᖅ ᐅᐃᒍᒋᐊᕈᓐᓇᕐᒪᖔᖏᑦ 

ᐊᐅᓪᓚᖅᐸᒃᑐᓄᑦ ᓴᖅᑭᔮᖅᑎᑦᑎᓂᕐᒥᒃ, ᓄᓇᕗᒻᒥᐅᑦ 

ᑕᑯᔪᓐᓇᖁᓪᓗᒋᑦ ᓄᐊᑕᐅᓂᑯᓂᒃ 

ᐅᐸᒍᑎᔪᓐᓇᕐᓗᑎᒃ. 
 

ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᑕᒪᓐᓇ 

ᓴᖅᑭᔮᖅᑎᑦᑎᓂᖅ ᐃᖃᓗᒐᓱᖕᓂᐅᑉ ᒥᒃᓵᓄᑦ 

ᐊᕐᕌᒎᑉ ᐃᓗᐊᓂ, ᐋᖅᑭᒃᑕᐅᓂᐊᕐᒪᑦ ᐃᖃᓗᐃᑦ 

ᐅᑕᖅᑭᕕᖓᓂᒃ ᐊᒡᒋᖅᑐᓂᒃ 

ᐱᓇᓱᐊᕈᓯᐅᓂᐊᖅᑐᓂᒃ. ᑖᓐᓇ 

ᓴᖅᑭᔮᖅᑎᑦᑎᓂᐊᖅᑐᖅ ᑎᑎᖅᑐᒐᕐᓂᒃ ᐊᒻᒪ 

ᐃᑦᑕᕐᓂᓴᕐᓂᒃ ᓄᐊᑕᐅᓯᒪᔪᓂᒃ. ᐊᒻᒪ 

ᑎᑎᖅᑐᒐᖅᓯᒪᔪᑦ ᑭᙵᓃᙶᖅᑐᓂᒃ 2022-

ᖑᑎᓪᓗᒍ ᓄᐊᑕᐅᓂᑯᐃᑦ. ᖃᐃᖁᔭᐃᓐᓇᕆᕙᒃᑲ 

ᐊᖅᑯᓵᖅᑐᑦ ᐃᖃᓗᖕᓄᑦ ᑕᑯᔭᖅᑐᖁᓪᓗᒋᑦ 

ᑖᒃᑯᓂᖓ ᓴᖅᑭᔮᖅᑎᑕᐅᓂᐊᖅᑐᓂᒃ.  
 

ᐅᖃᖅᑎᑦᑎᔩ, ᐃᑲᔪᖅᑎᒌᖕᓂᖅ ᐊᒻᒪ ᖃᓄᖅᑑᕐᓂᖅ 

ᐊᖅᑯᑎᒋᓪᓗᒋᑦ, ᐱᓕᕆᕕᒃᐳᑦ ᐊᖏᖅᓯᒪᕗᖅ 

ᕿᓂᕈᒪᓪᓗᑎᒃ ᖃᓄᖅ ᓄᓇᕗᒻᒥᐅᑦ 

ᐱᕕᒃᓴᖃᕈᓐᓇᕐᒪᖔᑕ ᑖᒃᑯᓂᖓ ᐱᒻᒪᕆᐅᔪᓂᒃ 

ᐃᑦᑕᕐᓂᓴᕐᓂᒃ ᐊᑐᕈᓐᓇᖁᓪᓗᒋᑦ. ᑖᒃᑯᐊ 

ᓄᐊᑕᐅᓯᒪᔪᑦ ᐊᑑᑎᖃᖅᑐᒻᒪᕆᐅᕗᑦ ᐃᓄᖕᓄᑦ 

ᓄᓇᕗᒻᒥ ᐱᓪᓗᒍ ᐊᒃᑐᐊᓂᖃᕐᒪᑕ 

ᓯᕗᓂᕆᓯᒪᔭᑦᑎᓐᓄᑦ, ᐃᓕᖅᑯᓯᑦᑎᓐᓄᑦ, 

ᐅᖃᐅᓯᑦᑎᓐᓄᑦ, ᐊᒻᒪ ᐃᓚᑦᑎᓐᓄᑦ. 

 

ᐅᖃᖅᑏ, ᓴᖅᑭᔮᖅᑎᑦᑎᓂᒃᑯᑦ ᐃᓄᐃᑦ ᓴᓈᖏᓐᓂᒃ 

ᐊᒻᒪ ᐃᑦᑕᕐᓂᓴᕐᓂᒃ ᐅᐱᒍᓱᒃᐳᒍᑦ ᓴᓇᙳᐊᕐᓂᕐᒥᒃ 

ᐊᒻᒪ ᓄᑖᕐᓂᒃ ᐱᔭᕇᖅᓯᓂᕐᒥᒃ ᐃᓄᖕᓃᙶᖅᑐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᕐᓇᓄᑦ ᖃᓄᐃᓐᓂᖏᓐᓄᑦ, ᒥᓂᔅᑕᐅᔪᖅ, ᒥᔅ 

ᓇᑲᓱᒃ. 

ᐊᕐᓇᐃᑦ ᐅᐱᓐᓇᓛᖑᓯᒪᔪᖅ ᒪᒃᑯᒃᑐᓂᒃ 

ᐊᕐᓇᓂᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑦ.  

 

ᒥᓂᔅᑕᐅᑎᓪᓗᖓ ᐊᕐᓇᐃᑦ ᑲᑎᒪᔨᖏᖕᓄᑦ 

ᐊᔅᓱᐊᓗᒃ ᖁᕕᐊᓱᑉᐳᖓ ᐅᓪᓗᒥ ᓇᖏᖅᓯᒋᐊᖅ 

ᐃᓕᓴᖅᓯᔪᓐᓇᕐᓗᖓ 2022 ᑐᓂᔭᐅᔪᓂᑦ ᓄᓇᕗᒻᒥ 

ᐊᕐᓇᓄᑦ ᓯᓚᑐᓂᕐᒧᑦ ᐊᒻᒪᓗ ᐊᕐᓇᓂᑦ ᐃᓅᓱᑦᑐᓄᑦ 

ᐊᔅᓱᕈᖅᑐᑎᑦ ᐱᒐᓱᐊᖅᐸᑦᑐᓄᑦ 

ᐃᓕᓴᕆᔭᐅᓂᖃᖅᑐᖃᖅᑎᓪᓗᒍ. 

 

ᐅᖃᖅᑎᑦᑎᔩ, ᑕᒫᓂ 2022 ᐊᕐᓇᐃᑦ ᓯᓚᑐᓂᕐᒥᒃ 

ᐃᓕᓴᕆᔭᐅᓂᖃᖅᑐᖅ ᑕᕝᕙᓂ ᒪᓕᒐᓕᐅᕐᕕᒻᒥ 

ᐋᓪᓚᐅᙱᓚᖅ. ᑖᓐᓇ ᐊᔅᓱᕈᖅᓯᒪᔪᖅ ᓂᐱᖃᖅᑐᓂ 

ᐊᔅᓱᕈᐊᕆᔭᖃᖅᑐᓂ ᑲᑎᒪᕕᐅᑉ ᐃᓗᐊᓂ, ᐊᒻᒪᓗ 

ᑕᒫᓂ ᐃᓕᓴᕆᔪᓐᓇᖅᑐᒍ ᑐᓂᔭᐅᖅᑲᐅᔪᖅ ᐃᓕᓴᐱ 

ᓯᐅᑎᐊᐱᖕᒧᑦ. ᑖᓐᓇ ᐱᓕᕆᖃᑎᒋᓚᐅᖅᑕᕗᑦ 

ᒪᓕᒐᓕᐅᖅᑎᐅᓂᕐᒥᒃ, ᐊᒻᒪᓗ ᒥᓂᔅᑕᐅᓚᐅᕆᓪᓗᓂ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᒥᔅ ᓯᐅᑎᐊᐱᒃ 

ᐱᓕᕆᖃᑦᑕᖅᓯᒪᓂᖓ ᓴᐳᔾᔨᓇᓱᐊᖅᖢᓂ, 

ᓂᐱᖃᖅᑎᑦᑎᓪᓗᓂ ᐊᒻᒪ ᕿᓂᖅᖢᓂ 

ᐃᖅᑲᖅᑐᐃᕕᓕᕆᓂᕐᒥᒃ ᐊᓯᐅᓯᒪᔪᓄᑦ 

ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᓄᑦ 

ᓂᕕᐊᖅᓵᓄᓪᓗ ᓄᓇᕗᒻᒥ ᐅᑭᐅᒐᓴᖕᓄᑦ 

ᐱᓕᕆᐊᖑᖃᑦᑕᖅᓯᒪᓕᖅᑐᖅ. ᐱᔪᒃᓯᑎᑦᑎᓯᒪᔪᖅ 

ᐊᒥᓱᓄᑦ ᐊᒻᒪᓗ ᐅᐱᒋᔭᐅᔭᕆᐊᖃᓪᓚᕆᒃᖢᓂ 

ᑕᒪᑐᒧᖓ.  

2003 

ᐱᓕᕆᒃᑲᒻᒪᕆᐊᓗᒃ ᒪᒃᑯᒃᑐᖅ ᐊᕐᓇᖅ 2022-ᒥ 

ᖁᙱᐊᖅᑕᐅᑎᓪᓗᒍ ᖁᙱᐊᖅᑕᐅᑦᑎᐊᑲᑕᒃᖢᓂ 

The Grizzlies ᐊᒻᒪ ᑏᕖᒃᑯᑦ ᑕᕐᕆᔮᒃᓴᖅ 

Trickster, ᐊᒻᒪᓗ ᐱᕋᔭᙳᐊᕐᓂᖕᒧᑦ ᑕᕐᕆᔮᒃᓴᒧᑦ, 

Three Pines. 22-ᓂᒃ ᐅᑭᐅᓕᒃ ᐋᓇ ᓛᒻ 

ᑐᓐᓂᖅᑯᓯᐊᖅᑐᖅ. ᓂᐱᖃᑦᑎᐊᖅᑐᖅ 

ᐊᑐᖅᐸᒃᖢᓂᐅᒡᓗ ᐊᓯᒥᓄᑦ ᓂᓪᓕᕆᐊᒃᓴᖅ 

ᖁᓱᔪᓄᑦ ᓈᒻᒪᒃᑐᒃᑰᖅᑎᑦᑎᓂᕐᒧᓪᓗ. 

ᐱᔪᒃᓯᔪᒻᒪᕆᐊᓘᔪᒍᑦ ᑕᑯᓂᐊᕋᓱᒋᓪᓗᑕ ᑭᖑᓪᓕᕐᒥ 

ᐱᓕᕆᐊᕆᓛᖅᑕᖏᓐᓂᒃ ᓇᓃᓛᕐᒪᖔᑕᓗ 

ᐱᓕᕆᐊᕆᑦᑎᐊᖅᐸᒃᑕᖏᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᒪᔅᓱᒥᖓ ᐃᓕᓴᖅᓯᕙᑉᐳᒍᑦ 

ᐊᕐᓇᓂᒃ ᐊᔅᓱᕈᐊᕆᔭᓕᓐᓂᒃ ᓄᓇᓕᐅᑉ ᐃᓗᐊᓂ. 

ᐊᒻᒪᓗ ᐃᑲᔪᖅᓱᐃᖃᑦᑕᖅᑐᓂᒃ ᓄᓇᓕᑦᑎᓐᓄᑦ 

ᖃᓄᐃᙱᑦᑕᐃᓕᒪᓂᕐᒧᑦ ᐃᑲᔪᖅᓰᔨᐅᓪᓗᑎᒃ 

ᓯᕗᓕᖅᑎᐅᓪᓗᑎᒃ ᐊᒻᒪᓗ ᐱᔨᑦᑎᕋᖅᑐᑦ ᐊᓯᒻᒥᓂᒃ. 

ᑖᒃᑯᐊ ᐊᕐᓇᐃᑦ ᐅᓪᓗᒥ ᐃᓕᓴᕆᔭᐅᔪᑦ ᐃᓚᒥᓂᒃ 

ᐃᓅᓯᕐᒥᓂᒃ ᐊᔅᓱᕈᐊᕆᔭᖃᖅᑐᑎᒃ ᐱᕙᒃᐳᑦ 

ᓄᓇᕗᒻᒥ. ᐊᕐᕌᒍᑕᒫᖅ ᑕᒪᔅᓱᒥᖓ ᐃᓕᓴᕆᓂᕐᒥᒃ 

ᐱᖃᑦᑕᖅᑯᒍᑦ ᑕᕝᕙᓂ ᑲᑎᒪᕕᐅᑉ ᐃᓗᐊᓂ. 

ᐱᕈᖅᓴᐃᑦᑎᐊᓂᕐᒥᒃ ᐊᕐᓇᓄᑦ ᐊᔅᓱᕈᐊᕆᔭᖃᖅᑐᓄᑦ 

ᓄᓇᓕᐅᑉ ᐃᓗᐊᓂ. ᐊᕐᓇᐅᓪᓗᑕ 

ᑲᔪᖏᖅᓴᐃᖃᖃᑎᒌᖃᑦᑕᖅᑕ, ᒪᑭᒪᑎᑦᑎᒋᐊᕐᓗᑕ, 

ᒪᑭᒪᑎᑦᑎᒐᓱᐊᕐᓂᕐᒥᒃ ᐊᔅᓱᕈᐊᕆᔭᖃᕈᓐᓇᕐᓂᐊᕐᒪᑕ 

ᓄᓇᕗᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᕕᐊᓲᑎᕙᒃᑲ ᑕᐃᒃᑯᐊ 

ᐃᓕᓴᕆᔭᐅᔫᒃ ᓄᓇᕗᒻᒥᐅᑖᒃ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖃᓄᐃᓕᒻᒪᖔᑦ ᐅᓪᓗᒥ ᖃᔪᖅᑐᕝᕕᒃ 

ᐃᖃᓗᓐᓂ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ 

ᖃᔪᖅᑐᕐᕕᖕᒥ ᐃᖅᑲᓇᐃᔭᖅᑏᑦ ᐅᓪᓗᒥ ᐊᒻᒪᓗ 

ᐅᓪᓗᖅ ᐊᓂᒍᖅᑐᓂᒃ ᐅᖃᓪᓚᖃᑎᒋᓯᒪᒐᒃᑭᑦ. 

ᐊᒻᒪᓗ, ᐃᓱᒫᓘᑎᒋᑦᑎᐊᖅᑲᒃᑲ ᒫᓐᓇ 

ᐃᖅᑲᓇᐃᔮᖃᕐᒪᑕ ᓂᕆᑎᑦᑎᖃᑦᑕᕐᓂᕐᒥᒃ ᐊᒻᒪᓗ 

ᓂᕿᑖᕐᕕᐅᖃᑦᑕᖅᖢᑎᒃ. ᐅᓪᓗᒥ ᐱᒋᐊᖅᖢᒍ 

2,000 ᓂᕆᔭᒃᓴᑦ ᑭᙴᖅᑕᕗᑦ. ᓂᕆᔭᐅᔾᔮᕈᓐᓃᖅᑐᑦ 

ᑕᐃᒃᑯᓄᖓ ᖃᔪᖅᑐᕐᕕᖕᒧᑦ ᓂᕆᔭᖅᑐᖃᑦᑕᖅᑐᓄᑦ. 

ᑕᒫᓂᖃᐃ 450, 500-ᒧᑦ ᑎᑭᖦᖢᒍ ᐅᓪᓗᐃᓐᓇᖅ 

ᓂᕆᔭᐅᖃᑦᑕᕐᒪᑕ ᑕᐃᒪ ᐊᓐᓇᐃᕙᕗᑦ. 

 

ᓂᕿᓂᒃ ᑐᓂᐅᖅᑲᐃᔪᑦ, ᑭᓯᐊᓂ ᑕᐃᒃᑯᐊ 

ᓂᕿᑖᕆᔭᐅᖃᑦᑕᖅᑐᑦ ᐊᑐᖅᑕᐅᔪᓐᓇᖅᐳᑦ 

ᓂᕿᓕᐅᕐᕕᖃᕈᕕᑦ ᑭᓯᐊᓂ. 

ᓂᕿᓕᐅᕐᕕᖃᙱᒃᑯᕕᑦ ᑕᐃᒪᓕ 

ᐊᑑᑎᖃᕐᓂᐊᙱᓚᑦ ᑕᐃᒃᑯᐊ 

ᑐᓂᐅᖅᑲᖅᑕᐅᖃᑦᑕᖅᑐᑦ ᓂᕿᓕᐅᕐᓗᒋᑦ 

ᑭᓯᐊᓂᐅᖃᑦᑕᕐᒪᑕ. ᐅᓪᓗᒥ ᐱᒋᐊᖅᖢᒍ 

ᐃᖃᓗᖕᒥᐅᓂᒃ ᐃᓱᒪᒋᔭᖃᖁᓪᓗᖓ 

ᖃᐅᔨᒪᔭᖃᕈᕕᑦ ᑳᒃᑐᒥᒃ ᐊᑏ ᖃᓄᖅ ᐃᑲᔪᕋᓱᒍᒃ 

ᑕᐃᓐᓇ ᖃᔪᖅᑐᕐᕕᒃ ᒪᑐᓯᒪᓂᖓᓂᒃ.  

 

ᑕᒪᓐᓇ ᓈᒻᒪᒃᓯᒃᐸᑦ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ 

ᓄᓇᓕᓐᓂ ᒐᕙᒪᒃᑯᖏᓐᓄᓪᓗ ᐱᔨᑦᑎᖅᑏᑦ 

ᐱᓕᕆᕕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᐊᓇᕕᓗᒃ. 

ᐱᔫᒥᓴᖅᑕᐅᓂᖓ ᐃᓄᐃᓐᓇᖅᑐᓐ 

ᐅᖃᐅᓯᖓ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. 

ᐅᓐᓄᒃᓴᒃᑰᕈᒪᕙᒃᑲ ᖁᕐᓗᖅᑐᒥᐅᑕᐃᑦ ᐊᒻᒪᓗ 

ᐳᓛᕆᐊᖅᓯᒪᔪᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ 

ᑕᐃᒃᑯᓂᖓ ᐊᒃᓱᕉᑎᖃᓪᓚᕆᒃᑐᓂᒃ 

ᐊᑐᖅᑕᐅᖏᓐᓇᖃᑦᑕᖁᓪᓗᒍ ᓴᖅᑭᔮᒃᑲᓐᓂᖁᓪᓗᒍᓗ 

ᐃᓄᐃᓐᓇᐃᑦ ᐅᖃᐅᓯᖏᑦ ᕿᑎᕐᒥᐅᓂᒃ.  

 

ᐅᖃᖅᑏ, ᖁᕕᐊᓱᖅᑲᐅᕗᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᒫᓐᓇᕈᓘᓚᐅᖅᑐᖅ ᓇᓗᓇᐃᖅᓯᓚᐅᕐᒪᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᒡᒎᖅ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2004 

ᐃᓄᐃᓐᓇᐃᑦ ᐅᖃᐅᓯᖏᓐᓂᒃ ᐃᓕᓐᓂᐊᕈᑎᒃᓴᓂᒃ 

ᐱᒋᐊᕐᓂᐊᕐᒪᑕ. ᕖᕝᕗᐊᕆ 20-ᒥ ᐱᒋᐊᕐᓗᑎᒃ ᒫᑦᓯ 

25-ᙳᕋᓱᓐᓂᖓᓄᑦ ᕿᑎᕐᒥᐅᓂᒃ, ᐃᓐᓇᐃᑦ 

ᐃᓕᓐᓂᐊᕐᕕᖏᓐᓂ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓄᐃᓐᓇᖅᑐᓐ 

ᐃᓕᓐᓂᐊᕈᑎᖏᑦ ᐱᒋᐊᕈᑎᖓ ᑎᑭᓪᓗᒍ ᐱᖓᓱᓄᑦ 

ᐊᑐᐃᓐᓇᐅᒪᕗᑦ ᐃᑲᔪᖅᑐᖅᑕᐅᖁᓪᓗᒋᑦ 

ᐃᓕᓐᓂᐊᖅᐸᓪᓕᐊᑎᓪᓗᒋᑦ. ᐃᓕᓐᓂᐊᕈᑏᑦ 

ᐃᓕᓴᕆᔭᐅᓯᒪᕗᑦ ᕕᒃᑐᐊᕆᔭ ᓯᓚᑦᑐᓴᕐᕕᔾᔪᐊᖓᓂᒃ 

ᐊᒻᒪᓗ ᓈᓴᐅᑎᑖᕆᔭᐅᓯᒪᔪᑦ ᐊᑐᕋᒃᓴᐅᓪᓗᑎᑦ 

ᐆᒻᒪᖅᑎᑦᑎᒃᑲᓐᓂᕐᒥᒃ ᐅᖃᐅᓯᕐᒥᒃ. 

 

ᐅᖃᖅᑎᑦᑎᔩ, ᐃᓄᐃᓐᓇᐃᑦ ᐅᖃᐅᓯᖓᑦ ᐅᓪᓗᒥ 

ᑭᓯᐊᓂ ᐱᒋᐊᕈᑎᒋᓗᒍ ᓯᕗᓂᒃᓴᖃᕐᓂᐊᖅᐳᖅ. 

ᓲᕐᓗᖃᐃ ᐃᓄᐃᓐᓇᖅᑐᓐ ᐅᖃᐅᓯᕐᒥᒃ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ, ᐃᓕᓐᓂᐊᕈᓯᐅᕐᓗᑎᒃ, 

ᐊᒻᒪᓗ ᐃᓕᓐᓂᐊᖅᑎᑦᑎᔪᑦ ᐃᓄᐃᓐᓇᖅ 

ᐅᖃᐅᓯᖓᓂᒃ ᐊᑐᖃᑦᑕᕐᓗᑎᒃ. 

 

ᐅᖃᖅᑏ, ᐄᐳᕈᓪ-ᒥ ᓄᓇᕗᒻᒥ ᐃᓄᐃᑦ ᐅᖃᐅᓯᖓᑕ 

ᑕᖅᑭᖃᖅᑎᑕᐅᓂᐊᕐᒪᑦ. ᑕᐃᒪ ᓂᕈᐊᖅᑎᒃᑲ 

ᐃᓄᐃᓐᓇᐃᑦ ᐅᖃᐅᓯᖏᓐᓂᒃ ᐊᑐᐃᓐᓇᕐᓕ 

ᐊᖏᕐᕋᒥ ᐊᒻᒪᓗ ᓄᓇᖏᑕ ᐃᓗᐊᓂ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ, ᒪᓕᒐᓕᐅᖅᑎ 

ᒥᔅᑕ ᔪᐊᓇᓯ. 

ᐃᖅᑲᐅᒪᓂᖃᓐᓂᕗᑦ ᔭᐃᒥᓯ 

ᔪᑎᐋᖑᓚᐅᖅᑐᖅ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒃᑰᖅᐸᒃᑲ ᕿᑭᖅᑖᓘᑉ ᓂᒋᐊᓂᒥᐅᑦ.  

 

ᐅᓪᓗᒥ, ᐅᖃᖅᑏ, ᓂᑯᕕᒍᑎᖃᖅᑐᖓ 

ᐃᖅᑲᐅᒪᔪᒪᓪᓗᒍ ᐊᒻᒪ ᖁᕕᐊᓲᑎᒋᓗᑎᒍᑦ 

ᐃᓚᒋᓚᐅᖅᑕᕗᑦ ᑭᒻᒥᕈᕐᒥᐅᑕᓂᒃ ᔭᐃᒥᓯ ᔪᑎᐊ. 

ᑖᓐᓇ ᐊᖏᔪᒻᒪᕆᒻᒥᒃ ᖃᑦᑎᕆᔨᒃᑯᓐᓄᑦ 

ᐃᓚᒋᔭᐅᓚᐅᕐᒪᑦ ᑕᐃᑲᓂ ᑭᒻᒥᕈᕐᒥ.  

 

(ᑐᓵᔨᑎᒍᓕᖅᑐᖅ) ᐅᖃᖅᑏ, ᔭᐃᒥᓯ ᑭᒻᒥᕈᕐᒥ 

ᖃᑦᑎᕆᔩᑦ ᐊᖓᔪᖅᑳᖓᑕ ᑐᖏᓕᕆᓚᐅᖅᑕᖓ. 

ᐊᒻᒪᓗ ᖁᕕᐊᓱᒃᑐᖓ ᑖᓐᓇ 18-ᓄᑦ ᐊᕐᕌᒍᑦ 

ᖃᑦᑎᕆᔨᐅᓚᐅᕐᒪᑦ ᐊᒻᒪᓗ ᐋᑐᕚᒥ ᖃᑦᑎᕆᔩᑦ 

ᐊᖓᔪᖅᑳᖓᑦ ᑕᐃᕕᑎ ᒫᓐᔅᑭ, ᑲᐱᑕᐃ ᐲᑕ ᕚᑕᓐ 

ᐊᒻᒪᓗ ᖃᑦᑎᕆᔩᑦ ᓈᓴᐅᑎᓕᒃ 35. 

 

ᐅᖃᖅᑎᑦᑎᔩ, ᐃᓚᔮᒥᓂᒃ ᐱᖃᑎᖃᖅᖢᓂ 

ᐊᖓᔪᖅᑳᑉ ᑐᖏᓕᐊ ᔭᐃᒥᓯ 

ᑲᑎᖃᑎᖃᕈᓐᓇᖅᓯᓚᐅᖅᑐᖅ ᐋᑐᕚᒥ ᖃᑦᑎᕆᔨᓂᒃ 

ᐊᒻᒪᓗ ᖁᕕᐊᕐᔪᐊᓚᐅᖅᑐᖅ. ᑕᒪᓐᓇ 

ᐱᐅᔪᓪᓚᕆᐅᓚᐅᖅᑐᖅ ᐊᖏᖅᓯᒪᑦᑎᐊᖅᖢᓂ ᑖᓐᓇ 

ᐃᖅᑲᓇᐃᔭᖃᑦᑕᓚᐅᕐᒪᑦ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 

ᐋᑐᕚᒥ ᐋᓐᓂᐊᕕᒃ ᑕᐃᒃᑯᐊᓗ ᐸᖅᑭᔨᒋᓚᐅᖅᑕᖏᑦ 

ᑕᒪᓐᓇ ᐊᑐᖅᑕᐅᔪᓐᓇᓚᐅᕐᒪᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑖᓐᓇ ᔭᐃᒥᓯ 

ᖃᓂᒪᓪᓗᓂ ᐋᑐᕚᒦᒍᑎᖃᓚᐅᕐᒪᑦ ᑭᓯᐊᓂ ᑖᓐᓇ 

ᐱᐅᔪᓂᒃ ᓴᖅᑭᒍᑎᒋᔭᐅᒍᓐᓇᓚᐅᕐᒪᑦ 

ᖁᕕᐊᓲᑎᕙᒃᑲ ᐃᓚᖏᑦ.  

 

ᐅᖃᖅᑏ, ᑖᓐᓇ ᔭᐃᒥᓯ ᐊᖏᖅᓯᒪᓂᖃᓚᐅᖅᐳᖅ 

ᐊᒻᒪᓗ ᐱᓂᐊᕐᓂᖃᖅᓯᒪᓪᓗᓂ ᖃᑦᑎᕆᔨᐅᓂᒃᑯᑦ 

ᑖᒃᑯᓇᙵᑦ ᐊᑦᑕᓇᖅᑐᒦᑦᑐᓂᑦ 

ᓴᐳᔾᔨᓯᒪᒍᓐᓇᖁᓪᓗᓂ. ᐊᒻᒪᑦᑕᐅᖅ, ᓱᓕ ᑖᒃᑯᐊ 

ᐃᑲᔪᕆᐊᓖᑦ ᐃᑲᔪᖅᐸᓪᓗᒋᑦ ᐊᒻᒪᓗ ᐱᔨᑦᓯᕆᐊᓖᑦ 

ᐱᔨᑦᓯᕐᓗᒋᑦ. 

 

ᐅᖃᖅᑏ, ᒫᓐᓇ ᐃᖅᑲᐅᒪᔪᒪᓪᓗᒍ ᐊᒻᒪᓗ ᑖᓐᓇ 

ᑐᓂᓯᒪᑦᓯᐊᓚᐅᕐᒪᑦ ᑭᒻᒥᕈᕐᒥᐅᓄᑦ ᐊᒻᒪ ᓄᓇᕗᒻᒧᑦ. 

ᐃᑉᐱᒋᖃᑎᒋᕙᒃᑲ ᐃᓚᓕᒫᖏᑦ, ᐱᖃᓐᓇᕆᔭᖏᑦ, 

ᖃᑦᑎᕆᔭᐅᖃᑎᒋᔭᖏᑦ ᐊᒻᒪᓗ ᑖᒃᑯᐊ 

ᑭᒻᒥᕈᕐᒥᐅᑕᓕᒫᑦ ᐊᑕᖏᕐᓗᒋᑦ ᐃᖅᑲᐅᒪᔪᒪᓪᓗᒋᑦ. 

ᐅᐱᒋᕙᒃᑲᓗ ᔭᐃᒥᓯᒥᒃ ᐃᑲᔪᖅᑎᖃᓚᐅᖅᑐᐃᑦ 

ᐃᓅᓱᖓᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2005 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 221 - 6(2): 

ᐅᐱᒋᔭᖃᓐᓂᖅ ᐃᖃᓗᒃᑑᑦᑎᐊᑉ 

ᖃᕝᕕᒐᖏᓐᓂᒃ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᐅᓐᓄᒃᓴᒃᑯᓪᓗ 

ᓄᓇᕗᒻᒥᐅᑦ ᐊᒻᒪᓗ ᑕᒫᓃᖃᑕᐅᔪᑦ.  

 

ᖁᕕᐊᓲᑎᒋᔪᒪᕙᒃᑲ ᐃᖃᓗᒃᑑᑦᓯᐊᕐᒥ ᖃᕝᕖᑦ 

ᓵᓚᒃᓴᓚᐅᕐᒪᑕ ᐅᔭᒥᓐᓂᒡᓗ ᒪᕐᕉᓐᓂᒃ 

ᐊᖏᕐᕋᐅᔾᔨᓪᓗᑎᒃ, ᒎᓗᑖᖅᖢᑎᒃ ᑐᖏᓕᐊᓂᒃ.  

ᑖᒃᑯᐊ ᐹᓯᑭᕝᕚᖅᑏᑦ:  

 

• ᓴᕚᓇ ᓴᕙᓚᒃ,  

• ᑭᐊᓇ ᐃᒃᐸᕼᐅᒐᒃ 

• ᕇᒐᓐ ᐃᕕᑕᒎᒐᒃ,  

• ᕕᓗ ᕼᐊᕐᕕ,  

• ᑲᐃᓕ ᕼᐊᕝᕕᐅᔭᖅ,  

• ᐸᐃᑕᓐ ᑭᓕᐊᓐᑲᓐᕘᒃ,  

• ᐃᒧᕆ ᒪᒃᓵᒐᖅ,  

• ᓯᒨᓐ ᒪᑲᓗᒻ,  

• ᑯᕆᔅᑏᓐ ᒪᑲᓚᒻ,  

• ᑭᐅᕋ ᑎᑦᑕᒃ-ᖃᐅᒪᔪᖅ.  

 

ᐊᒻᒪ ᖁᔭᓐᓇᒦᕈᒪᒋᓪᓗᖓ ᔮᑯᕆ ᐊᒻᒪᓗ ᐃᒪᓕ 

ᑭᓕᓐᐴᒡ ᐊᒻᒪᓗ ᒪᓕᑦᑎᖓ ᒥᑦᑐ ᐃᒪᕈᐃᑦᑐᖅ.  

 

ᑖᒃᑯᐊ ᐹᓯᑲᑉᐹᑎᐊᓗᐃᑦ ᐊᑏᑦ ᑲᔪᓯᑦᑎᐊᕆᔅᓯ 

ᓯᕗᓂᔅᓴᑦᑎᓐᓂ ᐊᔾᔪᒥᒋᔭᐅᓂᐊᕋᔅᓯ 

ᒪᒃᑯᑦᑑᖃᑎᔅᓯᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ. ᑲᑎᒪᔾᔪᑎᒃᓴᖅ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. 

ᐅᓪᓗᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐃᒡᓘᑉ ᐃᓗᐊᓂ ᐃᑎᖅᓯᒪᔪᑦ ᒫᓐᓇ ᐳᓛᖅᑐᑦ 

ᖃᒪᓂᑦᑐᐊᕐᒥᐅᖃᑎᒃᑲ ᑕᑯᔭᒃᑲ. ᓯᓗ ᑕᒍᕐᓈᖅ 

ᐊᒻᒪᓗ ᐊᓈᓇᖓᓗ ᔫᓐ ᓯᑳᑎ. ᒫᓐᓇ ᐃᖃᓗᓐᓄ 

ᑎᑭᓯᒪᔫᒃ ᑕᐃᒪ ᐅᓐᓄᑉᐸᑦ, ᖃᓪᓗᓈᑑᕐᓂᐊᕋᒪ 

ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᔫᓐ ᓯᑳᑎ ᑕᒫᓃᒻᒪᑦ 

ᐅᖃᓕᒫᒐᕐᓂᒃ ᐊᑎᓕᐅᕆᖃᑦᑕᕐᓂᐊᕐᒪᑦ 7-ᒨᖅᐸᑦ 

ᐅᓐᓄᒃ ᓯᓚᑦᑐᓴᕐᕕᒻᒥ. ᐅᐱᒋᕙᕋ 

ᐅᖃᓕᒫᓕᐅᖅᓯᒪᒻᒪᑦ. ᑕᐃᑯᙵᕈᓐᓇᖅᑐᑦ ᐊᑏ 

ᖃᐅᔨᓴᕐᕕᒻᒥ 7-ᒨᑦ ᑕᐃᑯᖓ ᐅᐸᓐᓂᐊᖅᐳᓯ 

ᑕᐃᑲᓃᓐᓂᐊᕐᒪᑦ ᔮᒃ ᕼᐃᒃᔅ ᑎᑎᕋᖃᑎᒋᓚᐅᖅᑕᖓ 

ᑕᕝᕙᓃᖃᑕᐅᒻᒥᔪᖅ.  

 

ᑐᙵᓱᖁᓪᓗᒋᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ 

ᒪᓕᒐᓕᐅᕐᕕᓯᓐᓄᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐃᖃᓗᐃᑦ-ᓂᐊᖁᙴᖅ 

ᒪᓕᒐᓕᐅᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ, 

ᐅᖃᖅᑎᑦᑎᔩ. ᖁᔭᓐᓇᒦᒃ ᐃᓕᓴᕆᒍᓐᓇᕋᕕᙵ. 

ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᓈᓚᑦᑐᑦ.  

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2006 

ᐅᖃᖅᑎᑦᑎᔩ, ᓂᑯᕕᒍᑎᖃᖅᑐᖓ ᐃᓕᓴᕆᒍᒪᓪᓗᒍ 

ᐳᖅᑐᓂᖅᐹᒥᒃ ᑕᐅᑐᖃᓯᐅᑎᖃᑦᑕᖅᓯᒪᔭᕋ 

ᐃᒫᓪᓚᑦᑖᖅ ᓇᓪᓕᒋᓪᓗᒍ ᑐᙵᓱᖁᑦᑎᐊᕆᓪᓗᒍ 

ᑕᕝᕗᖓ ᐃᓪᓗᕐᔪᐊᖅᑎᓐᓄᑦ ᑖᓐᓇ ᐃᐊᒥᓕ ᐃᕐᓂᖅ. 

ᑕᕝᕗᖓ ᑐᙵᓱᑦᑎᐊᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ 

ᒪᓕᒐᓕᐅᕐᕕᔅᓯᓐᓄᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅ 

ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᔅᓱᐊᓗᒃ ᐅᐱᒍᓱᒃᑲᒪ ᐅᕙᓃᒋᐊᖅ 

ᐱᓗᐊᖅᑐᒥᒃ ᐱᓕᕆᖃᑎᖃᑦᑕᖅᓯᒪᔭᕗᑦ ᑕᕝᕙᓂ 

ᑲᑎᒪᕕᐅᑉ ᐃᓗᐊᓂ ᐃᓕᓴᐱ ᓯᐅᑎᐊᐱᒃ 

ᑐᙵᓱᑦᑎᐊᕆᑦ ᑕᕝᕗᖓᖅᓯᒪᔪᑯᓘᒐᕕᑦ. ᐊᒻᒪᓗ 

ᐊᓯᖏᑦ ᑕᕝᕙᓃᑦᑐᐃᑦ ᐊᒻᒪᓗ ᐃᓕᓴᕆᒍᒪᒋᓪᓗᒍ 

ᐱᓐᓇᕆᓪᓗᒍ ᓯᓗᒃ ᑕᒍᓐᓈᖅ ᐊᓈᓇᒌᒃ. ᑖᒃᑯᐊ 

ᑕᕝᕙᓂ ᑐᙵᓱᑦᑎᐊᖅᑐᒃ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ 

ᒪᓕᒐᓕᐅᕐᕕᔅᓯᓐᓄᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ, ᒥᔅ 

ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒃᓱᐊᓗᒃ ᖁᕕᐊᓱᑦᑐᖓ ᐃᓕᓴᕆᔪᓐᓇᕋᒃᑯ ᐃᓕᓴᐱ 

ᓯᐅᑎᐊᐱᒃ ᐅᓪᓗᒥ. ᑕᐃᒪᙵᓕᒫᖅ 

ᐃᓯᒐᖅᑯᖅᑐᒐᓗᐊᖅᑎᓗᒍ ᒪᓕᒐᓱᕈᓘᔭᖅᑕᕋ 

ᓂᕈᐊᖅᑕᐅᕕᒋᓚᐅᖅᓯᒪᔭᖓᓃᓐᓇᒪ ᐊᒻᒪᓗ 

ᖁᔭᓕᕕᒡᔪᐊᖅᖢᒍ ᐊᒃᓱᕈᖅᖢᓂ 

ᐃᖅᑲᓇᐃᔭᖃᑦᑕᓚᐅᕐᒪᑦ ᓄᓇᕗᒻᒥᐅᑦ 

ᑭᒡᒐᖅᑐᖅᖢᓂᒋᑦ ᐊᒻᒪᓗ ᐅᕝᕙᒎᓕᖅᑐᒍᑦ 

ᐱᓕᕆᖃᑦᑕᖅᓯᒪᒐᕕᑦ ᑭᙳᖅᑕᐅᓯᒪᔪᑦ 

ᐃᓄᐊᖅᑕᐅᓯᒪᔪᓪᓗ ᐊᕐᓇᐃᑦ ᐱᔾᔪᑎᒋᓪᓗᒋᑦ.  

 

ᐊᒻᒪᓗ ᖁᔭᓕᔪᒪᒋᓪᓗᒍ ᐃᒪᓕ ᐃᕐᓂᖅ. ᑖᓐᓇ 

ᑐᙵᓇᖅᖢᓂ ᓂᓪᓖᓐᓇᖃᑦᑕᕐᒪᑦ. 

ᑐᙵᓱᒋᔅᓯ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ 

ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑐᙵᓱᒋᔅᓯ 

ᐳᓛᕆᐊᖅᓯᒪᔪᓕᒫᑦᑎᐊᑦ 

ᐃᓕᓴᕆᔭᐃᓐᓇᐅᒐᓗᐊᖅᑐᓯ.  

 

ᐃᓕᓴᖅᓯᒍᒪᒻᒥᒐᒪ ᔮᒃ ᕼᐃᒃᔅ-ᒥᒃ, ᑖᓐᓇ 

ᐱᓕᕆᑦᑎᐊᖅᓯᒪᔪᕕᔾᔪᐊᕌᓘᒻᒪᑦ ᐱᒻᒪᕆᐊᓘᔪᓂᒃ 

ᓄᓇᕗᒻᒧᑦ ᐱᖃᑕᐅᓪᓗᑎᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒥ 

ᐱᓕᕆᓂᐅᓂᖃᑦᑕᖅᓯᒪᔭᖓᓂ ᐊᒻᒪᓗ 

ᒫᓐᓇᑰᓂᖅᓴᐅᔪᖅ ᓯᐊᒻᒪᐃᒐᓱᓐᓂᕐᒥᒃ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂᒃ. ᖁᔭᓐᓇᒦᕌᓗᒃ 

ᐱᓕᕆᑦᑎᐊᖅᓯᐊᖅᓯᒪᒐᕕᑦ. 

(ᑐᓵᔨᑎᒎᖏᑦᑐᖅ) ᑐᙵᓱᒋᑦ ᑕᕝᕗᖓ 

ᒪᓕᒐᓕᐅᕐᕕᖕᒧᑦ. ᒪ’ᓇ ᐅᖃᖅᑎᑦᓯᔩ. 

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

ᐊᑎᖁᑎᖃᕈᓐᓃᕋᒪ ᐃᓕᓴᖅᓯᒍᒪᔪᓂᑦ 

ᐳᓛᕆᐊᖅᓯᒪᔪᓂᒃ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑭᖑᓪᓕᕐᒧᑦ 

ᖃᐅᔨᒃᑲᕈᒪᕙᔅᓯ ᒪᓕᒐᓕᐅᖅᑎᖓ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ ᐊᒻᒪᓗ ᑐᓄᓂᐅᑉ ᒪᓕᒐᓕᐅᖅᑎᖓ, ᒥᔅ 

ᓄᑕᕋᖅ, ᐅᕙᓃᓐᖏᑲᐃᓐᓇᖑᓱᒻᒪᑎᒃ. ᒥᔅ ᓄᑕᕋᖅ 

ᐅᐊᑦᑎᐊᕈᒃᑲᓐᓂᖅ ᐅᑎᑐᐃᓐᓇᕆᐊᓕᐅᒐᓗᐊᖅ. 

ᖁᔭᓐᓇᒦᒃ. 

 

ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ 

ᒪᓕᒐᓕᐅᖅᑎᖓᑦ, ᒥᔅᑕ ᒪᓕᑭ. 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2007 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 326 - 6(2): ᑐᐊᐸᓕᐅᕈᑎᒥᒃ 

ᐊᑐᖅᑎᑕᐅᖃᑦᑕᓐᓂᖏᑕ ᑕᑯᒃᓴᐅᑎᑕᐅᓂᖓ 

ᓄᓇᓕᓐᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑯᑦ 

ᑭᒡᒐᑐᖅᑎᒃᑯ ᓇᐅᔮᕐᒥᐅᑦ, ᓴᓪᓕᕐᒥᐅᑦ.  

 

ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ 

ᒐᕙᒪᒃᑯᓐᓄᑦ ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᒃᑯᓐᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᓇᓗᓐᖏᓯᐊᖅᑐᖓᐃᓛᒃ ᒥᓂᔅᑕ 

ᐊᖏᖃᑎᒋᓂᐊᓐᖔᖓ ᐱᒻᒥᕆᒻᒪᕆᐊᓘᒻᒪᑦ 

ᓄᓇᕗᒥ ᓄᓇᖏᑦ ᐊᑐᐃᓐᓇᖃᖅᐸᑕ ᑐᐊᐸᓐᓂᒃ 

ᐅᔭᕋᓛᓂᒃ. ᑕᐃᒫᑦᑕᐅᖅ ᐊᖏᖁᒥᐊᖅᑐᒋᒻᒥᔭᕋ 

ᐱᒻᒪᕆᐊᓘᓇᕋᐃᒍᒪ ᓄᓇᕗᒻᒥ ᓄᓇᓖᑦ 

ᓱᓇᒃᑯᑖᖁᑎᖃᖅᑲᑕ ᓯᖁᓪᓗᐃᔾᔪᑎᒃᓴᓂᒃ 

ᐅᔭᕋᓛᓂᒃ. 

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᒪᓕᒐᓕᐅᕐᕕᒃ 

ᐊᖏᖅᓯᓚᐅᖅᓯᒪᒻᒪᑦ ᐱᓕᕆᕕᖓ ᐊᖏᖅᓯᔪᒻᒪᑦ 

ᐱᓕᕆᕕᖓ ᐊᖏᖅᓯᔪᒻᒪᑦ ᐱᓕᕆᕕᖓᑕ 2023-ᒥᒃ 

2024-ᒧᑦ ᐊᑭᑐᔪᖅᑐᕈᑎᔅᓴᖏᓐᓂᒃ ᐅᑭᐊᔅᓵᒃᑯᑦ 

ᐃᒃᓯᕙᓂᖃᖅᑎᓪᓗᑕ. ᐱᓕᕆᕕᖓᑕ 

ᐊᑭᑐᔪᖅᑐᕈᑎᔅᓴᖏᑦ ᐃᓚᖃᓚᐅᕐᒪᑕ $5 ᒥᓕᐊᓂᒃ 

ᓄᑖᖑᔪᒧᑦ ᑐᐊᐸᓐᓂᒃ ᓯᖁᓪᓗᐃᔾᔪᑎᒃᓴᐅᒐᔭᖅᑐᓂᒃ 

ᓴᖅᑭᖅᑎᕆᓂᕐᒧᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᑕᒪᓐᓇ ᐊᑐᓕᖅᑎᑕᐅᕙᓪᓕᐊᓂᖓ 

ᖃᓄᐃᓕᖓᓕᕐᒪᖔᖅ? (ᑐᓵᔨᑎᒎᕈᓐᓃᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᐅᑎᓕᒃ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, 

ᖁᕕᐊᓱᓪᓚᕆᑦᑐᒍᑦ ᑖᓐᓇ ᓴᖅᑭᕆᐊᖓ ᕼᐋᒻᓚᓄᑦ 

ᑐᕌᒐᕐᓂᒃ ᑐᒃᓯᕋᐅᑎᒃᑰᕋᔭᕐᒪᑦ. ᐱᒋᐊᕐᓗᑎᒃ ᒫᓐᓇ 

ᐄᐳᕈ 1, 2023-ᒥ. ᑕᐃᒫᒃ ᑐᒃᓯᕋᐅᑎᓂᒃ 

ᓂᕆᐅᖃᑦᑕᕐᓂᐊᓕᖅᐳᒍᑦ 

ᐊᑐᐊᒐᖅ ᐊᑕᓂᐊᓕᕐᒪᑦ ᐊᒻᒪ 

ᐊᑐᕈᒫᓐᓂᐊᖅᑐᖁᑎᖏᓪᓗ ᑮᓇᐅᔭᐃᑦ 

ᐊᑐᐃᓐᓇᐅᓕᖅᑐᑎᒃ ᐋᖅᑭᔅᓯᒪᓕᖅᑐᑎᒃ. ᓇᐅᔮᑦ 

ᐊᒻᒪᓗ ᓴᓪᓖᑦ ᑐᓂᓯᓂᐊᖅᐳᑦ ᑐᒃᓯᕋᐅᑎᒥᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑖᒃᑯᐊ ᑐᓴᕈᒥᓇᖅᑐᐃᑦ ᑖᒃᑯᐊ 

ᑭᒡᒐᖅᑐᖅᑕᒃᑲ ᑕᒪᐃᓐᓂᒃ ᑐᒃᓯᕋᖅᓯᒪᖕᒪᑕ ᑕᕝᕘᓇ 

ᐃᒡᓗᕐᔪᐊᑦ ᐊᒥᓱᐃᑦ ᓴᓇᔭᐅᓂᐊᖅᑎᓪᓗᒋᑦ 

ᑭᒡᒐᖅᑐᖅᑕᕐᓂᒃ 150-ᓂᐊᕐᒪ ᑖᒃᑯᐊ 

ᐃᑲᔫᑎᖃᑦᑎᐊᕐᓂᐊᕐᒪᑕ ᑖᒃᑯᓄᖓ ᑖᒃᑯᓂᖓ 

ᑭᒡᒐᖅᑐᖅᑕᒃᑲᓄᑦ. 

 

(ᑐᓵᔨᑎᒎᓕᖅᑐᖅ) ᒥᓂᔅᑕ 

ᓇᓗᓇᐃᖅᓯᒋᐊᒃᑲᓐᕈᓐᓇᖅᐹ ᑖᒃᑯᐊ 

ᐃᒡᓗᓕᕆᔨᓂᕐᒧᑦ ᐱᓕᕆᕕᖓ ᖃᓄᖅ 

ᕿᒥᕐᕈᓂᐊᕐᒪᖔᑕ ᑕᒪᒃᑯᓂᖓ ᑐᒃᓯᕋᐅᑕᐅᔪᓂᒃ 

ᒥᓂᔅᑕᒧᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): 

ᑐᓴᖅᓴᐅᑦᑎᐊᓐᖏᑲᐃᓐᓇᕋᕕᑦ ᑐᓵᔾᔪᑎᑦᑎᓐᓄᑦ. 

ᐊᐱᖅᑯᑏᑦ ᐅᖃᒃᑲᓐᓂᕈᓐᓇᖅᐱᐅᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕ ᓇᓗᓇᐃᖅᒍᓐᓇᖅᐹ ᖃᓄᖅ ᐱᓕᕆᕕᖓ 

ᐱᓕᕆᓂᐊᕐᒪᖔᖅ ᑐᒃᓯᕋᐅᑕᐅᔪᓂᒃ ᓄᓇᓕᓐᓂᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᐅᑎᓂᒃ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐱᓕᕆᕕᒐ 

ᐋᖅᑭᑦᑎᕆᑎᓪᓗᑕ ᑖᒃᑯᓂᖓ ᕼᐋᒻᓚᐃᑦ 

ᖃᐅᔨᒋᐊᕐᕕᒋᖃᑦᑕᓚᐅᕋᑦᑎᒍ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2008 

ᑭᓱᓂᑦ ᐱᒋᐊᖃᕐᒪᖔᑕ ᐊᐱᖅᓱᖅᑐᑎᒍ 

ᓄᐊᑦᑎᔾᔪᑎᒃᓴᐅᔪᓂᒃ ᓱᓇᒃᑯᑖᓂᓪᓗ ᐊᒻᒪᓗ 

ᐊᑐᐃᓇᖃᕐᓂᖏᑦ ᑐᐊᐸᔅᓴᓂᒃ. 

ᐃᓱᒪᖅᓴᖅᓯᐅᕈᑎᒋᓪᓗᑎᒍ ᐃᓚᒋᓚᐅᖅᑕᕗᑦ 

ᑕᒪᓐᓇ ᑐᒃᓯᕋᐅᑎᓕᐅᖅᑎᓪᓗᑕ 

ᑮᓇᐅᔭᔅᓴᕆᓂᐊᖅᑕᖏᓐᓄᑦ ᓯᖁᓪᓗᐃᑎᔅᓴᓄᑦ 

ᓯᖁᓪᓗᐃᑎᖃᖅᑎᑦᑎᖃᑦᑕᓂᕐᒧᑦ. ᖃᐅᔨᒪᔪᒍᑦ 

ᐃᓚᖏᑦ ᓄᓇᓖᑦ ᐱᖃᕇᕐᖓᑕ 

ᓯᖁᓪᓗᐃᖃᑦᑕᕇᕐᖓᑕ ᐅᔭᕋᓛᓂᒃ ᐃᓚᖏᓪᓗ 

ᐱᖃᕐᓇᑎᒃ. ᑖᒃᑯᐊ ᐃᓱᒪᒋᒋᐊᖅᓯᒪᔭᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᖓ ᐱᓕᕆᕕᖓᑕ 

ᐊᑐᐊᒐᖓ ᐊᐅᓚᑎᔾᔪᑎᐅᓂᐊᖅᑐᖅ ᓄᑖᖑᔪᒥᒃ 

ᑐᐊᐸᓕᕆᓂᕐᒧᑦ ᓱᓇᒃᑯᑖᖃᖅᑎᑦᑎᓂᕐᒥᒃ ᑕᖅᑲᐅᖓ 

ᓴᖅᑭᖅᑕᐅᓛᕐᒪᖔᖅ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ 

ᖁᔭᓕᔭᕋ. ᑖᓐᓇ ᐱᓕᕆᓂᐅᔪᕐᖏᓛᒃ ᐊᕐᕌᒍ ᓄᑖᒧᑦ 

ᑮᓇᐅᔭᓕᕆᔾᔪᑎ ᐊᕐᕌᒍᖓᓄᑦ ᓄᑖᖓᓄᑦ 

ᓴᖅᑭᖅᑕᐅᒍᒫᕐᖓᑦ. ᐱᔪᒪᔭᕕᔾᔪᐊᕌᓘᒻᒪᓂᓛᒃ 

ᖃᐅᔨᒪᔭᕗᑦ. ᑖᓐᓇ ᐅᑭᐊᔅᓵᖅ ᐅᕙᓂ 

ᑲᑎᒪᖅᔪᐊᕕᒻᒥ ᐅᖃᐅᓯᕆᔪᒐᑦᑎᒍ ᐊᒻᒪ ᐃᓗᓕᖏᑦ 

ᐅᖃᐅᓯᕆᒌᔪᔭᕋᓗᐊᕗᑦ. ᐊᐃᐳᕈᓪ 1-ᒥ 

ᐊᑐᐃᓐᓇᕈᖅᓯᒪᓐᓂᖏᑉᐸᑦ 

ᐊᑐᐃᓐᓇᕈᖅᑎᒐᓱᐊᕋᔭᖅᑲᕗᑦ 

ᕼᐋᒻᒪᓕᒫᑦᑎᐊᖑᔪᓄᑦ ᑭᒃᑯᓕᒫᓄᑦ ᐱᒍᒪᔭᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ.  

 

ᐊᐱᖅᑯᑦ 327 - 6(2): ᕿᑭᖅᑕᔾᔪᐋᑉ ᑕᕆᐅᒻᒥ 

ᑐᓚᒃᑕᕝᕕᒃᓴᖓ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᐊᐱᖅᓱᕈᒪᓪᓗᒍ ᑐᕌᖅᑎᑕᕋ (ᑐᓵᔨᑎᒎᓕᖅᑐᖅ) 

ᒥᓂᔅᑕᕆᔭᐅᔪᒧᑦ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐃᖏᕐᕋᔪᓕᕆᔨᒃᑯᓐᓄᑦ.  

 

ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᑲᓇᑕᐅᑉ 

ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑦ $40-ᒥᓕᐊᓐᓂᒡᒎᖅ 

ᒐᕙᒪᑐᖃᒃᑯᓐᓂ ᑮᓇᐅᔭᓂᒃ ᓴᖅᑭᖅᓯᓛᕐᖓᑕ ᐋᒌᓯ 

2021-ᖑᑎᓪᓗᒍ ᑐᕌᖓᔪᓂᒃ ᓄᑖᒧᑦ ᕿᑭᖅᑕᕐᔪᐊᒥ 

ᑐᓚᑦᑕᕕᔅᓴᖓᓄᑦ ᐄᒐᕐᕕᔅᓴᖓᓄᑦ. ᐅᑭᐊᔅᓵᒃᑯᑦ 

ᐃᔅᓯᕙᓂᕆᕋᑖᔪᔭᑦᑎᓐᓂ ᒪᓕᒐᓕᐅᕐᕕᒻᒥ 

ᐅᐱᒍᓱᓪᓚᕆᑦᑐᖓᐃᓛᒃ ᓂᕈᐊᖃᑕᐅᒍᓐᓇᔪᒐᒪ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑭᑐᔪᖅᑐᕈᑎᔅᓴᖏᓐᓂ ᐊᑐᕈᒫᕐᓂᐊᖅᑐᓂᒃ 

ᐃᓚᖃᔪᒻᒪᑕ ᑖᔅᓱᒧᖓ ᐱᒻᒪᕆᐊᓘᔪᒧᑦ 

ᐱᓕᕆᓂᐅᒐᔭᖅᑐᒧᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᖅ ᑳᓐᑐᕌ ᑕᐃᓐᓇ ᒪᑐᐃᖓᔪᔪᖅ 

ᐱᔭᐅᒐᓱᐊᕐᓂᖓ ᑎᑎᕋᐅᔭᖅᑕᐅᓂᕆᒐᔭᖅᑕᖓᓄᑦ 

ᓴᓇᔭᐅᓂᕆᒐᔭᖅᑕᖓᓄᓪᓗ ᕿᑭᖅᑕᕐᔪᐊᒥ 

ᐄᒐᕐᕕᐅᑉ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 

ᐱᒻᒪᕆᓪᓚᕆᐊᓘᔪᖅ ᐱᓕᕆᓂᐅᓪᓗᓂ 

ᐃᑲᔪᓪᓚᕆᓐᓂᐊᖅᑐᖅ ᕿᑭᖅᑖᓗᒻᒥ. ᑖᓐᓇ 

ᐱᓕᕆᐊᖑᕙᓪᓕᐊᔪᖅ ᐊᒻᒪᓗ ᒫᓐᓇ ᓂᕆᐅᑦᑐᒍᑦ 

ᐱᔭᕇᓛᕐᓂᐊᖅᑐᒋᓪᓗᑎᒍ ᐸᕐᓇᑕᐅᓂᖓ. ᑕᐃᒪᓕ 

ᑳᓐᑐᕌ ᐱᒐᓱᐊᕋᔅᓴᐅᔪᖅ ᑎᑎᕋᐅᔭᖅᑕᐅᓂᔅᓴᖓᓄᑦ 

ᐅᑭᐊᔅᓵᖅ 2023-ᖑᓕᖅᑲᑦ ᑐᓂᔭᐅᕕᔅᓴᓕᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᒫᓐᓇᕈᓘᔪᔪᖅ ᐅᑭᐊᔅᓵᖅ 

ᐃᔅᓯᕙᓂᖃᖅᑎᓪᓗᑕ ᒥᓂᔅᑕ ᐊᐱᕆᔪᒐᒃᑯ 

ᖃᐅᔨᒪᑦᑎᐊᖁᓪᓗᒍ ᐱᓕᕆᕕᖓ 

ᖃᐅᔨᒋᐊᑦᑎᐊᖁᓪᓗᒍ ᕼᐋᒻᒪᓚᐃᑦ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2009 

ᓯᕗᓕᖅᑎᕆᔭᖏᓐᓂᒃ ᕿᑭᖅᑕᕐᔪᐊᒥ 

ᐅᖃᐅᓯᖃᕐᓗᑎ ᐃᓂᒋᒐᔭᖅᑕᖓ ᑖᔅᓱᒪ 

ᑐᓚᑦᑕᕐᕕᐅᑉ ᐄᒐᕐᕕᐅᑉ.  

 

ᒥᓂᔅᑕ ᐊᖏᕈᓐᓇᖅᑳ ᑲᑎᒪᔭᖅᑐᖃᑎᖃᕈᒪᓗᓂ 

ᕿᑭᖅᑕᕐᔪᐊᖅ ᒪᐃᔭᖓᓂᒃ ᑲᑎᒪᔨᖏᓐᓂᓪᓗ 

ᐅᓂᒃᑳᕆᐊᖅᑐᕐᓗᓂ ᖃᓄᐃᓕᖓᓕᕐᒪᖔᖅ ᑖᓐᓇ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᑯᓂᐊᓗᒃ 

ᕿᑭᖅᑕᕐᔪᐊᕐᒨᓚᐅᖅᓯᒪᒍᓐᓃᕋᒪ 

ᖃᐃᖁᔮᓐᓄᕆᒐᕕᙵ ᐊᓕᐊᓇᐃᒍᓱᑉᐳᖓ. 

ᑕᐅᑯᙵᕈᓐᓇᖅᓯᒍᒪ ᑕᐃᑯᙵᕈᒪᑦᑎᐊᖅᑐᖓ 

ᑖᓐᓇᓗ ᐊᒻᒪᓗ ᐊᓯᖏᓐᓂᒃ 

ᐅᖃᐅᓯᖃᕆᐊᖅᑐᕐᓗᖓ.  

 

ᑭᓯᐊᓂ ᑖᓐᓇ ᐃᓗᓕᓪᓚᕆᑯᓗᖏᑦ 

ᐱᓕᕆᐊᕆᔭᐅᓪᓚᕆᑦᑎᓪᓗᒋᑦ ᑖᒃᑯᓄᖓ 

ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ ᑕᐃᒃᑯᐊ ᑕᐃᒪ 

ᑲᑎᒪᔭᕆᐊᖃᓪᓚᑦᑖᖃᑦᑕᓂᐊᕐᒪᑕ ᑖᒃᑯᓂᖓ 

ᓄᓇᓕᖁᑎᑦᑎᓐᓂᒃ. ᑕᐃᒃᑯᐊ 

ᑕᐃᒪᓐᓇᐃᓕᐅᖁᑦᑎᐊᖅᑐᒋᑦ.  

 

ᒪᕐᕈᐃᓕᖓᔪᓂᒃ ᑭᐅᒐᒃᑯ ᒪᒥᐊᑉᐳᖓ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᔅᓱᑦ ᑐᙵᓱᕕᔾᔪᐊᓛᖅᑐᑎᑦ 

ᖁᕕᐊᓐᓂᖅᐹᖑᒐᔭᖅᑰᖅᑐᒍᑦ ᐊᑯᓂᓗ 

ᑕᐅᕗᙵᖅᓯᒪᔪᖃᙱᒻᒪᑦ. 

ᑭᙴᒪᔭᐅᓪᓚᕆᖃᑦᑕᖅᑐᓂᓗ ᑖᓐᓇ ᒥᓂᔅᑑᕕᒋᔭᐃᑦ. 

ᑐᙵᓱᑦᑎᑦᑎᐊᓛᕆᒃᑭᑦ.  

 

(ᑐᓵᔨᑎᒎᓕᖅᑐᖅ) ᐱᓇᓱᐊᕈᓯᐅᓚᐅᖅᑐᒥᒃ ᑕᐃᒪ 

ᒪᓕᒐᓕᐅᖅᑎᐅᖃᑎᒐ ᑐᓄᓂᕐᒧᑦ 

ᒪᓕᒐᓕᐅᖅᑎᐅᔪᖅ ᒥᓂᔅᑐᒧᑦ ᐊᐱᖅᑯᑎᖃᓚᐅᕐᖓᑦ 

ᒐᕙᒪᑐᖃᒃᑯᓐᓄᑦ ᐋᖅᑭᒃᑕᐅᕋᑖᖅᑐᒥᓂᐅᔪᓂᒃ 

ᖃᓪᓕᕋᓖᑦ ᑰᑕᖏᓐᓂᒃ ᐱᔾᔪᑎᖃᖅᑐᓂ. 

 

ᒥᓂᔅᑕ ᖃᐅᔨᒪᒻᒪᑦ, ᕿᑭᖅᑕᕐᔪᐊᖅ ᐃᑎᔪᒥᒃ 

ᑐᓚᒃᑕᕐᕕᒃ ᐃᑲᔪᕈᑎᒋᔭᐅᒐᓱᓐᓂᐊᕐᖓᑦ ᐃᒪᕕᒻᒥ 

ᑮᓇᐅᔭᓕᐅᕈᑎᐅᖃᑦᑕᖅᑐᓂᒃ ᐃᖃᓗᓕᒋᓂᕐᒧᑦ. 

ᐊᒻᒪᓗᑦᑕᐅᖅ ᐃᖅᑲᓇᐃᔮᖅᑖᕆᐊᖃᓪᓚᕆᑦᑎᓪᓗᒋᑦ 

ᓂᕈᐊᖅᑎᒋᓯᒪᔭᒃᑲ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᓐᓇ ᑰᑕᓄᑦ 

ᐋᖅᑭᑦᑲᐅᔪᖅ ᐊᑦᑐᐃᓂᐊᕐᒪᖔᖅ ᓴᓇᔭᐅᕕᒃᓴᖓᓂᒃ 

ᑖᔅᓱᒪ ᐄᒐᖅᑎᐅᑉ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕝᕙᓪᓕᐊᕗᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐋᖅᑭᒃᑕᐅᓯᒪᔪᕐᖏᓛᒃ 

ᐃᒪᕐᒥᐊᑕᓕᕆᔨᒃᑯᓐᓄᑦ ᑳᓇᑕᒥ 

ᒥᑭᓪᓕᒋᐊᖅᓯᓪᓗᑎᒃ ᖃᓕᕋᓕᒻᒧᑦ ᑰᑕᑦᑎᓐᓂᒃ ᑖᓐᓇ 

ᐅᒡᒍᓇᓪᓚᕆᓚᐅᖅᑐᖅ ᖁᓅᒥᓇᓪᓚᕆᓚᐅᖅᑐᖅ 

ᑭᓯᐊᓂ ᐊᒃᑐᐃᔾᔮᖏᑦᑐᖅ ᑖᔅᓱᒥᖓ ᐊᖏᔪᐊᓗᒻᒥᒃ 

ᐱᓕᕆᐊᖑᓂᐊᖅᑐᒥᒃ ᐱᒋᐊᖃᓪᓚᕆᑦᑕᑦᑎᓂᖏᓛᒃ 

ᐃᒪᕐᒥᒃ ᐃᒪᕕᒻᒥᒃ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 

ᐃᑲᔪᕐᓂᐊᕐᖓᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᒻᒪ 

ᐃᓪᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 328 - 6(2): ᑲᖏᖅᖠᓂᐅᑉ 

ᐃᒥᖅᑕᐅᑎᖃᕈᑎᐊᓄᑦ ᐱᖁᑎᔾᔪᐊᖓ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᐅᓪᓗᒃᑯᑦ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2010 

ᐃᒡᓗᓕᒑᕐᔪᒻᒥᐅᑦ ᑲᖏᖠᓂᕐᒥᐅᑦ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖓᙳᓱᑦᑐᐃᑦ ᓄᓇᓕᓐᓂᒃ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᑲᖏᖅᓯᓂᕐᒥᐅᑉ 

ᑎᖅᑎᑎᑦᑎᖁᔭᐅᒃᑲᓐᓂᓕᕇᓚᐅᕐᒥᒻᒪᑕ ᐃᑉᐸᔅᓴᖅ 

ᒐᕙᒪᒃᑯᓐᓄᑦ ᕖᕝᕗᐊᕆ 28-ᖑᑎᓪᓗᒍ ᒪᒥᐊᓇᖅ, 

ᑖᓐᓇ ᐅᖃᐅᔾᔨᒋᐊᕐᓂᐅᔪᖅ ᑕᕝᕙ 

ᓴᖅᑭᔮᖅᑎᑦᑎᓪᓚᕆᑉᐳᖅ 

ᐋᖅᑭᒋᐊᖅᑕᐅᒋᐊᖃᓕᕐᓂᖏᓐᓂᒃ ᑲᖏᖅᓯᓂᐅᑉ 

ᓱᓪᓗᓕᒋᔭᖏᑦ ᐃᒥᓕᕆᔾᔪᑎᖏᑦ. 

 

ᒪᓕᒐᓕᐅᕐᕕᒃ ᐅᑭᐊᒃᓵᖅ ᐃᔅᓯᕙᓂᕆᕋᑖᔪᔭᖓᓂᒃ 

ᐅᐱᒍᓱᖃᑕᐅᓪᓗᖓᐃᓛᒃ ᓂᕈᐊᖃᑕᐅᔪᒐᒪ $23.6-

ᒥᓕᐊᓐᓂᒃ ᐊᑭᑐᔪᖅᑐᕈᑎᒃᓴᓂᒃ 

ᐃᒥᓕᕆᔾᔪᑎᒃᓴᐅᔪᓂᒃ ᑲᖏᖅᓯᓂᕐᒧᑦ. ᑕᖅᑭᓂᒃ 

ᐊᓂᒍᕋᑖᖅᑐᓂᒃ ᒐᕙᒪᒃᑯᑦ ᑳᓐᑐᕌᒃ-ᖏᑦ 

ᐊᒥᓱᑲᓪᓚᒻᒪᕆᓐᓂᒃ ᑐᓂᓯᖃᑦᑕᖅᓯᒪᔪᐃᑦ 

ᓱᓪᓗᓕᕆᒐᔭᖅᑐᓂᒃ. ᒥᓂᔅᑕ ᐅᓪᓗᒥᒨᖓᔪᓂᒃ 

ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐊᓕᕐᒪᖔᑦ ᑖᓐᓇ 

ᐱᒻᒪᕆᐊᓗᒃ ᐱᓕᕆᐊᖑᔪᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂᒃ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ 

ᐊᐱᕆᒻᒪᑦ ᖁᔭᓕᔭᕋ. ᐅᖃᖅᑏ, ᐱᓕᕆᕕᒐ 

ᐊᔅᓱᕈᖅᓯᒪᔪᐊᓘᔪᒍᑦ ᓄᑖᕈᕆᐊᖅᓯᒐᓱᐊᖅᑐᑕ 

ᐱᑐᖄᓘᓕᖅᑐᓂᒃ ᑲᖏᖅᓯᓂᐅᑉ ᓱᓪᓗᓕᖏᓐᓂᒃ. 

ᐃᒥᕐᓂᒃ ᐸᔪᒍᓐᓇᕆᐊᖃᓚᐅᕐᖓᑕ ᐊᑐᐊᒐᐃᑦ 

ᒪᓕᑦᑎᐊᖅᑕᐅᓪᓗᑎᒃ ᐃᒥᕐᓗ ᐱᐅᓗᓂ.  

 

ᖃᓄᐃᓕᖓᓕᕐᓂᖓᓕ ᐅᖃᐅᓯᕆᓗᒍ ᓱᓪᓗᓖᑦ 

ᓄᑖᕈᕆᐊᖅᑕᐅᒐᓱᓐᓂᖏᑦ. ᓄᑖᕈᕆᐊᖅᑕᐅᔪᖅ 

ᔮᓐᓯᑕᓐ ᑰᕝ-ᒥᒃ ᐱᓕᕆᓂᐅᖃᑦᑕᖅᑐᖅ ᓱᓕ 

ᓴᓇᔭᐅᒃᑲᓐᓂᕆᐊᖃᕐᒥᔫᒐᓗᐊᕉᖅ ᔮᓐᓯᑕᓐ ᑰᕝ-ᒥᒃ 

ᖃᐅᔨᓴᖅᑕᐅᓯᒪᓕᖅᑐᖅ. ᐱᖓᔪᐊᓐᓂᒃ 

ᐱᓕᕆᐊᖑᓂᖓ ᓂᐲᓴ ᑕᓯᖓᓂᒃ ᒥᓪᓗᐊᕐᕕᖓ 

ᐊᒻᒪ ᓄᕘ ᑕᓯᖓᑕ ᒥ

ᓪᓗᐊᕐᕕᖓ ᐱᔭᕇᖅᑕᐅᓯᒪᓕᖅᑐᑦ ᐊᒻᒪ 

ᐱᓕᕆᐊᖑᒃᑲᓐᓂᕆᓪᓗᑎᑦᑕᐅᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒎᓕᖅᑐᖅ) 

ᑕᐃᒪ ᐅᖃᖃᑦᑕᖅᓯᒪᒐᒪ ᒐᕙᒪᑐᖃᒃᑯᑦ 

ᑐᓂᓯᓂᐅᓴᒻᒪᑕ Hᐋᓐᓇᓚᒐᓛᓗᓐᓂᒃ ᒥᓕᐊᓐᓂᒃ 

ᑮᓇᐅᔭᓂᒃ ᐱᐅᓯᕚᓪᓕᑎᑦᑎᒍᑕᐅᒐᓱᓐᓂᐊᖅᑐᓂᒃ 

ᐃᒥᓕᕆᔾᔪᑎᖏᓐᓂᒃ ᐃᖃᓗᓐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᑦᑎ ᑖᓚᓂᒃ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐱᓂᐊᕐᒪᖔᑕ 

ᐊᓯᓂᒃᑕᐅᒐᓱᑦᑎᓪᓗᒍ ᑲᖏᖅᓯᓂᐅᑉ ᐃᒥᕐᒧᑦ 

ᓱᓪᓗᓕᖏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂᒃ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᐅᖏᒻᒪᑦ 

ᐱᕙᓪᓕᐊᓂᐅᔭᕆᐊᓕᖏᓛᒃ ᐊᒡᒍᑐᖅᓯᒪᓪᓗᑎᓪᓗ 

ᑕᒪᒃᑯᐊ. ᓱᓪᓗᓕᖓ ᐃᒥᕐᒧᑦ ᐅᖃᐅᓯᕆᓗᒍ 

ᐊᖏᖅᑕᐅᓯᒪᔪᖅ ᐊᑐᕈᒫᕐᓂᐊᖅᑐᖁᑎᔅᓴᐃᑦ 

$29,200,000 ᐊᒻᒪ ᓯᕗᓪᓕᖅᐹᖓᓂᒃ 

ᐱᓕᕆᐊᖑᓂᖓᓄᑦ ᐊᒻᒪᓗ ᐱᖓᔪᐊᓐᓂᒃ 

ᐱᓕᕆᐊᖑᓂᖓᓄᑦ $4,589,159 

ᒐᕙᒪᑐᖃᒃᑯᓐᓂᙶᕋᔭᖅᑐᑦ. ᐊᐃᑉᐹᓂ 

ᐱᓕᕆᐊᖑᓂᖓ ᐱᖓᔪᐊᓂᓪᓗ, ᑖᓐᓇ ᐱᓯᒪᙱᑕᕋ 

ᐊᒻᒪᓗᑦᑕᐅᖅ ᐸᕐᓇᑕᐅᓯᒪᔪᓄᑦ 

ᓄᑖᕈᕆᐊᖅᑕᐅᓂᐊᕐᓗᑎᒃ ᐃᒥᕐᒥᒃ 

ᓴᓗᒻᒪᖅᓴᐃᕕᖓᓂᒃ ᑎᑎᕋᐅᔭᖅᑕᐅᓂᖓᓄᑦ 

ᐸᕐᓇᑕᐅᓂᖓᓄᓪᓗ ᓂᕆᐅᑦᑐᒍᑦ ᑕᒪᒃᑮᓐᓄᑦ 

ᓂᕈᐊᖅ 2 & ᓂᕈᐊᖅ 4-ᓂᒃ ᑮᓇᐅᔭᓂᒃ. 

$1,500,000-ᓂᒃ ᒐᕙᒪᑐᖃᒃᑯᓐᓂ ᒫᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒐ, ᑐᓄᓂᕐᒧᑦ 

ᒪᓕᒐᓕᐅᖅᑎᐅᖃᑦᑕᖅᑐᖅ 

ᓂᓪᓕᐊᑦᑎᐊᖃᑦᑕᖅᓯᒪᖕᒪᑦ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2011 

ᓄᓇᓕᖁᑎᖓᓂᒃ ᐱᔾᔪᑎᒋᓪᓗᒍ ᓄᑖᕐᒥᒃ ᐃᒥᕐᒧᑦ 

ᓴᓗᒻᓴᖅᓴᐃᕕᒃᑖᕆᐊᖃᓕᕐᒪᑕ.  

 

ᒥᓂᔅᑕ ᑐᓂᓯᔪᓐᓇᖅᐹ ᐅᓪᓗᒥ ᖃᓄᐃᓕᖓᓕᕐᒪᖔᑦ 

ᑕᐃᒃᑯᐊ ᑳᓐᑐᕌᒃ-ᒐᒃᓴᓄᑦ ᓇᓕᖅᑯᖅᑕᕈᑏᑦ 

ᑎᑎᕋᐅᔭᖅᓯᒪᓂᖓᓄᑦ ᓇᑉᐸᖅᑎᑕᐅᓂᖓᓄᓪᓗ 

ᑲᖏᖅᖠᓂᕐᒥ ᐃᒥᕐᒧᑦ ᓴᓗᒻᒪᖅᓴᐃᔾᔪᑎᒃᓴᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂᒃ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖁᔭᓐᓇᒦᖅᑕᕋ 

ᐊᔭᐅᖅᑐᐃᑦᑎᐊᕐᒥᖕᒪᑦ ᓄᓇᓕᖕᓄᑦ 

ᑭᒡᒐᖅᑐᐃᑦᑎᐊᖅᖢᓂ ᐊᓯᖏᑦᑕᐅᖅ ᓄᓇᓕᐅᔪᑦ 

ᑕᐃᒪᓐᓇᑦᑕᐅᖅ ᐃᒥᕐᒧᑦ ᓴᓗᒻᒪᖅᓴᐃᕕᒃᑖᕈᒪᖕᒥᔪᑦ 

ᐅᕝᕙᓘᓐᓃᑦ ᓄᑖᕈᕆᐊᖅᑕᐅᓗᑎᒃ ᐊᒻᒪ ᐱᑖᕐᓗᑎᒃ.  

ᑲᖏᖅᖠᓂᕐᒧᑦ ᓂᕆᐅᒃᑐᒍᑦ. ᑖᒃᑯᐊ 

ᐃᓗᓕᑯᓘᔭᕆᔭᖏᑦ ᐃᖅᑲᓇᐃᔭᖅᑕᐅᓂᐊᖅᑐᑦ 

ᓴᓇᔭᐅᓗᑎᒃ ᐊᕐᕌᒍᒋᔭᑦᑎᓐᓂ ᐱᒋᐊᓕᓵᖅᐸᑦ 

ᐊᒻᒪᓗᑦᑕᐅᖅ ᑖᒃᑯᐊ ᐅᓂᒃᑳᖅᓯᒪᓪᓗᑎᒃ 

ᖃᓄᐃᓕᐊᕆᐊᖃᕐᒪᖔᑕ ᐊᒻᒪ ᐅᑕᖅᑭᔪᑦ ᖃᓄᖅ 

ᑕᐅᑦᑐᖃᕐᓂᐊᕐᒪᖔᑦ ᑎᑎᕋᐅᔭᖅᓯᒪᓂᖓ ᑕᐃᒃᑯᐊ 

ᐃᒥᕐᒧᑦ ᓴᓗᒻᒪᖅᓴᐃᕕᒃ ᐊᒻᒪ ᒥᓪᓗᐊᕐᕕᐅᔪᖅ ᐊᒻᒪ 

ᑕᐃᓐᓇ ᖃᑦᑕᐅᔭᐅᔪᖅ ᓲᕐᓗ ᐃᒪᖃᐅᑎᐅᓂᐊᖅᑐᖅ 

ᑖᒃᑯᐊ ᓯᕗᒧᐊᒃᐸᓪᓕᐊᓪᓚᕆᖕᓂᐊᖅᑐᑦ 

ᐊᑕᐅᑦᑎᒋᓗᒋ ᓱᓪᓗᓖᑦ ᐊᔾᔨᒋᔭᖓᒍᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 329 - 6(2): ᐃᑲᔪᖅᓲᑎᒃᓴᑦ 

ᐊᒡᒍᖅᓯᒪᔪᓂᒃ ᐅᖃᐅᓯᖅᑕᕆᔭᐅᓲᓂᒃ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᑉᓗᒃᑯᑦ ᓂᕈᐊᖅᑎᒋᔭᒃᑲᓐ 

ᑕᓗᕐᔪᐊᒥᓗ ᑰᕌᕐᔪᖕᒥᓗ ᐊᒻᒪᓗ ᐃᒡᓗᒥᐅᖃᑎᒃᑲᓐ 

ᐅᑉᓗᒃᑯᓐ, ᐊᓈᓇᒐᑦᑕᐅᖅ ᑕᒫᓃᑦᑐᖅ, ᐅᑉᓗᒃᑯᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓪᓗᒍ 

ᐃᓕᖅᑯᓯᓕᕆᔨᒃᑯᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖕᒪᑕ,  

ᓴᙱᔪᒃᑯᑦ ᐃᑲᔪᖅᑐᐃᒐᒪ ᑲᔪᖏᖅᓴᐃᔭᕆᐊᒃᓴᖅ 

ᐅᖃᐅᓯᕐᖓᐅᑎᒋᔭᑦᑎᓐᓂᒃ ᕿᑎᕐᒥᐅᓂᒃ. 

ᖁᕕᐊᓱᐃᓐᓇᐅᔭᖅᑐᖓ ᓄᑖᓂᒃ ᓴᖅᑭᑦᑎᔭᕌᖓᑕ 

ᓴᖅᑭᑕᐅᔪᓂᒃ ᐅᖃᐅᓯᑦᑎᓐᓂᒃ ᐊᑐᖃᑦᑕᖁᔨᓂᕐᒥᒃ.  

 

ᐅᖃᖅᑏ, ᑖᓐᓇ ᒥᓂᔅᑕ ᖃᓄᐃᑦᑐᓂᒃ 

ᐱᓕᕆᐊᖃᓕᕐᒪᖔᑦ ᐅᓂᒃᑳᕈᓐᓇᖅᐹ 

ᐊᒡᒍᖅᑐᖅᓯᒪᓂᕐᒥᒃ ᑕᐃᒃᑯᐊ 

ᐱᓕᕆᔾᔪᑕᐅᖃᑦᑕᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑕᒪᑐᒥᖓ ᑐᓴᒃᑲᓐᓂᕈᒪᖕᒪᑦ. ᒫᓐᓇ 

ᐃᓕᖅᑯᓯᓕᕆᔨᒃᑯᑦ ᕿᒥᕐᕈᕙᓪᓕᐊᖕᒪᑕ ᐅᖃᐅᓰᑦ 

ᖃᓄᖅ ᐊᓯᐅᕙᓪᓕᐊᔪᑦ ᑕᒪᒃᑯᐊ ᖃᓄᖅ 

ᐅᑎᖅᑎᑉᐹᓪᓕᕈᓐᓇᕆᐊᒃᓴᖏᓐᓂᒃ, 

ᑕᐃᒪᐃᑦᑑᓂᖓᓄᑦ ᐃᖅᑲᓇᐃᔭᖅᑎᒥᖕᓂᒃ 

ᖃᓄᖅᑑᕈᑎᖃᖅᐸᓪᓕᐊᔪᑦ ᖃᓄᖅ 

ᐱᓕᕆᒃᑲᓐᓂᕈᓐᓇᕆᐊᒃᓴᖏᓐᓂᒃ ᑕᒪᒃᑯᓂᖓ 

ᐅᖃᐅᓯᕐᓂᒃ ᐊᓯᐅᕙᓪᓕᐊᔪᓂᒃ ᐅᕝᕙᓘᓐᓃᑦ 

ᓴᙱᒃᑎᒋᐊᖅᑎᑦᑎᓂᕐᒥᒃ ᐅᖃᐅᓯᕐᓄᑦ 

ᐱᓕᕆᐊᖑᕙᓪᓕᐊᖕᒪᑦ ᓱᓕ. ᖁᔭᓐᓇᒦᒃ,  

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, ᒥᓂᔅᑕ ᑭᐅᖕᒪᑦ. 

(ᑐᓵᔨᑎᒍᑦ) ᐅᖃᖅᑏ ᐱᒻᒪᕆᐅᔪᖅ 

ᑕᐃᒪᓐᓇᐃᑦᑐᓂᒃ ᐅᖃᓕᒫᒐᖃᑦᑎᐊᕐᓂᖅ ᐊᒻᒪ 

ᑕᑯᓐᓇᒐᒃᓴᐃᑦ ᑕᒪᒃᑯᐊ ᐅᖃᐅᓯᑦᑎᓐᓄᑦ ᐊᑐᕐᓗᑎᒃ 

ᐱᒻᒪᕆᐊᓘᖕᒪᑦ ᐊᑐᕐᓗᑎᒃ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2012 

ᐅᖃᖅᑎᑦᑎᔩ, ᒥᓂᔅᑕ ᐅᓂᒃᑳᕈᓐᓇᖅᐹ ᑭᓱᓂᒃ 

ᓴᖅᑭᑦᑎᓯᒪᓕᕐᒪᖔᑕ ᓴᓇᔾᔪᔾᔭᐅᓂᐊᖅᑐᓂᒃ 

ᑕᑯᒃᓴᐅᔪᒃᓴᓂᒃ ᐱᖃᓯᐅᑎᓗᒋᑦ ᑕᕐᕆᔭᒐᒃᓴᐃᑦ 

ᑕᑯᓐᓇᒐᒃᓴᑦ ᐊᐅᓚᔪᓪᓗ ᐊᑐᕐᓗᒋᑦ ᑕᐃᒃᑯᐊ 

ᐅᖃᐅᓯᕗᑦ ᐊᒡᒍᖅᑐᖅᓯᒪᓂᑦᑎᓐᓂᒃ ᐊᑐᖅᐸᒃᑕᕗᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑕᒪᑐᒥᖓ 

ᑐᑭᓯᒃᑲᓐᓂᕈᒪᖕᒪᑦ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐱᓕᕆᖏᒃᑲᓗᐊᖅᐸᑕ ᐃᓄᐃᑦ ᓇᖕᒥᓂᖅ 

ᒪᑭᑕᔾᔪᑎᒋᒋᐊᒃᑲᓐᓂᕈᓐᓇᖅᑐᓂᒃ ᑮᓇᐅᔭᒃ 

ᑮᓇᐅᔭᓂᒃ ᑐᒃᓯᕋᕐᕕᐅᔪᓐᓇᖅᑐᑦ 

ᐱᓕᕆᐊᕆᔪᒪᔭᒥᖕᓂᒃ ᐃᖕᒥᖕᓂᖔᖅᐸᑕ 

ᓄᓇᓕᖕᓂᙶᖅᐸᑕ ᓴᙱᓂᖅᓴᐅᓇᔭᕐᒥᖕᒪᑦ ᑕᒪᓐᓇ 

ᐅᖃᐅᓯᖅ ᐅᑎᖅᑎᓐᓇᓱᐊᕐᓗᒍ. ᑮᓇᐅᔭᓂᒃ 

ᑐᒃᓯᕋᕐᕕᒃᓴᖅᑕᓕᒃ ᐅᖃᓕᒫᒐᕐᓄᓘᓐᓃᑦ 

ᐋᖅᑭᒃᓱᐃᔪᒪᔪᓄᒃ ᑕᕐᕆᔭᐅᓯᐅᕐᓂᕐᒧᓪᓘᓐᓃᑦ 

ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒥᒃ 

ᓄᓇᖅᑲᑎᒥᖕᓂᒃ ᑖᔅᓱᒥᖓ ᐅᖃᐅᓯᕐᒥᒃ 

ᐅᑎᖅᑎᑦᑎᓇᓱᐊᕐᓗᑎᒃ. 

 

ᑕᒪᒃᑯᐊ ᐅᖃᐅᓯᓕᕆᓂᕐᒧᑦ ᑐᕌᖓᔪᐃᑦ 

ᓴᖅᑭᑉᐸᓪᓕᐊᖏᓐᓇᑐᐃᓐᓇᖅᑐᑦ ᐊᒻᒪ ᑕᐃᒪ 

ᕿᒥᕐᕈᐊᕋᔭᕐᓂᕈᓂᐅᒃ ᐅᓂᒃᑳᓕᐊᕆᓯᒪᔪᖅ 

ᑐᓐᓂᖅᑯᑎᒋᓚᐅᖅᑕᕋ ᑕᐃᑲᓂ ᐅᖃᓕᒫᒐᕐᒥᒃ 

ᓇᓗᓇᐃᔭᖅᓯᒪᑦᑎᐊᖅᐳᑦ ᑭᓱ 

ᓴᖅᑭᑉᐸᓪᓕᐊᔭᕆᐊᒃᓴᖏᓐᓂᑦ ᐊᒻᒪ ᑭᓱ 

ᐃᖏᕐᕋᕙᓪᓕᐊᔭᕆᐊᒃᓴᖏᓐᓂᒃ 

ᐅᖃᐅᓯᓕᕆᓂᕐᒨᖓᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥ 

ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ 

ᒥᓂᔅᑕ ᑭᐅᖕᒪᑦ. (ᑐᓵᔨᑎᒍᑦ) ᔫᓂ 22-ᖑᑎᓪᓗᒍ 

ᐊᐱᖅᓱᓚᐅᓯᒪᒐᒃᑯ ᓴᓇᓂᕐᒧᑦ ᓄᓇᓕᖕᓂ 

ᐱᓕᕆᔾᔪᑎᐅᖃᑦᑕᕐᓂᐊᖅᑐᓂᒃ ᐅᖃᐅᓯᕐᒥᒃ 

ᐊᓯᐅᔨᑦᑕᐃᓕᒪᔾᔪᑕᐅᖃᑦᑕᕐᓗᓂ ᐊᒡᒍᖅᑐᖅᓯᒪᓂᕐᒥᒃ 

ᐊᔾᔨᒌᖏᑦᑐᓂᒃ. ᐅᖃᖅᑏ, ᒥᓂᔅᑕ ᐅᖃᕋᑖᕐᒪᑦ 

ᑎᒥᐅᔪᑦ 

ᑕᒪᒃᑯᐊ ᐃᓕᖅᑯᓯᓕᕆᔨᒃᑯᓐᓄᑦ ᑖᒃᑯᓄᖓ 

ᐱᓕᕆᐊᖃᕐᒪᑕ.  

 

ᐅᖃᖅᑎᑦᑎᔩ, ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᓕᐊᓕᕐᒪᖔᑕ ᑎᒥᐅᔪᑦ ᖃᔅᓰᑦ 

ᓄᓇᓕᖕᓂᙶᖅᑐᓪᓘᓐᓃᑦ ᐱᓕᕆᕕᔅᓯᓐᓄᑦ 

ᐱᓕᕆᒐᓱᒃᓯᒪᔪᑦ ᑐᓴᖅᑎᑦᑎᔪᒪᓯᒪᔪᑦ ᐃᓕᔅᓯᓐᓂᒃ 

ᐊᓯᐅᔨᑦᑕᐃᓕᒪᔾᔪᑎᒃᒪᒥᓂᒃ ᐅᖃᐅᓯᕐᒥᓂᒃ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᖅᑯᓯᓕᕆᔨᒃᑯᓐᓄᑦ ᐱᖅᑯᓯᓕᕆᔨᒃᑯᓐᓄᓪᓗ, ᒥᔅ 

ᖁᐊᓴᖅ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑐᑭᓯᔪᒪᖕᒪᑦ. ᐊᕐᕌᒎᓵᖅᑐᒥᒃ ᑮᓇᐅᔭᓄᑦ 

ᑐᒃᓯᕋᖅᓯᒪᔪᐃᑦ ᐅᓄᖅᑑᕗᑦ ᐱᓗᐊᖅᑐᒥᒃᑕᐅᖅ 

ᑖᔅᓱᒧᖓ ᐅᖃᐅᓯᕐᒥᒃ ᐆᒪᑎᑦᑎᓇᓱᐊᕐᓂᕐᒧᑦ 

ᐆᒃᑐᖅᓯᒪᔪᑦ 200 ᐅᖓᑖᓃᑦᑐᑦ ᑐᒃᓯᕋᖅᓯᒪᔪᐃᑦ 

ᐃᑲᔪᖅᑕᐅᔪᒪᓯᒪᓪᓗᑎᒡᓗ ᐅᖃᐅᓯᕐᒥᖕᓂᒃ 

ᐆᒪᐃᓐᓇᖅᑎᑦᑎᓇᓱᐊᖅᑎᓪᓗᒋᑦ ᐊᒻᒪ 

ᐅᑎᖅᑎᑦᑎᓇᓱᐊᖅᑎᓪᓗᒋᑦ.  

 

ᓱᓕᒃᑲᓐᓂᖅ, ᑕᒪᑐᒪᓂ ᐊᕐᕌᒍᒥ, ᐅᓄᖅᑑᖕᒥᖕᒪᑕ 

ᐅᓄᖅᑑᓂᐊᕆᓪᓗᑎᒡᓗ ᓂᕆᐅᒋᔭᕗᑦ. 

ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᑎᓂᐅᒃᑲᓐᓂᖅᐸᒃᑲ 

ᐊᑏ ᐅᖃᐅᓯᑦᑎᓐᓂᒃ ᐅᑎᖅᑎᑦᑎᓇᓱᐊᒃᑲᓐᓂᖅᑕ 

ᓴᙱᓕᖅᑎᑦᑎᓇᓱᐊᒃᑲᓐᓂᖅᑕ. ᐊᑐᓂᕋᓗᐊᕈᑦᑕ 

ᖃᓄᐃᖏᑦᑐᖅ ᐅᓄᕐᓂᖅᓴᐅᒍᑦᑕ ᐱᓕᕆᓇᓱᐊᕐᓗᑕ 

ᑕᒪᓐᓇ ᐅᖃᐅᓯᖅᐳᑦ 

ᐅᑎᖅᐹᓪᓕᕈᓐᓇᕐᓂᖅᓴᐅᒐᔭᕐᒪᑦ. ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 330 - 6(2): ᐱᓕᕆᐋᖑᓯᒪᔪᑦ 

ᓄᓇᕘᒥᑦ ᐱᕙᓪᓕᐊᔪᓕᕆᓂᒻᒧᑦ 

ᑯᐊᐳᕇᓴᖓᑕ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 

ᒪᓕᒐᓕᐅᖅᑏᓪᓗ ᐅᓐᓄᓴᒃᑯᑦ.  

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2013 

ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᓄᓇᕗᑦᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᖓᓐᓄᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᒐᒥᒃ, ᐅᖃᖅᓯᒪᒐᒪ ᑖᒃᑯᐊ 

ᐅᓄᖅᑐᐃᖅᓱᕐᓗᖓ ᑖᒃᑯᐊ ᐱᒻᒪᕆᐅᖕᒪᑕ.  

 

ᒥᓂᔅᑕ ᖃᐅᔨᒪᖕᒪᑦ, ᑖᒃᑯᐊ ᓄᓇᕗᑦᒥ 

ᐱᕙᓪᓕᐊᔪᓕᕆᔨᒃᑯᑦ “ᓴᖅᑭᑦᑎᔭᕆᐊᖃᕐᒪᑕ 

ᐃᖅᑲᓇᐃᔮᒃᓴᓂᒃ ᑮᓇᐅᔾᔭᒃᓵᓂᒡᓗ ᓄᓇᕗᒻᒥ, 

ᐱᓗᐊᖅᑐᒥ ᒥᑭᑦᑑᑕᐅᓂᖅᓴᓂᒃ ᓄᓇᓕᖕᓂᒃ.” 

 

ᐅᖃᖅᑎᑦᑎᔩ, ᓴᓂᑭᓗᐊᖅ ᒥᑭᑦᑐᕈᓘᖕᒪᑦ ᓄᓇᓕᒃ 

ᑕᐃᒪᓐᓇ ᐃᖅᑲᓇᐃᔭᖅᑎᓂᒃ ᐅᓄᕐᓂᖅᓴᓂᒃ 

ᐱᒃᑲᓐᓂᕆᐊᖃᕐᒪᑕ ᓄᓇᑦᑎᓐᓂ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᖕᒥ 

ᖃᓄᐃᑦᑐᓂᒃ ᓯᕗᓪᓕᐅᔾᔨᓯᒪᖕᒪᖔᑦ 

ᓴᖅᑭᓐᓂᐊᖅᑕᖏᓐᓂᒃ 2023-2024 ᑎᑎᕋᖏᓐᓂᒃ 

ᓂᕆᐅᒋᔭᐅᓂᖏᑦ ᐃᓐᓯᕙᐅᑕᖓᓐᓄᑦ ᑲᑎᒪᔨᖏᑕ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᐅᔪᓄᑦ? ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ, ᒥᔅᑕ  

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ 

ᑲᑎᒪᔨᐅᖃᑕᐅᔪᖅ ᑖᒃᑯᓂᖓ ᐱᔪᒪᖕᒪᑕ ᑖᒃᑯᓂᖓ 

ᑯᐊᐳᕇᓴᒃᑯᑦ ᐃᖅᑲᓇᐃᔭᖅᓯᒪᔭᖏᓐᓂᒃ. 

ᑎᑎᕋᖅᓯᒪᔪᓂᒃ ᓂᕆᐅᒋᔭᐅᔪᓄᑦ ᑎᑎᖅᑲᓂᒃ 

ᐱᓯᒪᖏᓐᓇᒪ ᐅᓂᒃᑳᕆᐊᒃᓴᖅ ᑭᓱᓂᒃ 

ᓯᕗᓪᓕᐅᔾᔨᓯᒪᖕᒪᖔᑕ ᐊᕐᕌᒍᒥ ᐊᒡᒋᖅᑐᒥᒃ 

ᑭᓯᐊᓂᓕ ᑖᒃᑯᐊ ᑲᑎᒪᔨᒧᑦ ᑐᓂᓂᐊᖅᑕᕋ 

ᐃᓗᓕᑯᓘᔭᖃᕐᓂᖅᓴᐅᓗᓂ ᑭᓇᒃᑯᓪᓗ 

ᖃᑎᒪᔨᐅᖕᒪᖔᑕ ᑖᒃᑯᓄᖓ ᑯᐊᐳᕇᓴᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᑯᐊ 

ᓂᕆᐅᒋᑦᓯᐊᖅᐸᒃᑲ ᑎᑎᕋᐅᓯᐊᕆᓛᖅᑕᕗᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ, ᓄᓇᕗᒻᒥ ᑖᒃᑯᐊ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐸᕋᐃᓴᑦ ᐅᓄᑲᓪᓚᒃᑐᓂᒃ 

ᑮᓇᐅᔭᓕᐅᕋᓱᐊᕐᓂᕐᒧᑦ ᓴᓇᐅᒐᕐᓄᑦ 

ᓂᐅᕐᕈᑎᖃᖃᑦᑕᕐᒪᑕ ᑲᖏᖅᖠᓂᕐᒥᓗ ᐃᕙᓗ, ᔨᐊᓯ 

ᐅᓈᖅ ᖃᒪᓂᖅᑐᐊᕐᒥ, ᑭᓗᒃ ᐊᕐᕕᐊᓂ, ᑕᓗᖅ 

ᑎᓴᐃᓐ ᑕᓗᕐᔪᐊᒥ ᐊᒻᒪᓗ ᐅᖅᑯᕐᒥᐅᑦ 

ᓴᓇᐅᒐᖃᕐᕕᒃ ᐸᓐᓂᖅᑑᕐᒥ.  

 

ᒥᓂᔅᑕ ᖃᐅᔨᒪᖕᒥᖕᒪᑦ ᓴᓂᑭᓗᐊᖅ 

ᖃᐅᔨᒪᔭᐅᑦᑎᐊᖅᑐᖅ ᐊᔾᔨᒌᖏᑦᑐᓂᒃ 

ᐊᔾᔨᐅᖏᑦᑐᓂᒃ ᓴᓇᙳᐊᖃᖅᑕᕐᒪᑕ ᓴᓇᐅᒐᐃᓪᓗ 

ᑕᐃᒃᑯᓇᖓᑦ ᐅᒃᑯᓯᒃᓴᔭᓂᒃ ᓴᓇᔭᐅᓯᒪᔪᑦ 

ᐃᕕᒐᐃᓪᓗ, ᐊᒻᒪᓗᑦᑕᐅᖅ ᐊᓐᓄᕌᓕᐅᖃᑦᑕᖅᑐᑦ. 

ᐊᒻᒪᓗ ᐅᑉᐱᕈᓱᑦᑐᖓ ᓄᓇᕗᒻᒥ ᑖᒃᑯᐊ 

ᐱᕙᓪᓕᐊᑎᑦᑎᔨᒃᑯᑦ ᓴᓂᑭᓗᐊᕐᒥ ᓴᖅᑭᑦᑎᖁᓪᓗᒋᑦ 

ᑮᓇᐅᔭᓕᐅᕋᓱᐊᖅᑎᐅᓂᐊᖅᑐᓂᒃ ᓄᓇᓕᓐᓂ 

ᓄᓇᕗᒻᒥ ᑖᓐᓇ ᑎᕙᓗᒻᒪᑦ ᑯᐊᐸᕋᐃᓴᒃᑯᓐᓄᑦ.  

 

ᐅᖃᖅᑎᑦᑎᔩ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᑖᓂᒃ 

ᑮᓇᐅᔭᓕᐅᕋᓱᐊᖅᑎᓂᒃ ᓴᖅᑭᑦᑎᓂᐊᕐᒪᖔᑖ 

ᓴᓇᙳᐊᖅᑎᓄᑦ ᑎᑎᕋᐅᔭᖅᑎᓄᓪᓗ 

ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐱᕙᓕᐊᑎᑦᑎᓂᕐᒧᑦ ᑯᐊᐸᕋᐃᓴᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑯᐊᐸᕋᐃᓴᒃᑯᑦ 

ᐊᒃᓱᐊᓗᒃ ᓯᓚᑖᒎᕐᒪᑕ ᐱᓕᕆᔭᖏᑦ ᐅᕙᒍᑦᑕᐅᖅ 

ᑕᑎᒌᓐᓇᐅᔭᖅᑕᒃᑲ ᑖᒃᑯᐊ ᑲᑎᒪᔨᒋᔭᖏᑦ 

ᐃᖅᑲᓇᐃᔭᖅᑎᖏᓪᓗ ᑕᐃᒃᑯᐊ ᑕᐃᑲᓃᑦᑐᑦ. 

ᐃᖅᑲᓇᐃᔭᖅᑐᑦ ᑖᒃᑯᓂᖓ, ᓄᑖᓂᒡᓘᓐᓃᑦ 

ᓴᖅᑭᑦᑎᔪᒪᔪᑦ ᑖᓐᓇᐅᒻᒪᑦ ᑲᑎᒪᔨᐅᖃᑕᐅᔪᖅ 

ᓴᖅᑭᑦᑎᖕᒪᑦ ᒪᓕᒐᓕᐅᕐᕕᒻᒥ ᑖᒃᑯᐊ ᐱᐅᓪᓚᕆᒃᑐᑦ 

ᑯᐊᐸᕋᐃᓴᒃᑯᓐᓄᑦ ᑐᓂᔭᐅᔪᓐᓇᑦᑎᐊᕋᔭᖅᑐᖅ, ᑖᓐᓇ 

ᕿᒥᕐᕈᓇᒃᑕᐅᓯᒪᒻᒪᖔᑦ ᐊᐅᓚᔾᔭᑦᑕᐅᔭᕆᐊᓕᒃ, 

ᑕᕝᕗᖓ ᐃᓱᓕᖕᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2014 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᓄᓇᕗᒻᒥ 

ᐱᕙᓪᓕᐊᑎᑦᑎᓂᕐᒥᑦ ᑯᐊᐸᕋᐃᓴᑦ ᐅᓄᑲᓪᓚᒃᑐᓂᒃ 

ᑮᓇᐅᔭᓕᐅᕈᑎᖅᑎᓂᕐᒧᑦ ᑎᒥᖁᑎᖃᕐᒪᑕ ᐃᓄᐃᑦ 

ᓂᕿᖏᓐᓂᒃ ᓇᑲᑎᕆᔨ ᕿᑎᕐᒥᐅᑦ ᕘᑦᔅ 

ᐃᖃᓗᒃᑑᑦᑎᐊᕐᒥ ᑭᕙᓪᓕᕐᒥᓗ ᐅᑭᐅᖅᑕᖅᑐᒥ 

ᓂᕿᓂᒃ ᓂᐅᕐᕈᑎᖃᖃᑦᑕᖅᑐᑦ ᐊᒻᒪ ᐸᐱᕈᖅ 

ᕕᓱᕆᔅ ᑎᑭᕋᕐᔪᐊᒥ.  

 

ᒥᓂᔅᑕ ᖃᐅᔨᒪᖕᒪᑦ, ᓴᓂᑭᓗᐊᖅ ᖃᐅᔨᒪᔭᐅᒻᒪᑦ 

ᐊᔾᔨᐅᖏᑦᑐᓂᒃ ᐃᓄᐃᑦ ᓂᕿᖏᓐᓂᒃ 

ᓂᕿᖁᑎᖃᓕᕐᒪᑕ ᐱᖃᓯᐅᑎᓪᓗᒋᑦ ᖁᙲᑦ 

ᐅᕕᓗᐃᑦ ᑕᓪᓗᕈᕐᓇᐃᑦ ᐊᒻᒪᓗᑦᑕᐅᖅ ᖂᖅᓱᔫᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᓄᓇᕗᒻᒥ 

ᐱᕙᓪᓕᐊᑎᑦᑎᔨᒃᑯᑦ ᐃᓱᒪᓕᐅᖃᑦᑕᕐᒪᖔᑕ 

ᖃᖓᒃᑯᑦ ᓄᑖᓂᒃ ᓴᖅᑭᑦᑎᖃᑦᑕᕐᓂᐊᕐᒪᖔᑕ 

ᑮᓇᐅᔭᓕᐅᕈᑎᒃᓴᓂᒃ ᓂᕿᓃᙶᖅᑐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓚᖏᑦ ᑕᒪᒃᑯᐊ 

ᓄᓇᓕᖕᓂ ᐱᓕᕆᑦᑎᐊᖃᑦᑕᖅᓯᒪᔪᖅ 

ᐅᖃᐅᓯᕆᖅᑲᐅᔭᖓᑦ ᒪᒃᑖᖅ ᑕᐃᒃᑯᐊ, ᑕᐃᒃᑯᐊ 

ᐃᓇᓘᔭᓕᐊᕆᓯᒪᔪᑦ ᑕᐃᒃᑯᐊ 

ᒪᒪᕐᓂᖅᐹᖑᖃᑕᐅᒻᒪᑕ ᓴᓂᑭᓗᐊᒥ 

ᓂᕆᓚᐅᖅᓯᒪᒐᒪ. ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐸᕋᐃᓴᒃᑯᓪᓘᓐᓃᑦ ᐅᕝᕙᓘᓐᓃᑦ 

ᐃᒪᕐᒥᐅᓯᕆᓂᕐᒧᑦ ᐱᓕᕆᔾᔪᑎᐅᖃᑦᑕᖅᑐᑦ ᑕᐃᒃᑯᐊ 

ᐊᑐᐃᓐᓇᐅᒻᒥᔪᑦ ᐱᕕᒃᓴᐅᔪᑦ ᓄᓇᓕᖕᓂ 

ᐱᕙᓪᓕᐊᑎᑦᑎᔨᐅᔪᑦ.   

 

ᑕᐃᒃᑯᐊ ᑎᓕᐅᖅᐸᒃᑲ ᑕᒪᒃᑯᓂᖓ 

ᐊᐅᓚᔾᔭᐃᒋᐊᖃᑦᑕᖁᓪᓗᒋᑦ ᓇᓕᐊᓐᓂᒃ ᐊᖅᑯᑎᒥᒃ 

ᐊᑐᕈᓐᓇᕐᒪᖔᑕ. ᑕᐃᒪᓐᓇ ᓂᕐᔪᑎᑦᑎᐊᕙᓕᐊᓘᒻᒪᑦ 

ᓴᓂᑭᓗᐊᕐᒥᐅᑦ ᓂᕿᖃᑦᑎᐊᕐᒥᒻᒪᑕ ᓄᓇᕐᔪᐊᕐᒥ. 

ᓂᕆᓚᐅᖅᓯᒪᙱᒃᑯᕕᑦ ᑕᐃᑲᓂ ᐆᒃᑐᕆᐊᖃᖅᑐᑎᑦ 

ᓂᕿᖏᑦ ᐊᒃᓱᐊᓗᒃ ᒪᒪᖅᑐᑦ ᑕᐃᑲᓂ ᓴᓂᑭᓗᐊᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 331 - 6(2): ᐃᑲᔪᖅᑐᖅᑕᐅᓂᖓ 

ᖃᔪᖅᑐᕝᕕᒃ ᐃᖃᓗᓐᓂ ᓂᕆᔭᖅᑐᕝᕕᐅᓲᖅ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐊᐱᖅᑯᑎᒐ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᖅᓯᖅᑎᒃᑯᓐᓄᑦ.  

 

ᐅᖃᖅᑎᑦᓯᔩ, ᐅᐊᑦᑎᐊᑲᓐᓂᖅ 

ᐅᖃᖃᑎᖃᓪᓗᐊᖅᑲᐅᒐᒪ ᐃᖃᓗᐃᑦ ᖃᔪᖅᑐᕐᕕᒃ 

ᓯᕗᓕᖅᑎᖓᓐᓂᒃ ᖃᓄᐃᓐᓂᕆᓕᖅᑕᖓᓐᓂᒃ 

ᑖᒃᑯᐊ ᑎᒥᐅᔪᑦ.  

 

ᐅᖃᖅᑎᑦᑎᔩ, ᑖᓐᓇ ᓂᕆᔭᖅᑐᕐᕕᒃ 

ᐊᑑᑎᖃᓪᓚᕆᑉᐸᒻᒪᑦ ᓂᕆᕝᕕᑑᓪᓗᓂ ᐊᒥᓱᓄᑦ 

ᓱᒃᑰᓛᓄᑦ ᓄᓇᖁᑎᑦᑎᓐᓂ.  

 

ᑖᓐᓇ ᖃᐅᔨᒪᔭᐅᒻᒪᑦ ᓂᕆᕝᕕᒃ ᓱᒃᑯᓚᐅᕐᒪᑕ 

ᐃᓗᓕᖏᑦ ᖁᐊᖅᑐᒥᓂᐅᒻᒪᑕ ᓱᓪᓗᓖᑦ 

ᓂᓪᓚᓱᓗᐊᓚᐅᕐᓂᖓᓄᑦ.  

 

ᐅᖃᖅᑎᑦᑎᔩ, ᑐᑭᓯᐅᒪᑦᑎᐊᕆᐊᖃᕋᑦᑕ 

ᑭᐅᒍᓐᓇᑎᐊᕆᐊᖃᕐᓂᖃᖅᓱᑕᓗ.  

 

ᖃᐅᔨᒪᒻᒪᑦ ᒥᓂᔅᑕ, ᑐᓂᓯᓚᐅᖅᓯᒪᒻᒪᑦ ᒥᓕᐊᓐᑖᓚ 

ᑳᓐᑐᕌᒃᒥᒃ ᐅᖅᓱᖅ ᑯᐊᐳᕇᓴᒃᑯᑦ ᑏᓯᐱᕆ 2021-

ᖑᑎᓪᓗᒍ ᐅᖅᓱᐊᓘᑦ ᐅᖅᓴᑦᑕᐅᕙᓐᓂᖏᑕ 

ᐃᖃᓗᒻᒥᐅᑕᑦ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ 

ᓇᐅᖅᓯᖅᑐᔅᐅᒻᒪᖔᑖ ᑖᒃᑯᐊ ᑲᒻᐸᓂᐅᔪᑦ 

ᐅᖅᓱᖃᖅᑎᑦᓯᒋᐊᖃᖅᐸᓐᓂᖏᓐᓂᒃ 

ᓇᒻᒥᓂᖁᑎᖃᖅᑐᓄᑦ ᓇᒻᒥᓂᖁᑎᖃᐅᖅᑐᓄᑦ 

2015 

ᐊᓯᖏᓐᓄᓪᓗ ᑎᒥᐅᔪᓄᑦ? ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᐊᐱᕆᒻᒪᑦ 

ᑕᐃᒪᓐᓇ ᐊᐃᑦᑖᖑᒐᓗᐊᖅ ᑕᒫᓂ 

ᖃᔪᖅᑐᕐᕕᐅᓂᕋᖅᑕᖅ ᑖᒃᑯᐊ ᐊᑐᖅᑕᖓᓐᓂᒃ 

ᐊᒃᓱᕈᕐᓇᖅᑐᒦᑲᐃᓐᓇᕐᒪᑕ.  

 

ᐊᐱᖅᑯᑦ ᑭᐅᒐᓱᓪᓗᒍ ᐱᓕᕆᕝᕕᑎᓐᓂ 

ᑳᓐᑐᕌᒃᑎᑦᓯᓂᕆᕙᒃᑕᑦᑎᒍᑦ ᐱᓕᕆᖃᑎᖃᖅᐸᒃᐳᒍᑦ 

ᑖᒃᑯᓇᙵᑦ ᐱᔨᑦᓯᖅᑎᐅᕙᒃᑐᓂᒃ 

ᑳᓐᑐᕌᒃᓯᕙᒃᑐᓂᓪᓗ ᑕᒪᒃᑯᐊ ᖃᐅᑕᒫᑦ 

ᓇᐅᒃᓯᖅᑐᖅᑕᐅᕙᒻᒪᑕ ᑕᒪᒃᑯᐊ 

ᖃᓄᐃᒍᑎᖃᖅᑐᖃᖅᐸᑦ ᑭᓱᑐᐃᓐᓇᑦᑎᐊᒥᒃ 

ᑳᓐᑐᕌᒃᑐᑦ ᐃᓚᖓᑦ ᐊᖑᒪᙱᒃᑯᑎᒃ 

ᒪᓕᒋᐊᓕᒻᒥᓂᒃ ᕿᒥᕐᕈᔭᐅᓇᔭᕐᒪᑕ ᑕᐃᒫᑦᑕᐅᖅ 

ᓯᕗᒧᒋᐊᕈᔾᔨᔪᓐᓇᕐᒥᔪᒍᑦ.  

 

ᐃᑉᐱᒋᔪᑦᓴᕆᕙᐅᒃ ᒪᓕᒐᓕᐅᖅᑎᐅᖃᑎᒃᑲ 

ᐊᒃᑐᖅᑕᓪᓚᕆᐅᒻᒪᑦ ᑕᒪᓐᓇ ᓄᓇᓕᐸᐅᔭᕐᒧᑦ. 

ᖃᐅᑕᒫᑦ ᑭᓱᑦ ᓴᖅᑭᐸᓪᓕᐊᔪᑦ ᐋᖅᑭᒍᑎᑦᓴᒥᒃ 

ᕿᓃᓐᓇᕐᕕᒋᓲᕆᒐᑦᑎᒍ ᐃᓱᒪᒃᓴᕐᓯᐅᕈᑎᒃᓴᓂᓪᓗ 

ᐃᓚᐅᔪᓕᒫᑦ ᐱᓇᓱᐊᖃᑎᒋᕙᑦᑕᕗᑦ ᐱᓗᐊᖅᑐᒥᒃ 

ᑳᓐᑐᕌᒃᑎᐅᕙᑦᑐᑦ ᓄᓇᓕᐸᐅᔭᒃᑯᓪᓗ ᖃᐅᔨᒪᒐᑦᑎᒍ 

ᓄᓇᓕᐸᐅᔭᒃᑯᑦ ᑐᒃᓯᕋᖅᓯᒪᒻᒪᑕ ᖃᐅᑕᒫᑦ 

ᑲᑎᒪᖃᑎᒋᑦᓴᐃᓇᖅᐸᑦᑕᕗᑦ ᐃᖃᓗᒻᒥᐅᑦ 

ᑭᙳᖅᑕᖏᑦ ᐊᖑᒻᒪᔭᐅᑦᑎᐊᖁᓪᓗᒋᑦ. ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᖅᑰᔨᕗᖓ ᑭᐅᔮᓂᒃ ᑖᒃᑯᐊ ᐊᒃᑐᖅᑕᐅᔪᑦ 

ᐅᖅᓱᖃᖅᑎᑕᐅᙱᓐᓂᕐᒧᑦ ᓄᓇᓕᒃᑯᓐᓄᑦ 

ᐱᔨᑦᓯᖅᑎᒃᑯᓐᓄᑦ ᐅᖃᖃᑎᖃᕈᓐᓇᕋᔭᖅᑐᑦ 

ᐋᖅᑭᑦᑕᐅᖁᓪᓗᒍ ᓄᓇᖃᖅᑐᑦ 

ᑕᐃᒪᐃᖃᑦᑕᖁᒥᓇᖅᐳᑦ.  

 

ᑐᑭᓯᒐᓗᐊᖅᐳᒍᑦ ᐃᓕᑕᖅᓯᓪᓗᑕᓗ ᐃᖃᓗᓐᓂ 

ᓂᓪᓚᓗᐊᒃᑲᓪᓚᓚᐅᕐᓂᖓ ᐊᒃᑐᖅᑕᐅᓚᐅᕐᒪᑦ 

ᑎᒥᐅᔪᓄᑦ. ᒥᓂᔅᑕ ᐅᖃᑦᑎᐊᑲᓐᓂᓚᐅᕐᓕ ᖃᓄᖅ 

ᐃᑲᔪᖅᑐᐃᓯᒪᕙᑦ ᑕᒪᒃᑯᐊ ᓄᓇᓖᑦ 

ᐊᑐᐃᓐᓇᖃᐅᖅᑎᑕᐅᑦᓴᐃᓐᓇᑦᓯᐊᖁᓪᓗᒋᑦ 

ᐅᖅᓱᐊᓗᒻᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔾᔪᑎᖏᑕ 

ᐃᓗᓕᖏᓐᓂᒃ ᐱᖃᙱᒃᑲᓗᐊᖅᑐᖓ ᑭᓯᐊᓂ 

ᑳᓐᑐᕌᖃᕋᑦᑕ ᐅᖅᓱᐊᓗᒃ ᐅᖅᓱᐊᓗᓕᕆᔨ 

ᐅᖅᓴᐃᖃᑦᑕᖁᓪᓗᒋᑦ. ᑖᓐᓇ 

ᐃᑉᐱᒋᑦᓴᐃᓐᓇᕋᓱᓐᓂᐊᖅᑕᕗᑦ ᑕᒪᓐᓇᓗ 

ᕿᒥᕐᕈᓂᐊᖅᑐᑎᒍ ᐊᐅᓚᔨᑦᑎᐊᕈᒪ 

ᐅᖃᐅᓯᐅᓚᐅᕐᓂᖏᓐᓂᒃ ᐅᖅᓱᐊᓗᖃᐅᑎᓯ 

ᖃᐅᔨᓴᑦᑎᐊᖃᑦᑕᖅᓗᓯᐅᒃ ᑕᖅᑭᖅ ᑖᓐᓇ 

ᓂᓪᓚᓱᑦᑐᒻᒪᕆᐅᓚᐅᖅᑎᓪᓗᒍ ᐅᖅᓱᐊᓗᑭᓕᕐᓂᕈᔅᓯ 

ᐅᖅᓴᑦᑕᐅᖁᓗᓯ ᐅᖄᓚᕙᓐᓂᐊᕋᔅᓯ. ᑖᓐᓇ ᑖᔅᓱᒪ 

ᐊᐱᖅᑯᑎᒋᔭᖓ ᐅᐊᑦᑎᐊᕈᒃᑲᓐᓂᖅ 

ᑭᐅᒐᓱᒃᑲᓐᓂᕈᓐᓇᓛᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ 

ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᓂᔅᑕ ᖃᐅᔨᒪᔪᔅᓴᐅᙱᓚᑎᑦ ᑭᑐᑦ ᐊᖏᓂᖅᓴᐃᑦ 

ᐅᖅᓱᐊᓗᖃᐅᑏᑦ ᖃᐅᔨᓴᐅᑎᖃᑦᑕᐃᓇᖅᐸᖏᒻᒪᑕ 

ᑕᐃᒪᐃᒻᒪᑦ ᖃᐅᔨᒪᑦᓴᐃᓇᖅᐸᖏᑦᑐᑦ 

ᐅᖅᓱᐊᓗᐸᐅᔭᐅᑉ ᐅᖅᓱᐊᓗᖃᐅᑏᑦ 

ᐊᖏᓂᖅᓴᐅᕙᒃᑐᑦ. ᑕᐃᒪᐃᒻᒪᑦ ᐅᖅᓱᒃᑯᑦ 

ᐊᔭᐅᖅᑐᓪᓚᕆᒋᐊᖃᖅᑕᖏᑦ 

ᐅᖅᓴᐃᑦᑎᐊᖃᑦᑕᖁᓪᓗᒋᑦ.  

2016 

ᒥᓂᔅᑕ ᖃᐅᔨᒪᒻᒪᑦ, ᐸᕐᓇᐅᑎᖏᑕ ᐱᓕᕆᕝᕕᖓᑕ, 

ᑖᓐᓇ ᓯᕗᓪᓕᐅᔾᔭᐅᑦᓴᐃᓇᕐᒥᒻᒪᑦ ᐅᖃᖅᑐᒍᑦ 

“ᐃᑲᔪᖅᑐᐃᖁᓗᒋᑦ ᓄᑖᙳᕆᐊᕆᑎᓪᓗᒋᑦ ᑭᓯᐊᓂ 

ᐊᑐᖅᑕᐅᓕᖁᓪᓗᒋᑦ ᐃᒡᓗᐃᑦ” ᑕᒪᓐᓇ ᐃᑉᐸᔅᓴᖅ 

ᐅᖃᐅᓯᕆᓚᐅᕋᑦᑎᒍᑦ.  

 

ᐅᖃᖅᑎᑦᑎᔩ, ᐊᑑᑎᖃᕋᔭᖅᑰᕐᒪᑦ ᑖᒃᑯᐊ 

ᐱᓕᕆᕝᕕᖓᑕ ᐋᖅᑮᒋᐊᓕᕐᓗᑎᒃ ᑕᒪᒃᑯᐊᓗ 

ᐊᒥᐊᒃᑯᑦ ᐱᖁᑏᑦ ᑲᑐᔾᔨᖃᑎᒌᓄᑦ 

ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ ᑐᓂᔭᐅᕙᓪᓗᑎᒃ 

ᑮᓇᐅᔭᓂᒃ ᑮᓇᐅᔭᒃᑲᐅᐸᐅᔭᓂᒃ 

ᓇᕝᕚᕈᓐᓇᑦᓴᐃᓇᖅᐸᖏᒻᒪᑕ. ᑕᒪᑐᒧᖓ 

ᐊᖏᕈᓐᓇᖅᐸ ᒥᓂᔅᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᖅᓯᖅᑎᒃᑯᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᑎᑦᓯᐊᕈᓐᓇᖅᐸᕋ 

ᒪᓕᒐᓕᐅᖅᑎ ᑖᑯᐊ ᐊᐱᖅᓲᑎᐅᓵᕋᑖᖅᑐᓄᑦ 

ᐱᓕᕆᕝᕕᕗᑦ ᖃᐅᔨᒋᐊᕐᓂᐊᖅᐳᒍᑦ 

ᑳᓐᑐᕌᒃᑎᐅᔪᓂᒃ ᒪᓕᒃᑎᐊᕋᓗᐊᕐᒪᖔᑕ 

ᒪᓕᒋᐊᓕᒻᒥᓂᒃ.  

 

ᑕᒪᒃᑯᐊᓗ ᐊᒥᐊᒃᑯᒋᕙᒃᑕᕗᑦ ᐱᖁᑏᑦ ᑕᒪᒃᑯᐊ 

ᐱᖁᑏᑦ ᐱᓪᓗᒋᑦ ᐱᕕᖃᖅᑎᑦᓯᒐᓱᑉᐸᑦᑐᒍᑦ 

ᓄᓇᓕᓐᓂᑦᑕᐅᖅ ᑎᒍᓯᒍᓐᓇᕐᒪᖔᑕᓘᓐᓃᑦ. ᑕᒪᓐᓇ 

ᐊᑐᐊᒐᖅ ᒪᓕᑦᑐᒍ ᓯᓚᑖᒍᑦ 

ᑐᓴᒃᑲᓐᓂᕈᒪᑦᑎᐊᑐᐃᓐᓇᕋᓗᐊᖅᐳᒍᑦ 

ᖃᓄᖅᑑᕆᐊᒃᑲᓐᓂᕈᑎᒃᓴᐅᒍᓐᓇᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 332 - 6(2): ᐃᖃᓗᓐᓂ 

ᐃᓄᖃᙱᑦᑐᑦ ᐃᒡᓗᖁᑎᒋᔭᐅᔪᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔨ ᐊᐱᕆᔪᒪᕙᕋ ᓄᓇᕗᑦ 

ᐃᓪᓗᓕᕆᔨᕐᔪᐊᑯᓐᓄᑦ. ᐊᐱᕆᓂᐊᓚᐅᖅᑕᕋᓗᐊᕋ 

ᖁᓪᓕᒃᑯᓐᓄᑦ ᒥᓂᔅᑕᖓᑦ ᑭᓯᐊᓂ ᐅᓪᓗᒥ 

ᖁᖓᓯᕈᖅᓯᒪᑦᑎᐊᕐᓂᖓᓄᑦ ᐱᕕᖃᒃᑲᓐᓂᓕᕈᒪ 

ᐅᐊᑦᑎᐊᑲᓐᓂᖅ ᐅᖃᐅᓯᕆᖔᕐᓂᐊᓕᖅᐸᕋ.  

 

>>ᐃᒡᓚᖅᑐᑦ 

 

ᐅᖃᖅᑎᑦᑎᔩ, ᐊᐱᕆᓚᐅᕋᒃᑭᑦ ᓄᓇᕗᑦ 

ᐃᓪᓗᓕᕆᔨᕐᔪᐊᑯᓐᓄᑦ, ᑕᒪᒃᑯᐊ ᐃᓪᓗᐃᑦ 

ᐊᑐᐃᓐᓇᐅᑎᒋᓂᖏᑕ ᐃᖃᓗᓐᓂ 

ᑭᐅᓂᖃᓚᐅᖅᑐᖅ ᐊᒻᒪᓗ ᑐᓴᒃᑲᓂᖅᓯᒪᓕᖅᓱᖓ 

ᒥᓂᔅᑕᒥᒃ ᒥᓂᔅᑕᐅᑉ ᐊᓪᓚᕝᕕᖓᓐᓂᑦ ᒪᐃ 2022-

ᖑᑎᓪᓗᒍ 26 ᐃᒡᓗᐃᑦ ᐃᓪᓗᓕᕆᔨᒃᑯᑦ 

ᓴᓇᔭᐅᒋᐊᖃᖅᓯᒪᒻᒪᑕ ᓅᕖᑉᐱᕆᒥ ᐊᐱᕆᓕᕐᒥᒐᒃᑯ 

132 ᐃᖅᑲᓇᐃᔭᖅᑐᓄᑦ ᐃᒡᓗᐃᑦ ᐃᓄᖃᙱᑦᑐᑦ 

ᐅᕝᕙᓗ ᓴᓇᒋᐊᖃᖅᑐᑦ.  

 

ᑐᓴᖅᑎᑕᐅᒍᒪᓕᖅᐳᖓ ᓈᓴᐅᑎᓂᒃ; ᐅᓇ 26 

ᐃᒡᓗᐃᑦ ᒪᑐᐃᖓᑐᐃᓐᓇᖅᑐᑦ ᓴᓇᒋᐊᓖᑦ 

ᐃᓄᖃᙱᑦᑐᑦ ᖃᑦᑏᓐᓇᑯᓘᖅᑰᔨᒻᒪᑕ ᐃᖃᓗᐃᑦ 

ᐊᖏᓂᖓ ᑕᐅᑐᒃᖢᒍ ᑭᖑᓪᓕᕐᒥᓗ 

ᓂᕈᐊᕋᔅᓴᐅᑎᓪᓗᖓ ᐅᓄᕐᓂᖅᓴᑦ 

ᐃᓄᒃᓯᒪᓚᐅᙱᑦᑐᑦ ᐃᒡᓗᐃᑦ. ᒥᓂᔅᑕ ᐅᖃᕈᓐᓇᖅᐸ 

ᑖᒃᑯᐊ 132 ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑎᐅᑉ 

ᐃᒡᓗᐃᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᒡᓗᐃᑦ 26 

ᐱᔾᔪᑎᒋᓪᓗᒋᑦ ᐃᓄᖃᙱᑦᑐᑦ ᐅᕝᕙᓘᓐᓃᑦ 

ᓴᓇᔭᐅᒋᐊᖃᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ.  

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2017 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑐ ᕼᐃᒃᔅ ᑕᐃᒫ 

ᖁᖓᓯᕈᖓᓂᑦᑕᐅᖅ ᐊᔾᔨᖓᓂᒃ ᐱᓯᒪᒍᒪ  

ᐊᑐᕋᓱᓛᖅᐳᖓ.  

 

ᐅᖃᖅᑎᑦᑎᔩ, ᐊᓕᐊᓇᐃᑦ ᐊᐱᕆᒻᒪᑦ. 

ᐅᖃᖅᑎᑦᑎᔩ, ᒫᓐᓇᐅᔪᖅ ᐅᖃᖅᑎᑦᑎᔩ 

ᐃᖃᓗᓐᓂᓪᓕ ᑕᒪᒃᑯᐊ ᑭᑐᑦ ᐃᓪᓗᐃᑦ 14-ᖑᕗᑦ 

ᓴᓇᔭᐅᕙᓪᓕᐊᔪᑦ ᐊᔾᔨᒌᙱᒻᒪᑕ ᑕᒪᒃᑯᐊ 

ᓴᓇᔭᐅᕙᓪᓕᐊᔪᑦ. ᐊᒻᒪᓗ ᓴᓇᔭᐅᕙᓪᓕᐊᖏᑦᑐᑦ 

ᓴᓂᐊᓂ ᓱᕋᑦᑕᐅᔪᒫᕐᓂᐊᕐᓗᑎᓪᓘᓐᓃᑦ ᐱᒻᒪᑕ 

ᑖᒃᑯᐊ ᓇᓗᓇᖅᓯᒍᓐᓇᕐᒪᑕ ᖃᑦᑎᐅᑎᖏᓐᓂᒃ 

ᐃᓪᓗᐃᑦ ᐊᑐᐃᓐᓇᐅᔪᑦ. ᒫᓐᓇᓕ ᐅᓪᓛᖅ 

ᑐᓴᖅᑲᐅᕗᖓ 14 ᐃᒡᓗᑦ ᐃᖃᓗᓐᓂ 

ᓴᓇᔭᐅᕙᓪᓕᐊᔪᑦ.  

 

ᑖᒃᑯᐊᓕ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᑖᓐᓇ 

ᐊᓯᔾᔨᐸᓪᐊᑦᓴᐃᓇᖅᑐᑦ ᓴᓇᔭᐅᒋᐊᓖᓪᓗ 

ᐱᓯᕙᒻᒥᒻᒪᑕ ᒫᓐᓇᒧᑦ ᑎᑭᑦᑐᒍ 63 ᐃᒡᓗᐃᑦ 

ᐃᓐᓄᑦᑕᐅᔪᓐᓇᖅᓯᓕᖅᑐᑦ ᐃᖅᑲᓇᐃᔭᖅᑎᓄᑦ 34-

ᖑᔪᑦ 34 ᐃᒡᓗᐃᑦ ᓴᓇᔭᐅᒋᐊᖃᓪᓚᕆᒃᓱᑎᒃ 

ᓄᑖᙳᕆᐊᖅᑕᐅᓗᑎᓘᓐᓃᑦ ᑕᕝᕙᓂ ᐃᖃᓗᐃᑦ 

ᓄᓇᓕᐸᐅᔭᖓᓂᒃ ᐃᖅᑲᓇᐃᔭᖅᑎᐅᔪᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᖅᐸᕋ ᑐᓴᖅᑎᑦᑎᒋᐊᕐᒪᑦ ᓄᑖᓂᒃ 

ᓈᓴᐅᑎᓂᒃ. ᓅᕖᐱᕆᒥ ᐅᖃᑦᑎᐊᔪᒻᒪᑦ ᒥᓂᔅᑕ 

ᑕᒫᓂ ᐃᒡᓗᐃᑦ ᖃᑦᑎᑲᓪᓚᐅᓂᖏᓐᓂᒃ 

ᓴᓇᔭᕆᐊᓖᑦ 50-ᒦᒐᔪᒃᑐᑦ 36-ᖑᓐᓂᕐᒪᑕ,  

ᐱᕙᓪᓕᐊᔪᒃᓴᐅᒐᒥᒃ.  

 

ᐅᖃᖅᑎᑦᑎᔩ, ᑕᐃᒪ ᐊᐱᖅᓱᑎᓪᓗᒍ ᓅᕕᐱᕆᒥ 

ᒥᓂᔅᑕ ᐊᐱᕆᔫᓪᓗᐊᔪᒐᒃᑯ ᑕᒪᒃᑯᐊ 

ᐃᒡᓗᐃᑦ 2023-ᒥ ᐃᓪᓗᓕᐅᖅᑕᐅᒍᒫᕐᓂᐊᖅᑐᑦ 

ᑕᐃᑦᓱᒪᓂ ᒥᓂᔅᑕ ᑭᐅᓚᐅᖅᓯᒪᖕᒪᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ 18-ᓂᒃ ᐊᑭᑐᓗᐊᙱᑦᑐᓂᑦ 

ᐃᒡᓗᓂᒃ ᑕᐅᑐᒃᑐᑦ ᐊᒻᒪᓗ 46 

ᓂᐅᕕᐊᔅᓴᐅᒐᔭᖅᑐᑦ, 84-ᑲᑎᑦᑐᒋᑦ. ᑲᑎᑦᑎᕆᓂᕋ 

ᓈᓴᐅᑎᓂᒃ ᖃᐅᔨᓴᕆᐊᖃᖅᑲᕋ 64-

ᖑᒐᔭᙳᐊᕐᖓᑕ, ᑭᓯᐊᓂ ᐅᓪᓗᒥᒨᖓᔪᑦ 

ᑲᑎᒪᔾᔪᑎᒥᓃᑦ ᑐᖑᔪᖅᑐᑦ ᑕᑯᓪᓗᒋᑦ ᑖᓐᓇ 

ᓈᓴᐅᑎᖓ ᐊᓯᔾᔨᖅᓯᒪᙱᒻᒪᑦ.  

 

ᒪᕐᕈᖏᓕᖅᑲᖓᓗᒍᖃᐃ ᐊᐱᖅᑯᑦ ᐅᕙᓂ, 

ᐅᖃᖅᑎᑦᑎᔩ; ᓯᕗᓪᓕᖅ, ᓈᓴᐅᑏᑦ 64-ᖑᕚᑦ 84-

ᓘᓐᓃᑦ ᐊᒻᒪᓗ ᒥᓂᔅᑕ ᑐᑭᓯᑎᑦᑎᒍᓐᓇᖅᑲᑦ 

ᑕᒪᒃᑯᓂᖓ ᐊᑭᑐᓗᐊᙱᑦᑐᓂᑦ ᐃᓪᓗᑦ ᑭᓲᒻᒪᖔᑕ 

ᐊᒻᒪᓗ ᓂᐅᕕᐊᔅᓴᐅᔪᑦ ᐃᓪᓗᑦ. ᑐᑭᓯᔭᒃᑯᑦ ᑕᒪᒃᑯᐊ 

ᐃᑲᔫᓯᐊᖃᖏᔅᓱᑎᒃ ᐊᑐᖅᑐᐊᖅᑕᐅᔪᑦ,  

ᖃᐅᔨᒪᖏᑦᑎᐊᕋᒪ ᐃᓪᓗᓕᕆᔨᕐᔪᐊᒃᑯᓐᓂᒃ 

ᐃᓪᓗᖁᑎᖃᕆᐊᖏᑕ ᐃᑲᔫᓯᐊᖅᐸᖏᑦᑐᓄᑦ 

ᐃᒡᓗᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓱᓕᕗᖅ ᑖᒃᑯᐊ 

ᑮᓇᐅᔭᑦ ᐊᑐᖅᑐᐊᖅᑕᐅᒍᓐᓇᖅᑐᑦ ᑕᐃᒫ 

ᐊᒥᓲᑎᒋᓂᖏᓐᓂᒃ ᑖᒃᑯᐊ NCC-ᒃᑯᑦ 46-ᓂᒃ 

ᐊᑐᖅᑐᐊᕈᑎᒋᓇᔭᖅᑕᒥᓐᓂᒃ ᓇᒻᒥᓂᕆᒐᔭᖅᑐᓂᔾᔪᒃ 

ᒐᕙᒪᒃᑯᑦ ᓴᓇᙱᑕᖏᓐᓂᒃ. ᓯᓚᑖᒍᑦ ᐊᕙᑎᓂᒃ 

ᖏᓪᓗᓕᐅᖅᐸᓪᓕᐊᕗᒍᑦ 

ᐊᑐᖅᑐᐊᖅᑕᐅᒍᓐᓇᕋᔭᖅᑐᑎᒃ ᑭᓯᐊᓂ 

ᐊᑭᑐᓗᐊᖏᔾᔫᒥᓗᑎᒃ ᓲᕐᓗ ᐊᑭᒋᕙᒃᑕᖏᑦ 

ᑲᒪᒋᔭᐅᕙᖕᓂᖏᓐᓄᑦ ᑕᒪᒃᑯᐊ ᐃᒡᓗᐃᑦ 

ᐊᑐᖅᑐᐊᖅᑕᐅᕙᒃᑐᑦ ᐃᑲᔫᑎᐊᖃᖅᑐᑎᒃ ᑖᒃᑯᐊ 

ᑕᐃᒪ ᑲᑎᑦᑐᒋᑦ 84-ᖑᒍᒫᖅᐳᑦ ᐃᒡᓗᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

2018 

ᐅᖃᖅᑎ (ᑐᓵᔨᑎᒍᑦ): ᐊᐅᑉᐹ ᑭᖑᓪᓕᖅᐹᕆᓗᒍ 

ᐃᓚᒋᐊᕈᑦ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᖅᐸᕋ ᑐᑭᓯᓇᖅᓯᑎᑦᑎᒋᐊᕐᒪᑦ ᒥᓂᔅᑕ. 

ᑐᑭᓯᓂᕐᓗᖅᑰᕐᓂᕋᒪ ᓴᓇᓂᐊᖅᑐᒎᓛᕐᓂᖓᓂᒃ 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᖁᑎᒋᓇᓱᒋᓚᐅᕋᓗᐊᕋᒃᑯ. 

 

ᐅᖃᖅᑎᑦᓯᔩ, ᐅᖃᐅᓯᐅᓚᐅᕐᒪᑦ 

ᐅᖃᖃᑎᖃᖅᑎᓪᓗᖓ ᒥᓂᔅᑕᒥᒃ ᓄᕕᐱᕆᐅᑎᓪᓗᒍ 

ᓄᓇᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

ᓄᖅᑲᐸᓪᓕᐊᔪᑦ ᐃᖅᑲᓇᐃᔭᖅᑎᓄᑦ 

ᐃᓪᓗᖁᑎᖏᓐᓃᑦᑐᑦ ᒐᕙᒪᒃᑯᑦ 

ᐊᖏᕐᕋᖃᖅᑎᔅᓯᒐᓱᒍᓐᓃᕐᓗᑏᕋᓱᖏᒻᒪᑕ ᑕᐃᑦᓱᒪᓂ 

ᒥᓂᔅᑕ ᐅᖃᔪᒻᒪᑦ “ᐋᖅᑭᒍᑎᖃᑐᐃᓐᓇᕆᐊᖃᖅᑐᖅ 

ᕿᒥᕐᕈᒐᓱᒃᑕᕗᑦ ᓱᒃᑲᓕᔾᔫᒥᑎᒋᐊᖅᓱᒋᑦ ᑕᒪᒃᑯᐊ 

ᓄᖅᑲᐸᓪᓕᐊᔪᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ 

ᒫᓃᖅᑭᓕᖁᓇᒋᑦ.” 

 

ᑕᐃᒫᒃ ᐊᔾᔨᐅᖏᑦᑐᓂᒃ ᐊᑐᐊᒐᖃᖏᓐᓂᖏᓐᓄᑦ 

ᑕᒪᒃᑯᐊ ᓄᖅᑲᐸᓪᓕᐊᔪᓄᑦ ᖃᓄᖅ 

ᐃᓪᓗᖃᖅᑎᑕᐅᒍᓐᓇᕐᓂᖏᓐᓂᒃ ᑖᓐᓇ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᓯᒐᓱᐊᔪᒻᒥᒐᒪ 

ᖃᓄᕐᓕ ᑕᐃᒪ ᐅᖃᖃᑎᖃᖅᐸᓪᓕᐊᕕᓯ ᖃᖓᓗ 

ᐅᓪᓗᖅᓯᐅᑎᓕᐅᖅᓯᒪᕕᓯ ᖃᓄᕐᓘᓐᓃᑦ 

ᐃᓂᓪᓚᖓᐅᑎᐅᑲᐃᓐᓇᕈᓐᓇᖅᐱᓰ ᑕᒪᒃᑯᐊ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᓄᖅᑲᐸᓪᓕᐊᔪᑦ 

ᑲᒪᒋᔭᐅᑦᑎᐊᕋᔭᖁᓪᓗᒋᑦ.  

 

ᐃᖅᑲᓇᐃᔭᖅᑏᓪᓗ ᐃᓚᖓᑦ 

ᐊᓯᔾᔨᖅᑕᐅᓚᐅᖅᓯᒪᖕᒥᖕᒪᑦ ᑖᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 

ᐱᓕᕆᖃᑎᖃᕈᓐᓇᙱᓛᖅ ᒫᓐᓇ 

ᐋᖅᑭᒃᓯᒪᒍᑎᐅᑲᐃᓐᓇᕈᓐᓇᖅᑐᒥᒃ 

ᐋᖅᑭᒍᑎᒃᓴᒃᑲᓐᓂᕐᒥᒃ ᓇᓪᓕᓚᐅᖅᑎᓐᓇᒍ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᖏᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑕᓪᓕᒪᐃᑦ 

ᐊᐱᖅᑯᑎᖏᑦ ᐊᑕᐅᓯᐊᖅᖢᓂ. 

ᐊᒥᓲᓂᖅᐹᖑᖅᑰᕐᒪᑦ. 

ᑭᐅᔭᐃᓐᓇᑐᕆᐊᑐᙱᑕᕋᓗᐊᒃᑲ ᑕᒪᕐᒥᒃ. ᐄ, ᐄ, ᐄ, 

ᐊᒃᓲᑦ.  

 

>>ᐃᒡᓚᖅᑐᑦ 

 

ᐅᖃᖅᑎᑦᓯᔩ, ᖃᓄᖅᑑᕈᓐᓇᖅᓯᕙᓐᓕᐊᓪᓚᕆᑦᑐᒍᑦ 

ᑕᒪᒃᑯᐊ ᐊᑯᓂ ᐃᖅᑲᓇᐃᔭᖅᓯᒪᖃᑦᑕᕐᓂᑰᔪᑦ 

ᒐᕙᒪᒃᑯᓐᓂ ᐃᓄᐃᑦ ᐱᓪᓗᒋᑦ ᑕᒪᒃᑯᐊ 

ᓄᖅᑲᕈᒪᓕᕋᓗᐊᕋᒥᒃ 

ᐊᖏᕐᕋᑲᕐᓂᐅᓴᕈᓐᓃᕐᓗᑎᐅᓲᖑᖕᒪᑦ 

ᓄᖅᑲᕐᓇᓵᓯᓲᖑᕗᑦ ᐃᖅᑲᓇᐃᔭᖃᑎᒋᕙᓪᓕᐊᔭᕗᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᓇᐅᒃᑯᑦ 

ᐋᖅᑭᒍᑎᒃᓴᒃᑲᓐᓂᕐᓂᒃ ᐱᖁᓪᓗᑕ ᓇᕝᕚᖁᓪᓗᑕ 

ᓲᕐᓗ ᓇᓕᐊᓐᓂᒃ ᐊᓯᐊᓄᑦ ᓅᑉᐸᓪᓕᐊᓂᐊᖅᑐᓄᑦ 

ᑕᐅᑐᒃᖢᑎᒍ. 

 

ᐆᒃᑑᑎᒋᓂᐊᕋᒃᑭᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 

ᑭᒃᑯᓕᒫᓄᑦ ᐃᓪᓗᖁᑎᖏᓐᓃᖃᑕᐅᔪᑦ ᒐᕙᒪᒃᑯᑦ 

ᐃᓪᓗᖁᑎᖏᓐᓃᒍᒪᒐᔭᙳᐊᖅᓱᑎᒃ ᑭᓯᐊᓂ ᑭᑐ 

ᐱᓪᓗᒍ ᓇᓕᐊᖕᓄᑦ ᐃᓪᓗᑖᕈᓐᓇᖅᓯᓲᖑᖕᒪᑕ 

ᐃᒻᒪᖄ ᑕᐅᖅᓰᖃᑎᒌᒍᓐᓇᖅᑐᑦᓴᐅᕗᒍᑦ ᐃᒡᓗᓂᒃ 

ᑕᒪᓪᓗ ᑕᒪᒃᑯᐊ ᐊᑐᐃᓐᓇᐅᑎᖏᑎᑕᓗ ᑭᒃᑯᓕᒫᓄᑦ 

ᓄᓇᓕᓐᓂᒃ ᑕᒪᒃᑯᐊ ᐃᓱᒪᒋᔭᐅᓯᒪᖕᒥᖕᒪᑕ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᖁᑏᑦ 

ᑭᒃᑯᓕᒫᓄᑦ ᐃᓪᓗᖁᑕᐅᔪᓐᓇᓕᕐᓗᑎᒃ.  

 

ᓂᕆᐅᒃᐳᖓᓗ ᐃᒻᒪᖃ ᑕᖅᑮᒃ ᒪᕐᕉᒃ 

ᐊᓂᒍᕐᓂᐊᖅᑑᒃ, ᑕᒪᒃᑯᐊ 

ᐋᖅᑭᐸᓪᓕᐊᒍᓐᓇᖅᓯᓂᐊᕋᑦᑎᒍ. ᑕᒪᒃᑯᐊᓗ 

ᐊᖏᕐᕋᖃᖏᑦᑑᓕᕐᓗᑎᐅᖁᒥᓇᖏᒻᒪᑕ 

ᐃᖅᑲᓇᐃᔭᖅᑎᒥᓂᒃ ᒐᕙᒪᒃᑯᓐᓄᑦ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2019 

ᑭᒃᑯᓕᒫᑦᑎᐊᓄᓪᓘᓐᓃᑦ. ᐃᓪᓗᓕᐅᖅᐸᓪᓕᐊᓂᕗᓪᓗ 

ᒪᓕᑦᑐᒍ ᒫᓐᓇ ᑕᒪᒃᑯᓇᙵᑦ 

ᐃᑲᔪᕐᓂᖃᓐᓚᕆᓐᓂᐊᖅᑐᑦ ᓄᖅᑲᐸᓪᓕᐊᔪᓄᑦ.  

 

ᑭᐅᔪᒃᓴᐅᕙᕋ ᐊᐱᖅᑯᑎᒋᔭᖓ. ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 333 - 6(2): ᖃᓄᐃᓕᖓᓕᓐᓂᖓ 

ᓄᓇᕘᒧᑦ 3000 ᐸᕐᓇᐅᑎᖓ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᓄᑦ 

ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ 

ᐅᓪᓗᒥ ᒥᓂᔅᑕᖓ ᐃᖃᐃᓕᓴᕐᓂᐊᕐᒪᑦ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓐᓄᑦ 

ᐊᐱᖅᑯᑎᖃᕈᒪᔪᖓ ᐃᒡᓗᓕᐅᖃᑎᒌᖕᒥᒃ 3,000. 

3,000-ᓂᒃ ᐃᒡᓗᓕᐅᕈᒪᖕᒪᑕ. 3,000-ᓂᒃ 

ᐃᒡᓗᓕᐅᕈᒪᖕᒪᑕ 2030 ᑎᑭᓚᐅᖅᑎᓐᓇᒍ. ᐄ, 

ᑕᒪᓐᓇ ᐱᔭᕐᓂᔾᔮᖏᑦᑐᕈᓘᒐᓗᐊᖅ ᑮᓇᐅᔭᓂᒃ 

ᓇᓗᓇᐃᖅᓯᓚᐅᖅᓯᒪᖏᓪᓗᑎᒃ ᑖᓐᓇ 

ᓇᓗᓇᐃᖅᑕᐅᖕᒪᑦ $2-ᐱᓕᐊᓐᓂᒃ ᑕᒫᓂ 

ᐊᑭᖃᕐᓂᐊᕋᓱᒋᔭᐅᔪᑦ ᑕᐃᒪᓐᓇ ᐅᓄᖅᓯᒋᔪᓂᒃ 

ᐃᒡᓗᓕᐅᕐᓂᐊᕈᑎᒃ. 428-ᓂᒃ ᐊᕐᕌᒍᑕᒫᖅ ᐃᒡᓗᓂᒃ 

ᓴᓇᖃᑦᑕᕐᓂᐊᖅᑐᑦ 2030-ᖑᕋᓱᖕᓂᖓᓄᑦ.  

 

ᐅᖃᖅᑏ, ᐃᒻᒪᖄ ᒥᓂᔅᑕ ᓇᓗᓇᐃᔭᐃᔪᓐᓇᕐᓂᐊᖅᐸ 

ᒫᓐᓇ ᑭᒃᑯᑐᐃᓐᓇᐃᑦ ᐊᑐᖅᑐᐊᒐᖏᑦᑕ ᐃᒡᓗᖏᑦ 

ᑐᓂᐅᖅᑲᖅᑕᐅᖃᑦᑕᕐᒪᑕ ᐅᑕᖅᑭᔪᑦ ᐊᑎᖁᑎᖏᑦ 

ᒪᓕᒃᑕᐅᓪᓗᑎᒃ. ᒫᔾᔨ 31, 2022ᒥ, 289-

ᖑᓚᐅᖅᑐᑦ ᐊᑎᓕᐅᖅᑕᐅᓯᒪᔪᑦ ᐃᒡᓗᑖᕈᒪᔪᑦ 

ᐊᕐᕕᐊᓂ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑎᑎᖅᑲᖁᑎᖏᓐᓃᑦᑐᑦ. 2030-ᐅᓕᖅᐸᑦ ᐊᕐᕕᐊᕐ 

165-ᓂᒃ ᐃᒡᓗᑖᕆᐊᓕᒃ. ᑕᒪᓐᓇ 

ᐱᐅᔪᖅ. ᑭᓯᐊᓂᑦᑕᐅᖅ 124 ᓱᓕ ᐅᑕᖅᑭᔪᑦ 

ᐊᑎᖁᑎᖏᓐᓃᓐᓂᐊᖅᑐᑦ.  

 

ᐅᓇ ᐊᐱᖅᑯᑎᒋᔪᒪᓪᓗᒍ. ᑕᐃᒃᑯᐊ ᐃᒡᓗᑦ 

ᑐᓂᐅᖅᑲᖅᑕᐅᓕᖅᐸᑕ ᑕᐃᒃᑯᓂᖓ 

ᐊᑎᖁᑎᖏᓐᓂᒃ ᒪᓕᒡᓗᑎᒃ 

ᑐᓂᐅᖅᑲᖅᑕᐅᖃᑦᑕᕐᓂᐊᖅᐹᑦ? ᖃᐅᔨᒪᔪᒍᑦ 

ᐃᒡᓗᓂᒃ ᐅᑕᖅᑭᔪᑦ ᐅᓄᕐᓂᖏᑦ 

ᖃᐅᔨᒪᑎᑕᐅᖃᑦᑕᕋᑦᑕ. ᑖᒃᑯᐊ ᐊᑎᖁᑎᒋᔭᐅᔪᑦ 

ᐊᑐᖅᑕᐅᓂᐊᖅᐸᑕ ᐊᒻᒪᓗ ᑲᑎᒪᔩᑦ. ᑕᐃᒪᓐᓇ 

ᐊᑎᓕᐅᖅᓯᒪᔪᑦ ᒪᓕᒃᑕᐅᑐᐃᓐᓇᖃᑦᑕᖅᑐᑦ. 

ᑕᐃᒪᓐᓇ ᓱᓕ ᐋᖅᑭᒃᓯᒪᓂᐊᖅᐹ? ᑕᐃᒪᓐᓇ ᓱᓕ 

ᐋᖅᑭᒃᓯᒪᓂᐊᖅᐹᑦ 

ᐃᒡᓗᑕᖅᑎᑦᑎᕙᓪᓕᐊᓂᐊᖅᑎᓪᓗᒋᑦ 

ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑭᙴᒪᔭᑦ 

ᒪᓕᒃᑕᐅᓂᐊᖅᑐᑦ. ᐃᒻᒪᖄ ᐃᓛᓐᓂᒃᑯᑦ 

ᐊᑭᓗᖕᓂᖅᓴᐅᓂᐊᖅᑐᑦ ᐃᒡᓗᓕᐅᒃᑲᓐᓂᕐᓗᓂ 

ᓯᕗᓪᓕᐅᔾᔭᐅᓯᒪᖏᑦᑑᒐᓗᐊᖅ. ᓲᕐᓗ ᐃᒡᓗᓕᐅᖅᑏᑦ 

ᑕᐃᑯᙵᖅᑕᐅᒃᐸᑕ ᐊᑭᑭᓐᓂᖅᓴᐅᓚᐅᓲᖅ 12 

ᑲᐃᙵᔪᑦ ᐊᑕᐅᑦᑎᒃᑯᑦ ᓴᓇᔭᐅᓗᑎᒃ 6-

ᐅᖏᖔᕐᓗᑎᒃ. ᑕᒪᒃᑯᓂᖓ ᒪᓕᖕᓂᐊᖅᑐᑦ. ᐄ, 

ᑖᒃᑯᐊ ᐊᑎᖁᑎᒋᔭᐅᔪᑦ ᐅᑕᖅᑭᔪᑦ 

ᐊᑐᖅᑕᐅᖃᑦᑕᕐᓂᐊᖅᑐᑦ ᑭᓯᐊᓂᑦᑕᐅᖅ 

ᐊᓯᖏᑦᑎᒎᖅᑐᓂᒃ 

ᓱᒃᑲᓂᖅᓴᐅᔪᓐᓇᖅᑐᒃᑰᕐᓂᐊᕐᒥᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᕝᕙᓂᑦᓴᐃᓐᓇᕐᖑᓇ ᓄᓇᕗᑦ 3,000, 2023-ᒥᑦ 

ᐃᒡᓗᓕᐅᖅᑕᐅᓂᐊᖅᑐᓄᑦ ᑐᕌᖓᔪᑦ 

ᐸᕐᓇᐅᓯᐅᖅᓯᒪᔪᑦ 360 -ᓂᒃ ᓴᓇᓗᑎᒃ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2020 

ᓄᓇᕗᑦ ᐃᓗᐊᓂ. 428 ᑐᖓᐅᑕᐅᕌᕐᔪᒃᖢᓂ 

3,000-ᓂᒃ ᓴᓇᔪᒫᕐᓂᐊᖅᓯᒪᖕᒪᑕ 2030-

ᕈᓚᐅᖅᑎᓐᓇᒍ. ᐊᕐᕕᐊᑦ 20-ᓂᒃ 

ᐃᒡᓗᓕᐅᕐᕕᐅᓂᐊᖅᑐᑦ 20-ᓂᒡᓗ ᐊᑭᑭᓐᓂᖅᓴᓂᒃ 

ᓴᓇᓗᑎᒃ. ᑕᒪᓐᓇ ᐃᓚᖓᒍᑦ 

ᐅᖃᐅᓯᕆᔭᐅᖅᑲᐅᔪᖅ ᒥᔅᑕ Hᐃᒃᔅ ᐊᐱᖅᓱᖅᑎᓪᓗᒍ 

ᐊᑭᑭᓂᖅᓴᐃᓂᒃᑯᐊ ᐃᒡᓗᑦ ᑕᐃᒪᓐᓇ 

ᑕᐃᔭᐅᔪᖅᑕᖃᓕᕐᒥᖕᒪᑦ.  

 

ᑕᐃᒃᑯᐊ ᑭᒃᑯᑐᐃᓐᓇᐃᑦ ᐃᒡᓗᑦ 

ᐊᑐᖅᑐᐊᖅᑕᐅᔪᓐᓇᖅᑐᑦ ᐃᖅᑲᓇᐃᔭᖏᒃᑯᕕᑦ $60-

ᖃᖃᑦᑕᖅᑐᑦ ᑕᖅᑭᑕᒫᖅ ᐅᑯᐊᓗ ᖁᕝᕙᓯᖕᓂᖅᐹᖅ 

$2,443-ᒥᒃ ᐊᑭᓕᖅᓱᐃᓗᑎᒃ ᑕᖅᑭᑕᒫᖅ. 

 

ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊ ᐊᑭᑭᓐᓂᖅᓴᐃᑦ 

ᐃᒡᓗᓕᐊᕆᔭᐅᓂᐊᖅᑐᑦ ᐊᑐᖅᑐᐊᖅᑕᐅᓂᐊᖅᐸᑕ 

ᐅᕝᕙᓘᓐᓃᑦ ᓂᐅᕐᕈᑕᐅᔪᓐᓇᖅᑐᑦ 

ᐊᑭᑭᓐᓂᖅᓴᐅᓗᑎᒃ. ᐊᑭᑭᓂᓐᓂᖅᓴᐃᑦ ᑕᐃᒃᑯᐊ 

ᐃᒡᓗᑦ ᓴᓇᔭᐅᓂᐊᖅᑐᑦ ᐊᑐᖅᑐᐊᒐᒃᓴᐅᖕᒪᑕ. 

ᖃᓄᖅ ᐅᑯᐊ ᐊᑭᓕᖅᓲᑎᖏᑦ ᖃᓄᐃᓕᐊᓂᐊᖅᐸᑦ? 

ᐊᑭᑐᓂᖅᓴᐅᓂᐊᖅᐸᑦ ᑕᖅᑭᑕᒫᖅᓯᐅᑎᓃᒃ? ᖃᓄᖅ 

ᑖᓐᓇ “ᐊᑭᑭᓂᖅᓴᐅᔪᖅ ᐃᒡᓗ” ᑐᑭᖃᖅᐸ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᓄᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᑭᑭᓐᓂᖅᓴᐃᑦ 

ᐃᒡᓗᓕᐊᕆᔭᐅᓂᐊᖅᑐᑦ ᓇᖕᒥᓂᖃᖅᑐᑦ ᑕᐃᒃᑯᐊ 

ᐃᑲᔪᕐᓗᑎᒃᑯᑦ ᐃᒡᓗᓕᐅᕐᓂᐊᖅᑐᒍᑦ 

ᐊᑭᑭᒡᓕᒋᐊᕈᑎᑖᖅᑎᑕᐅᓗᑎᒡᓗ 

ᑕᖅᑭᑕᒫᖅᓯᐅᑎᓂᒃ. ᒐᕙᒪᐅᖏᑦᑐᓄᑦ 

ᐊᐅᓚᑕᐅᓂᐊᖅᑐᑦ ᓄᓇᓖᑦ ᑎᒥᖁᑎᖏᓐᓄᓪᓘᓐᓃᑦ 

ᐃᒡᓗᓕᕆᔨᒃᑯᑦ ᑕᖅᑭᓴᒫᖅᓯᐅᑎᖏᑦᑕ 

ᐋᖅᑭᒃᓯᒪᓂᖏᓐᓂᒃ ᒪᓕᔾᔮᖏᑦᑐᑦ. ᑖᒃᑯᐊ 

ᐊᑭᑭᓐᓂᖅᓴᐅᓂᐊᖅᑐᑦ ᑕᖅᑭᑕᒫᖅᓯᐅᑎᓂᒃ. 

ᖃᔅᓯ ᑖᓚᑐᕐᒪᖔᑦ ᓇᓗᓇᐃᖅᓯᔪᓐᓇᖏᑦᑐᖓ 

ᑭᓯᐊᓂ ᓯᕗᒧᐊᒃᐸᓪᓕᐊᑎᓪᓕᑕ ᑕᒪᒃᑯᐊ 

ᓈᓴᐅᑎᖏᑦ ᑐᑭᓯᕙᓪᓕᐊᓂᐊᖅᑕᕗᑦ. 

ᓇᖕᒥᓂᖅᑖᕆᔭᐅᔪᒃᓴᒫᙳᕐᓂᐊᕐᒪᑕ ᓯᕗᓂᒃᓴᑦᑎᓐᓂ 

ᑖᒃᑯᐊ ᐃᒡᓗᑦ, ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓴᕕᖕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᑭᑭᓐᓂᖅᓴᐃᑦ ᐃᒡᓗᑦ ᒥᓂᔅᑕᐅᑉ 

ᐅᖃᐅᓯᕆᒐᓛᑲᐃᓐᓇᕐᒪᒍ ᑖᒃᑯᐊᒎᖅ ᐃᒡᓗᓕᕆᔨᒃᑯᑦ 

ᑕᖅᑭᑕᒫᖅᓯᐅᑏᑦ ᐋᖅᑭᒃᓯᒪᔭᖏᓐᓂᒃ ᒪᓕᔾᔮᖏᒻᒪᑕ; 

ᓇᒻᒥᓂᖃᖅᑎᓃᒃᑲᔭᖅᑐᖅ.  

 

ᐅᖃᖅᑎᑦᑎᔩ, ᓇᒻᒥᓂᖃᖅᑎᓃᑦᑐᑦ 

ᑕᖅᑭᑕᒫᖅᓯᐅᑎᓂᑦ ᐊᑭᓖᑎᑦᑎᖃᖅᑕᖅᑐᑦ  

$4,000-ᓂᑦ ᑕᖅᑭᑕᒫᖅ, ᐊᑭᑐᔪᐊᓘᒻᒪᑦ, 

ᐱᓗᐊᖅᑐᒥ ᐊᑕᐅᓯᖅ ᐃᖅᑲᓇᐃᔭᖅᑎᐅᒃᐸᑦ 

ᐊᓯᖃᖏᓪᓗᓂ ᑮᓇᐅᔾᔭᒃᓴᖅᑐᑐᐊᑦᑎᐊᖑᒃᐸᑦ 

ᑕᐃᒪᓐᓇᑎᒋ ᐊᑭᓕᖅᓱᐃᓇᔭᒃᑐᖅ. ᐊᑭᑭᓐᓂᖅᓴᐃᑦ 

ᐃᒡᓗᑦ ᓇᓗᓇᐃᖅᑕᐅᔭᕆᐊᓖᑦ 

ᖃᔅᓯᑖᓚᑐᖃᑦᑕᕐᓂᐊᕐᒪᖔᑦ ᑕᖅᑭᑕᒫᖅ. ᑕᒫᓂ 

ᑖᓐᓇ ᐅᖃᐅᓯᖅ ᐊᑐᖁᒐᑦᑎᒃᑯ “ᐊᑭᑭᓐᓂᖅᓴᖅ” 

ᖃᓄᖅ ᑐᑭᖃᕐᒪᖔᑦ ᐊᔾᔨᒌᖏᑦᑐᓄᑦ  

ᑐᑭᓕᐅᕆᔭᐅᖃᑦᑕᕐᒪᑦ.  

 

ᐊᕐᕕᐊᑦ 40-ᓂᒃ ᐊᑭᑐᓗᐊᙱᑦᑐᓂᑦ 

ᐃᒡᓗᓕᐅᖦᖤᖅᐳᖅ ᐊᐅᔭᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐅᕙᓐᓄᑦ ᒪᓕᒐᓕᐅᕐᕕᖕᒧᑦ 

ᐊᕐᕕᐊᓄᓪᓗ. ᑭᒃᑯᓐᓄᑦ ᐅᑯᐊ ᓴᓇᔭᐅᓂᐊᖅᑐᑦ 

ᐊᕙᑏᑦ ᐊᑎᑎᓐᓂᖅᓴᐅᓂᕋᖅᑕᐅᔪᑦ. 

ᐊᑐᖅᑐᐊᒐᒃᓴᐅᓗᑎᒃ ᓇᖕᒥᓂᖅᑖᕆᔭᐅᔪᒃᓴᒫᖑᓗᑎᒃ 

ᑭᒃᑯᓐᓄᓄᑯᐊ ᓴᓇᔭᐅᓂᐊᖅᑐᑦ? ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᖅᑰᔨᖅᑲᐅᒐᓗᐊᖅᑐᖓ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2021 

ᐃᒪᐃᓕᖅᑲᐅᒐᒪ $4,000-5,000-ᑐᖃᑦᑕᔾᔮᖏᑦᑐᑦ 

ᑕᖅᑭᑕᒫᖅ. ᐊᑭᑭᓐᓂᖅᓴᐅᓂᐊᖅᑐᑦ 

ᐊᑭᒡᓕᒋᐊᖅᑕᐅᓂᐊᖅᑐᑦ ᓴᓇᔭᐅᓂᖏᑦᑎᒍᑦ 

ᒪᑭᒪᐅᑎᖏᑦᑎᒍᓐᓗ ᐊᑭᑭᓐᓂᖅᓴᐅᖁᓪᓗᒋᑦ.  

 

ᓄᓇᓕᖕᓂ ᐃᒡᓗᓕᐅᖅᑕᕗᑦ ᐊᒻᒪᓗ ᓄᓇᕗᒻᒥᐅᑦ 

ᖃᐅᔨᒪᔪᑦ ᓄᓇᕗᑦᒥ ᐃᒡᓗᓕᐅᖅᑎᓂᒃ 

ᐃᖅᑲᓇᐃᔭᖃᑎᖃᖅᑐᒍᑦ ᑕᐃᒃᑯᐊ ᓴᓇᓂᐊᕐᒪᑕ 

ᐃᓚᖏᓐᓂᒃ ᐊᒻᒪᓗ ᓴᓇᓂᐊᕆᓪᓗᑎᒃ 

ᐊᑭᓪᓕᒋᐊᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᒃ 

ᐃᒡᓗᓕᒑᕐᔪᖕᒧᓪᓗ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 334 - 6(2): ᐃᑲᔪᖅᓱᖅᑕᐅᓂᖏᑦ 

ᐸᐃᑉᐹᓕᓐᓄᑦ ᐃᖃᔪᖅᑎᐅᓲᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᐅᓇ ᐊᐱᖅᑯᑎᒋᔪᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᖃᐅᔨᒪᓪᓗᖓ ᓄᓇᕗᒻᒥ ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᖅᑐᓕᕆᔩᑦ ᐃᓗᓕᕆᔨᒃᑯᑦ ᐃᓗᐊᓃᒻᒪᑦ 

ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᓱᐃᔨᓪᓚᕆᐅᒍᓐᓇᖅᑐᑦ 

ᑲᔪᖏᖅᓴᐃᔨᐅᔪᓐᓇᖅᖢᑎᒡᓗ ᒪᒃᑯᒃᑐᖁᑎᑦᑎᓐᓂᒃ 

ᐃᖅᑲᓇᐃᔮᒃᓴᖃᑦᑎᐊᖁᓪᓗᒋᑦ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᓕᕐᒪᖔᑦ 

ᓴᓇᔨᓪᓚᕆᙳᕆᐅᖅᓴᓂᕐᒥᒃ ᐊᒻᒪᓗ 

ᐃᖅᑲᓇᐃᔭᔅᓯᓐᓈᑦ ᐃᓕᓐᓂᐊᕐᓗᑎᒃ ᑕᒪᒃᑯᐊ 

ᐅᓄᒃᑲᓂᖅᑐᓄᑦ ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑕ 

ᐊᒻᒪᓗ ᐊᔭᐅᖅᑐᖅᑕᐅᓗᑎᒃ ᓄᓇᕗᑦ 

ᐃᓕᓐᓂᐊᕐᕕᐊᓗᖏᓐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

ᐅᖃᖅᑎ: ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᒋᒻᒪᒍ. 

ᓴᓇᔨᓪᓚᕆᙳᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ 

ᓂᕆᐅᖕᓂᖃᖅᑐᒍᑦ ᑕᐃᒃᑯᐊ ᐊᑐᕈᒫᕐᓂᐊᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑐᒪᓂ ᐊᕐᕌᒍᒥ. 

ᐃᓅᓯᓕᕆᔨᓂᒃ ᐊᑐᐃᓐᓇᕈᐃᓯᒪᓂᐊᖅᑐᒍᑦ 

ᐃᓕᓐᓂᐊᕐᕕᐊᓗᖕᓂ ᐃᖅᑲᓇᐃᔭᖃᑦᑕᕐᓂᐊᖅᑐᓂᒃ 

ᐊᖏᖅᑕᐅᒃᐸᑦ. ᒪᓕᒃᑕᐅᓗᑎᓪᓗ 

ᓇᒧᙵᐅᑎᑕᐅᓂᐊᕐᒪᖔᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᖃᐅᔨᒪᓪᓗᑕ ᐃᓕᓴᖅᑏᑦ ᐃᑲᔪᖃᑦᑕᕆᐊᖃᖅᑕᕗᑦ 

ᐃᖅᑲᓇᐃᔮᒃᓴᖅᑖᕆᔪᒪᔭᒥᖕᓄᑦ ᑐᕌᕐᓂᐊᕐᒪᑕ 

ᐃᓱᓕᑦᑎᒍᑎᒃ.  

 

ᑕᒪᑐᒪᓂᓗ ᐊᕐᕌᒍᒥ ᐊᒡᒋᖅᑐᒥ ᐊᒻᒪᓗ 

ᓯᓚᑦᑐᖅᓴᕐᕕᖕᒧᑦ ᒥᓂᔅᑕᕆᔭᐅᓪᓗᖓ 

ᐃᖅᑲᓇᐃᔭᖃᑎᒋᓯᒪᔭᕗᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓴᓇᔨᓪᓚᕆᙳᕆᐅᖅᓴᙳᕈᒪᔪᑦ ᓯᕗᕐᖓᓂ 

ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᓂᐊᕐᒪᑕ 

ᐃᓕᓐᓂᐊᕐᕕᐊᓗᖕᒥ ᐊᒻᒪᓗ ᖃᐅᔨᓴᐅᑎᖏᑦ 

ᑕᐃᒃᑯᐊ ᐊᑐᐃᓐᓇᕈᖅᑎᑕᐅᓗᑎᒃ 

ᐃᓕᓐᓂᐊᕐᕕᐊᓗᖕᓂᒃ ᐃᖅᑲᓇᐃᔭᖅᑐᓄᑦ.  

ᐃᓗᓕᑯᓘᔭᖏᑦ ᑕᒪᒃᑯᐊ ᐱᓕᕆᐊᕆᔭᕗᑦ 

ᑕᐃᒪᐃᖃᑦᑕᖅᓯᒪᖕᒪᑕᐃᒃᑯᐊ ᑭᖑᓂᑦᑎᓐᓂ. 

ᐱᔭᕐᓂᖏᑦᑐᓂᒃ ᑕᑯᓐᓇᙱᑦᑐᖓ ᑕᐃᒪᓐᓇ 

ᑲᒪᒋᔭᐅᑉᐸᑕ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

1980-1990 ᐊᑐᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᒐᕙᒪᒃᑯᑦ ᐱᓕᕆᕕᖏᓐᓂᒃ ᐊᓯᖏᓐᓂᒃ 

ᐃᖅᑲᓇᐃᔭᖃᑎᖃᖅᖢᑎᒃ ᒪᒃᑯᒃᑐᓂᒃ ᐃᓄᐃᑦ 

ᐱᓕᒻᒪᒃᓴᐃᖃᑦᑕᓚᐅᖅᓯᒪᔪᑦ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2022 

ᓄᓇᓕᖕᓂ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᔨᓂᒃ 

ᐃᖅᑲᓇᐃᔭᖃᑕᐅᓪᓗᑎᒃ.  

 

ᒥᓂᔅᑕᖃᐃ ᐅᖃᓪᓚᖃᑎᖃᖃᑦᑕᖅᐹ ᓄᓇᓕᖕᓂ 

ᒐᕙᒪᒃᓐᑯᓂᓪᓗ ᐱᔨᑦᑎᖅᑏᑦ ᐱᓕᕆᕕᖏᓐᓂᒃ 

ᐃᓕᓐᓂᐊᕐᕕᐊᓗᖕᒥ ᐃᓕᓴᖅᑏᑦ 

ᓴᓇᔨᓪᓚᕆᙳᕆᐅᖅᓴᓂᕐᒧᑦ 

ᐃᖅᑲᓇᐃᔭᖃᑕᐅᔪᓐᓇᖃᑦᑕᕐᓂᐊᕐᒪᑕ ᓄᓇᓕᖕᒥᑕ 

ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᒋᒻᒪᒍ.  

ᑲᑐᔾᔨᓗᑕ ᐱᔭᒃᓴᖅᑖᕆᓯᒪᔭᕗᑦ ᑲᑎᒪᔨᕋᓛᖃᖅᑐᒍᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᒃᓴᐃᓂᕐᒧᓪᓗ 

ᑲᑎᒪᔨᕋᓛᑕᖃᖅᖢᓂ. ᒫᓐᓇ ᑕᒪᓐᓇ 

ᐱᓕᕆᐊᕆᔭᐅᔪᖅ. ᓈᒻᒪᒃᓯᒃᐸᑦ ᒫᑦᓯ ᐊᓂᒍᖅᐸᓪᓗ 

ᑕᒪᓐᓇ ᓄᑖᖅ ᓴᖅᑭᐸᓪᓕᐊᔪᖅ 

ᐅᓂᒃᑲᐅᓯᕆᒃᑲᓐᓂᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᒪᓕᒐᓕᐅᖅᑎᐅᖃᑎᒃᑲ ᐊᒥᓱᑦ ᐅᕙᖓᓗ 

ᐃᓚᒋᔭᐅᖃᑕᐅᓚᐅᖅᓯᒪᔪᒍᑦ ᐃᓕᓐᓂᐊᕈᑎᒃᓴᓂᒃ 

ᐊᒃᓱᐊᓗᒃ ᐃᑲᔫᑎᒋᓚᐅᖅᓯᒪᔭᒃᑲ 

ᐅᐱᒍᓱᑦᑎᐊᖅᖢᑕᓗ ᑖᒃᑯᑎᒎᓇᖅ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕋᑦᑕ.  

 

ᒥᓂᔅᑕᖃᐃ ᓴᓇᔨᓪᓚᕆᙳᕆᐅᖅᓴᓂᕐᒧᑦ 

ᐃᖅᑲᓇᐃᔭᓯᓐᓈᕐᓗ ᐃᓕᓐᓂᐊᖅᑎᑕᐅᔪᓂᒃ 

ᐊᑐᐃᓐᓇᕈᐃᔪᓐᓇᖅᐹ ᓄᓇᕗᒻᒥ 

ᐃᓕᓐᓂᐊᕐᕕᐊᓗᓐᓂ ᐃᓕᓴᖅᑎᓄᑦ ᐊᒻᒪᓗ 

ᐊᔪᖅᐸᑦ, ᑭᓱᒧᑦ ᐊᔪᕈᑎᖃᖅᐸ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᒋᒻᒪᒍ.  

ᐊᐱᖅᑯᑎᑦᑎᐊᕚᓘᖕᒪᑦ ᒪᑯᐊ ᓴᓇᔨᓪᓚᕇᑦ 

ᐊᒃᓱᐊᓗᒃ ᐱᕐᔪᐊᖑᖕᒪᑕ 

ᐱᕕᖃᒃᑲᓐᓂᖁᓪᓗᑎᒃᑯᓪᓗ. ᑕᐃᒪᓐᓇ 

ᑭᐅᖃᑦᑕᕐᓂᒃᑲ ᒪᓕᒃᖢᒋᑦ ᐃᓕᓐᓂᐊᕐᕕᐊᓗᖕᒦᒃᑯᐊ 

ᐃᓱᓕᑦᑎᕙᓪᓕᐊᔪᑦ ᑕᒪᒃᑯᓄᖓ 

ᐃᓕᕙᓪᓕᐊᖁᒐᑦᑎᒃᑯᑦ ᓴᓇᔨᓪᓚᕆᐅᓕᕐᓗᑎᒃ 

ᐊᐅᐸᖅᑐᒥᓪᓗ ᓇᓗᓇᐃᒃᑯᑕᖅᑖᖅᐸᓪᓕᐊᖁᓪᓗᒋᑦ 

ᐃᓱᓕᑦᑎᓯᒪᓕᖅᑎᓪᓗᒋᑦ. ᓄᓇᕗᑦ 3,000-ᒥ 

ᐊᖏᕈᑎᓂᒃ ᐊᑎᓕᐅᖅᓯᒪᔪᒍᑦ ᑖᒃᑯᑎᒎᓇᖅ 

ᐃᓕᓐᓂᐊᓯᓐᓈᕐᓗᑎᒃ ᐃᖅᑲᓇᐃᔭᖅᑏᑦ ᑕᐃᑲᓂ 

ᐃᖅᑲᓇᔭᖃᑕᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ.  

 

ᐊᐱᖅᑯᑦ 335 - 6(2): ᐃᒡᓗᓕᕆᔨᔾᔪᐊᒃᑯᑦ 

ᑕᑯᒃᓴᐅᑎᑕᖏᑦ ᑭᒡᓕᓯᓂᐊᕈᑎᒋᓲᖏᓪᓗ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᙳᓱᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᑐᐊᕕᕐᓇᑐᒃᑯᑦ 

ᓴᓇᒋᐊᖃᖃᑦᑕᕐᓂᕐᒥᒃ ᐱᔾᔪᑎᖃᙳᓱᑦᑐᖓ.  

 

ᐅᖃᖅᑏ, ᑕᐃᒪᓕ ᑕᓪᓕᒪᒋᔭᖓ ᒪᓕᒐᓕᐅᕐᕕᒃ 

ᐊᑕᑎᓪᓗᒋᑦ ᐊᐱᖅᑯᑎᖃᖃᑦᑕᖅᓯᒪᒐᒪ ᖃᓄᖅ 

ᐱᖃᑕᐅᕕᐅᒍᓐᓇᕋᔭᕐᒪᖔᑕ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑎᒎᖓᔪᐃᑦ. ᓄᓇᕗᒻᒥᐅᑕᐃᑦ 

ᐊᒥᓱᑲᓪᓛᓗᐃᑦ ᐱᖃᑕᐅᖃᑦᑕᖅᓯᒪᕙᓪᓚᐃᒻᒪᑕ.  

 

ᐅᖃᖅᑎᑦᑎᔩ, ᒫᓐᓇᕈᓘᓯᒪᔪᖅ ᐊᕐᕌᒍᓂ 

ᐊᓂᒍᕋᑖᖅᑐᓂ ᐅᖃᐅᓯᖃᖃᑦᑕᖅᓯᒪᒻᒥᒐᒪ ᑭᒃᑯᑦ 

ᐱᖃᑕᐅᑎᑕᐅᒍᓐᓇᕐᒪᖔᑕ ᑕᐃᒃᑯᐊ 

ᐱᖃᓯᐅᑎᓂᐊᒌᑦ ᑲᑎᙵᐅᖅᑐᓂᒃ ᐃᓪᓗᓂᒃ 

ᓂᐅᕕᐊᔅᓴᖃᓲᑦ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2023 

ᐊᑭᑦᑐᐸᓪᓕᐊᓂᐊᓗᖏᓪᓗ ᓇᓪᓕᐅᒃᑯᒫᖏᑦ ᑕᒪᒃᑯᐊ 

ᐱᓪᓗᒋᑦ. 

 

ᐅᖃᖅᑏ, ᐊᐱᖅᑯᑎᒋᖃᑦᑕᔪᔭᒃᑲ ᒥᓂᔅᑕᒧᑦ 

ᐅᑭᐊᔅᓵᖅ ᐃᔅᓯᕙᓂᖃᖅᑎᓪᓗᑕ 

ᐊᐱᖅᑯᑎᒋᒃᑲᓐᓂᕈᒪᒐᒃᑭᑦ ᐊᒻᒪᓗ ᑲᑎᒪᔾᔪᑎᒥᓃᑦ 

ᐊᒃᑐᕝᕙ 26, 2022-ᖑᑎᓪᓗᒍ ᐃᒪᐃᓕᖓᔪᒻᒪᑕ: 

 

“ᐅᖃᖅᑎᑦᑎᔩ, ᐊᓯᐊᑦᑕᐅᖅ ᐃᓱᒫᓗᓇᖅᑐᖅ 

ᓴᖅᑭᖅᓯᒪᒻᒥᔭᕋ ᐃᓪᓗᓕᕆᔨᕐᔪᐊᒃᑯᑦ 

ᖃᐅᔨᒪᒐᓱᒋᐊᖃᕐᖓᑕ 

ᐊᖏᕐᕋᑖᖅᑎᑦᑎᒐᓱᐊᕐᓂᕆᖃᑦᑕᖅᑕᖏᑦ 

ᓴᓇᒋᐊᖅᑕᐅᖃᑦᑕᕆᐊᖃᕐᒥᒻᒪᑕᑦᑕᐅᖅ 

ᐊᑐᐃᓐᓇᖃᕆᐊᖃᖅᑐᑎᓪᓗ ᓴᓇᒋᐊᖅᓯᔾᔪᑎᓂᒃ 

ᑲᑎᙵᐅᖅᑐᓄᑦ ᐃᓪᓗᓄᑦ. 

 

ᓄᓇᕗᑦ 3,000 ᓴᖅᑭᖅᑕᐅᕋᑖᒥᓂᐅᑎᓪᓗᒍ 

ᓇᓗᓇᐃᖅᓯᕗᖅ ᑯᐊᐳᕇᓴᒃᑯᑦ 

‘ᐃᑲᔪᖅᓰᓂᐊᕐᖓᑕᒎᖅ ᑲᑐᔾᔨᓗᑎᒃ 

ᐃᓪᓗᖃᕋᔭᖅᑐᓂᒃ ᐊᒻᒪᓗᑦᑕᐅᖅ 

ᐊᑭᑐᓗᐊᙱᑦᑐᓂᒃ ᐃᓪᓗᖃᖅᑎᑦᑎᓂᕐᒥᒃ.” ᒥᓂᔅᑕ 

“ᐊᖏᕈᓐᓇᖅᑲ ᑖᓐᓇ ᑐᑭᒧᐊᒍᑎᔅᓴᖅ ᑕᒪᒃᑯᐊ 

ᑲᑎᙵᐅᖅᑐᓂᒃ ᐃᓪᓗᖃᖅᑐᓄᑦ ᑯᐊᐳᕇᓴᓐ-ᖏᑦ 

ᐊᒻᒪ ᐃᓪᓗᓕᕆᔨᒃᑯᑎᒎᖓᔪᐃᑦ 

ᐱᓕᕆᔾᔪᑎᒋᔭᖏᑦ...” ᒥᓂᔅᑕ ᕿᒥᕐᕈᓂᐊᕐᓂᕋᖅᑐᒋᑦ 

ᐅᖃᕈᔪᒻᒪᑦ.  

 

ᒥᓂᔅᑕ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ 

ᐅᖃᕈᓐᓇᖅᓯᓯᒪᕚ ᑕᒪᑐᒪ ᒥᔅᓵᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐ-ᖓᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒻᒪᑦ ᑕᐃᒫᒃ. 

ᐅᖃᖅᑏ, ᑲᔪᓯᑐᐃᓐᓇᖅᑐᒍᑦ ᕿᒥᕐᕈᐊᖅᑐᑎᒍ 

ᐊᔾᔨᒌᙱᑦᑐᑦ ᑐᐊᕕᕐᓇᑐᒃᑯᑦ ᓴᓇᒋᐊᖅᓯᓂᕐᒧᑦ 

ᑐᐊᕕᕐᓇᙱᑦᑐᑯᓪᓗ ᓴᓇᒋᐊᖅᓯᓂᕐᒧᑦ 

ᐅᖅᓱᐊᓗᖃᐅᑎᖏᓐᓂᓪᓗ ᐊᓯᓃᓂᕐᒧᑦ 

ᐱᓕᕆᔾᔪᑎᒋᔭᑦᑎᓐᓂᒃ ᖃᓄ ᐊᑐᕈᓐᓇᕐᒪᖔᑦᑎᒍ 

ᑲᑎᙵᐅᖅᑐᓂᒃ ᐃᓪᓗᑖᖃᑦᑕᓂᐊᖅᑐᓄᑦ 

ᑯᐊᐳᕇᓴᓐ-ᖑᔪᓄᑦ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒐ ᖃᐅᔨᒪᒻᒪᑦ, 

ᑕᐃᒃᑯᐊ ᑲᑎᙵᐅᖅᑐᓂ ᐃᓪᓗᖃᖅᑐᐃᑦ 

ᑯᐊᐳᕇᓴᓐ-ᖏᑦ ᐊᑕᐅᓯᕐᒥᒃ ᐅᖅᓱᖃᐅᑎᖃᕐᖓᑕ 

ᐊᑕᐅᓯᕐᒥᓗ ᐅᖅᑰᓴᐅᑎᖃᖅᑐᑎᒃ ᑲᑐᔾᔮᓘᔪᓂᒃ. 

ᖃᐅᔨᓴᖅᑕᕗᑦ ᖃᓄᖅ ᐱᐅᓂᖅᐹᒃᑯᑦ ᑕᐃᒃᑯᐊ 

ᑲᑎᙵᐅᖅᑐᓂᒃ ᐃᓪᓗᓂᒃ ᑯᐊᐳᕇᓴᓐ-ᓕᑦ 

ᐃᑲᔫᓯᐊᖃᑦᑕᕈᓐᓇᖁᓪᓗᒋᑦᑕᐅᖅ ᐊᑐᐃᓐᓇᐅᔪᓂᒃ. 

ᑮᓇᐅᔾᔭᔅᓵᖏᑦ ᓇᓗᓇᐃᖅᑕᐅᓯᒪᑎᓪᓗᒋᑦ 

ᒪᓕᓪᓗᒋᑦ ᑮᓇᐅᔾᔭᔅᓴᓂᖏᓐᓂᒃ 

ᐃᑲᔫᓯᐊᖃᑦᑕᕈᓐᓇᒥᒻᒪᑕ. ᑖᒃᑯᐊᓗ 

ᓈᒻᒪᒃᑲᓗᐊᕐᒪᖔᑕ ᑐᓂᕐᕈᑎᔅᓴᐃᑦ 

ᖃᐅᔨᒋᐊᕆᐊᖃᕋᔭᖅᑕᕗᑦ ᑲᑎᙵᐅᖅᑐᓂᒃ 

ᐃᓪᓗᖃᖅᑐᓄᑦ ᑯᐊᐳᕇᓴᓐ-ᖏᓐᓄᑦ.  

 

ᐱᓕᕆᐊᖃᖅᐳᒍᑦ ᓱᓕ ᑕᒪᒃᑯᓂᖓ ᖃᓄᕐᓗ ᑖᒃᑯᐊ 

ᑯᐊᐳᕇᓴᓐ-ᒋᔭᖏᑦ ᐱᒍᓐᓇᖃᑦᑕᕋᔭᕐᒪᖔᑕ 

ᑐᐊᕕᕐᓇᑐᒃᑯᑦ ᓴᓇᒋᐊᖅᓯᒍᓐᓇᐅᑎᓂᒃ 

ᐅᖅᑰᓴᐅᑎᖏᓐᓂᓪᓗ ᓴᓇᒋᐊᖅᓯᓂᕐᒧᑦ 

ᐃᑲᔫᑎᔅᓴᓂᒃ. ᖃᓄᖅ ᑕᕝᕗᖓ 

ᐱᖃᑕᐅᑎᒍᓐᓇᕐᒪᖔᑦᑎᒍ ᖃᐅᔨᓴᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᓗ ᖁᔭᓐᓇᒦᒃ ᓇᓗᓇᐃᖅᓯᒐᕕᑦ. 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋᓕ ᑕᐃᒪ 

ᐅᖃᐅᓯᕆᒃᑲᓂᓛᕋᑦᑎᒍ ᓯᕗᓂᕆᓛᖅᑕᑎᓐᓂ.  

 

ᑎᑎᕋᖅᑕᐅᒍᓐᓇᓂᐊᕐᖓᑦ ᑲᑎᒪᔾᔪᑎᔅᓴᓂ, ᒥᓂᔅᑕ 

ᑲᔪᖏᖅᓴᓪᓚᕆᑉᐸᕋ ᐃᓪᓗᓕᕆᔨᕐᔪᐊᒃᑯᓪᓗ 

ᑮᓇᐅᔾᔭᔅᓵᖏᑕ ᐃᓱᓕᑦᑕᕐᕕᖏᑦ ᑖᒃᑯᐊ 

ᐲᔭᖅᑕᐅᖁᑦᑎᐊᒻᒪᕆᑦᑕᒃᑲᓕ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2024 

ᐃᑲᔪᖅᓰᓂᖅᓴᖔᖑᓗᓯ ᓇᒻᒥᓂᖅ 

ᐊᖏᕐᕋᖅᑖᕋᓱᐊᖅᑐᓂᒃ ᓄᓇᕗᒻᒥᐅᑕᕐᓂᒃ ᐃᒻᒥᒃᑯᑦ 

ᐃᒻᒥᓂᒃ ᐱᔪᓐᓇᖅᓯᔫᒥᓂᐊᕐᖓᑕ 

ᐊᑐᖅᑐᐊᙱᓪᓗᑎᒃ ᐊᖏᖅᑕᐅᔪᓐᓇᕈᑎᖏᑦ 

ᐊᖏᓪᓕᒋᐊᕐᓗᒋᑦ. 

 

ᑕᐃᒫᑦᑕᐅᖅ ᐅᖃᖅᑕᐅᖃᑦᑕᖅᓯᒪᒻᒥᒻᒪᑦ 

ᒪᓕᒐᓕᐅᖅᑎᐅᖃᑎᓐᓄᑦ ᐃᖃᓗᐃᑦ-ᓯᓈᒧᑦ 

ᖃᔪᖅᑐᕐᕕᒃ ᐱᒻᒪᕆᐊᓗᒻᒥᒃ ᐃᑲᔪᖃᑦᑕᕐᖓᑦ 

ᐃᖃᓗᓐᓂ. ᐱᑕᖃᕐᓂᖏᑉᐸᑦ ᑮᓇᐅᔾᔭᔅᓴᒐᑎᒃ 

ᐃᑲᔪᖃᑦᑕᓂᙱᑉᐸᑕᓗ ᑳᑦᑐᒐᓛᓘᖃᑦᑕᕋᔭᖅᑐᐃᑦ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᓕᒫᑦᑎᐊᑦ ᖃᐅᔨᒪᒻᒪᑕ 

ᒫᓐᓇ ᐱᓇᓱᐊᕈᓯᐅᑉ ᓄᙳᐊᓂ 

ᖃᓄᐃᓐᓂᐅᓚᐅᖅᑐᒥᒃ 

ᓱᕋᓪᓗᐊᑲᓪᓚᔅᓯᒪᔪᐊᓘᓚᐅᕐᖓᑦ ᑕᐃᓐᓇ 

ᖃᔪᖅᑐᕆᐊᖅᑐᕐᕕᒃ.  

 

ᐊᐱᕆᔪᒪᕗᖓ: ᑎᑎᕋᖅᑕᐅᒍᓐᓇᓂᐊᕐᖓᑦ, ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ ᑮᓇᐅᔭᓂᒃ 

ᓄᐊᓴᐃᔩᑦ ᐃᑲᔪᖅᑕᐅᒍᓐᓇᖃᑦᑕᒥᒻᒪᖔᑕᑦᑕᐅᖅ 

ᑕᕝᕙᙵᑦ ᐱᓕᕆᓐᓂᕆᔨᔅᓯᓐᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ-ᖓᓄᑦ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓈᒦᒃ, ᐅᖃᖅᑏ. ᐅᕙᖓᓖᓛᒃ ᑐᑭᓯᔭᖓᒍᑦ 

ᓇᒻᒥᓂᖅ ᐊᖏᕐᕋᓖᑦ ᐃᑲᔫᓯᐊᖏᑦ 

ᐱᒍᓐᓇᕋᔭᙱᑐᐃᓪᓕ ᑕᕝᕙᙵᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒪᔅᓴᖅᓯᐅᕈᑕᐅᓪᓚᕆᖁᔭᕋᓗᐊᕋᓕᐅᓇ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᖏᓪᓕᒋᐊᖅᑕᐅᓗᑎᒃ 

ᐊᖏᕈᓐᓇᖅᑕᖏᑦ. ᓄᓇᕗᑦ ᒐᕙᒪᒃᑯᖏᓪᓗ 

ᐱᓕᕆᕕᖏᑦ ᐱᓕᕆᖃᑕᐅᓗᑎᒃ ᓴᖅᑭᔮᖅᐸᒌᖅᑐᓄᑦ 

ᑕᐃᒪᐃᑦᑐᓄᑦ ᑐᐊᕕᕐᓇᖅᑐᒦᑦᑐᓄᑦ 

ᐃᑲᔪᕈᓐᓇᖅᓯᓂᐊᕋᔅᓯ. ᑭᖑᓪᓕᖅᐹᕆᓗᒍ ᐊᐱᖅᑯᑎ:  

ᒥᓂᔅᑕ ᐊᖏᖃᑎᒋᕚᖔ ᐅᖃᐅᓯᕆᕋᑖᖅᑕᓐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᓯᐊᓂᒃ 

ᐊᖅᑯᑎᖃᕈᓐᓇᕐᖓᑕ ᐊᑐᐃᓐᓇᖅᑕᓕᒃ ᒐᕙᒪᒃᑯᑦ 

ᐱᓕᕆᕕᖏᑕ ᐊᓯᖏᓐᓂᒃ ᐊᑐᐃᓐᓇᖅᑕᓕᒃ.  

ᑎᒥᖁᑎᐅᔪᓂᒃ ᑕᐃᒪᐃᑦᑐᓂᒃ ᓂᕿᓂᒃ 

ᐊᐃᔅᓯᕋᕐᕕᐅᔪᓂᒃ ᐸᔪᖃᑦᑕᓲᓂᓪᓗ ᓄᓇᓕᓐᓂ 

ᐃᑲᔪᖃᑦᑕᓲᓂᒃ ᑮᓇᐅᔾᔭᔅᓴᒐᑎᒃ ᐃᑲᔪᖅᑎᐅᔪᓄᑦ 

ᑎᒥᖁᑎᒋᔭᐅᔪᓂᒃ. ᒫᓐᓇ ᑕᐃᒪᐃᑦᑐᓂᒃ ᑮᓇᐅᔭᓂᒃ 

ᐊᑐᐃᓐᓇᖃᙱᒃᑲᓗᐊᖅᑐᒍᑦ ᑐᕌᖓᔪᓂᒃ 

ᐃᑲᔪᕈᑎᐅᒐᔭᖅᑐᓂᒃ. ᑖᓐᓇᖃᐃ ᒐᕙᒪᒃᑯᓐᓄᑦ 

ᕿᒥᕐᕈᐊᖅᑕᐅᒋᐊᕈᓐᓇᖅᑐᖅ ᐃᓘᓐᓇᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ.  

 

ᐊᐱᖅᑯᑦ 336 - 6(2): ᓇᓄᓕᕆᓂᐅᑉ 

ᐊᐅᓚᑦᑎᔾᔪᑎᒋᓲᖏᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᑕᕆᒃᑲᓐᓂᕈᓐᓇᕋᕕᙵ. ᐅᖃᖅᑎᑦᑎᔩ, 

ᐊᐱᖅᓱᕈᒪᔪᖓ ᑖᔅᓱᒧᖓ ᒥᓂᔅᑕ ᐊᕙᑎᓕᕆᓂᕐᒧᑦ 

ᑖᒃᑯᐊ ᓄᓇᓕᕆᓂᐅᑉ ᒥᔅᓵᓄᑦ ᑰᑕᖃᖃᑦᑕᕐᒪᑕ 

ᐊᒻᒪ ᑰᑕᖃᕈᑎᒋᖃᑦᑕᓚᐅᖅᑕᖓ,  

 

ᐱᔾᔪᑎᖃᓚᐅᖅᓯᒪᖕᒪᑦ, ᓇᓄᐃᑦ 

ᓂᐅᕕᖅᑕᐅᖃᑦᑕᕐᓂᖏᑦ ᐊᑭᑐᓚᐅᖅᓯᒪᖕᒪᑦ ᐊᒻᒪᓗ  

ᒫᓐᓇᐅᓕᖅᑐᖅ ᑕᐅᑐᒃᖢᒋᑦ ᐊᑭᖃᔾᔮᕈᓐᓃᕐᒪᑕ 

ᓇᓄᐃᑦ. ᑰᑕ ᑖᓐᓇ ᐊᑐᖅᑕᐅᓐᓇᕐᓂᐊᖅᐸᑎᒃ 

ᓇᓐᓄᒐᒃᓴᐅᖃᑦᑕᖅᑐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᑕᐃᕕᑎ ᐊᕿᐊᕈᖅ.  

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2025 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ ᐊᐱᖅᓱᕐᒪᑦ. ᑖᓐᓇ ᐄ, 

ᐊᑕᐃᓐᓇᓂᐊᖅᑐᐃᑦ ᒫᓐᓇᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑰᑕᖃᐃᓐᓇᕐᓂᐊᕈᑎᒃ ᓇᓐᓄᒐᒃᓴᐃᖅᑲᐃ 

ᐊᒥᓱᙳᕆᐊᖅᑕᐅᔪᓐᓇᖅᐳᑦ ᑕᒫᓂ ᓄᓇᕗᒻᒥ 

ᐱᓗᐊᖅᑐᒥᒃ ᐊᒥᑦᑑᑉ ᑕᕆᐅᖓᓂ 

ᓈᓴᖅᑕᐅᓚᐅᖅᓯᒪᑎᓪᓗᒋᑦ 

ᐳᖅᑐᓯᒋᐊᖅᓯᒪᖅᑰᔨᖕᒪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᓈᓴᖅᑕᐅᖃᑦᑕᖅᓱᑎᒃ 

ᐊᒻᒪᓗ ᖃᓄᖅ ᖃᓄᑎᒋ ᓇᓄᖃᓕᕐᒪᑭᐊᖅ 

ᐱᔭᐅᓚᐅᖅᓱᑎᒃ ᑖᒃᑯᐊ ᑰᑕᖏᑦ 

ᐋᖅᑭᓱᖅᑕᐅᖃᑦᑕᕐᒪᑕ. ᑕᐃᒪᓐᓇ 

ᑲᔪᓰᓐᓇᓂᐊᖅᓱᓂ.  

 

ᑕᐃᓐᓇ ᐊᒥᑦᑑᑉ ᑕᕆᐅᖓᓂ ᐅᖃᐅᓯᕆᔭᖓ 

ᕿᓂᑲᐅᖅᑐᕋᓱᒃᑲᓗᐊᕋᒃᑯ ᓇᓂᙱᓇᒃᑯ ᑭᓯᐊᓂ 

ᖃᖓ ᓈᓴᖅᑕᐅᓚᐅᕐᒪᒃᑭᐊᖅ. ᑕᐃᓐᓇ 

ᓈᓴᖅᑕᐅᖃᑦᑖᕐᓂᑰᑉᐸᑦ ᑕᐃᒪ ᑕᐃᒃᑯᐊ 

ᐋᖅᑭᓱᖅᑕᐅᓯᒪᔪᐃᑦ ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᑎᒍᓯᒪᓪᓗᑎᒃ.  

 

ᑕᐃᒪᓐᓇᐃᓕᖓᔪᓂᒃ ᑖᒃᑯᐊ 

ᐋᖅᑭᓲᖃᑎᒋᖃᑦᑕᕋᑦᑎᒍᑦ. ᒫᓐᓇᐅᔪᖅ ᑖᒃᑯᐊ 

ᓄᑖᓂᒃ ᓈᓴᐅᑎᓂᒃ ᓈᓴᐃᔭᕇᕋᐃᒐᑦᑕ ᑕᐃᒃᑰᓇ 

ᑐᓂᖃᑦᑕᕋᑦᑎᒍ. ᑕᒪᒃᑯᐊ ᐃᓱᒫᓘᑎᒋᔭᐅᔪᐃᑦ 

ᑕᐃᑰᓇ ᐊᖅᑯᑎᖃᑦᑎᐊᖁᓪᓗᒋᑦ 

ᑕᐃᒪᓐᓇᐃᓕᖓᔪᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑕᐃᑲᓂ 

ᑭᒡᒐᖅᑐᖅᑕᒃᑲᓂᒃ ᑕᒪᐃᓐᓂᒃ ᓴᕐᓕᕐᓂᓗ ᓇᐅᔮᓂᓗ, 

ᖃᓄᖅ ᓇᓐᓄᒐᒃᓴᖃᖅᑎᒋᖕᒪᖔᑦ ᐊᒻᒪ 

ᐊᖏᒡᓕᒋᐊᖅᑕᐅᓇᔭᕐᒪᖔᑦ ᑕᒪᐅᓇ ᖃᓂᑦᑐᒃᑯᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐊᕙᑎᓪᓗᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑭᒡᒐᖅᑐᖅᑕᖓᓂᒃ 

ᒪᕐᕈᐃᓕᖓᒻᒪᑎᒃ ᑖᒃᑯᐊ ᓇᓐᓄᒐᔅᓴᓂᒃ. ᑕᐃᓐᓇ 

ᐅᖃᐅᓯᕆᔪᓐᓇᖅᓱᒍ ᑕᓪᓗᕈᑎᐅᑉ ᐃᒪᖓ 

ᒫᓐᓇᕋᑖᖅ ᖃᐅᔨᓴᖅᑕᐅᓯᒪᓃᒻᒪᑦ ᔫᓂ 22-ᒥ 

ᑲᑎᒪᐅᑕᐅᓚᐅᖅᓱᑎᒃ ᑖᒃᑯᓄᖓ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ. ᑕᐃᑲᓂ ᔪᓚᐃ 2022-ᒥ, 

74-ᖑᓚᐅᖅᑐᓂᒃ 84-ᖑᖁᔨᓕᖅᓱᑎᒃ 

ᑎᑎᕋᖅᓯᒪᒻᒪᑕ. ᑖᒃᑯᐊ ᑕᕝᕙ ᐊᖏᖅᓯᒪᓕᖅᓱᑎᒍᑦ 

ᑖᒃᑯᓂᖓ ᓄᓇᕗᒻᒥ ᐊᐱᑦᑐᓯᒪᓂᖓᑕ 

ᐆᒪᔪᓕᕆᔨᒃᑯᖏᓐᓄᑦ ᐊᐱᖅᑐᖅᑕᐅᒍᒫᖅᓯᒪᔪᐃᑦ 

ᑖᒃᑯᐊ 84 ᓇᓐᓄᒐᔅᓴᐃᑦ. ᓇᓪᓕᐊᓅᕐᓂᐊᕐᒪᑕᑭᐊᖅ 

ᑖᒃᑯᐊ ᑎᑎᕋᖅᓯᒪᔭᖏᑎᒍ ᐱᓯᒪᓇᒋᑦ ᒫᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ-ᓂᒋᐊᑕ ᒪᓕᒐᓕᐅᖅᑎᖓ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 337 - 6(2): ᐃᒡᓗᖃᓐᓂᒻᒧᑦ 

ᐊᑭᑦᑑᔾᔨᓗᐊᖅᑕᐃᓕᒪᓂᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᐱᖅᑯᑎᒃᑲ ᑐᕌᖅᑎᒍᒪᔭᕋ ᐃᓪᓗᓕᕆᕐᔪᐊᒃᑯᑦ 

ᒥᓂᔅᑕᖓᓄᑦ. ᑖᓐᓇ ᑭᐅᒌᖅᑑᔮᖅᑲᐅᖏᒻᒪᑦ.  

 

ᐅᖃᖅᑎᑦᑎᔩ, ᑕᒪᒃᑯᐊ ᐊᑭᑐᓗᐊᖏᑦᑐᐃᑦ ᐃᓪᓗᐃᑦ 

ᑐᑭᑖᖅᑎᑕᐅᑦᑎᐊᕆᐊᓕᐅᒐᐊᑦ 

ᐆᑦᑐᑲᓐᓂᓚᐅᕐᓚᖓᐃ, ᒥᓂᔅᑕ ᐊᐱᕆᓗᒍ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2026 

ᐅᖃᖅᑏ, ᒥᓂᔅᑕ ᐅᖃᖅᑲᐅᒻᒪᑦ ᒪᓕᔾᔮᖏᒻᒪᑕᒎᖅ 

ᐃᓪᓗᓕᕆᔨᒃᑯᑦ ᐋᖅᑭᔅᓯᒪᕙᑦᑕᖏᓐᓂᒃ 

ᐃᓪᓗᒨᖅᑕᐅᔭᕆᐊᓖᑦ ᖁᕝᕙᐸᓪᓕᐊᓯᒪᔪᑦ. ᑕᐃᒪᓕ 

ᐊᑭᑐᓗᐊᖏᑦᑐᑦ ᑕᖅᑭᑕᒫᑦ ᐃᓪᓗᒨᖅᑕᖏᑦ 

ᖃᑦᑎᐅᒐᔭᖅᑲᑦ? ᐱᖓᓱᓂᒃ ᐃᓪᓗᕈᓯᖃᖅᑲᑦ 

ᐊᑭᑐᓂᖅᐹᖓᑦ $1,792.00-ᖑᒻᒪᑦ 

ᐃᓪᓗᓕᕆᔨᒃᑯᑦᑎᒍᑦ ᐅᕝᕙᐸᓪᓕᐊᔪᓂᒃ 

ᐊᑭᒋᑎᑕᖏᓐᓂᒃ. ᐊᑭᑐᓗᐊᖏᑦᑐᓂᓪᓕ ᐱᖓᓱᓄᑦ 

ᐃᓪᓗᕈᓯᓕᓐᓄᑦᑕᐅᖅ, ᖃᑦᑎᕌᖃᑦᑕᕋᔭᖅᑲᑦ 

ᑕᖅᑭᑕᒫᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑲᓇᑕ ᓇᓗᓇᐃᖅᓯᓯᒪᓲᖅ 

ᐊᑭᑐᓗᐊᖏᑦᑐᐃᑦ ᐃᓪᓗᐃᑦ ᑐᑭᖃᕐᖓᑕᒎᖅ 

ᐃᓪᓗᒥᐅᖃᑎᒌᓄᑦ ᐊᑭᓕᖅᑕᐅᒍᓐᓇᖅᑐᖅ 

ᐊᒥᐊᒃᑯᖄᕐᔪᓂᐊᕐᓗᑎᒃ ᓂᕿᑖᕈᑎᔅᓴᓂᑦ 

ᐊᓯᖏᓐᓂᓪᓗ. ᑕᕝᕙᓕ ᐃᖏᕐᕋᔾᔪᑎᔅᓴᓂᓪᓗ 

ᐋᓐᓂᐊᕕᓕᐊᕈᑎᔅᓴᓂᓪᓗ ᐊᒥᐊᒃᑯᖃᖃᑦᑕᕐᓗᑎᒃ, 

ᑕᕝᕙ ᐊᑭᑐᓗᐊᖏᓐᓂᕋᖅᑕᐅᔪᖅ ᑲᓇᑕᒥ. 

ᐃᓪᓗᒥᐅᖃᑎᒌᑦ ᑮᓇᐅᔭᓕᐊᖏᓐᓂᒃ ᑕᑯᓐᓈᖅᑐᑎᒃ, 

30% ᐅᖓᑖᓅᕋᔭᖏᑦᑐᖅ ᑖᔅᓱᒪ ᐃᓪᓗᖃᖅᑎᐅᑉ 

ᑮᓇᐅᔾᔭᔅᓵᖏᓐᓂᒃ, ᐅᖃᖅᑏ. 

ᑕᖅᑭᑕᒫᓗᐊᖑᖏᑦᑐᖅ; 30%-ᖑᒐᔭᖅᑐᖅ 

ᒥᑭᓂᖅᓴᓘᓐᓃᑦ ᑖᔅᓱᒪ ᐃᓪᓗᖃᖅᑑᑉ 

ᑮᓇᐅᔾᔮᔅᓵᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᖁᔭᓐᓇᒦᖅᑕᕋ 

ᑐᑭᓯᓇᖅᓯᑎᑦᑎᐊᕐᖓᑦ ᑕᒪᒃᑯᐊ 

ᐊᑭᑐᓗᐊᖏᑐᐃᒡᒎᖅ 30%-ᒥ ᑮᓇᐅᔾᔭᔅᓵᖏᓐᓂᒃ 

ᐊᑭᓖᖃᑦᑕᕐᖓᑕ. ᑖᒃᑯᐊ ᐃᓪᓗᓕᕆᔨᒃᑯᑎᒎᖓᔫᑦ 

30%-ᖑᖃᑦᑕᕇᖐᒻᒪᑖ? ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕘᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑕᐃᒪᐃᒻᒪᖔᖅ 

ᐅᖃᕈᓐᓇᖏᑦᑕᕋ ᒫᓐᓇ. ᑭᓯᐊᓂ ᓇᓴᐅᑎᓂᒃ 

ᕿᒥᕐᕈᐊᖅᑐᑎᒃ ᐊᑐᖃᑦᑕᖅᑐᑦ %-ᑎᖏᑎᒍᑦ 

ᖃᑦᑎᓂᓪᓗ ᐃᓪᓗᒥᐅᖃᑎᒌᒻᒪᖔᑕ, 30%-ᒥᓂᓛᒃ 

ᖃᓂᔅᓴᕈᔪᑉᐸᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᕙᓂ ᑭᐅᔭᐅᖃᑦᑕᕐᓂᕋ ᑕᑯᓐᓇᖅᑐᒍ, 

ᒥᓂᔅᑕ ᐊᖏᕈᓐᓇᖅᑳ ᐊᑭᑐᓗᐊᖏᑦᑐᐃᑦ 

ᐃᓪᓗᒨᖃᑦᑕᕋᔅᓴᐃᑦ ᑕᖅᑭᑕᒫᑦ 

ᐊᔾᔨᖃᐸᓗᓐᓂᐊᖅᑐᐃᑦ 30%-ᒦᖃᑦᑕᕐᖓᑕᓕ 

ᐃᓪᓗᓕᕆᔨᒃᑯᑎᒎᖓᔪᐃᑦ. ᑭᓯᐊᓂ ᐃᓱᖃᖏᓪᓗᓂ 

ᐃᓱᓕᑦᑕᕐᕕᖃᖏᓪᓗᓂ, ᑮᓇᐅᔾᔭᔅᓵᖏᑦ 

ᒪᓕᑐᐃᓐᓇᕐᓗᑎᒃ ᐃᓪᓗᒥᐅᖃᑎᒌᓕᒫᑦ 

ᑮᓇᐅᔾᔭᔅᓵᖏᑕ? ᐃᓱᖃᙳᐊᖏᓪᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᕗᖓ ᑖᓐᓇ 

ᒪᓕᒐᓕᐅᖅᑎᖃᑎᒐ ᓇᒧᙵᕐᒪᖔᖅ, ᑭᓯᐊᓂ ᐋᒃᑲ. 

ᑖᒃᑯᐊ ᑐᙵᕕᖃᕐᓂᐊᖅᑐᑦ ᑖᒃᑯᐊ 30% ᑐᖔᓂᒃ 

ᐊᒻᒪᓗᑦᑕᐅᖅ ᑮᓇᐅᔾᔭᒃᓵᑦ ᐃᓘᓐᓇᖏᑦ 

ᑐᖔᓃᕌᕐᔪᒋᐊᖃᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᕐᒧᑦ, ᒥᔅᑕ 

ᓚᐃᑦᓯᑑᓐ. 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 338 - 6(2): ᓴᓇᔪᓕᕆᔨᐅᓲᑦ 

ᐸᐃᑉᐹᖃᖅᑐᑦ ᐃᑲᔪᖅᑎᒋᓲᖏᓪᓗ 

ᐊᔪᕈᓐᓃᖅᓴᖅᑐᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᕕᖄᕐᔪᒃᖢᖓ ᐅᓪᓗᒥ ᐊᐱᖅᑯᑎᒋᓂᐊᖅᑕᒃᑲ 

ᒥᓂᔅᑕᖓᓐᓄᑦ ᐃᓄᓕᕆᔨᒃᑯᓐᓄᑦ ᐊᒻᒪᓗ 

ᐱᔾᔪᑎᖃᖅᖢᑎᒃ ᑕᐃᒃᑯᓂᖓ 

ᐃᓕᓐᓂᐊᖅᑎᑦᑎᓂᕐᒧᑦ ᓴᓇᔨᐅᓂᕐᒧᑦ, 

ᓴᓇᔪᕆᕆᐅᖅᓴᓂᕐᒧᑦ.  

 

ᐅᖃᖅᑏ, ᐃᖅᑲᓇᐃᒪᑦᑎᐊᕈᒪ. 2019-ᒥ ᑲᑎᖦᖢᒋᑦ 

ᐊᑎᓕᐅᖃᑕᐅᓯᒪᔪᑦ ᓴᓇᔨᕈᕆᐅᖅᓴᕐᓂᕐᒧᑦ 165-ᒧᑦ 

ᑲᑕᒋᐊᓚᐅᕐᒪᑕ ᑖᒃᑯᐊ 255-ᖑᓚᐅᖅᓯᒪᔫᒐᓗᐊᑦ 

ᓴᓇᔨᕈᕆᐅᖅᓴᓂᕐᒧᑦ 2010-ᒥᑦ ᐃᓕᓐᓂᐊᖅᑐᑦ. 

 

ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ ᐊᑕᓕᐅᖃᑕᐅᓯᒪᔪᑦ 

ᖃᔅᓯᐅᖕᒪᖔᑕ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᖅᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᑦ, 

ᖁᓚᓕᑦᑎᐊᑎᓪᓗᖓ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᒫᓐᓇ 90-ᐅᔪᑦ ᑕᐃᒃᑯᐊ 

ᐃᓕᓐᓂᐊᖅᑐᑦ ᓴᓇᔨᕈᐅᖅᓴᓂᕐᒧᑦ 11-ᖑᔪᓪᓗ 

ᐱᔭᕇᖅᓯᕙᓪᓕᐊᓛᓕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ 

ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᓪᓕᒪᖓᓐᓂᒃ ᑲᑎᒪᔨᖏᓐᓂᒃ 

ᒪᓕᒐᓕᐅᖅᑎᓂᒃ ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ 

ᒥᓂᔅᑕᐅᓚᐅᖅᓯᒪᔪᒧᑦ ᑲᑎᒪᖃᑎᖃᓚᐅᖅᓯᒪᖕᒪᑦ. 

ᕿᒥᕐᕈᓇᒃᖢᑎᒃ 

ᐃᓕᓴᕆᔭᐅᔾᔪᑎᒃᓴᖏᓐᓂᒃ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᖅᑐᑦ. ᑕᐃᔅᓱᒪᓂ ᐅᖃᓚᐅᖅᓯᒪᕗᖅ 

ᓄᓇᕗᒻᒥ ᑖᒃᑯᐊ ᑲᓇᑕᓕᒫᒥ, ᒪᒃᑯᒃᑐᑦ ᑕᐃᒪᓐᓇ 

ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑎᑕᐅᖏᒻᒪᑕ. 

ᒥᓂᔅᑕ ᑕᐃᔅᓱᒪᓂ ᐅᖃᓚᐅᖅᓯᒪᖕᒪᑦ ᐊᖏᖅᖢᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓴᓇᔪᒪᓪᓗᑎᒃ ᒪᒃᑯᒃᑐᑦ 

ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕈᑎᒋᓂᐊᖅᑕᖓᓂᒃ. 

 

ᒥᓂᔅᑕ ᐊᐱᕆᔪᒪᓪᓗᒍ ᖃᓄᐃᓕᐅᖅᓯᒪᓕᖅᐸᑦ 

ᐱᑕᖃᖅᐸᑦ ᑲᔪᖏᖅᓴᐃᔾᔪᑎᐅᓇᓱᒃᑐᑦ ᑖᒃᑯᐊ 

ᒪᒃᑯᒃᑐᑦ ᑕᒪᒃᑯᐊ ᓄᓇᕗᒻᒥᐅᑦ ᓴᓇᔨᕈᕆᐅᖅᓴᓂᕐᒧᑦ 

ᐊᑭᑐᑦᑎᐊᖅᑐᓂᒃ ᑮᓇᐅᔾᔭᒃᓵᕈᓐᓇᓛᕐᒪᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ, ᑖᓐᓇ ᐊᐱᖅᑯᑎᑦᑎᕙᒃ ᐱᓗᐊᖅᑐᒥ 

ᐸᕐᓈᕆᔭᖃᖅᑎᓪᓗᑕ ᑕᐃᓐᓇ ᐃᓪᓗᓕᕐᓂᕐᒧᑦ 

ᐸᕐᓇᕆᔭᐅᔪᑦ ᓄᓇᕘᒻᒥᐅᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᖁᔨᓂᐊᖅᑎᓪᓗᑕ. ᐊᒻᒪᓗ 

ᐃᓕᓐᓂᐊᖅᓯᒪᓗᒃ ᐃᓕᓐᓂᐊᖅᓯᓐᓈᕐᓗᑎᒃ 

ᐃᖅᑲᓇᐃᔭᖅᐸᓪᓕᐊᓂᕐᒧᑦ ᑐᕚᕆᓂᐊᕋᑦᑎᒍ ᑖᓐᓇ. 

ᑕᕝᕙ ᑖᒃᑯᐊ ᐱᓕᕆᖃᑎᒋᓂᐅᓴᔭᕗᑦ ᐃᓐᓇᐃᑦ 

ᐃᓕᓐᓂᐊᕐᕕᖓ, ᑖᔅᓱᒥᖓ ᐸᕐᓈᕆᔭᖃᖅᑎᓪᓗᑕ. 

ᐊᒻᒪᓗ ᑕᒫᓂ ᐱᓇᓱᐊᕈᓯᐅᓛᖅᑐᒥᒃ 

ᐃᓕᓴᖅᓯᓂᖃᓛᕋᒪ ᑕᕝᕙᓂ ᐃᓕᓐᓂᐊᖅᓯᒪᔪᓂᒃ 

ᐊᔾᔨᒌᖏᑦᑑᑕᓄᑦ. 

 

ᑖᓐᓇ ᐱᖁᔭᐅᔪᖅ ᐊᐱᖅᑯᑎᒋᔭᐃᑦ 

ᕿᒥᕐᕈᕙᓪᓕᐊᓯᒪᔭᕗᑦ ᖃᓄᒃᑲᓐᓂᖅ 

ᐋᖅᑭᒋᐊᕆᐊᖃᕐᓂᐊᕐᒪᖔᖅ, ᐱᓗᐊᖅᑐᒥᒃᒃ 

ᐊᔅᓱᕈᐊᕆᔭᖃᕐᓂᐊᖅᑎᓪᓗᑕ ᐃᓕᓐᓂᐊᕐᓂᒧᑦ 

ᐊᒻᒪᓗ ᐃᖅᑲᓇᐃᔭᖅᑎᑖᒃᑲᓂᕐᓂᕐᒧᑦ 

ᐃᓕᓴᕆᔭᐅᔾᔪᑎᖃᖅᓯᒪᔪᓄᑦ, ᑖᓐᓇ ᕿᒥᕐᕈᔭᕗᑦ 

ᓱᓕ ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ 

ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2028 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᑭᐅᔪᖅ ᖁᔭᒋᑦᑎᐊᖅᐸᕋ. ᐊᒻᒪᓗ 

ᐊᓕᐊᓇᐃᒍᓱᑦᑎᐊᖅᑐᖓ ᓄᓇᕗᑦ 3,000 

ᐊᑐᖅᑕᐅᑦᑎᐊᕐᓂᐊᕐᒪᑦ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᑕᐃᒃᑯᓄᖓ 

ᓄᓇᕗᒻᒥᐅᓄᑦ ᑕᐃᒃᑰᓇ ᐱᐅᓂᖅᓴᒥᒃ 

ᐃᓕᓐᓂᐊᕐᓂᐊᕐᒪᑕ ᐃᓛᒃ, ᐱᔭᕇᖅᓯᓂᐊᕐᒪᑕ.  

 

ᐅᖃᖅᑎᑦᑎᔩ, ᐊᒻᒪᑦᑕᐅᖅ, ᖁᔭᓕᑦᑎᐊᖅᑐᖓ 

ᐃᓄᓕᕆᔨᒃᑯᑦ ᐱᓕᕆᕕᖓᑦᑕᒃᑯᑦ, ᐃᓄᓕᕆᔨᒃᑯᑦ 

ᑖᒃᑯᐊ ᑎᓕᔭᐅᓯᒪᖕᒪᑦ ᐃᓕᓐᓂᐊᑎᑦᑎᓂᕐᒥᒃ 

ᒪᒃᑯᒃᑐᓂᒃ ᐃᓕᓴᐃᔨᕆᐊᖃᕐᒪᑕ ᑭᓯᐊᓂ ᑖᒃᑯᐊ 

ᐃᓕᓐᓂᐊᕐᓗᑎᒃ 

ᓴᓇᔨᕈᕆᐅᖅᓴᓕᒻᒪᒃᓴᕈᓐᓇᕐᓂᐊᕐᒪᑕ. ᒫᓐᓇ 

ᐃᓕᓐᓂᐊᖅᑎᐅᓵᓕᖃᑦᑕᕐᓗᑎᒃ 

ᓴᓇᔨᕈᕆᐅᖅᓴᓂᕐᒧᑦ ᐊᒻᒪ ᐸᐃᑉᐹᓕᕆᔨᐅᓂᕐᒧᑦ. 

 

ᐊᐱᕆᔪᒪᕗᖓ: ᐊᖏᕈᓐᓇᖅᑳ 

ᐃᖅᑲᓇᐃᔭᖃᑎᖃᕐᓂᕐᒥᒃ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᒃᑯᐊ ᐱᓕᕆᐊᖑᔪᑦ 

ᐊᒻᒪᓗ ᐱᔪᓐᓇᐅᑎᐅᔪᑦ ᓄᓇᕗᒻᒥᐅᓂᑦ ᒪᒃᑯᒃᑐᖏᑦ 

ᐃᓕᓐᓂᐊᑦᑎᐊᑦᑕᖁᓪᓗᒋᑦ 

ᐃᑲᔪᖅᑐᖅᑕᐅᖃᑦᑕᖁᓪᓗᒋᑦ ᓴᓇᔨᕈᕆᐅᖅᓴᓂᕐᒧᑦ 

ᓯᕗᓂᒃᓴᑦᑎᓐᓂ ᐱᓕᕆᖃᑎᒌᓐᓂᐊᖅᐹᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᔪᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᖃᑎᒋᖑᓱᑦᑕᕗᑦ ᐱᓗᐊᖅᑐᒥᒃ 

ᐸᕐᓇᐸᓪᓕᐊᒍᒪᓯᒪᒻᒥᒐᑦᑕ ᖃᓄᒃᑲᓐᓂᖅ 

ᐃᓅᓱᑦᑐᕗᑦ ᐃᑲᔪᕈᓐᓇᕐᒪᖔᑦᑎᒍ ᓴᓇᓂᕐᒧᑦ. ᑖᓐᓇ 

ᑲᑎᒪᔾᔪᑎᒋᓯᒪᓪᓗᑎᒍᓗ, 

ᑲᑎᒪᔾᔪᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᐊᒻᒪᓗ ᑖᒃᑯᐊ 

ᐃᓐᓇᐃᑦ ᐃᓕᓐᓂᐊᕐᕕᖓᑎᒍᑦ 

ᐃᓕᓐᓂᐊᑎᑦᑎᓂᕐᒧᑦ ᑖᒃᑯᐊ ᐃᑲᔪᖃᑦᑕᕐᒥᒐᑦᑎᒍᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᕐᓂᐅᓴᑎᓪᓗᒋᑦ 

ᓴᓇᕕᐅᔪᓄᑦ. ᐃᓛᒃ, ᑕᐃᓐᓇ ᐃᓐᓇᐃᑦ 

ᐃᓕᓐᓂᐊᕐᕕᖓᓄᑦ ᑲᖏᖅᓯᓂᕐᒦᑦᑐᖅ. ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᑦᑕᐅᖅ ᐱᓕᕆᖃᑎᒋᓂᐊᕐᒥᒍᑦ 

ᑕᒪᒃᑯᓂᖓ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᐃᓕᓐᓂᐊᓯᓐᓈᕐᓗᑎᒃ 

ᐃᖅᑲᓇᐃᔭᖅᑎᕈᖅᐸᓪᓕᐊᓗᑎᒃ ᐃᓕᓐᓂᐊᓯᓐᓈᑦ. 

ᑖᓐᓇ ᐸᕐᓈᕆᓯᒪᒻᒥᒐᑦᑎᒍᑦ ᑕᒪᒃᑯᐊ 

ᐊᔾᔨᒌᖏᑦᑑᑕᐃᑦ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᑦ, 

ᓴᒃᑯᔾᔮᖏᑕᕗᑦ. ᐱᓗᐊᖅᑐᒥᒃ ᓴᓇᔨᖃᑎᕈᒪᑎᓪᓗᑕ 

ᐱᔪᓐᓇᐅᑎᓕᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ, ᖃᐅᔨᒪᓂᐊᕋᔅᓯ 

ᑖᒃᑯᐊ ᐊᐱᖅᓱᕐᓇᖅ ᐃᓱᓕᖕᒪᑦ. ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑕᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 

ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᐊᑐᕈᒫᖅᑐᓄᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᖃᕝᕕᒃ.  

 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 

 

ᑭᐅᔾᔪᑎᒃ ᒪᑐᐃᕈᑎᒧᑦ 002 - 6(2): ᒥᔅᑕ 

ᑖᓂᐅᓪ ᖃᕝᕕᒃ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ. 

ᐅᐱᒍᓱᑦᓯᐊᖅᑐᖓ ᐅᓪᓗᒥ ᓂᑯᕕᒋᐊᑦᓴᖅ ᑖᒃᑯᐊ 

ᑭᐅᒍᒪᓪᓗᖓ ᑖᔅᓱᒧᖓ ᑮᓇᐅᔭᖅᑐᕈᑎᒃᓴᓄᑦ ᒫᓐᓇ 

ᑲᑎᒪᔩᑦ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ.  

 

ᐅᓪᓗᐃᑦ ᖃᐅᒻᒪᐸᓪᓕᐊᓕᕐᖓᑕ ᐊᒻᒪᓗ ᓯᓚᓗ 

ᐅᖅᑰᓯᕙᓕᐊᓕᖅᑐᓂ, ᐊᒻᒪᓗᑦᑕᐅᖅ ᒐᕙᒪᐅᓪᓗᑕ 

ᑕᒪᐅᖓ ᑐᕌᖅᓯᐊᖅᐸᓪᓚᐃᔪᒍᑦ.  

 

ᐅᖃᖅᑏ, ᓂᕆᐅᑦᑐᒍᑦ ᑖᒃᑯᓂᖓ ᐊᕐᕌᒍᒋᔭᑦᑎᓐᓂ 

ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑲᐅᓯᖃᓚᐅᕐᒪᑦ ᐊᒻᒪ 

ᑭᐅᔪᒪᓪᓗᖓ ᐊᕐᕌᓂᑐᑎᑐᑦ. ᓱᓕᒃᑲᓐᓂᖅ 

ᐊᒃᓱᕈᕐᓂᐊᕈᕗᖓ ᓂᓪᓕᐅᑎᒋᔭᒃᑲᑦ ᑖᒃᑯᓄᖓ 

ᑖᒃᑯᐊ ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕆᔭᐅᔪᑦ 

ᐊᖏᖅᑕᐅᓯᒪᔪᓂᒃ ᑐᕌᖅᑕᐅᔪᒪᔪᓂᒃ ᑕᐃᒃᑯᓄᖓ 

ᑲᑐᔾᔨᓗᑕ ᑎᓕᔭᐅᓯᒪᔾᔪᑎᑦᑎᓐᓄᑦ ᐱᓕᕆᐊᒃᓴᓄᑦ.  

 

ᐅᖃᖅᑎ, ᑖᒃᑯᓄᖓ ᐃᒡᓗᓕᕆᓂᕐᒧᑦ 

ᐱᒋᐊᕈᑎᖃᕐᓂᐊᖅᐳᖓ ᑮᓇᐅᔭᖅᑐᕈᑎᒃᓴᑦᑎᓐᓂᒃ 

ᑖᒃᑯᐊ ᐃᖅᑯᓪᓕᐅᑕᐅᓯᒪᖕᒪᑕ ᐃᒡᓗᓕᕆᓂᖅ 

ᖃᑦᓯᐊᖅᑎᑲᓪᓚᒃ. ᖃᐅᔨᒪᔪᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐊᖏᖃᑎᒌᒻᒪᑕ, 

ᓯᕗᐊᒋᐊᖃᓕᕋᑦᑕ ᐊᐅᓚᔾᔭᐃᕙᓪᓕᐊᓗᑕ.  

2029 

ᐅᖃᖅᑏ, ᐃᒡᓗᓕᐅᖃᑎᒌᓐᓂᒃ ᓄᓇᕗᑦ 3000, 

ᓄᓇᕗᒻᒥ ᐃᒡᓗᓕᕆᓂᕐᒧᑦ ᐸᕐᓇᐅᑎᑦ 

ᐱᒍᒥᓇᑦᓯᐊᖅᑐᖅ ᐊᒻᒪᓗᑦᑕᐅᖅ ᑐᓴᕈᒥᓇᖅᑐᖅ 

ᑖᓐᓇ ᐅᐸᓗᖓᐃᔭᐅᑎ ᖁᓕᓐᓂᒃ ᐃᒡᓗᓂᒃ 

ᓴᓇᓂᐊᕐᒪᑕ, 20-ᓂᓪᓗ ᐊᑭᑭᓐᓂᖅᓴᓂᒃ 

ᐊᖏᕐᕋᓴᓂᒃ ᑖᒃᑯᐊ ᓴᓂᑭᓗᐊᕐᒥ ᐸᕐᓇᐅᑕᐅᓯᒪᔪᑦ. 

 

ᐅᖃᖅᑏ, ᖃᐅᔨᒪᑦᓯᐊᖅᑐᖓ ᐅᓄᑲᓪᓚᒃᑐᐊᓗᐃᑦ 

ᐊᒥᓱᐊᓗᐃᑦ ᓴᓂᑭᓗᐊᕐᒥᐅᑦ ᐃᓪᓗᖃᖏᒻᒪᑕ, 

ᐃᒡᓗᑖᕆᐊᓖᑦ. ᑖᔅᓱᒥᖓ ᑐᕌᖅᐸᓪᓕᐊᑎᓪᓗᑕ 

ᓄᓇᕗᒻᒥᐅᑦ ᑖᒃᑯᐊ ᐃᒡᓗᓴᓂᒃ 

ᑐᓂᐅᖅᑲᑕᐅᓚᖓᔪᐃᑦ. ᓂᕈᐊᖅᑎᒋᓯᒪᔭᕗᑦ 

ᓂᐅᓐᓂᖃᑦᓯᐊᕆᐊᕐᒪᑕ. 

 

ᐅᖃᖅᑏ, ᑖᒃᑯᓂᖓ ᐊᔭᐅᖅᑐᐃᒐᓱᐊᓚᖓᕗᖓ 

ᑕᒪᒃᑯᓂᖓ ᐃᓱᒪᓕᐅᑦᓯᐊᖁᓪᓗᒋᑦ ᐊᕐᕌᒍᐃᑦ 

ᐊᒥᓲᖏᑦᑐᑦ ᐊᓂᒍᖅᓯᒪᓕᖅᑎᓪᓗᒋᑦ. 

ᐃᒡᓗᓕᐅᖃᑦᑕᖁᓪᓗᒋᑦ ᓄᑖᓂᒃ ᐊᒻᒪᓗᑦᑕᐅᖅ 

ᑕᐃᒃᑯᐊ ᑕᐱᕆᔭᐅᔪᑦ ᐃᓄᐃᑦ ᐃᓅᑉ 

ᑎᒥᖁᑎᒋᔭᖏᑦ ᑮᓇᐅᔭᓂᒃ 

ᐊᑐᐃᓐᓇᐅᑎᑦᓯᐊᖅᑎᓪᓗᒋᑦ 

ᐃᑲᔪᖅᑐᐃᖃᑦᑕᕐᓂᐊᕐᒪᑕ.  

 

ᐅᖃᖅᑏ, ᑖᒃᑯᐊ ᑖᒃᑯᓂᖓ ᑎᓕᔭᐅᓯᒪᔾᔪᑎᑦᑎᓐᓂᒃ 

ᐱᓕᕆᐊᒃᓴᑎᓐᓄᑦ ᐅᖃᐅᓯᖃᖅᓯᒪᒻᒪᑕ 

ᓯᕗᒧᐊᒃᑕᐅᒋᐊᖃᓕᕐᒪᑕᒎᖅ ᓴᓇᔭᐅᓂᖏᑦ ᐃᒡᓗᐃᑦ 

ᐃᓐᓇᑐᖃᕐᓄᑦ ᐃᓄᑐᖃᕐᓄᑦ ᐃᒡᓗᒃᓴᐅᓚᖓᔪᐃᑦ.  

ᐅᖃᖅᑏ, ᓲᖑᔪᒥᒃ ᐃᑲᔪᖅᑐᐃᕗᖓ ᑖᔅᓱᒥᖓ 

ᑐᕌᖅᑕᐅᒐᓱᐊᖅᑐᒥᒃ... .  

 

ᒪᒥᐊᓇᖅ. ᓂᓚᒻᒥᒃ ᐅᖁᒻᒥᐊᕋᒪ. 

 

>>ᐃᒡᓚᖅᑐᑦ 

 

ᒪᒥᐊᑉᐳᖓ.  

 

ᐅᖃᖅᑏ, ᐃᑲᔪᖅᑐᐃᕗᖓ ᑐᕌᖅᑕᐅᒐᓱᐊᖅᑐᒥᒃ 

ᒐᕙᒪᒃᑯᑦ ᐱᓇᓱᐊᖅᑕᖓᓂᒃ 

ᐅᐸᓗᖓᐃᔭᐅᑎᓕᐅᖁᓪᓗᒋᑦ 

ᐃᑲᔪᖅᑐᐃᑦᓯᐊᕐᓂᐊᕐᒪᑕ ᓄᓇᕗᒻᒥ ᐃᒡᓗᑭᒃᓴᕐᓂᖅ 

ᐋᖅᑭᓱᖅᑕᐅᓂᐊᕐᒪᑦ ᓄᓇᕗᑦ 3000 

ᐃᒡᓗᓕᐅᕐᓂᕐᒧᑦ ᐸᕐᓇᐅᑎ ᐊᑐᖅᑕᐅᓗᓂ. 

 

ᐅᖃᖅᑏ, ᒐᕙᒪᕗᑦ ᐱᓇᓱᖃᑎᒋᐊᖃᕐᒪᑕ ᐃᓄᐃᑦ 

ᑎᒥᖁᑎᒋᔭᖏᓐᓂᒃ ᓇᒻᒥᓂᖁᑎᖃᖅᑐᓂᓪᓗ 

ᓴᓇᒐᓱᐊᓕᖅᑎᓪᓗᒋᑦ ᐊᑐᓕᖅᑎᑦᑎᑎᓪᓗᒋᓪᓗ 

ᑕᒪᒃᑯᓂᖓ ᐊᐅᓚᔾᔭᒃᑕᐅᒋᐊᖅᑐᓂᒃ ᓄᓇᕘᒥ. 

 

ᐅᖃᖅᑏ, ᑮᓇᐅᔭᖅᑐᕈᑎᒃᓴᐃᑦ ᐅᖃᐅᑕᐅᓯᒪᓂᖏᑦ 

ᑖᒃᑯᐊ ᓄᓇᓕᖕᓂ ᑮᓇᐅᔭᓂᒃ ᐊᑐᖅᓯᓚᖓᒻᒪᑕ.  

 

ᑖᒃᑯᐊ ᓇᓗᓇᐃᕈᒪᑦᓯᐊᑕᒃᑲ ᖁᔭᓕᑦᓯᐊᕋᒪ 

ᓴᓂᑭᓗᐊᕐᒥᐅᑦ ᐃᓪᓗᔅᓴᓂᒃ ᑐᓂᔭᐅᖃᑦᑕᓯᒪᒻᒪᑕ 

ᓯᕕᑐᔪᐊᓗᒻᒧᑦ ᐃᒥᕐᓗᖓ ᐃᒥᖃᑦᓯᐊᖁᓪᓗᒋᑦ 

ᐊᒻᒪᓗᑦᑕᐅᖅ ᑕᒪᒃᑯᓂᖓ ᑭᐅᑦᓴᐅᑎᖃᑦᑕᖁᓪᓗᒋᑦ 

ᑐᐊᕕᕐᓇᖅᑐᖃᓕᖅᑎᓪᓗᒍ. 

 

ᐅᖃᖅᑏ, ᒐᕙᒪᒃᑯᑦ ᑖᒃᑯᐊ 

ᓯᕗᒧᐊᑦᓯᐊᕆᐊᖃᓚᖓᔪᐃᑦ ᑕᒪᒃᑯᓂᖓ 

ᐊᖏᖃᑎᒌᒐᓱᐊᕐᓗᑎᒃ ᐱᒍᓐᓇᐅᑎᓂᒃ ᓄᓇᕗᒻᒥᑦ 

ᑐᓂᔭᐅᖁᓪᓗᒋᑦ.  

 

ᑕᒪᒃᑯᐊ ᐊᒃᑐᖅᑕᐅᓯᒪᙱᑦᑐᑦ 

ᑮᓇᐅᔭᓕᐅᕈᑕᐅᒍᓐᓇᖅᑐᐃᑦ ᐊᒥᓱᐊᓘᒻᒪᑕ ᓱᓕ 

ᐱᔭᐅᓯᒪᙱᑐᐃᑦ.  

 

ᑖᒃᑯᓂᖓ ᐱᓕᕆᐊᖃᓚᖓᕗᖓ ᑕᒪᒃᑯᓂᖓ 

ᓄᓇᓕᖕᓂ ᐱᓕᕆᐊᒃᓴᐅᒐᓱᐊᖅᑐᓂᒃ 

ᑮᓇᐅᔭᖃᖅᑎᑦᑎᖃᑦᑕᕐᓂᕐᒥᒃ ᑕᒪᒃᑯᓂᖓ ᐃᒪᕐᒥᒃ 

ᑮᓇᐅᔭᓕᐅᕋᓱᐊᕐᓂᕐᒥᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᒻᒪᓗᑦᑕᐅᖅ ᐃᑲᔪᖅᑐᐃᒋᕗᖓ 

ᑕᒪᒃᑯᓂᖓ ᐆᒻᒪᖅᑯᑎᓂᒃ ᐅᖅᓱᐊᓗᒃᑐᓗᐊᖏᑦᑐᓂᒃ 

ᐊᑐᕐᓂᖅ ᐊᒻᒪᓗᑦᑕᐅᖅ ᑕᒪᒃᑯᓂᖓ ᐊᓄᕆᒧᑦ 

ᐆᒻᒪᖁᑎᓕᐅᖃᑦᑕᕐᓗᑎᒃ ᓴᓂᑭᓗᐊᕐᒥ. 

 

ᐅᖃᖅᑏ, 21ᒋᓕᖅᑕᖓᓄᑦ 100ᓄᑦ ᐅᑭᐅᓄᑦ 

ᑎᑭᓕᕋᑦᑕ. ᑖᓐᓇ ᑲᒪᓇᒐᓚᒃᑐᕐᓘᓐᓃᑦ 

ᐃᓱᒪᒋᒋᐊᒥᒃ.  

 

ᐃᓕᑕᖅᓯᒐᓗᐊᖅᑐᖓ ᑕᒪᒃᑯᓂᖓ ᓴᓂᑭᓗᐊᕐᓗᐃ 

ᐃᖃᓗᐃᓪᓗ ᐅᖓᓯᒃᑑᒐᓗᐊᑦ ᑭᓯᐊᓂ ᐱᒻᒪᕆᐅᔪᖅ 

2030 

ᓄᓇᕘᓕᒫᑦᓯᐊᒥ ᓄᓇᖃᖅᑐᑦ ᑕᒪᒃᑯᓂᖓ 

ᖃᕋᓴᐅᔭᒃᑯᑦ ᐱᑐᕝᕕᒃᓯᖃᑦᓯᐊᕆᐊᖃᕐᒪᑕ. 

ᐃᑲᔪᖅᑐᐃᑦᓯᐊᖅᐳᖓ ᑕᒪᒃᑯᓂᖓ ᖃᕋᓴᐅᔭᒃᑯᑦ 

ᓱᑲᓕᕆᐊᕈᑎᓂᒃ ᐅᐊᔭᓕᐅᖅᑎᑕᐅᑎᓪᓗᒋᑦ 

ᓄᓇᓕᓕᒫᓂᒃ ᐱᑐᒃᑕᐅᑎᓪᓗᒋᑦ. 

 

ᐅᖃᖅᑏ, ᑭᖑᓪᓕᖅᐹᒥᒃ ᓂᕈᖅᑕᐅᒐᓱᐊᖅᑎᓪᓗᖓ 

ᓇᓗᓇᐃᖅᓯᒐᓱᓚᐅᖅᑐᖓ ᓯᕗᓪᓕᐹᖅᓯᐅᑎᒋᔭᕋ 

ᑕᐃᒃᑯᓂᖓ ᐃᓐᓇᒃᑯᕕᖕᒥ ᐱᒍᒪᑦᓱᖓ 

ᓂᕈᐊᖅᑎᒋᓯᒪᔭᒃᑲᓄᑦ. 

 

ᐅᖃᖅᑏ, ᐃᖅᑲᐅᒪᑦᓯᐊᕈᕕᑦ, ᑕᐃᑦᓱᒪᓂ ᓯᕗᓪᓕᐹᒥ 

ᓂᕈᐊᖅᑕᐅᒐᑦᑕ ᑲᑎᒪᕕᒻᒧᑦ ᑕᐃᑦᓱᒪᓂ 

ᑐᑦᓯᕋᖅᑐᐃᓐᓇᐅᓚᐅᖅᓯᒪᒐᑦᑕ ᒐᕙᒪᒃᑯᑦ 

ᐃᓐᓇᑐᖃᕐᓂᒃ ᓄᓇᓕᖕᓂ ᑲᒪᑦᓯᐊᖁᓪᓗᒋᑦ. 

ᑖᒃᑯᐊᓕ ᒐᕙᒪᒃᑯᑦ ᑖᑦᓱᒧᖓ ᓅᑉᐸᓪᓕᐊᖃᑦᑕᕐᒪᑕ 

ᐊᒡᒍᖅᑐᖅᓯᒪᓂᕐᒥᒃ ᐃᓐᓇᒃᑯᕕᒃᓴᐅᓚᖓᔪᓂᒃ.  

 

ᐅᖃᖅᑏ, ᐃᓕᑕᖅᓯᕗᖓ ᒥᑭᔫᑕᐅᓂᖅᓴᐃᑦ ᓄᓇᓖᑦ 

ᓴᓕᑭᓗᐊᖅᑎᒃᑯᑦ ᑕᐃᒃᑯᐊ ᑕᐃᒪᐃᑦᑐᓂᒃ 

ᐊᖏᔪᐊᓗᒻᒥᒃ ᐃᓪᓗᕐᔪᐊᕌᓗᒻᒥᒃ 

ᐱᑕᖃᕆᐊᑐᖃᖏᒻᒪᑕ ᑕᐃᒃᑯᐊ ᐸᖅᑭᕕᐅᒐᔭᖅᑐᒥᒃ. 

ᑭᓯᐊᓂᓕ ᐱᓕᕆᒃᑲᓐᓂᓯᐊᕆᐊᕋᑦᑕ ᑕᒪᒃᑯᐊ 

ᒥᑭᔫᑕᐅᓂᖅᓴᐃᑦ ᐃᓪᓗᓂᒃ ᐃᓪᓗᔾᔪᐊᑦ 

ᑲᒪᑎᑕᐅᖃᑦᑕᕐᓗᑎᒃ ᑲᒪᖃᑦᑕᓚᖓᔪᐃᑦ 

ᐃᓐᓇᑐᖃᕐᓂᒃ ᑕᒪᒃᑯᓂᖓ ᐸᖅᑭᔭᐅᑦᓯᐊᕆᐊᓕᓐᓂᒃ 

ᑕᐃᑲᓂ. ᑭᖑᓪᓕᖅᐹᒥ ᐃᓐᓇᑐᖃᐅᓕᖅᑎᓪᓗᒋᑦ 

ᐊᖏᕐᕋᒥᓂᒃ ᖃᓂᒋᔭᒥᓂᒃ ᓇᔪᐃᖃᑦᑕᓚᖓᒻᒪᑕ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᔭᐅᖅᑐᐃᕗᖓ ᒥᓂᔅᑕᖓᓂᒃ 

ᑮᓇᐅᔭᓕᕆᔨᒃᑯᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᓄᑦ 

ᑭᐅᓯᖁᓪᓗᒋᑦ ᒐᕙᒪᒃᑯᑦ 

ᓯᕗᒧᐊᖅᐸᓪᓕᐊᓕᖅᑎᓪᓗᒋᑦ ᐃᓐᓇᑐᖃᕐᓄᑦ 

ᐅᐸᓗᖓᐃᔭᐅᑎᓕᐊᕆᔭᐅᔪᓂᒃ ᐊᑐᖅᑕᐅᓛᖅᑐᓂᒃ. 

 

ᐅᖃᖅᑏ, ᖁᕕᐊᓱᑦᓯᐊᖅᑐᖓ ᑮᓇᐅᔭᖅᑐᕈᑎᒃᓴᐃᑦ 

ᑕᐃᓯᓚᐅᕐᒪᑕ $10-ᒥᒃ ᐸᐃᕆᕕᖕᒧᑦ 

ᐊᑭᓖᖃᑦᑕᓕᕐᓂᐊᕐᒪᑕ.  ᑎᓕᐅᕆᑦᓯᐊᖅᐳᖓ 

ᒐᕙᒪᒃᑯᑦ ᑐᓴᒐᑦᓴᓯᐊᓂᒃ ᑐᓂᓯᖁᓪᓗᒋᑦ 

ᓄᓇᓕᖕᓄᑦ ᕿᑐᕐᖓᖃᖅᑐᓄᓪᓗ ᖃᓄᖅ ᑖᓐᓇ 

ᐱᓕᕆᔾᔪᑎ ᑖᓐᓇ ᐱᒻᒪᖔᑦ.  

 

ᐅᖃᖅᑏ, ᐊᒻᒪᓗᑦᑕᐅᖅ ᑮᓇᐅᔭᖅᑐᕈᑎᒃᓴᐃᑦ 

ᐅᖃᐅᑕᐅᑎᓪᓗᒋᑦ ᑕᐃᑦᓱᒪᓂ 200 ᐃᓄᐃᑦ 

ᐸᐃᕆᕕᒻᒥ ᐃᓕᓴᐃᖃᑦᑕᓚᖓᒻᒪᑕ 

ᐱᕕᖃᑦᓯᐊᕐᓗᑎᒃ. ᑕᐃᒃᑯᐊᓗ ᐸᐃᕆᕖᑦ 

ᓴᓂᑭᓗᐊᕐᒥ ᐃᑲᔪᖅᑐᑕᐅᑦᓯᐊᕆᐊᓖᑦ 

ᑮᓇᐅᔭᖃᖅᑎᑕᐅᑦᓯᐊᕐᓗᑎᒃ ᑕᐃᒪᓐᓇᐃᑦᑐᐃᑦ 

ᓱᕋᑦᓯᒪᙱᑦᓯᐊᓂᐊᕐᒪᑕ.  

 

ᐅᖃᖅᑏ, ᓯᕗᓂᑦᓴᖏᑦ ᒪᒃᑯᑐᑦᑕ ᑕᐃᒫᒃ 

ᐃᓕᓴᕐᕕᒻᒥ ᐱᒋᐊᖃᕐᒪᑕ ᐃᓕᓴᐃᓐᓇᖅᓴᕐᓗᑎᒃ. 

ᑕᐃᒃᑯᐊ ᓯᕗᒧᐊᑦᓯᐊᖁᓪᓗᒋᑦ ᑕᐃᒃᑯᐊ 

ᑎᑎᕋᖅᓯᒪᔪᖅ 23 ᓄᓇᑖᕈᑎᓂᒃ ᐊᖏᕈᑎᐅᔪᓂᒃ 

ᑎᑭᑦᓯᐊᖁᓪᓗᑕ, ᐃᓄᐃᑦ ᒪᒃᑯᑦᑐᑦ ᐊᒥᓲᓂᖅᓴᐃᑦ 

ᐃᓕᓴᖅᑕᐅᒋᐊᖃᕐᒪᑕ ᑲᒪᖃᑦᑕᓂᐊᕐᒪᑕ 

ᐃᖅᑲᓇᐃᔭᖃᑦᑕᓚᖓᒻᒪᑕ ᑕᒪᒃᑯᓂᖓ 

ᐱᔨᑦᓯᑎᓪᓗᒋᑦ ᐃᓕᓴᐃᔨᐅᓗᑎᒃ, 

ᐋᓐᓂᐊᓯᐅᑎᐅᓗᑎᒃ, ᓘᒃᑖᖑᓗᑎᒃ, ᐳᓖᓯᐅᓗᑎᒃ, 

ᐃᓄᓕᕆᔨᐅᓗᑎᓪᓗ, ᖃᖓᑕᓲᖅᑎᐅᓗᑎᒃ, 

ᐊᐅᓚᐅᓯᕆᔨᐅᓗᑎᒃ, ᐊᒻᒪᓗᑦᑕᐅᖅ 

ᑮᓇᐅᔭᓕᐅᖅᑎᐅᓗᑎᒃ ᐊᒻᒪᓗ ᐊᓯᖏᓂᓪᓗ 

ᑕᐃᓯᕗᖓ.  

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᐃᑲᔪᖅᑐᐃᑎᐊᖅᐳᖓ 

ᑮᓇᐅᔭᖅᑑᑎᖃᕐᓂᕐᒥᒃ ᐱᓕᕆᐊᔅᓴᓂᓪᓕ ᐃᓄᐃᑦ 

ᐃᓕᓐᓂᐊᖃᑦᑕᕈᓐᓇᖁᓪᓗᒋᑦ ᐃᖅᑲᓇᐃᔮᔅᓴᒧᑦ 

ᓴᓇᔨᐅᓂᕐᒧᓪᓗ ᓄᓇᓕᓗᑦᑖᑎᓐᓂ. ᓄᓇᓕᑦᑎᓐᓂ 

ᓄᑖᒥᒃ ᐃᓕᓐᓂᐊᕐᕕᖃᕆᐊᖃᖅᑐᒍᑦ ᓄᑕᐅᔪᓂᒃ.  

 

ᐅᖃᖅᑎᑦᑎᔩ, ᖃᐅᔨᒪᒐᑦᑕ ᐅᓄᓗᐊᖅᑐᑦ 

ᐃᓄᖁᑎᕗᑦ ᐊᔪᕈᑎᖃᖅᐸᒻᒪᑕ ᖁᐊᖅᓵᕐᓂᑰᓪᓗᑎᒃ, 

ᐃᓱᒪᒃᑯᓪᓗ ᖃᓄᐃᒍᑎᖃᖅᑐᐃᑦ. 

ᒪᑐᐃᖓᕕᒋᑦᑎᐊᕆᐊᖃᖅᑕᕗᑦ. ᖁᕕᐊᓱᓚᐅᖅᐳᖓ 

ᐊᑭᑦᑐᕋᐅᑕᐅᔪᑦ ᓄᓇᕗᒻᒥ ᒪᒥᓴᕐᕕᔅᓴᖅ 

ᒪᑐᐃᖅᑕᐅᓚᐅᕐᒪᑦ ᐱᓇᓱᐊᕈᓯᕆᓚᐅᖅᑕᑎᓐᓂ 

ᐱᕙᓪᓕᐊᓂᖓᓄᓪᓗ ᑐᓴᖃᑦᑕᕈᒪᓂᐊᖅᑐᖓ.  

ᒐᕙᒪᕗᑦ ᓱᓕ ᐊᔅᓱᕈᐃᓐᓇᕆᐊᖃᕐᓂᐊᖅᑐᑦ 

ᐱᓕᕆᖃᑎᒌᓐᓂᖃᑦᑎᐊᕋᓗᐊᕐᒪᖔᖅ 

ᐅᖃᖃᑎᒌᓐᓂᖃᑦᑎᐊᕋᓗᐊᕐᒪᖔᕐᓘᓐᓃᑦ 

ᐱᓇᓱᐊᖃᑎᒌᑦᑐᓂᒃ ᑕᒪᒃᑯᐊ ᐊᒃᓱᕈᕐᓇᖅᑐᑦ 

ᐱᓪᓗᒋᑦ.  

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2031 

ᐅᖃᖅᑎᑦᑎᔩ, ᐅᑉᐱᕈᓱᓪᓚᕆᑉᐳᖓ ᑮᓇᐅᔭᓕᕆᔨᐅᑉ 

ᒥᓂᔅᑕᖓᑦ ᐃᓕᑕᖅᓯᒻᒪᑦ ᐃᓱᒪᓕᕆᓂᖅ ᐊᓯᖏᓪᓗ 

ᐃᓱᐊᙱᑲᓐᓂᕈᓐᓃᐸᒻᒪᑕ ᐊᖏᕐᕋᖃᙱᓂᕐᒧᑦ 

ᐃᖅᑲᓇᐃᔮᖃᙱᓂᕐᒥᓪᓗ. 

ᐃᓕᓐᓂᐊᑎᑦᑎᕙᓪᓕᐊᒋᐊᖃᖅᐳᒍᑦ 

ᐃᖅᑲᓇᐃᔭᖅᑏᑦ ᓱᓕ ᐃᓄᖁᑎᑦᑎᓐᓂᒃ 

ᐱᕚᓪᓕᑎᑦᑎᓂᐊᖅᑐᒍᑦ ᐊᑲᐃᓪᓕᐅᕈᑕᐅᔾᔪᐊᖅᑐᓪᓗ 

ᐅᖃᐅᓯᕆᓵᖅᑕᒃᑲ ᓄᖑᑉᐹᓪᓕᖁᓪᓗᒋᑦ.  

 

ᐅᖃᖅᑎᑦᑎᔩ, ᐅᖃᖅᑲᐅᒐᒪ ᐅᐊᑦᑎᐊᖅ 

ᖁᕕᐊᓱᓚᐅᙱᓂᓐᓂᒃ ᑮᓇᐅᔭᖅᑐᕈᑎᔅᓴᓄᑦ 

ᐅᓂᒃᑳᖅᑕᐅᔪᑦ ᐃᓪᓗᓕᕆᓂᕐᒥᒃ ᐅᖃᐅᓯᖃᓚᐅᕐᒪᑦ.  

ᑭᓯᐊᓂ ᐃᒻᒥᓃᖅᐸᓐᓃᑦ ᐃᓅᓯᕐᒥᒃ ᑭᐱᓯᕙᑦᑐᑦ 

ᐅᖃᐅᓯᐅᓚᐅᙱᒻᒪᑦ.  

ᐅᖃᐅᓯᕆᑦᑎᐊᕆᐊᖃᖅᑎᓪᓗᑕ ᑕᒪᑐᒪᙵᑦ.  

 

ᐅᖃᖅᑏ, ᑕᒪᓐᓇ ᓄᖅᑲᖅᑎᑕᐅᔾᔫᒥᖁᓪᓗᒍ 

ᓯᕗᓪᓕᐅᔾᔭᐅᔭᕆᐊᓕᒃ. ᑐᑭᓯᐅᒪᕗᖓ ᐅᓄᓛᖑᒻᒪᑕ 

ᐃᒻᒥᓂᒃ ᑭᐱᓯᕙᑦᑐᑦ ᑲᓇᑕᓗᑦᑖᒥ. ᐃᓕᑕᕆᓪᓗᒍ 

ᒐᕙᒪᐅᓚᐅᖅᑐᑦ ᐊᔾᔨᒌᙱᑦᑐᓂᒃ 

ᖃᓄᖅᑑᕈᑎᖃᕋᓱᖃᑦᑕᖅᓯᒪᒻᒪᑕ ᐃᒻᒥᓂᒃ 

ᑭᐱᓯᕙᓐᓂᖅ ᐃᓅᓯᕐᒥᒃ ᐱᓪᓗᒍ. ᑖᒃᑯᐊ 

ᒥᓂᔅᑕᐅᔪᖅ ᒐᕙᒪᒃᑯᓐᓄᑦ ᐱᓕᕆᐊᔅᓴᖃᕐᒥᒻᒪᑦ 

ᑕᒪᒃᑯᐊ ᓄᖅᑲᕐᔫᒥᖁᓪᓗᒋᑦ ᐆᒻᒪᕐᔫᒥᖁᓪᓗᒋᓪᓗ.  

ᒐᕙᒪᕗᑦ ᓄᖅᑲᑎᑦᑎᒐᓱᓐᓂᕗᑦ ᐃᒻᒥᓂᒃ ᐃᓅᓯᕐᒥᒃ 

ᑭᐱᓯᕙᑦᑐᓂᒃ. ᐊᕐᕌᒎᓂᐊᖅᑐᒥᒃ ᓂᕆᐅᓐᓂᐊᖅᐳᖓ 

ᓯᕗᓪᓕᐅᔾᔭᐅᔪᑦ ᐱᓪᓗᒋᑦ ᐊᕐᕌᒎᓛᖅᑐᒧᑦ 

ᑮᓇᐅᔭᖅᑑᑎᔅᓴᓄᑦ. 

 

ᐅᖃᖅᑎᑦᑎᔩ, ᐱᐊᓂᒍᒪᕗᖓ ᐅᓪᓗᒥ 

ᐃᖅᑲᐅᒪᒍᒪᓪᓗᒍ ᐋᓐᓂᐊᖅᑐᓕᕆᔨᒻᒪᕆᒃ ᓘᒃᑖᖅ 

ᐹᑐᓴᓐ.  

 

>>ᐸᑦᑕᑐᖅᑐᑦ 

 

ᐅᓪᓗᖏᓐᓂ ᓄᕙᔾᔪᐊᕐᓇᖃᖅᑎᓪᓗᒍ 

ᐊᔅᓱᕈᕐᓇᕕᔾᔪᐊᖅᑎᓪᓗᒍ ᑖᓐᓇ ᓘᒃᑖᖅ ᐹᑐᓴᓐ 

ᓴᐃᒪᒍᑎᒋᔪᓐᓇᓚᐅᕋᑦᑎᒍ ᑕᒪᒃᑯᐊᓗ 

ᐃᖅᑲᐅᒪᒍᒪᕙᒃᑲ ᐋᓐᓂᐊᓯᐅᖅᑏᑦ, ᑐᓵᔩᑦ, 

ᐋᓐᓂᐊᖅᑐᓕᕆᔨᐅᔪᐃᓪᓗ 

ᐊᓂᒍᐃᑎᑦᑎᒍᓐᓇᓚᐅᕐᒪᑕ ᐅᕙᑦᑎᓐᓂᒃ 

ᐊᔅᓱᕈᕐᓇᖅᑐᒻᒪᕆᐅᑎᓪᓗᒍ.  

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᑲᑎᓚᐅᖅᐳᒍᑦ 

ᓄᕙᔾᔪᐊᕐᓇᖃᖅᑎᓪᓗᒍ.  

ᐱᓇᓱᐊᖃᑎᒌᑦᑎᐊᕈᓐᓇᓂᕗᓪᓗ ᑖᒃᑯᐊ 

ᐊᔭᐅᖅᑕᐅᒍᐃᓐᓇᓚᐅᕐᒥᒻᒪᑕᓗ ᑕᐅᑐᒐᓱᑦᑎᓪᓗᑕ 

ᐱᔾᔪᑎᔅᓴᖃᑦᑎᐊᖏᒃᑲᓗᐊᖅᑎᓪᓗᑕ 

ᐱᔭᕆᐊᔅᓴᓕᒻᒪᕆᐊᓘᑎᓪᓗᑕ ᓯᕗᓂᔅᓴᑎᓐᓂ.  

 

ᖁᔭᓐᓇᒦᖅᐸᒋᑦ ᐅᖃᖅᑎᑦᑎᔩ ᑲᑎᒪᔨᐅᖃᑎᒃᑲᓗ 

ᐅᓪᓗᒥ ᓈᓚᒍᓐᓇᕐᒪᑕ ᐅᕙᓐᓂᒃ. 

ᓂᕈᐊᖅᑎᖁᑎᒃᑲᓗ ᐱᓗᐊᖅᑐᒥᒃ ᐃᓐᓇᖁᑎᕗᑦ 

ᖁᔭᓐᓇᒦᕈᒪᓪᓗᒋᑦ ᐊᔭᐅᖅᑐᐃᑦᑎᐊᓚᐅᕐᒪᑕ 

ᐃᑲᔪᖅᑐᐃᑦᑎᐊᓚᐅᕐᓂᖏᓐᓄᓪᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 11. 

ᐊᑎᓕᐅᖅᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 12. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. ᑲᑎᒪᔾᔪᑎᒃᓴᖅ 13. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 14. ᓴᖅᑭᑎᑦᑎᓂᖅ 

ᑎᑎᕋᖅᓯᒪᔪᓂᒃ. ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 106 - 6(2): 

ᐊᑭᓕᖅᓲᑎᒋᔭᓄᑦ ᐃᒡᓗᓕᒑᔾᔪᒻᒥ ᐃᒡᓗᓂᒃ 

ᐊᑐᖅᑎᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐃᓪᓗᒨᖅᓯᔪᒪᕗᖓ 

ᑎᑎᕋᖅᓯᒪᔪᓂᒃ ᐊᑎᖃᖅᑐᓂᒃ ᐊᑎᓕᐅᖅᓯᒪᔪᓂᒃ 

27 ᐃᒡᓗᓕᒑᕐᔪᒻᒥ ᓄᓇᖃᖅᑑᔪᓂᒃ 

ᑎᑎᕋᖅᑐᕕᓂᐅᓪᓗᑎᒃ ᐃᑲᔪᖅᑐᐃᓂᕐᒥᓂᒃ ᑕᒪᒃᑯᐊ 

ᐃᓪᓗᒧᑦ ᐊᑐᖅᑐᐊᓂᕐᒧᑦ ᐋᖅᑭᑦᑕᐅᕙᓐᓂᖏᑦ 

ᕿᒥᕐᕈᔭᐅᕙᓐᓂ ᐋᖅᑭᒋᐊᖅᑕᐅᓂᖏᓐᓄᑦ.  

 

ᑕᒪᒃᑯᐊ ᑎᑎᖅᑲᐃᑦ ᒪᓕᒻᒪᕆᙱᒃᑲᓗᐊᖅᑐᑎᒃ 

ᒪᓕᒐᖅ 43 ᐊᑖᓄᑦ ᑕᑯᑎᑦᑎᒻᒪᑦ 

ᓂᕈᐊᖅᑎᖁᑎᒋᔭᒪ ᐱᒻᒪᕆᐅᑎᒋᓂᖓᓂᒃ ᑕᒪᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2032 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. ᑐᓴᕈᑏᑦ 

ᐱᒋᐊᖅᑎᑕᐅᔪᓂᒃ. ᑲᑎᒪᔾᔪᑎᒃᓴᖅ 16. ᑐᓴᕈᑏᑦ 

ᐱᒋᐊᖅᑎᑕᐅᔪᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᔅᓴᓄᑦ. ᑲᑎᒪᔾᔪᑎᒃᓴᖅ 17. 

ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 20. ᐃᓱᒪᔅᓴᖅᓯᐅᕐᓂᖏᑦ 

ᑲᑎᒪᔨᑐᐃᓐᓇᐃᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᒪᓕᒐᒃᓴᖅ 12, 16, 17, 18, 19, 20 ᐊᒻᒪᓗ 21 

ᒥᔅᑕ ᕼᐃᒃᔅ ᐃᒃᓯᕙᐅᑕᐅᑎᓪᓗᒍ.  

 

ᒪᓕᑦᑐᒋᑦ ᐱᔪᓐᓇᕐᓂᖃᖅᑎᑕᐅᓂᕋ 

ᐱᒋᐊᖅᑎᑕᐅᓯᒪᒧᖅ 14-6(2) ᑲᑎᒪᔨᕋᓛᑦ 

ᑲᑎᒪᐃᓐᓇᓂᐊᖅᐳᑦ ᐱᔭᕇᕋᓱᓐᓂᕐᒥᓂᒃ.  

 

ᑲᑎᒪᔨᑐᐃᓐᓇᐃᑦ ᐱᒋᐊᓚᐅᙱᓐᓂᖏᓐᓂ 10 

ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:36-ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᖅᑐᑦ 15:59-ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᓂᖅ ᐱᒋᐊᒃᑲᓐᓂᖁᓕᖅᖢᒍ. 

ᑲᑎᒪᑐᐃᓐᓇᕐᓂᕐᒥᒃ ᐅᑯᐊ ᑲᒪᒋᓂᐊᖅᑕᕗᑦ, 

ᒪᓕᒐᒃᓴᖅ 12, 16, 17, 18, 19, 20, ᐊᒻᒪᓗ 21. 

ᖃᓄᐃᓕᖓᔪᒪᕕᓯ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑲᔪᓯᔪᒪᔭᕗᑦ ᕿᒥᕐᕈᓇᓪᓗᑎᒃᑯᑦ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᑦ ᐱᓕᕆᐊᖑᓂᐊᖅᑐᓪᓗ 

ᐸᕐᓇᐅᑎᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑭᖑᓂᐊᒍᑦ ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᒃᐱᑖ ᒪᓕᒐᒃᓴᖅ 18 ᐱᒋᐊᕈᑎᒋᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2023-2024 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ, 

ᑕᑉᐹᓃᖃᑎᖃᕈᒪᕖᑦ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. (ᑐᓵᔨᑎᒎᖏᑦᑐᖅ) ᖁᐊᓇ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᒥᓂᔅᑑᑉ ᐃᑲᔪᖅᑎᖏᑦ 

ᑕᑉᐸᐅᙵᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᑲᐃᓐᓇᒃᑭᑦ. ᖁᔭᓐᓇᒦᒃ. ᒥᔅ ᒍᕌᔅ, 

ᓇᓗᓇᐃᖅᓯᒪᓂᐊᕐᒪᑎᒃ ᑭᒃᑰᖕᒪᖔᑎᒃ 

ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᓴᐅᒻᒥᓐᓂ ᑐᖓᓕᕋ 

ᕇᐸᑲ ᕼᐊᐃᓐᓄ ᑕᓕᖅᐱᓐᓂᓪᓗ ᐊᐃᐳᕋᕼᐊᒻ 

ᓱᓕᒪᓐ, ᐊᑐᐊᒐᓕᕆᓂᕐᒧᑦ ᐊᖓᔪᖅᑳᖅ. ᒪᒥᐊᓇᖅ. 

ᑮᓇᐅᔭᓕᐅᕆᔨᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 

ᑕᐃᒃᑯᐊ ᒪᑐᐃᖅᓯᔾᔪᑏᑦ ᐱᔭᕇᓚᐅᕋᑦᑎᒃᑯᑦ, 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑏᑦ? 

ᐱᑕᖃᙱᒻᒪᑦ. ᒪᒃᐱᖅᑐᒐᖅ ᔩ-4, ᑐᑦᑕᕐᕕᒃ, 

$7,601,000? ᒥᔅᑕ ᐊᓇᕕᓗᒃ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2033 

ᐊᓇᕕᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ 114, ᐱᖓᔪᖓᑦ, 

ᑐᑭᒧᐊᕈᑎ ᐃᓕᓐᓂᐊᖅᑐᓕᕆᔨᒃᓴᓐᓂᒃ 

ᐃᓕᓐᓂᐊᖅᑐᓕᕆᔨᓂᒃ ᕿᓂᕐᓗᑎᒃ 

ᐃᓄᒃᑎᑑᕈᓐᓇᖅᑐᓂᒃ ᐃᓕᓴᐃᔨᖃᕈᓐᓇᕐᓂᐊᕐᒪᑕ 

ᐃᓕᓐᓂᐊᕐᕕᖕᓂ. ᑖᒃᑯᐊ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ 2023-24, ᐊᑕᐅᓯᐅᙱᑦᑐᓂᒃ 

ᐃᓕᓴᐃᔩᑦ ᒥᒃᓵᓄᑦ ᑐᕌᖓᔪᓂᒃ 

ᐅᖃᐅᓯᖃᖅᓯᒪᖕᒪᑕ. ᖃᔅᓯᓂᒃ ᐃᓕᓴᐃᔨᓂᒃ 

ᕿᓂᕆᐊᖃᕋᔅᓯ? (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 85-ᓂᒎᖅ 

ᕿᓂᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᑭᐅᒐᕕᑦ. “ᐋᖅᑭᒃᓱᐃᓗᑎᒃ ᐊᑐᓕᖅᑎᑦᑎᓗᑎᒡᓗ 

ᑐᑭᒧᐊᒍᑎᓂᒃ ᑕᐃᒃᑯᐊ ᐃᓕᓐᓂᐊᕐᓂᓕᕆᓂᕐᒧᑦ 

ᐊᒃᑐᖅᑕᐅᔪᑦ ᑕᒪᒃᑯᐊ 

ᐅᖃᓪᓚᖃᑎᒋᔪᓐᓇᕐᓂᐊᕐᒪᒋᑦ.” ᖃᓄᐃᑦᑐᓂᒃ 

2023-24 ᐊᑐᓕᖅᑎᑦᑎᓂᐊᖅᐱᓯ ᑕᐃᒃᑯᐊ 

ᐃᓕᓴᐃᔩᑦ ᑭᙴᒪᔭᐅᔪᑦ 

ᐃᓂᖏᓐᓅᖅᑕᐅᕙᓪᓕᐊᔪᓐᓇᕐᓂᐊᕐᒪᑕ? 

(ᑐᓵᔨᑎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᑕᖅᑭᑕᒫᖅ 

ᑲᑎᒪᖃᑎᖃᖃᑦᑕᖅᑐᓐ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᒃ ᑐᙵᕕᒃᑯᓐᓂᓪᓗ, 

ᐅᖃᓪᓚᖃᑎᒌᑦᑎᐊᓐᓂᖅᓴᐅᖁᓪᓗᑕ, ᑕᐃᒪ 

ᐊᑯᓚᐃᑦᑐᒃᑯᑦ ᑲᑎᒪᖃᑦᑕᖅᑐᒍᑦ 

ᑐᓴᐅᒪᖃᑎᒌᓐᓂᐊᕋᑕ ᐃᖅᑲᓇᐃᔭᖃᑎᒌᓪᓗᑕ.  

 

ᓲᕐᓗᖃᐃ ᑐᓴᐅᒪᔾᔪᑎᓂᒃ ᑕᐅᖅᓰᖃᑦᑕᓐᓂᐅᒥᑦ 

ᒥᒃᓵᓄᑦ. ᐊᑐᓕᖅᑎᑕᐅᓗᓂ ᐃᓕᓐᓂᐊᕐᓂᓕᕆᓂᕐᒧᑦ 

ᒪᓕᒐᖅ, ᓇᓕᐊᒃ ᐅᖃᐅᓯᖅ ᐊᑐᖅᑕᐅᓗᓂ 

ᐃᓕᓴᐃᖃᑦᑕᕐᓂᐊᕐᓂᖏᑦ ᐊᒻᒪᓗ ᐃᓕᓴᖅᑏᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ ᕿᒥᕐᕈᓇᒃᑕᐅᓗᑎᒃ.  

 

ᓄᓇᕗᒧᓪᓗ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᑲᑎᒪᖃᑎᒋᖃᑦᑕᕐᒥᔭᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖑᓪᓗᒍ. ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ ᐃᓕᓴᐃᔩᑦ ᑲᑎᒪᔨᖏᑦᑕ 

ᑲᑐᔾᔨᖃᑎᒌᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ 

ᓴᖅᑭᑕᐅᓚᐅᖅᓯᒪᖕᒪᑦ ᐊᒻᒪᓗ 2023-24 ᑕᒫᓂ 

$4,000,000 ᐅᖓᑎᐊᕐᔪᐊᓂ ᐊᑭᖃᕐᓂᐊᕐᒪᑦ. 

ᖃᓄᐃᑦᑐᓂᒃ ᑖᒃᑯᐊ ᑲᑐᔾᔨᖃᑎᒌᑦ 

ᐱᓕᕆᐊᒃᓴᖅᑖᖅᑎᑕᐅᓂᐊᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᒃᑯᐊ 

ᑲᑐᔾᔨᖃᑎᒌᑦ ᓄᓇᕘᒥ $3,100,000 

ᑖᖅᑎᑕᐅᓚᐅᖅᓯᒪᔪᑦ ᐊᐅᓚᔾᔪᑎᓄᑦ 

ᑮᓇᐅᔭᖅᑐᕈᑏᑦ ᑕᐃᒃᑯᐊ ᐊᑭᑦᑐᕆᐊᓚᐅᖅᓯᒪᖕᒪᑕ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᒪᓕᒃᖢᒍ. ᑕᒪᓐᓇ 

ᐃᓚᑲᓪᓚᒃᑐᑦ $665,000ᖃᖃᑦᑕᐅᓚᐅᖅᓯᒪᖕᒪᑕ 

ᑭᖑᓂᑦᑎᓐᓂ.   

 

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᓪᓗ 

ᐊᑯᓚᐃᑦᑐᒃᑯᑦ ᑲᑎᒪᖃᑦᑕᖅᑐᑦ 

ᐅᖃᐅᓯᖃᕐᓂᐊᖅᖢᑎᒃ ᐱᒋᐊᖅᑎᑕᐅᔭᕆᐊᓕᖕᓂᒃ 

ᐊᒻᒪᓗ ᑭᓱᓂᒃ ᑭᙴᒪᔭᖃᕐᒪᖔᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᑕᐃᒃᑯᐊ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑐᔾᔨᖃᑎᒌᖏᑦ 

ᑲᑎᒪᖃᑎᒋᖃᑦᑕᖅᑕᖏᑦ, ᐱᔾᔪᑎᒋᔭᐅᓗᓂ ᑕᐃᒃᑯᐊ 

ᓇᓕᐊᖕᓂᒃ ᐅᖃᐅᓯᖅ ᐊᑐᕐᓗᒍ ᒪᓕᒐᖏᑕ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪ 

ᐱᓕᕆᔨᑎᑦ ᑐᙵᓱᒋᑦᑎ. ᐅᓇ ᐊᐱᖅᑯᑎᒋᔪᒪᔭᕋ. 

ᐃᒃᑯᐊ ᐃᓕᓐᓂᐊᖅᑐᓕᕆᔩᑦ ᓄᓇᓕᖕᓂ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᕐᒪᖔᑕ 

ᑲᒪᒋᔭᒃᓴᕆᒋᐊᖃᖅᑕᖏᓐᓄᑦ ᑐᑭᓯᑎᑕᐅᔪᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐄ, ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᕐᕌᒍᑕᒫᖅᓯᐅᖅᑎᒥᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᓂᖏᑦ 

ᐃᖏᕐᕋᔾᔪᑎᒋᓂᐊᖅᑕᖏᓐᓄᑦ ᐊᒻᒪ ᒪᓕᒐᖏᓐᓂᒃ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᖅᐸᑕ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, ᑕᒪᒃᑯᓂᖓ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᑐᓴᐅᒪᑎᑕᐅᑦᑎᐊᖅᖢᑎᒡᓗ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᓪᓗ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋᐅᓇ ᐱᔾᔪᑎᓕᒃ 

ᑕᐃᒃᑯᐊ ᒍᕋᐃᑦ 12-ᒥ ᐊᓂᒍᐃᕙᓪᓕᐊᔪᑦ 

ᖃᔅᓯᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᕐᕌᓂ 262-

ᖑᓚᐅᖅᑐᑦ ᓄᓇᕗᒻᒥ, ᓄᓇᕗᓕᒫᕐᒥ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᕙᕋ ᒥᓂᔅᑕ. ᑲᑎᓕᒫᖅᖢᒋᑦ 262 

ᐃᓱᓕᑦᑎᓚᐅᖦᖤᖅᐳᑦ ᐊᓂᒍᐃᓪᓗᑎᒡᓗ ᐊᕐᕌᓂ. 

ᖃᓄᓪᓗᐊᖅ ᐳᓴᓐᑎᑎᒍᑦ ᑖᓐᓇ ᑕᑯᓐᓇᕈᑦᑎᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᒃᑯᐊ 

ᕿᒥᕐᕈᓇᒃᑕᕗᑦ ᖃᔅᓯ ᐳᓴᓐᑎᒦᒻᒪᖔᑦ ᑕᐃᒃᑯᐊ 

ᐃᓱᓕᑦᑎᕙᓪᓕᐊᔪᑦ ᒍᕋᐃᑦ 12-ᒥ, 10 

ᐳᓴᓐᑎᓗᐊᒥᖃᐃᑦ ᐊᕐᕌᒍᑕᒫᖅ ᑕᑯᓐᓇᕐᓗᒋᑦ 

ᐅᓄᖅᓯᕙᓪᓕᐊᔪᑦ 1990-ᒥ ᐱᒋᐊᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, 

ᒥᔅᑕ ᓚᐃᑦᓯᑑᓐ. ᐊᐱᕆᒃᑲᐃᓐᓇᕈᒪᓪᓗᖓ, ᑖᒃᑯᐊ 

ᐅᓄᖅᓯᕙᓪᓕᐊᖅᑰᔨᒐᓗᐊᖅᑎᓪᓗᒋᑦ ᑕᐃᒃᑯᐊ 

ᐳᓴᓐᑎᖏᒃᑎᒎᖅᓯᒪᖏᑦᑐᑦ ᐊᒻᒪᓗ ᓇᐃᓴᐃᔾᔪᑏᑦ 

ᓄᑖᙳᕆᐊᖅᑎᑕᐅᕙᓪᓕᐊᖕᒪᑕ. ᖃᖓᑕᐃᒪ 

ᑕᐃᒃᑯᐊ ᓄᑖᑦ ᓇᓕᖅᑯᑦᑎᓂᖅᓴᓪᓗ ᓇᐃᓴᐅᑎᓂᒃ 

ᖃᖓ ᑕᑯᓛᖅᐱᑎᒍ? ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑐᖏᓕᕋ 

2035 

ᑭᐅᖁᓪᓗᒍ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ ᒥᔅ 

ᕼᐊᐃᓐᓄ. 

 

ᕼᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓄᓇᕘᑉ 

ᐃᓗᐊᓂ ᖃᔅᓰᓐᓇᓐᖑᕐᒪᑕ ᐃᓄᖏᑦ ᐊᒻᒪᓗ 

ᓄᓇᓕᓐᓂ ᐃᓄᒋᐊᓐᓃᓐᖔᖅᑐᓂᒃ 

ᐊᔾᔨᒋᙱᑕᖓᓂᒃ ᓇᐃᓴᐃᖃᑦᑕᕋᑦᑕ 

ᐃᓕᓐᓂᐊᖅᑎᓂᒃ. ᒫᓐᓇ 262 ᒫᓐᓇᒧᑦ ᐅᓪᓗᒥᒧᑦ 

ᑎᑭᑦᑐᒍ, ᐃᓱᓕᑦᑎᓯᒪᔪᐃᑦ ᐃᓕᓐᓂᐊᕐᓂᖏᓐᓂ 

ᕿᒥᕐᕈᐊᖅᑕᕗᑦ ᖃᓄᖅ ᐃᓄᑭᑦᑐᒥᐅᑦ 

ᐃᓕᓂᐊᖅᑎᑕᖃᖅᑎᓪᓗᒍ 

ᓇᐃᓴᐃᑦᑎᐊᖃᑦᑕᕈᓐᓇᕐᒪᖔᑦᑎᒍ, ᐱᐅᓂᖅᓴᐅᓗᓂ 

ᐅᕝᕙᓘᓐᓃ ᐱᐅᙱᓐᓂᖅᓴᐅᓗᓂᐅᖏᑦᑐᖅ. ᑭᓯᐊᓂ 

ᓱᓕᔪᒥᒃ ᐊᒥᓲᓂᖏᓐᓂᒃ ᐅᖃᖃᑦᑕᕐᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ. ᒥᓂᔅᑕ ᐅᖃᖅᑲᐅᖕᒪ ᑕᐃᒃᑯᐊ 

ᐃᓱᓕᑦᑎᕙᓪᓕᐊᔪᑦ ᕿᒥᕐᕈᓇᒃᑕᐅᔪᕉᖅ. ᒫᓐᓇ 

ᐅᖃᐅᑎᔪᓐᓇᖅᐱᖔ ᑭᓱᑦ ᐃᓚᐅᖕᒪᖔᑕ ᒫᓐᓇ 

ᓇᐃᓴᐅᑏᑦ ᐋᖅᑭᒃᓱᖅᑕᐅᖃᑦᑕᕐᓂᖏᑦ 

ᖃᓄᐃᓕᖓᖕᒪᖔᖏᑦ ᐊᒻᒪᓗ ᑭᓱᑯᑦᑎᖏᑦ 

ᕿᒥᕐᕈᓇᒃᑕᐅᓐᓂᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐊᒡᒍᖅᑐᖃᑦᑕᖅᑕᕗᑦ ᐃᓱᓕᑦᑎᔪᑦ 

ᖃᔅᓯᐅᖕᒪᖔᖏᓪᓗ ᐃᓕᓐᓂᐊᕐᕕᖕᒦᑦᑐᑦ. 

ᑲᑎᓕᒫᓪᓗᒋᑦ ᑕᐃᒃᑯᐊ ᐃᓱᓕᑦᑎᔪᑦ ᑖᒃᑯᐊ 

ᐃᓱᓕᑦᑎᔪᑦ ᖃᓄᑐᐃᓐᓇᖅ ᐊᕐᕌᒍᖃᕋᔭᕐᒪᑕ ᐃᓄᐃᑦ 

ᐅᓄᕐᓂᖏᑦ 17 ᐊᒻᒪᓗ 18 ᐊᑯᓐᓂᖏᓐᓂ 

ᐊᕐᕌᒍᓖᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᖢᑎᓪᓗ ᒥᓂᔅᑕ. ᖃᔅᓯᓪᓗᐊᖑᖕᒪᖔᑕ 

ᓄᓇᕘᓕᒫᒥᑦ 17 ᐊᒻᒪ 18 ᐊᕐᕌᒍᖃᖅᑐᑦ 

ᐊᒥᓲᓂᖓ ᓄᓇᕗᑦ ᑕᐅᑐᙳᐊᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᒃᑯᓄᖓ 

ᑐᕌᖓᔪᓂᒃ ᐱᓯᒪᙱᑦᑐᒍᑦ. ᑭᖑᓂᐊᒍᑦ 

ᑎᑎᖅᑲᑎᒍᑦ ᓇᓗᓇᐃᖅᓯᕕᐅᔪᓐᓇᓛᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᒡᓗ ᒥᓂᔅᑕ. ᐊᓯᐊᓄᑦ ᐊᐱᖅᑯᑎᒋᔪᒪᔭᓐᓄᑦ 

ᓅᓐᓂᐊᓕᕋᒪ. ᖁᔭᓐᓇᒦᕈᒪᓪᓗᒍᓗ ᒥᓂᔅᑕ ᑖᓐᓇ 

ᑎᑎᕋᓚᐅᕐᒪᑦ ᑲᑎᒪᔨᕋᓛᓄᑦ, 

ᕿᒥᕐᕈᓇᓚᐅᖅᑎᓪᓗᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ 

ᑕᖅᑭᐅᓚᐅᖅᑐᒥ. ᐊᑕᐅᓯᕐᖑᓇ 

ᐃᓚᓕᐅᔾᔭᐅᓯᒪᓚᐅᙱᒻᒪᑦ ᑎᑎᖅᑲᔅᓯᓐᓂ. 

ᓇᐃᓴᐅᑎᓂᒃ ᐱᔾᔪᑎᓕᒃ ᐊᓂᒍᐃᓯᒪᔪᑦ 

ᖁᕝᕙᓯᖕᓂᓖᑦ 12 ᖃᔅᓯᐅᖕᒪᖔᑦ ᐊᒻᒪᓗ 

ᖃᔅᓯᐅᖕᒪᖔᑦ ᒍᕋᐃᑦ 1-ᒦᑦᑐᑦ. ᑕᐃᒪᓐᓇ 

ᐅᓄᕐᓂᓪᓗᐊᖏᓐᓂᒃ ᓇᓚᐅᑦᑖᕐᓗᓯ ᑕᑯᒍᑦᑎᒃᑯ 

ᖃᐅᔨᒪᓇᕐᓂᐊᖅᑐᖅ ᓯᕗᓂᒃᓴᑦᑎᓐᓂ ᖃᔅᓯᑦ 

ᐃᓱᓕᑦᑎᓪᓗᐊᕐᒪᖔᖏᑦ.  

 

ᑖᒃᑯᐊ ᑎᑎᕋᖅᑕᐅᖃᓯᐅᔾᔭᐅᓚᐅᖅᓯᒪᙱᒻᒪᑕ 

ᑖᒃᑯᐊᖃᐃ ᐃᓕᖕᓂᖔᖅ ᑐᓴᕐᕕᒋᓛᖅᐸᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ,(ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. ᒪᒥᐊᓇᖅ. ᑖᓐᓇ ᐊᐱᖅᑯᑦ 

ᑕᑯᔭᐅᖅᑰᕐᓂᖏᒻᒪᑦ. ᑭᖑᓂᐊᒍᑦ ᑕᒪᒃᑯᓄᖓ 

ᑐᕌᖓᔪᓂᒃ ᑎᑎᖅᑲᑎᒍᑦᑕᐅᖅ 

ᓇᓗᓇᐃᔭᐃᔪᓐᓇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2036 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. 

ᓂᕆᐅᓇᖅ. ᓅᓪᓗᖓ ᐊᓯᐊᓄᑦ 

ᐊᐱᖅᑯᑎᒋᔪᒪᔭᓐᓄᑦ. ᐊᒻᒪᓗ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑏᑦ, ᒪᒃᐱᖅᑐᕋᖅ 113, ᓯᕗᓪᓕᐅᔾᔭᐅᓯᒪᔪᑦ 

ᐃᓱᐸᓗᐊᓂ “ᐃᖅᑲᓇᐃᔭᖃᑎᖃᕐᓂᐊᖅᑐᒡᒎᖅ 

ᐃᓕᓐᓂᐊᕐᕕᖕᓂ ᓂᕆᑎᑦᑎᓂᐅᑉ ᒥᒃᓵᓄᖓᔪᑦ 

ᐱᐅᓯᓂᖅᓴᐅᖁᓪᓗᒋᑦ.” ᑕᕝᕙᓂ ᐅᖃᖅᓯᒪᒻᒪᑦ 

ᑕᒪᒃᑯᐊ “ᓂᕿᓕᕆᓂᕐᒧᑦ ᐱᓕᕆᐊᑦ 

ᐃᑲᔪᖅᓱᖅᑕᐅᒻᒪᑕ ᓄᓇᓕᓐᓂ ᐊᒻᒪᓗ 

ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᓄᑦ 

ᐊᑭᓕᖅᓱᖅᑕᐅᒐᑎᒃ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᒋᐊᖅᑎᑦᑎᓯᒪᓕᖅᑐᑦ ᒐᕙᒪᒃᑯᑦ ᐱᓕᕆᕕᖏᓐᓂᒃ 

ᐱᔭᕆᐊᑭᓪᓕᑎᕆᔨᐅᖃᑎᒌᓂᒃ ᓇᓗᓇᐃᖅᓯᖁᓪᓗᒋᑦ 

ᑭᓐᖒᒪᔭᐅᔪᓂᒃ ᐊᒻᒪ ᖃᓄᖅ 

ᐱᐅᓯᒋᐊᖅᑕᐅᔪᓐᓇᕐᒪᖔᑕ ᐊᒻᒪ 

ᐊᔾᔨᒌᓕᖅᑎᑕᐅᔪᓐᓇᕐᒪᖔᑕ ᐃᓕᓐᓂᐊᕐᕕᖕᓂ 

ᓂᕆᔾᔪᑕᐅᖃᑦᑕᖅᑐᑦ ᐃᓕᓐᓂᐊᕐᕕᓕᒫᓂ."  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᑕᒪᑐᒪ ᒥᒃᓵᓄᑦ ᐊᒻᒪᓗ ᑐᓴᖅᑎᑦᑎᓗᓂ ᖃᖓ 

ᑖᒃᑯᐊ ᒐᕙᒪᒃᑯᑦ ᐱᓕᕆᕕᖏᑦᑕ ᑲᑎᒪᔨᕋᓛᖏᑦ 

ᓴᖅᑭᑕᐅᓚᐅᕐᒪᖔᑕ, ᖃᑦᑎᐊᑎᖅᖢᑎᒃ 

ᑲᑎᒪᓯᒪᓕᓚᐅᖅᐸᑦ ᐊᒻᒪᓗ 

ᖃᓄᐃᓕᐅᖅᓯᒪᓕᕐᒪᖔᑕ ᐅᓪᓗᒥᒧᑦ ᑎᑭᖦᖢᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ)ᐃᒃᓯᕙᐅᑖᖅ. ᑕᒫᓂ 

ᑎᓴᒪᐃᖅᓱᖅᖢᑕ ᑲᑎᒪᓯᒪᓕᖅᑐᒍᑦ ᐊᒻᒪ 

ᐃᖅᑲᓇᐃᔭᖅᑏᓐ ᑲᑎᒪᑦᑎᐊᖅᑐᐊᓘᖃᑦᑕᖅᓯᒪᔪᑦ, 

ᐃᓕᓐᓂᐊᕐᕕᖕᒥ ᓂᕆᑎᑦᑎᖃᑦᑕᕐᓂᖅ 

ᐱᐅᓯᒃᑲᓐᓂᖅᓯᒪᓕᖅᑐᖅ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᖓ ᑲᑎᒪᖃᑎᒋᓚᐅᖅᖢᑎᒃᑯᑦ 

ᑕᒪᓐᓇ ᐱᐅᓯᒃᑲᓐᓂᖁᓪᓗᒍ ᓂᕆᑦᑎᑦᑎᖃᑦᑕᕐᓂᖅ. 

ᑲᑎᒪᖃᑎᒋᖃᑦᑕᓛᕈᒥᓇᖅᖢᑎᒡᓗ ᓯᕗᓂᒃᓴᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑖ. ᑐᓴᕈᒥᓇᖅᑐᖅ ᐱᐅᔪᖅ 

ᑐᓴᕐᓂᖅ. ᐅᓇ ᐊᐱᖅᑯᑎᒋᓕᕐᒥᓗᒍ. ᖃᓄᖅ 

ᐃᓕᓴᖅᑎᕗᑦ ᐱᐅᓯᒋᐊᕈᑎᓂᒃ ᒫᓐᓇ 

ᓂᕆᑎᑕᐅᖃᑦᑕᕋᓗᐊᕐᒪᑕ ᖃᖓᓕ 

ᐱᐅᓯᒃᑲᓐᓂᖅᑎᑕᐅᔪᒥᒃ ᑖᐃᒃᑯᐊ 

ᓂᕆᖃᑦᑕᖅᑕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ 

ᑕᐃᒪᙵᓕᒫᖅ ᐱᓕᕆᐊᕆᔭᕗᑦ. 

ᐃᑲᔪᖅᓱᐃᓐᓇᖃᑦᑕᕋᓱᒃᖢᑕᓗ ᐃᓕᓐᓂᐊᕐᕕᓕᒫᓂᒃ. 

ᑲᑎᒪᖃᑎᒋᖃᑦᑕᐃᓐᓇᕐᓂᐊᖅᑕᕗᑦ 

ᐃᖅᑲᓇᐃᔭᖅᑎᕗᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ. 

ᐊᒻᒪᓗ ᑕᐃᒃᑯᐊ ᐃᓕᓐᓂᐊᕐᓂᓕᕆᓂᕐᒥᒃ 

ᐱᓕᕆᐊᖃᕈᒪᓲᑦ, ᑲᒪᒋᔭᖃᕈᒪᔪᓪᓗ 

ᓂᕆᑎᑦᑎᖃᑦᑕᕐᓂᖅ ᐱᔾᔪᑎᒋᓪᓗᒍ. 

(ᑐᓵᔨᑎᒍᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᑲᐅᖕᒪᑦ ᒐᕙᒪᑐᖃᒃᑯᑦ ᒥᓂᔅᑕᖓᓂᒃ 

ᑲᑎᖃᑎᖃᓚᐅᕐᓂᕋᖅᑐᓂ. ᐊᐅᓚᔨᑦᓯᐊᕈᒪ 

ᒐᕙᒪᒃᑯᑦ ᖁᓕᓂᒃ ᑲᓇᑕᒥ ᓂᕆᑎᑦᓯᕙᓐᓂᕐᒧᑦ 

ᑐᕌᖓᔪᓂᒃ ᐱᓕᕆᐊᖃᕐᒪᑦ.  

 

ᖃᓄᖅ ᐃᓚᐅᑎᒍᓐᓇᖅᓯᓯᒪᕙᑦ ᑕᒪᑐᒧᖓ 

ᒐᕙᒪᑐᖃᒃᑯᑦ ᐱᓇᓱᒃᑖᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᒃᑯᐊ ᑲᑎᒪᓃᑦ 

ᓴᓂᕌᒍᑦ ᒐᕙᒪᑐᖃᒃᑯᑦ ᒥᓂᔅᑕᖓᓂᒃ 

ᑲᑎᖃᑎᖃᓚᐅᖅᑎᓪᓗᖓ ᑖᒃᑯᐊ ᒐᕙᒪᑐᖃᒃᑯᓐᓂᑦ 

ᑲᑎᒪᖃᑎᖃᓚᐅᖅᓯᒪᒻᒥᔪᖓ ᔪᓚᐃ-ᖑᑎᓪᓗᒍ 

ᕆᔭᐃᓇᒥ ᐅᖃᐅᓯᖃᖅᑎᓪᓗᒋᑦ 

ᓂᕆᑎᑦᓯᕙᓐᓂᐊᔪᒥ ᐃᓕᓐᓂᐊᕐᕕᐅᔪᒥ ᐊᒻᒪ 

ᐸᐃᕆᕕᐅᕙᑦᑐᓂᒃ. 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2037 

ᑲᑎᒪᓂᑦᑕ ᐃᓚᖓᓐᓂᒃ ᐅᖃᐅᓯᕆᓚᐅᖅᓯᒪᔭᕗᑦ 

ᑖᒃᑯᐊ ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᐃᓪᓗ ᑲᓇᑕᒥ 

ᑲᑎᒪᓂᐊᓄᑦ. ᐃᓛᒃ, ᓇᓗᓇᙱᒻᒪᑦ ᐃᓱᒫᓘᑕᐅᖕᒪ 

ᓂᕿ ᓄᓇᕗᒻᒥ. ᖃᓄᕐᓕ ᐱᕚᓪᓕᕈᓐᓇᖅᐹ 

ᓂᕆᑎᑦᑎᕙᓐᓂᖅ ᐃᓕᓴᕐᕕᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ ᐅᖃᖃᑎᖃᖅᑎᓪᓗᓯ 

ᒐᕙᒪᑐᖃᒃᑯᓐᓂᒃ ᑖᔅᓱᒪᙵᑦ ᐱᓇᓱᒃᑕᐅᔪᒥᒃ 

ᐅᖃᓚᐅᖅᐸᑦ ᐅᓪᓗᒥᒃ ᑭᒡᓕᓕᐅᕆᓯᒪᒻᒪᖔᑕ 

ᓴᖅᑭᑕᐅᕙᓪᓕᐊᖃᑦᑕᕋᔭᕐᓂᖓ ᒪᓕᑦᑐᒍ? 

ᐅᓪᓗᖅᓯᐅᖅᑕᐅᓯᒪᕙᑦ? ᑭᒡᓕᖃᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒫᓐᓇᐅᔪᖅ 

ᐅᓪᓗᖅᓯᐅᖅᓯᒪᔪᖃᙱᑦᑐᖅ ᑭᓯᐊᓂ 

ᕿᓚᒥᐅᔾᔫᒥᖁᒥᓇᕐᓂᐊᖅᑐᖅ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐃᓕᓐᓂᐊᕐᕕᐊᓗᒻᒥᒃ 

ᓄᑖᖅ ᐊᒻᒪᓗ ᓄᑖᙳᕆᐊᖅᑕᐅᒋᐊᖃᕐᓂᖏᑦ 

ᓂᕐᕆᕖᑦ ᑖᒃᑯᐊ ᐃᓚᓕᐅᖅᑕᐅᕙᓪᓕᐊᔪᑦ ᐅᕙᒍᑦ 

ᑭᙳᖅᑕᕗᑦ ᒪᓕᒐᓱᐊᕐᓂᕗᑦ ᒪᓕᑦᑐᒍ. 

(ᑐᓵᔨᑎᒎᖏᑦᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᒻᒪᕆᐅᓪᓗᓂ 

ᐅᖃᐅᓯᐅᔪᖅ ᐅᕙᓐᓄᑑᙱᑦᑐᖅ, ᑕᒪᑉᑎᒻᓄᑦ,  

ᐱᓗᐊᖅᑐᒥᒃ ᐃᓅᓱᑦᑐᖁᑎᑦᑎᓐᓄᑦ.  

ᐃᓱᒫᓘᑎᒋᖃᑦᑕᕐᓂᕋᖅᓯᒪᒐᑉᑯ ᑖᓐᓇ ᑕᓪᓕᒫᓂᒃ 

ᒪᓕᒐᓕᐅᕐᕕᒃ ᐱᑎᓪᓗᒍ.  

 

ᖁᕕᐊᓱᑉᐳᖓ ᑖᓐᓇ, ᐱᒻᒪᕆᐅᔪᒧᑦ ᐱᓕᕆᐊᖅ 

ᐱᐅᓯᒋᐊᖅᓯᒪᒻᒪᑦ  ᑲᑐᔾᔨᓗᑕ ᐊᑖᓃᖃᓯᐅᑎᒻᒪᑦ 

ᓯᕗᓪᓕᐅᔾᔭᐅᓂᖓ. 

ᐊᑦᓱᐊᓗᒃ ᓂᕆᐅᑉᐳᖓ ᐊᑦᑐᐃᓂᖃᑦᓯᐊᓚᖓᖕᒪᑦ 

ᐃᓄᓐᓂᒃ ᐊᒥᓱᓂᒃ.  

 

ᐊᐱᖅᑯᑎᒋᓚᐅᖅᑲᐃ, ᖃᖓᒃᑯᑦ ᒥᓂᔅᑕ 

ᓂᕆᐅᒐᔭᙳᐊᖅᐸ ᑐᓴᖅᑎᑕᐅᒐᔭᙳᐊᕐᓂᖓᓂᒃ 

ᑖᑦᓱᒧᖓ ᓂᕆᑎᑦᓯᕙᓐᓂᐅᔪᒧᑦ 

ᐃᓕᓴᕐᕕᖁᑎᑦᑎᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ 

ᑲᒪᒋᔭᐅᕙᓐᓂᖓ ᐊᒥᓱᓄᑦ ᐱᓕᕆᐊᖑᕙᒻᒪᑦ 

ᑲᑎᒪᒃᑲᓐᓂᕆᐊᖃᖅᐸᑦᓱᑎᓪᓗ ᐊᒻᒪ 

ᐃᖅᑲᓇᐃᔭᖅᑏᓪᓗ. ᒐᕙᒪᑐᖃᒃᑯᑦ ᒥᓂᔅᑕᖓᓂᒃ 

ᑲᑎᖃᑎᖃᓚᐅᖅᑎᓐᓇᖓ ᑐᓴᖅᓴᑦ 

ᓯᕗᓕᐅᖅᑎᑎᒎᕆᐊᖃᕋᔭᕐᒪᑦ 

ᓯᕗᒧᓚᐅᙱᓐᓂᖓᓂ. ᐅᓪᓗᓚᒃᑖᕐᒥᒃ 

ᖃᐅᔨᒪᙱᒃᑲᓗᐊᖅᑐᖓ. ᓂᕆᐅᒃᑲᓗᐊᖅᑐᖓᓕ 

ᕿᓚᒥᐅᔾᔫᒥᓛᕐᒪᑦ ᑐᓴᕈᒥᓇᖅᑑᓪᓗᓂᓗ. 

(ᑐᓵᔨᑎᒎᖏᑦᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᒻᒥᔪᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᒍᕌᔅ ᐱᓕᕆᔨᑎᓪᓗ. 

ᐊᓕᐊᓇᐃᑦ ᑕᑯᖃᑦᑕᕋᒃᑭᑦ.  

 

ᑕᒪᒃᑯᐊ ᐃᓚᐅᖃᑕᐅᔪᑦ ᐱᓕᕆᖃᑕᐅᔪᑦ 

ᐱᓇᓱᖃᑎᖃᖅᐸᓐᓂᔅᓯᓐᓄᑦ. ᑖᓐᓇ ᑕᒪᐃᓐᓄᖅᑲᐃ 

ᐊᐱᖅᑯᑎᒋᑲᐃᓐᓇᕐᓗᒍ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᖏᓐᓂᒃ 

ᐸᕐᓇᐸᓪᓕᐊᑎᓪᓗᒋᑦ ᐊᒻᒪᓗ 

ᐅᓂᒃᑳᓕᐅᕈᓘᔭᖅᐸᑦᑎᓪᓗᒋᑦ ᑕᐃᒪᓐᓇᕈᓘᔭᖅ 

ᐊᑐᖅᐸᑉᐱᓰ ᑕᒪᒃᑯᓇᙵᑦ ᐱᑦᓯᐊᖅᑎᒋᓂᖏᓐᓂᒃ 

ᖃᐅᔨᒪᔾᔪᑎᑦᓴᓂᒃ ᑐᑭᓯᑦᓯᐅᒪᑦᓯᐊᖁᓪᓗᓯ 

ᐱᕙᓪᓕᐊᓂᖏᑦᑕ ᑲᒪᒋᔭᓯ ᐊᒻᒪᓗ 

ᐱᕙᓪᓕᐊᓂᖃᕋᓗᐊᕐᒪᖔᑦ ᑕᒪᒻᓇ 

ᑐᕌᒐᕆᒐᓱᑦᑕᓯᓐᓄᑦ ᐱᓇᓱᒃᑕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2038 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ. ᑕᒪᒃᑯᐊ 

ᖃᐅᔨᒪᔾᔪᑎᐅᔪᓐᓇᖅᑐᑦ ᐱᑦᓯᐊᖅᑎᒋᓂᖏᖕᓂᒃ 

ᐊᑐᖅᐸᑦᑕᕗᑦ. (ᑐᓵᔨᑎᒎᖏᑦᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᔅᓱᒧᖓ ᐊᐱᖅᑯᑎᖕᓄᑦ. 

ᓇᓗᓇᐃᖅᑕᐅᖁᑐᐃᓐᓇᖅᑕᕋ 

ᑕᒪᐃᓐᓅᓕᖓᒐᔭᖅᐸᑦ. ᑕᐃᒪᓕ ᒪᑉᐱᒐᖓᓂᒃ 114 

ᓴᓂᕌᓂ ᑎᑎᕋᖅᓯᒪᔪᖅ ᐱᓇᓱᒃᑕᐅᔪᖅ ᑖᓐᓇ 

ᐃᓚᒌᓄᑦ ᖃᓄᑎᒋ ᖃᑦᓯᐊᖅᑎᒋᒐᔪᓐᓂᐊᖅᐸᓯ 

ᐅᓂᒃᑳᓕᐅᖅᐸᓐᓂᓯ ᑖᔅᓱᒧᖓ ᐱᒐᓱᐊᖅᑕᓯᖕᓄᑦ 

ᑖᔅᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐱᓇᓱᐊᖅᑕᕗᑦ 

ᐃᑲᔪᖅᑐᐃᔪᒪᓪᓗᑕ ᐊᑯᓂᒃᑯᑦ ᑕᐅᑐᑦᓱᑕ ᐃᓚᒌᑦ 

ᐃᓚᐅᖃᑦᑕᑦᓯᐊᖁᓪᓗᒋᑦ ᐃᓕᓴᕐᕕᓐᓂ. ᐊᒻᒪᓗ, 

ᑲᔪᖏᖅᓴᐃᒍᒪᓪᓗᑕ ᐅᐸᑦᓯᐊᖃᑦᑕᖁᓪᓗᒋᑦ 

ᐃᓕᓐᓂᐊᖅᑏᑦ. ᑕᕝᕙ ᐅᑭᐅᓄᑦ ᖁᓕᓄᑦ 

ᐸᕐᓇᐅᑎᓕᐅᖅᓯᒪᕗᒍᑦ ᐃᓚᒌᓂᒃ 

ᐱᓇᐃᓱᖃᖃᑎᖃᖅᐸᓐᓂᑦᓴᒧᑦ. ᐱᐊᓂᒃᓯᒪᓂᖓᓗ 

ᐅᓂᒃᑳᓕᐅᖅᓯᒪᔪᑦ ᓄᓇᕗᒻᒥᓗ ᒪᓕᑦᑐᒋᑦ ᑖᒃᑯᐊ 

ᐊᑯᓐᓂᖃᐅᕐᓂᖏᑦ ᕿᒥᕐᕈᓂᕗᑦ ᒪᓕᑦᑐᒋᑦ 

ᐊᖏᕐᕋᒥ ᐱᒋᐊᕋᔭᕐᒪᑦ. ᓴᖅᑮᓂᖅ ᐊᑐᓕᖅᑎᑦᓯᓂᕐᓗ 

ᐊᖅᑯᑕᐅᔪᓐᓇᖅᑐᓂᑦ ᑐᑭᓯᒐᓱᓐᓂᐅᔪᒥᒃ ᐊᒻᒪ 

ᐅᓂᒃᑳᓕᐅᖅᐸᓐᓂᐅᔪᒥᒃ. (ᑐᓵᔨᑎᒎᖏᑦᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᒻᒥᔪᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᒍᕌᔅ. ᑕᐃᒪ 

ᐃᓱᒪᑦᓴᖅᓯᐅᓕᕌᖓᑦᑕ ᖃᓄᖅ ᐱᒻᒪᕆᐅᑎᒋᒻᒪᖔᑦ, 

ᐃᓚᒌᓂᒃ ᐱᓇᓱᐊᖃᑎᖃᖅᐸᓐᓂᕐᒥᒃ 

ᐃᓚᐅᑦᓯᐊᖃᑦᑕᖁᑉᓗᒋᑦ. ᐃᓕᓐᓂᐊᖅᐸᓐᓂᖏᑕ 

ᓄᑕᖅᑲᑦᑕ ᐃᓱᒪᒋᒋᐊᖃᕐᒥᒐᑉᑎᒍᑦ 

ᐊᒃᑐᖅᑕᐅᓯᒪᓂᖏᓪᓗ 

ᐃᓕᓐᓂᐊᕐᕕᓕᐊᖃᑦᑕᖅᑐᒥᓃᑦ ᐊᑲᕐᕆᑦᓯᐊᒋᐊᖏᑕ 

ᐱᓕᕆᖃᑎᖃᕐᓂᕐᒥᓪᓘᓐᓂᒃ ᐃᓕᓴᐃᔨᓂᒃ ᐊᓪᓛᑦ 

ᐃᓕᓐᓂᐊᕐᕕᒻᒨᑐᐃᓐᓇᕐᓂᕈᓗᒻᒥᓘᓐᓃᑦ.  

 

ᑐᓴᕐᕕᒋᔪᒪᕙᒋᑦ ᒥᓂᔅᑕ, ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᕋᓱᓐᓂᐊᕐᒪᖔᑕ 

ᑕᒪᒃᑯᐊ ᐊᑦᓱᕈᓗᐊᙱᔾᔫᒥᖁᓪᓗᒋᑦ ᐃᓚᒌᑦ 

ᐃᓚᐅᑎᑦᓯᓕᐊᖁᑉᓗᒋᓪᓗ ᐃᓕᓴᐃᔨᐅᕙᑦᑐᓄᑦ? 

ᑖᓐᓇ ᐃᓚᒋᓂᐊᖅᐸᐅᒃ ᐃᓚᒌᓄᑦ 

ᐱᓇᓱᐊᕐᓂᕆᓂᐊᖅᑕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑐᑭᓯᐅᒪᑦᓯᐊᖅᐳᑦ 

ᑕᒪᒃᑯᐊ ᖃᓪᓗᓈᓄᑦ ᓄᓇᕗᒻᒥ 

ᐊᒃᑐᐃᓂᕐᓗᒃᓯᒪᓂᖓᓂᒃ ᐃᑲᔪᖅᓱᓪᓚᕆᒃᓯᒪᒐᑉᑕ 

ᑭᒃᑯᓐᓂᒃ ᐃᓚᒌᓪᓗ ᐅᐸᑦᓯᐊᖃᑦᑕᖁᑉᓗᒋᑦ 

ᐃᓕᓐᓂᐊᕐᕕᓕᐊᖅᐸᑉᐸᑕ ᕿᑐᕐᖓᖏᑦ. ᒫᓐᓇᓗ 

ᐅᖃᐅᓯᖃᕋᑉᑕ ᑕᒪᒃᑯᐊ ᑲᔪᖏᖅᓴᕈᓐᓇᕈᑦᑎᒍᑦ 

ᐃᓕᓐᓂᐊᖅᑏᑦ ᑕᒪᑦᑕ ᐃᓚᐅᒍᓐᓇᖅᐳᒍᑦ. ᑕᕝᕙ 

ᐃᓚᒌᓄᑦ ᐱᓇᓱᐊᖃᑎᒌᓐᓂᖃᖅᐳᒍᑦ 

ᐅᓄᖅᓯᒋᐊᒃᑲᓐᓂᖁᑉᓗᒋᑦ ᐃᓕᓐᓂᐊᕆᐊᖅᐸᑦᑐᑦ 

ᐃᓅᓱᑦᑐᑦ. ᐊᒻᒪᓗ ᐊᓯᖏᑦᑕᐅᖅ 

ᐱᓇᓱᐊᖅᓯᒪᒻᒥᔭᕗᑦ ᓯᕗᓂᑦᑎᓐᓂ.  

 

ᑕᑯᒍᒪᐃᓐᓇᓚᖓᒐᑦᑕ 

ᐅᓄᖅᓯᕙᓪᓕᐊᑦᓴᐃᓐᓇᕐᓗᑎᒃ ᐃᓕᓐᓂᐊᕆᐊᖅᐸᑦᑐᑦ 

ᑲᔪᖏᖅᓴᐸᓪᓗᒋᓪᓗ ᐃᓕᓐᓂᐊᖅᑏᑦ ᐅᐸᖁᑉᓗᒋᑦ. 

ᐊᒻᒪᓗ ᐅᐸᑦᑕᓂᕐᒧᑦ ᑎᑎᕋᖅᓯᒪᔪᓂᒃ 

ᐃᑲᔪᖅᑐᐃᒍᑎᐅᔪᓂᒃ 

ᐃᓕᓐᓂᐊᑦᓯᐊᕆᐊᖅᐸᖁᓪᓗᒋᑦ ᐃᓕᓐᓂᐊᖅᑏᑦ.  

ᐃᓕᓐᓂᐊᖅᑏᑦ ᑲᑎᒪᔨᖏᓐᓄᑦ ᑕᖅᑭᓂᒃ 

ᐊᒡᒋᖅᑐᓂᒃ ᐆᑦᑑᑎᒋᓂᐊᖅᑕᑎᓐᓂᒃ 

ᐱᓕᕆᐊᒃᓴᐅᔪᓐᓇᓂᐊᖅᑐᓂᓪᓗ 

ᐊᑐᖅᑕᐅᖅᑕᐅᔪᓐᓇᓕᓛᕐᒪᑕ ᐃᓕᓴᕐᕕᑎᓐᓂ. 

ᐃᓕᓐᓂᐊᕆᐊᖃᑦᑕᑦᓯᐊᕐᓂᐊᕐᒪᑕ ᓄᑕᖅᑲᕗᑦ. 

(ᑐᓵᔨᑎᒎᖏᑦᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᒍᕌᔅ. 

ᑐᑭᓯᒃᑲᓐᓂᕈᒪᑐᐃᓐᓇᕋᓗᐊᖅᐳᖓ 

ᐃᖅᑲᐅᒪᑦᓯᐊᙱᑕᕋᓗᐊᕋ ᐅᖃᐅᓯᖅᑕᕆᔭᓯ. 

ᑭᓯᐊᓂ ᐅᖃᕐᓗᖓ ᐱᒻᒪᕆᐅᕗᖅ ᐃᒫᒃ 

ᐅᖃᐅᓯᖅᑕᑐᐃᓐᓇᕐᒥᒃ ᐅᖓᑖᓄᑦ ᐱᑦᓴᕆᐊᖃᕋᑉᑕ 

ᐱᓂᐊᕐᓂᖃᓪᓚᑦᑖᕐᓗᑕᓗ ᖁᐊᖅᓵᕐᓂᑯᒥᓂᒃ 

ᐃᓕᓐᓂᐊᕆᐊᖃᑦᑕᖅᑐᕕᓂᕐᒧᑦ ᐱᔾᔪᑎᒋᓪᓗᒍ, 

ᖃᓄᖅ ᐱᓇᓱᐊᕈᑎᐅᒍᓐᓇᖅᑐᓂᒃ 

ᐊᖏᔪᖅᑳᕆᔭᐅᔪᑦ, ᐃᑦᑐᕆᔭᐅᔪᑦ, ᓂᖏᐅᕆᔭᐅᔪᑦ 

ᐊᑦᑕᓇᖅᑐᒦᓱᕆᑦᓯᐊᖁᓇᒌᓛ,. ᐊᒻᒪᓗ 

ᐅᑎᖅᑎᑦᓯᖁᒋᐊᖁᓪᓗᒋᑦ 

ᒪᑭᑕᒍᑎᑦᓯᐊᕈᓐᓇᖅᑕᒥᓂᒃ ᑕᒪᒃᑯᐊ 

ᐊᖅᓵᖅᑕᐅᓂᑰᒻᒪᑕ ᐃᓄᐃᑦ ᐃᓚᐅᑎᑦᓯᐊᓂᕐᒥᒃ 

ᐃᓚᖓᓂᒃ ᐃᓕᓐᓂᐊᖅᑐᓕᕆᓂᕐᒧᑦ. ᑖᑦᓱᒪᙵᑦ 

ᐅᓂᒃᑳᒃᑲᓐᓂᐊᕐᔪᕈᓐᓇᕈᕕᑦ 

ᖁᕕᐊᓱᒃᑲᔭᕋᓗᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐊᐱᕆᒐᕕᑦ. ᐆᑦᑑᑎᒐᓚᐅᔪᑦ ᐊᑕᐅᓯᐅᙱᑦᑐᑦ 

ᑲᔪᖏᖅᓴᐃᒍᑎᐅᔪᑦ ᐃᓕᓐᓂᐊᖅᑐᓂᒃ ᐃᓚᒌᓄᓪᓗ 

ᐃᓕᓐᓂᐊᕆᐊᑦᓯᐊᖅᐸᓂᐊᕐᒪᑕ.  

 

ᓯᕗᓪᓕᖅᐹᕐᒥᒃ, ᐊᖅᑮᓗᑕ ᑐᙵᓇᕐᓂᖃᖅᑐᒥᒃ 

ᐊᑦᑕᓇᙱᑦᑐᒥᒃ ᐃᒃᐱᒍᓱᑦᓯᐊᖅᑐᒥᒃ ᐃᓕᓴᕐᕕᖕᓂ 

ᐊᒻᒪ ᐃᓕᓐᓂᐊᕐᕕᒻᒥ ᐱᓂᐊᕐᓂᖃᖅᐸᓪᓗᓂ ᐃᓚᒌᑦ 

ᐊᖏᔪᖅᑳᕆᔭᐅᔪᑦ ᓄᓇᓖᓪᓗ 

ᐃᓚᐅᑦᓯᐊᖃᑦᑕᖁᑉᓗᒋᑦ. ᐊᒻᒪᓗ ᐃᓚᖏᓐᓂᒃ 

ᐃᓕᓐᓂᐊᕐᕕᖕᓂᒃ ᐃᖅᑲᓇᐃᔭᖅᑎᑖᖅᓯᒪᒻᒥᔪᒍᑦ 

ᑕᐃᒪᐃᑦᑐᓕᕆᕙᑦᑐᓂᒃ ᐊᒻᒪᓗ 

ᐊᑭᑦᑐᕋᐅᑎᙳᐊᖅᐸᒻᒥᔪᑦ ᐃᓪᓗᕈᓰᑦ ᐊᑐᓂ 

ᐅᐸᑦᓯᐊᓂᖅᓴᐅᖁᓪᓗᒋᑦ ᐊᒻᒪ 

ᐃᓕᑕᕆᔭᐅᔾᔪᑎᑦᓴᑯᓗᖕᓂᒃ ᑐᓂᔭᐅᕙᒻᒥᔪᑦ 

ᑲᔪᖏᖅᓴᖅᑕᐅᓯᓐᓈᖅᓱᑎᒃ. 

 

ᐊᐅᓚᖃᑦᑕᕐᒥᔭᕗᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᑕᒪᒃᑯᐊ ᐃᓕᓐᓂᐊᖅᑏᑦ ᐱᐊᓂᕌᖓᑕ 

ᐱᓂᐊᕋᑦᓴᖃᑦᑕᖁᑉᓗᒍ ᐊᒻᒪ ᐃᓕᖅᑯᓯᑦᑎᓐᓂ 

ᐃᓕᓴᐃᕙᓐᓂᖅ ᐊᑐᐃᓐᓇᐅᖃᑦᑕᖁᓪᓗᒋᑦ 

ᓄᓇᓕᓐᓂ ᐊᒻᒪ ᐃᓚᐅᑦᓯᐊᖁᓪᓗᒋᑦ ᑭᒃᑯᓕᒫᑦ 

ᐃᓐᓇᕆᔭᐅᔪᓪᓗ ᖃᓄᓗᒃᑖᖅ ᐱᓇᓱᒃᑕᑎᓐᓂ 

ᐃᓕᓴᕐᕕᑎᓐᓂ. (ᑐᓵᔨᑎᒎᖏᑦᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᒍᕌᔅ. ᐱᓇᓱᐊᖅᑎᓪᓗᓯ 

ᑕᒪᑐᒪᙵᑦ ᐃᓚᒌᓄᑦ ᐱᓇᓱᐊᖃᑎᖃᕐᓂᐅᔪᖅ 

ᐊᑐᐃᓐᓇᖃᕆᕕᓰ 

ᐃᓕᓐᓂᐊᖅᑎᑕᐅᖃᑦᑕᕈᓐᓇᖁᓪᓗᒋᓪᓗ ᐃᓕᓴᐃᔩᑦ 

ᐃᖅᑲᓇᐃᔭᖅᑏᓪᓘᓐᓃᑦ. ᑕᒪᒃᑯᐊ 

ᐊᑐᖅᑕᐅᖃᑦᑕᖅᑐᕕᓃᑦ ᐅᓪᓗᒥᓗ 

ᖁᐊᖅᓵᕐᓂᑯᒥᓃᑦ ᐱᓪᓗᒋᑦ. ᖃᓄᕐᓗ 

ᐊᖏᔪᖅᑳᕆᔭᐅᔪᑦ ᐃᓚᒌᓪᓗ 

ᐱᓇᓱᐊᖃᑎᖃᖃᑕᐅᔪᓐᓇᖁᑉᓗᒋᑦ 

ᐃᓕᓐᓂᐊᖅᑏᓪᓗᓂᓛᒃ. ᐃᒫᒃ ᐊᑐᖅᓯᒪᔭᒥᓂᒃ 

ᐃᓱᒪᖃᖅᑎᓪᓗᒋᑦ ᐃᓚᐅᓂᐊᖅᑎᓪᓗᒋᓪᓗ 

ᐃᓕᓐᓂᐊᕐᕕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐊᐱᕆᑦᓯᐊᕋᕕᑦ. ᐃᓕᓐᓂᐊᕐᕕᕗᑦ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑎᑕᐅᕙᑦᑐᑦ 

ᐃᓕᖅᑯᓯᑦᑎᓐᓂᒃ ᐊᑐᖅᑕᐅᖃᑦᑕᖅᓯᒪᔪᒥᓂᕐᓂᓪᓗ 

ᓄᓇᕗᒻᒥ. ᐃᓕᓐᓂᐊᖅᑎᑕᐅᓪᓗᑎᓪᓗ 

ᖃᐃᔨᒪᒋᐊᖃᓪᓚᕆᑦᑐᓂᒃ ᐃᓕᓴᐃᔨᓂᒃ 

ᑎᑭᑦᑐᖃᕌᖓᑦ ᐃᓕᓐᓂᐊᖅᑎᑕᐅᓯᒋᐊᓲᖑᔪᑦ 

ᐃᓕᓐᓂᐊᕐᓇᐅᑉ ᐱᒋᐊᕐᓂᖓᓂᒃ ᐃᓕᓴᐃᔨᐅᔪᓂᑦ 

ᖃᓪᓗᓈᓃᙶᕐᓂᕈᑎᑦ ᐊᓯᖏᓐᓂᓪᓘᓐᓃᑦ. ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᑉᐹᓪᓕᖅᑎᑕᐅᒐᓱᑦᑎᓪᓗᒋᑦ ᐃᓕᓴᐃᔩᓪᓗ 

ᐃᖅᑲᓇᐃᔭᖅᑏᓪᓗ ᐃᓕᖅᐹᓪᓕᖅᑎᑕᐅᓲᖑᒻᒪᑕ 

ᐃᓕᖅᑯᓯᐅᔪᓂᒃ ᑕᒫᓂ ᑐᑭᓯᒍᓐᓇᓂᐊᕐᖓᑕ 

ᑕᒪᔅᓱᒥᖓ. ᐊᒻᒪᑦᑕᐅᖅ 

ᑐᑭᓯᑦᑎᐊᖅᓯᒪᖃᑦᑕᙱᑉᐸᑕ 

ᐊᑦᑐᖅᓯᓂᕆᒍᓐᓇᖅᑕᖓᓂᒃ ᐅᐊᑦᑎᐊᕈᕐᓂᓴᐃᑦ 

ᐱᐅᙱᑦᑐᑦ ᓇᔪᖅᑕᒥᓂᒃ, ᖃᐅᔨᒪᒐᑦᑕᓗ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓃᑦ 

ᐊᒃᑐᖅᓯᓯᒪᓂᖓ ᕿᑐᕐᖓᕇᑦ ᑭᖑᕚᕇᓂᑦ 

ᐊᑦᑐᖅᓯᓯᒪᒻᒪᑦ ᓇᔅᓴᐅᔭᐃᓐᓇᖃᑦᑕᖅᑐᑎᒃ 

ᑕᐃᒪᐃᑦᑐᓂᒃ ᐃᓱᒪᖏᓐᓂᒃ. ᐃᖅᑲᓇᐃᔭᖅᑏᑦ 

ᐃᓕᓴᐃᔩᓪᓗ ᖃᐅᔨᒪᕚᑦ 

ᓇᔅᓴᐅᔮᕐᔪᑦᑐᖃᕈᓐᓇᕐᓂᖏᓐᓂᒃ ᐅᐊᑦᑎᐊᕈᕐᓂᓴᕐᓂᒃ 

ᐱᐅᖏᑦᑐᓂᒃ ᓇᔪᖅᑕᒥᓂᒃ ᐊᑐᖅᑕᒥᓂᖏᓐᓂᒃ  



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2040 

ᖃᓄᕐᓗ ᑕᒪᓐᓇ ᐊᑦᑐᖅᓯᓲᖑᒻᒪᖔᑦ ᐃᓚᒌᓂᒃ 

ᐃᓕᓐᓂᐊᑎᑦᑎᒐᓱᑦᑑᒐᓗᐊᓄᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐊᐱᕆᒐᕕᑦ. ᐱᓕᒻᒪᔅᓴᐃᓂᖅ 

ᐃᓕᑉᐹᓕᖅᑎᑦᑎᒐᓱᓐᓂᖅ ᓄᓇᕗᒻᒥᙶᖅᑐᓂᒃ 

ᐊᐅᔭᒃᑯᑦ ᐃᓕᓐᓂᕋᔅᓴᖃᖃᑦᑕᖅᑐᒍᑦ ᐃᓕᖅᑯᓯᓂᓪᓗ 

ᑐᓴᖅᑎᑦᑎᒐᓱᓐᓂᖅ 20-ᓂᒃ ᐃᑲᕐᕋᓂᒃ 

ᐃᓕᓴᑎᑕᐅᖃᑦᑕᖅᑐᐃᑦ ᐃᓕᓐᓂᐊᑎᑦᑎᔩᑦ. 

ᐃᓕᓪᓂᐊᖅᑐᓕᕆᓂᐅᑉ ᒥᔅᓵᓄᑦ ᓄᓇᕗᒻᒥ 

ᐃᓕᓴᐃᔨᐅᓂᐅᑉ ᒥᔅᓵᓄᑦ.  

 

ᐃᓕᓴᑎᑕᐅᖃᑦᑕᖅᑐᑦ ᐃᓄᐃᓪᓗ ᐅᑉᐱᕆᔭᖏᓐᓂᒃ 

ᐃᓕᖅᑯᓯᕐᓄᓪᓗ ᑐᕌᖓᔪᓂᒃ ᐃᓕᓐᓂᐊᑎᓪᓗᒋᑦ 

ᐃᓕᓂᐊᖅᑐᐃᑦ ᓂᓪᓕᐊᖃᑦᑕᖁᔭᐅᖃᑦᑕᓂᐊᖅᑐᐃᑦ 

ᓂᐱᓕᐅᕆᖃᑦᑕᕐᓗᑎᒃ ᐃᓕᑉᐸᓪᓕᐊᓗᑎᒃ.  

ᐱᔭᕆᐊᑐᔪᐊᓘᒍᓐᓇᕐᖓᑕᐃᓛᒃ ᑕᒪᒃᑯᐊ 

ᐊᑐᐃᓐᓇᐅᒐᐃᒻᒪᑕᓗ ᐃᓱᒪᓕᕆᓂᕐᒧᑦ 

ᐃᑲᔪᖅᓯᖅᑕᐅᖃᑦᑕᕐᒥᔪᐃᑦ.  

 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐃᓚᓕᐅᔾᔨᓯᒪᓪᓗᑎᒃ 

ᖁᓕᓄᑦ ᐃᑲᕐᕋᓄᑦ ᐃᓕᓐᓂᐊᖅᑎᑕᐅᕙᒃᑐᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᖃᓄᖅ 

ᐃᓚᓕᐅᔾᔨᒍᓐᓇᕋᔭᕐᒪᖔᑕ ᑐᙵᕕᖏᓐᓄᑦ 

ᐃᓕᓴᕕᒻᒥ ᐱᓕᕆᔭᐅᔪᓕᒫᑦ ᐃᓛ, ᐊᒻᒪ ᐃᓕᓴᐃᔩᑦ 

ᑐᑭᓯᓂᖅᓴᕈᕋᔭᕐᖓᑕ ᐃᓄᐃᑦ ᖃᐅᔨᒪᔭᑐᖃᖏᑦ 

ᖃᓄᖅ ᐃᓚᐅᒻᒪᖔᖅ ᐃᓕᓐᓂᐊᕈᑎᓄᑦ, ᖃᓄᕐᓗ 

ᐃᓚᐅᑎᒍᓐᓇᕐᒪᒑᒍ ᐃᓕᓐᓂᐊᑎᑦᑎᔾᔪᑎᖏᓐᓄᑦ 

ᓴᖅᑭᔮᖅᑎᑕᐅᒋᐊᕐᓗᓂ ᐃᓄᐃᑦ ᖃᐅᔨᒪᔭᑐᖃᖓ.  

 

ᐃᓕᓐᓂᐊᕋᔅᓴᐃᑦ ᖃᕋᓴᐅᔭᒃᑯᒃ ᓇᒻᒥᓂᖅ 

ᓱᒃᑲᐃᓐᓂᖏᓐᓂᒃ ᓱᒃᑲᓕᓂᖏᓐᓂᓪᓘᓐᓃᑦ 

ᒪᓕᓪᓗᒋᑦ ᐃᓕᓐᓂᐊᕋᔅᓴᐅᔪᑦ ᐊᑕᐅᓯᕐᒥᒃ 

ᑲᑎᙵᐅᖅᑐᓂᒃ ᐃᓕᓴᒍᓐᓇᑕᖅᑯᑦ ᐅᓪᓗᖅ 

ᐊᑕᐅᓯᕐᒥ. ᑕᐃᒫᓪᓗ 

ᓯᕗᕙᕆᐊᖅᐸᓪᓕᐊᒍᓐᓇᕐᒥᔪᐃᑦ ᐱᒍᒪᓂᖓ 

ᒪᓕᑦᑐᒍ. ᐊᒻᒪᑦᑕᐅᖅ ᐊᐃᑉᐸᕆᔭᖓ ᐊᐱᖅᑯᑎᐅᑉ, 

ᐅᖃᒃᑲᓐᓂᕈᓐᓇᖅᑲᐅᒃ ᐊᐱᖅᑯᑎᒃᑲᓐᓂᕆᖅᑲᐅᔭᖓ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒪ ᐊᐃᑉᐹ ᐱᔾᔪᑎᖃᖅᑲᐅᔪᖅ 

ᓇᔅᓴᖃᑦᑕᕐᓂᖏᓐᓂᒃ ᓂᐱᓚᑦᑎᓯᒪᖃᑦᑕᕐᓂᖏᓐᓂᒃ 

ᐱᐅᙱᑦᑐᓂᒃ ᐊᑐᖅᑕᒥᓂᐅᔪᓂᒃ ᓯᕗᕚᖏᓐᓄᑦ 

ᐃᓚᒌᓂᒃ ᐊᑦᑐᖅᓯᓯᒪᐃᓐᓇᓲᖑᒻᒪᑕ ᑕᐃᒫᒃ ᖃᓄᕐᓗ 

ᑲᑎᙵ. ᐃᓚᒌᖏᓐᓇᕈᓐᓇᕐᒪᖔᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

  

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖃᕋᓴᐅᔭᒃᑯᑦ 

ᓴᓇᔭᐅᓯᒪᔪᖃᕐᒥᔪᖅ ᐃᓕᓐᓂᐊᖃᑎᒌᒍᑎᔅᓴᐅᔪᒥᒃ 

ᐊᖅᑯᑎᐅᔪᐃᑦ ᓄᓇᖃᖅᑳᖅᑐᒥᓂᕐᓂᒃ 

ᓇᔪᖃᑦᑕᕐᓗᓂ ᑲᓇᑕᒥ. ᐊᓂᒍᖅᓯᒪᔪᓂᒃ 

ᐊᑐᖅᑕᐅᓯᒪᔪᓂᒃ ᑲᓇᑕᒥ ᐊᓪᓚᐃᓪᓗ 

ᐊᖏᖃᑎᒌᒍᑎᒋᓯᒪᔭᖏᓐᓂᒃ ᐅᖃᐅᓯᖃᖅᑐᐃᑦ. 

ᐊᓯᐊᓂᒃ ᐃᓕᓐᓂᐊᕋᔅᓴᖅᑕᖃᕐᒥᔪᖅ 

ᓄᓇᖃᖅᑳᖅᑐᒥᓃᑦ ᐃᓕᖅᑯᓯᖃᑎᒌᙱᑦᑐᐃᑦ 

ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑕ, ᐊᒻᒪᓗᑦᑕᐅᖅ 

ᒪᑯᓂᖓ ᐊᓯᒥᓂᒃ ᐱᐅᔅᓴᖃᑦᑕᖏᑦᑐᐃᑦ 

ᐱᐅᔅᓴᖏᑦᑑᔮᕋᑏᒃ ᐃᓱᒪᖓᑕ ᐃᓗᐊᓃᑦᑎᓪᓗᒍ.   

 

ᐊᒻᒪᑦᑕᐅᖅ ᑲᓇᑕᒥ ᓄᓇᖃᖅᑳᖅᓯᒪᔪᑦ 

ᐊᖅᑯᑎᒋᔭᐅᓪᓗᑎᒃ ᑲᓇᑕᒥ. 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓃᓪᓕ ᑕᐃᒃᑯᐊ 

ᐱᓪᓗᒋᑦ ᐅᖃᕈᓐᓇᖏᑦᑐᖓ ᑖᓐᓇ 

ᐃᓕᓐᓂᐊᖅᑕᐅᕙᒻᒪᖔᖅ ᑭᓯᐊᓂᓕ ᑐᑭᓯᒃᑲᓐᓂᕈᑏᑦ 

ᑖᑯᐊ ᒪᓕᑦᑐᒋᑦ ᐄᖑᒐᔭᙳᐊᖅᑑᔮᖅᑑᒐᓗᐊᖅ.  



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2041 

ᑐᖏᓕᕋ ᑖᓐᓇ ᓇᓗᓇᐃᖅᓯᑦᑎᐊᖁᔭᕋ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕼᐊᐃᓐᓄ.  

 

ᕼᐊᐃᓐᓄ: ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᐊᐱᖅᑯᑎᒋᔭᖓ ᐅᐊᑦᑎᐊᕈᕐᓂᓴᓂᒃ 

(ᑐᓵᔨᑎᒎᓕᖅᑐᖅ) ᐊᑕᓕᖅᑲᑎᑦᑎᓂᕐᒧᑦ 

ᐃᓱᒪᒋᔭᐅᓯᒪᔪᑦ (ᑐᓵᔨᑎᒎᕈᓐᓃᖅᑐᖅ) 

ᐊᐱᕆᔾᔪᑎᒋᕋᑖᖅᑕᖓ. ᑕᐃᒫᒃ ᑕᐃᓪᓗᑎᒃᑯ 

ᐅᖃᐅᓯᕆᖃᑦᑕᙱᑕᕗᑦ.  

 

ᐃᓕᓴᐃᔩᑦ ᐊᔾᔨᒌᙱᑦᑐᓂᒃ ᐊᒻᒪ ᓄᓇᕗᑦ 

ᓄᓇᓕᓐᓃᙶᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᓪᓕ 

ᑲᑎᒪᓂᖏᓐᓂᒃ ᐃᓕᓐᓂᐊᖅᑕᐅᖁᔭᖏᓐᓂᒃ 

ᐃᓕᓐᓂᐊᖃᑦᑕᕐᒪᑕ. ᐊᒻᒪ ᒫᓐᓇᐅᔪᖅ 

ᐊᒃᑐᖅᑕᐅᓂᑯᕕᓃᑦ ᐃᓕᓐᓂᐊᕆᐊᖃᑦᑕᖅᑐᕕᓂᕐᓄᑦ 

ᓄᓇᕗᒻᒥᐅᑕᓕᒫᑦᑎᐊᖑᒻᒪᑕ ᐅᓪᓗᒥᐅᔪᖅ, 

ᐅᓪᓗᒥᐅᔪᐃᓛᒃ ᐱᓕᕆᐊᕗᑦ ᑐᙵᕕᖃᖅᑐᖅ 

ᐊᑲᐅᓂᖅᓴᒨᕋᓱᓐᓂᕐᒥᒃ.   

 

ᐊᖏᕐᕋᒥ ᐊᖏᕐᕋᖅᓯᒪᔪᑯᓘᓪᓗᑎᒃ 

ᐃᓕᓐᓂᐊᖃᑦᑕᓕᕐᒪᑕ ᐃᓕᓐᓂᐊᑎᐊᖃᑦᑕᖁᕙᕗᑦ 

ᐃᓕᓐᓂᐊᑏᑦ. ᑭᐅᕙᕋᓗᑭᐊᖅ, ᑭᐅᑦᑎᐊᖏᒃᑯᒃᑯ 

ᐅᖃᐅᔾᔭᐅᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒐᕕᙵ.  

ᑭᐅᔭᐅᓪᓚᕆᕋᑖᙱᒃᑲᓗᐊᖅᑐᖓ 

ᓂᕆᐅᒋᖅᑲᐅᔭᓐᓂᒃ, ᑭᓯᐊᓂ ᐅᖃᖃᑎᒌᓪᓗᓄᖅᑲᐃ 

ᖃᖓᑭᐊᖅ ᐅᐊᑦᑎᐊᕈᒃᑲᓐᓂᖅ ᖃᐅᔨᓂᐊᓕᖅᑯᖓ.  

 

ᒥᓂᔅᑕ ᒍᕌᔅ ᐅᖃᖅᑲᐅᒻᒥᒻᒪᑦ, ᒐᕕᑦ, ᑭᐅᔾᔪᑎᓐᓂ 

ᐱᓕᒻᒪᔅᓴᕐᓂᖅᑕᖃᕐᖓᑦ ᐃᓕᓴᐃᔨᓂᒃ 

ᐃᑲᔪᕈᑎᐅᔪᓂᒃ ᐃᖅᑲᓇᐃᔭᖅᑎᖏᓐᓂᓪᓗ 

ᖃᐅᔨᒪᓕᖅᑎᑦᑎᒍᑕᐅᒐᓱᑦᑐᐃᑦ ᑭᓱᑦ 

ᐃᓱᒪᓕᕆᓂᕐᒧᑦ ᐃᑲᔫᑏᑦ ᐊᑐᐃᓐᓇᐅᒻᒪᖔᑕ. ᑖᓐᓇ 

ᐅᐃᒋᐊᕈᓐᓇᖅᑭᐅᒃ ᑕᐃᒃᑯᐊ ᐃᓱᒪᓕᕆᓂᕐᒧᑦ 

ᐃᑲᔪᖅᓯᖅᑕᐅᒍᑏᑦ ᐊᑐᐃᓐᓇᐅᕙᑦ 

ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᐃᓚᒌᓄᑦ 

ᐊᑐᐃᓐᓇᐅᒋᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ: 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐃᓱᒪᓕᕆᓂᕐᒧᑦ 

ᐃᑲᔪᖅᓰᔨᕗᑦ ᐃᖅᑲᓇᐃᔭᖅᑎᓄᑦ ᐃᓕᓴᐃᔨᓄᓪᓗ 

ᐊᑐᐃᓐᓇᐅᕙᑦᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒻᒪᕆᐊᓘᓱᒋᒐᒃᑯᓕ ᐃᓚᒌᓂᑦ 

ᐱᖃᑕᐅᑎᑦᑎᒐᐃᒐᑦᑕ ᑕᕝᕙ 

ᐱᕕᔅᓴᖃᖅᑎᖅᑎᓲᖑᒐᑦᑕ ᑕᐃᑲᓂ ᐃᓚᒌᓂᒃ 

ᓇᓗᓇᐃᖅᓯᒍᓐᓇᕐᓗᑎᒃ ᓇᒻᒥᓂᖅ ᐃᒻᒥᒃᑯᑦ 

ᐱᒋᐊᓕᖏᓐᓂᒃ ᐊᒻᒪ ᐃᓱᒫᓗᒋᓲᖏᓐᓂᒃ 

ᐃᓱᒪᓕᕆᓂᕐᒧᑦ ᐱᔾᔪᑎᖃᖅᑐᓂᒃ 

ᓴᖅᑭᑐᐃᓐᓇᕆᐊᖃᖅᑐᓂᒃ 

ᐃᓕᓐᓂᐊᕐᓂᓕᕆᓂᕐᒦᑎᓪᓗᒋᑦ. ᐃᓱᒪᓯᒪᔪᖃᖅᑲᖃᐃ 

ᓴᖅᑭᖅᓯᓂᕐᒥᑦ ᑕᐃᒫᒃ ᐱᕕᖃᖅᑎᑦᑎᓂᕐᒥᒃ 

ᐃᓚᒌᓂᒃ ᐊᖏᔪᖅᑳᕆᔭᐅᔪᓂᒃ ᐃᓕᓐᓂᐊᖅᑎᓄᑦ. 

ᑕᐃᒃᑰᓇ ᐃᓚᒌᑦ ᐃᓚᐅᑎᑕᐅᖃᑦᑕᕐᓂᖏᑎᒍᑦ 

ᐃᑲᔪᖅᑕᐅᖃᑕᐅᖃᑦᑕᕐᓗᑎᑦᑕᐅᖅ ᐃᓚᖏᑦ, 

ᐋᓐᓂᐊᖅᑕᐃᓕᓕᕆᔨᒃᑯᖅᑲᐃ 

ᐱᖃᑕᐅᒋᐊᖃᕋᔭᖅᑐᓴᐅᒻᒥᔪᑦ ᐊᓯᖏᓪᓗ. ᑕᐃᒫᒃ 

ᒐᕙᒪᐅᓪᓗᑕ ᐱᓕᕆᑦᑎᐊᕋᓱᒃᑲᑦᑕ ᑕᑯᔭᐅᒐᔭᕐᖓᑦ 

ᐃᓚᒌᑦ ᐱᓪᓗᒋᑦ ᑕᒪᒃᑯᐊ ᐃᓱᒫᓗᓇᖅᑐᐃᑦ 

ᓴᖅᑭᕋᐃᑉᐸᑕ ᐅᕙᒍᑦ ᐱᓕᕆᖃᑎᖃᓪᓚᕆᑦᑐᒍᑦ 

ᐃᓚᒌᓂᒃ ᑲᓱᖅᑎᑦᑎᖃᑦᑕᕈᓐᓇᕋᔭᕋᑦᑕ 

ᐃᑲᔪᖅᑎᔅᓴᖏᓐᓄᑦ ᑐᔅᓯᕌᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐃᓕᓐᓂᐊᖅᑏᑦ 

ᐊᖏᔪᖅᑳᖏᑦ ᐊᖏᖅᑳᕆᐊᖃᓲᖑᒻᒪᑕ 

ᑕᐃᒪᐃᒋᐊᖃᕋᑦᑕ ᐃᓕᓐᓂᐊᖅᑎᓄᑦ. 

ᖃᐅᔨᒪᑦᑎᐊᕈᒪᓲᖑᒐᑦᑕᑦᑕᐅᖅ 

ᐃᓕᓐᓂᐊᖅᑎᖁᑎᕗᑦ 

ᐃᑲᔪᖅᑕᐅᔾᔪᑎᒋᒋᐊᓕᖏᓐᓂᒃ 

ᐊᑐᐃᓐᓇᖃᖅᑐᐃᓐᓇᐅᖁᓪᓗᑎᒍ ᐃᓱᒪᒃᑯᓪᓗ 

ᐃᑲᔪᖅᑕᐅᔾᔪᑎᒋᒋᐊᓕᖏᓐᓂᒃ. ᑭᓱᑐᐃᓐᓇᕐᓂᓪᓗ 

ᓴᖅᑭᖅᑐᖃᕋᐃᑉᐸᑦ 

ᐱᒡᒐᓇᖅᑐᖅᓯᐅᓕᕋᐃᑉᐸᑕᓘᓐᓃᑦ ᐃᓕᓴᐃᔨᖁᑎᕗᑦ 

ᖃᐅᔨᖃᑦᑕᕈᓐᓇᓂᐊᕐᖓᑕ ᐊᒻᒪᓗ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2042 

ᐃᑲᔪᕆᐊᕈᓐᓇᕐᓗᑎᒃ ᐃᑲᔪᖅᑕᐅᒋᐊᓕᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᕕᔅᓴᑦᑎᐊᕙᓪᓚᕆᑯᓘᔮᕐᖓᑦ ᑭᐱᓯᓂᕐᒥᒃ 

ᓇᔅᓴᖅᑕᐅᑯᑖᑦᑐᓅᑦ ᐃᓕᓐᓂᐊᖅᑐᓕᕆᓂᕐᓗ. ᑖᓐᓇ 

ᐃᓱᒫᓗᒋᔭᐅᓲᖑᓪᓗᓂ 

ᐃᖏᕐᕋᑦᑎᐊᖁᓇᓪᓚᕆᑦᑑᒐᓗᐊᑦ 

ᐅᖃᐅᓯᕆᕋᑖᖅᑕᑎᑦ. ᐃᒃᓯᕙᐅᑕᕐᓗ ᒥᓂᔅᑕᓗ 

ᖃᓄᐃᔅᓴᖏᑉᐸᑦ ᑐᓴᖅᑲᐅᒻᒥᒐᒪ 

ᓄᖅᑲᖅᑕᐃᓕᒪᑎᑦᑎᓂᕐᒧᑦ ᐃᓕᓴᐃᔨᓂᒃ. ᐊᓯᐊᓄᑦ 

ᓴᖑᖃᑦᕈᓘᔭᕆᐊᖃᖅᑲᐅᒐᒪ 

ᐅᖅᓱᐃᓚᑦᑎᖃᐅᒻᒥᒐᒪᓗ ᐅᓐᓄᓴ 

ᐅᖅᓴᑦᑕᐅᓯᒪᓕᕋᑦᑕ ᐅᕙᓂ 

ᓈᓚᑦᑎᐊᙱᑲᐃᓐᓇᕈᔪᖅᑲᐅᒐᒪ ᒪᒥᐊᑉᐳᖓ.  

 

ᖃᓄᐃᔅᓴᖏᒃᑯᔅᓯ ᒥᓂᔅᑕᒥᑦ ᑐᓴᕈᒪᒐᓗᐊᖅᑐᖓ. 

ᐃᓕᓴᐃᔨᓄᑦ ᓄᖅᑲᖅᑕᐃᓕᒪᔾᔪᑏᑦ ᑐᑭᒧᑦ 

ᓄᖅᑲᑎᑦᑎᑦᑕᐃᓕᒪᒍᑏᑦ ᑐᑭᒧᐊᒍᑎᔅᓴᖅ 

ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ ᐊᒻᒪᓗ 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐊᐱᕆᒐᕕᑦ. ᑖᒃᑯᐊ 

ᐃᖅᑲᓇᐃᔭᖅᑎᑖᕋᓱᐊᕐᓂᕆᔭᕗᑦ 

ᐊᒥᓱᕈᖅᐸᓪᓕᐊᑎᑦᑎᒐᓱᔅᓯᒪᔭᕋᓗᐊᕗᑦ 

ᐃᑲᔪᖅᓯᖅᑐᑕᓗ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᓂᒃ 

ᐃᓕᓐᓂᐊᑎᑦᑎᓂᐅᔪᓂᒃ ᐊᒻᒪ ᑕᐃᒃᑯᐊ 

ᐱᔭᕇᖅᑐᒥᓃᑦ ᐃᓕᓴᐃᔨᕈᕆᐅᖅᓴᔪᑦ 

ᐱᒐᓱᐊᖃᑦᑕᖅᑐᑎᒍ.  

 

ᓯᓚᑦᑐᓴᕐᕕᒻᒥ ᓴᖅᑭᔮᖅᑎᑦᑎᔪᐃᑦ 

ᐱᖃᑕᐅᕕᒋᕙᒻᒥᔭᕗᑦ. ᐃᓕᓴᐃᔨᐅᒍᒪᕋᔭᖅᑐᓂᒃ 

ᑐᓴᖅᑎᑦᑎᒐᓱᐊᖅᑐᑕ ᐊᒻᒪ ᖃᕋᓴᐅᔭᒃᑯᑦ 

ᐳᓚᐅᑎᕕᒃᑯᑦ ᑕᑯᔅᓴᐅᑎᑦᑎᕙᒻᒥᔪᒍᑦ ᕙᐃᔅᐳᒃᑯᑦ 

ᒎᒍᒃᑯᓪᓗ. ᐃᖅᑲᓇᐃᔮᔅᓴᓂᒃ ᓴᖅᑭᔮᖅᑎᑦᑎᕙᑦᑐᑕ 

ᐃᖅᑲᓇᐃᔮᓂᒃ ᕿᓂᖅᑐᓂᒃ ᕿᓂᖅᑐᑕ. 

gov.nu.ca/teachinnunavut-ᒧᑦ ᑐᕌᕈᑎᖃᖅᑐᓂᒃ 

ᖃᕋᓴᐅᔭᒃᑯᑦ.  

 

ᓯᐊᒻᒪᕆᐊᒋᓚᐅᕐᒥᔪᒍᑦ ᑲᓇᑕᓕᒫᒥ 

ᓴᖅᑭᔮᖅᑎᑦᑎᓂᕗᑦ ᑲᓇᑕᓕᒫᒥᓗ ᐅᖃᓕᒫᒐᕐᓂᒃ 

ᒪᒃᑲᓚᐃᓐᔅᓂᒃ ᓴᖅᑭᔮᖅᑎᑦᑎᖃᑦᑕᕐᓂᐊᓕᖅᑐᑕ 

ᐃᖅᑲᓇᐃᔮᓂᒃ ᐊᒻᒪᓗ ᐊᖏᓪᓕᕆᐊᒋᓯᒪᒻᒥᔪᒍᑦ... 

ᒪᒥᐊᓇᖅ... ᕿᒥᕐᕈᓂᐊᕐᒥᔭᕗᑦᑕᐅᑦ ᐃᓕᓴᐃᔩᑦ 

ᑮᓇᐅᔾᔭᒃᓵᕆᕙᑦᑕᖏᑦ ᐃᑲᔫᓯᐊᕆᕙᒃᑕᖏᓪᓗ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᑲᓐᓃᓐᓂᒃ ᐊᐱᖅᑯᑎᔅᓴᖃᕋᒪ. ᒥᓂᔅᑖᖑᓇ 

ᐊᐱᖅᑯᑎᒐ ᑐᑭᓯᑦᑎᐊᐸᓪᓚᐃᕋᑖᖏᓐᓇᕕᐅᒃ 

ᑭᐅᑦᑎᐊᖅᑑᔮᖏᓐᓇᕕᖓ. ᐅᕙᓂ 

ᓇᓗᓇᐃᒃᑯᑎᑕᖃᕐᖓᑦ ᑐᑭᒧᐊᒍᑎᔅᓴᓕᐅᕐᓕᓯ 

ᓄᖅᑲᖅᑕᐃᓕᒪᑎᑦᑎᓂᕐᒧᑦ 

ᐃᖅᖃᓇᐃᔮᖅᑎᑦᑎᓂᕐᒧᓪᓗ ᐃᓕᓴᐃᔨᓂᒃ 

ᐃᓄᑦᑎᑑᓲᓂᒃ ᓄᓇᕘᓂ ᐃᓕᓴᕕᓐᓂᒃ ᑕᐃᓐᓇ 

ᑐᑭᒧᐊᒍᑎᒃᓴᖅ ᓇᒦᓕᖅᑲᑦ ᐸᕐᓇᐅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ 

ᑐᑭᒧᐊᒍᑎᒃᓴᐅ ᐃᓚᖓ ᐱᕙᓪᓕᐊᑎᑕᐅᓂᖓ 

ᑭᖑᕙᕆᐊᖅᑕᐅᓯᒪᔪᖅ 

ᐃᖅᑲᓇᐃᔭᖅᑎᑭᓗᐊᕐᓂᑦᑎᓐᓄᑦ 

ᐃᓕᓐᓂᐊᖅᑐᓕᕆᓂᒃᑯᑦ ᑳᓐᑐᕌᒃ-ᒥ ᑲᑎᑎᕆᒐᓱᑦᑐᑦ 

ᐃᑲᔪᕐᓂᐊᖅᑐᓂᒃ ᑐᑭᒧᐊᒍᑎᒃᓴᓕᐅᖅᑎᓪᓗᑕ 

ᓄᖅᑲᖅᑕᐃᓕᒪᑎᑦᑎᓂᕐᒧᑦ ᐊᑐᕋᔭᖅᑕᑎᓐᓂ. 

ᓴᖅᑭᓪᓗᒍ 2023/2024-ᒥ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᕌᓗᒃ ᑭᐅᒐᕕᖓ 

ᑕᐃᒫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᐅᖁᔭᐅᓯᒪᔪᖅ 2023/2024ᒧᑦ 

ᓱᒃᑲᓕᓯᒋᐊᕐᓗᓯᒎᖅ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2043 

ᓇᓕᐊᓐᓂ ᐅᖃᐅᓯᕐᒥ ᐊᑐᕐᓗᓂ 

ᐃᓕᓐᓂᐊᑎᑦᑎᒋᐊᖃᕐᓂᐅᒐᔭᖅᑐᖅ 

ᐃᓕᓐᓂᐊᕈᑎᒃᓴᓂᒃ ᓴᓇᒃᑲᓐᓂᕐᓗᓯ. ᑖᓐᓇ 

ᐅᓂᒃᑳᕆᒋᐊᕈᓐᓇᖅᑭᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ.  

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᒪᒥᐊᓇᖅ, 

ᐊᐱᖅᑯᑎ ᐅᖃᒃᑲᓐᓂᕈᓐᓇᖅᑭᐅᒃ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᐱᕆᔪᖅ 

ᖃᓄᐃᓕᖓᓕᕐᒪᖔᑦ 20-ᓄᑦ ᐊᕐᕌᒍᓄᑦ 

ᐸᕐᓇᐅᑎᓕᐊᖑᓂᐊᔪᔪᖅ ᓇᓕᐊᓐᓂᒃ ᐅᖃᐅᓯᕐᓂᒃ 

ᐊᑐᕐᓗᓂ ᐃᓕᓐᓂᑎᑦᑎᖃᑦᑕᕆᐊᖃᕐᓂᐊᕐᒪᖔᑕ. 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᓇᓗᓇᐃᕆᐊᑦᑎᐊᕋᕕᐅᒃ. ᐄ, ᐱᓕᕆᐊᖑᔪᖅ 

ᖄᖏᐅᑎᓯᒪᓇᓂ ᐊᕙᒥᓄᑦ ᐊᕐᕌᒍᓄᑦ 

ᐊᑐᓕᖅᑎᑦᑎᓂᐅᒐᔭᖅᑐᖅ ᒫᓐᓇ ᐅᖃᖅᑎᓪᓗᑕ 

ᐱᕙᓪᓕᐊᔭᐅᕗᑦ ᐃᓕᓐᓂᐊᕈᑎᒃᓴᐃᑦ. ᒫᓐᓇ 

ᒥᑭᔫᑕᐅᓂᖅᐹᖏᓐᓂᒃ ᖁᑦᑎᖕᓂᓖᑦ 6-ᒧᑦ 

ᐱᓕᕆᐊᖃᕋᑦᑕ ᐊᒻᒪᓗ ᐸᐅᖓᒃᑲᓐᓂᖅ 

ᖁᑦᑎᓂᖅᓴᓄᑦ ᑲᒪᓛᕐᒥᔪᒍᑦ ᖁᑦᑎᖕᓂᓖᑦ 6-ᒥᑦ 8-

ᒧᑦ. ᒪᒥᐊᓇ ᖁᑦᑎᖕᓂᓖᑦ 6-ᒥᑦ ᖁᑦᑎᖕᓂᓖᑦ 9-

ᒧᑦ. ᐊᒻᒪ ᑭᖑᓂᐊᒍᑦ ᖁᑦᑎᖕᓂᓖᑦ 10-ᒥᑦ 12-ᒧᑦ.  

 

ᐅᖃᕈᒪᒻᒥᔪᖓ ᑖᓐᓇ ᐊᕙᑎᓂᒃ ᐊᕐᕌᒍᓂᒃ 

ᐱᔭᕇᑕᐅᒐᔭᖏᒻᒪᑦ. ᑖᓐᓇ ᐱᓕᕆᐊᖑᒻᒪᑦ ᒫᓐᓇ 

ᓴᖅᑭᑕᐅᕙᓪᓕᐊᓪᓗᓂ. ᐆᑦᑑᑎᒃᓴᖃᖅᑐᒍᑦ ᒫᓐᓇ 

ᐅᑭᐊᔅᓵᖑᓚᐅᖅᑐᖅ ᓴᖅᑭᖅᓯᓚᐅᖅᑐᒍᑦ ᓄᑖᖑᔪᒥᒃ 

ᐃᓕᓐᓂᐊᕈᑎᔅᓴᐅᔪᓂᒃ. ᑳᓇᑕᓕᒫᒧᑦ ᓱᓕᔪᓂᒃ 

ᑭᓪᓕᓯᓂᐊᕐᓂᕐᒧᑦ ᐅᓪᓗᖓᓄᑦ. ᑖᒃᑯᐊ 

ᐊᔾᔨᒌᖏᑦᑐᕈᓘᔭᐅᓪᓗᑎᒃ ᐃᓕᓐᓂᐊᕈᑎᒃᓴᐃᑦ 

ᐊᔾᔨᒌᖏᑦᑐᓂᒃ ᐅᑭᐅᓕᓐᓄᑦ ᐊᒻᒪ 

ᓄᓇᖃᖅᖄᖅᑐᒥᓃᑦ ᖃᐅᔨᒪᔭᒥᓂᖏᑦ ᐊᒻᒪᑦᑕᐅᖅ 

ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᒥᓃᑦ ᐃᓄᐃᑦ 

ᐅᓂᒃᑳᖏᑦ ᐃᓚᓕᐅᔾᔭᐅᓯᒪᖕᒥᔪᐃᑦ 

ᐃᓕᓴᕕᑦᑎᓐᓄᑦ. ᐊᒻᒪ ᐱᓕᕆᐊᖑᕙᓪᓕᐊᓂᖓ 

ᖁᑦᑎᓯᕙᓪᓕᐊᔭᐅᒋᐊᖃᕐᖓᑦ ᑭᓯᐊᓂ 

ᐱᓕᕆᐊᖑᐃᓐᓇᖅᑐᖅ ᑖᓐᓇ 

ᓴᖅᑭᐸᓪᓕᐊᓪᓗᑎᒃ ᐃᓕᓐᓂᐊᕈᑎᒃᓴᐃᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᓇᓗᓇᐃᑦᑎᐊᕋᕕᐅᒃ. ᒥᓂᔅᑖ 

ᐅᖃᐅᑎᒍᓐᓇᖅᑭᙶ, ᑭᓱᑦ ᑕᐃᒪ ᑕᑯᓐᓈᓲᕆᕕᓯᐅᒃ 

ᐱᓕᕆᑦᑎᐊᖅᑐᖃᕐᒪᖔᑦ ᖃᐅᔨᒪᔾᔪᑎᓯ? 

ᐊᐅᓚᑦᑎᐊᖅᑐᖃᕐᒪᖔᑦ ᖃᐅᔨᒪᔾᔪᑎᓯ. 

ᒥᑭᔫᑕᐅᓂᖅᐹᓂᒃ ᖁᑦᑎᓐᓂᓖᑦ 6-ᒧᑦ 

ᐅᖃᖅᑲᐅᒐᕕᑦ. ᑖᒃᑯᐊ ᖃᐅᔨᓴᕈᑎᓯ 

ᐊᐅᓚᑦᑎᐊᕐᒪᖔᑕ ᐆᑦᑑᑎᒋᓗᒍ ᐊᒥᓲᓂᖅᓴᓂᒃ 

ᐃᓕᓐᓂᐊᖅᑎᖃᓕᕐᓂᖅ ᐊᔪᕈᓐᓃᖅᑐᓂᑦ ᐃᓄᒃᑎᑐᑦ 

ᐅᖃᕆᐊᔅᓴᖅ, ᐊᒻᒪᑦᑕᐅᖅ ᑕᐃᒃᑯᐊ 

ᐱᓕᕆᑦᑎᐊᖅᑐᖃᕐᒪᖔᑦ ᖃᐅᔨᒪᔾᔪᑎᓯ ᑐᑭᖃᖅᑲ 

ᑕᐃᒪ ᐊᒥᓲᓂᖅᓴᕈᖅᑎᑦᑎᓗᑎᒃ 

ᐃᓕᓐᓂᐊᑎᑦᑎᒍᓐᓇᖅᑐᓂᑦ ᐃᓄᒃᑎᑐᑦ?  

ᖃᐅᔨᒪᔾᔪᑎᖃᕆᕕᓰ ᐃᓚᒌᓂᒃ ᐃᓚᐅᑎᑦᑎᓂᕐᒧᑦ?  

ᖃᓄᕐᓗ ᑲᓱᖅᓯᒪᒻᒪᖔᑕ ᑖᒃᑯᐊ? ᐊᒻᒪ 

ᐅᓂᒃᑳᕆᐊᕐᔪᒍᓐᓇᖅᑭᒌᑦ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᓐᓄᑦ. ᑖᓐᓇ ᐱᔭᕐᓂᙱᑦᑐᖁᓘᖕᒪᑦ 

ᑭᐅᓇᓱᒃᑯᒃᑯ. ᑖᒃᑯᐊ ᐃᓱᒪᒋᔭᐅᔪᑦ 

ᓴᓇᔭᐅᔭᕆᐊᖃᖅᑐᐃᓐᓇᐃᑦ ᐃᓕᓐᓂᐊᕈᑎᒃᓴᓂᒃ. 

ᑖᒃᑯᐊ ᐱᖃᓯᐅᔾᔭᐅᔪᐃᓐᓇᐅᓂᐊᕐᒪᑕ. ᐊᒻᒪ 

ᐃᓚᖏᑦ ᑕᒪᒃᑯᐊ ᐆᑦᑑᑎᒋᓗᒋᑦ ᓄᓇᕗᒻᒥ 

ᒫᓐᓇᐅᔪᖅ ᐊᔾᔨᒌᙱᑦᑐᓂᒃ ᐃᓕᓐᓂᐊᕈᑎᒃᓴᓂᒃ 

ᐆᑦᑐᕋᐅᑎᖃᕋᑦᑕ ᐃᔾᔪᐊᒐᒃᓴᓂᒃ ᐊᔾᔨᒌᙱᑦᑑᓪᓗᑎᒃ 

ᒫᓐᓇ ᓴᓇᔭᐅᔪᖅ ᐃᓕᓐᓂᐊᖅᑎᑦᑎᔾᔪᑎ ᐅᖃᐅᓯᕐᒥᒃ 

ᐊᑐᕐᓗᑎᒃ. ᐊᑐᓂᓪᓗ ᓄᓇᓕᖕᓅᖓᖃᑦᑕᕐᓂᐊᕐᓗᑎᒃ 

ᖃᐅᔨᒋᐊᕐᓂᐊᕐᒪᑕ ᐊᒃᑐᖅᑕᐅᓯᒪᔪᓂᒃ 

ᑲᑎᒪᖃᑎᖃᑎᒋᓗᒋᑦ ᑖᒃᑯᐊ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᐊᖅᑯᑎᒋᔭᐅᓗᑎᒃ. ᖃᐅᔨᒋᐊᕐᓂᐊᖅᑐᒍᑦ 

ᓄᓇᓕᖕᓂᑦ ᑭᓱᒥᒃ ᐱᔪᒪᖕᒪᖔᑕ 

ᒪᕐᕉᓕᖅᑲᖓᔫᓐᓂᒃ ᐅᖃᐅᓰᓐᓂᒃ 

ᐃᓕᓐᓂᐊᖃᑦᑕᕐᓂᖅ ᐱᓪᓗᒍ.  

 

ᑐᕌᒐᒃᓴᕆᔭᕗᑦ ᑖᒃᑯᐊ ᐃᓘᓐᓇᖅ ᑕᒪᒃᑯᐊ 

ᐃᓕᓐᓂᐊᒐᒃᓴᐃᑦ 

ᓄᓇᕗᒻᒥ ᓴᓇᔭᐅᔪᐃᓐᓇᑦᑎᐊᖑᓂᐊᕐᒪᑕ. ᐃᓄᐃᓪᓗ 

ᖃᐅᔨᒪᔭᑐᖃᖏᑦ ᐱᖃᓯᐅᔾᔭᐅᓗᑎᒃ 

ᐃᓕᖅᑭᒃᑕᐅᓗᑎᒃ ᑕᐃᑯᖓ ᐃᓕᓐᓂᐊᕐᕕᖕᓄᑦ,  

ᐊᒻᒪᓗᑦᑕᐅᖅ, ᑖᒃᑯᐊ ᖃᐅᔨᒪᔭᐅᔪᑦ ᐃᓛᒃ, 

ᐃᓕᓐᓂᐊᒐᒃᓴᐃᑦ ᐊᑐᓕᖅᑎᑕᐅᓗᑎᒃ ᓄᑖᓂᒃ 

ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ.  

ᐊᑎᖁᑎᖃᕈᓐᓃᕋᒪ, ᒥᔅ ᐳᕉᔅᑐ 

ᐊᑕᐅᓯᐊᒃᑲᓐᓂᕈᓐᓇᖅᑐᑎᒃ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐊᒃᓱᐊᓗᒃ,  

ᐃᒃᓯᕙᐅᑖᖅ. ᐅᑎᕐᕕᒋᓪᓗᒍ ᑕᐃᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ 2022-2023-ᒥ, 

ᓯᕗᓪᓕᐅᔾᔭᐅᓯᒪᖕᒪᑕ ᓄᓇᓕᖕᓂ 

ᐃᖅᑲᓇᐃᔭᖃᑎᖃᕐᓗᑎᒃ ᑕᐱᕆᔭᐅᔪᓂᒡᓗ 

ᐱᐅᓯᒋᐊᖅᑕᐅᓂᐊᕐᒪᑕ ᑕᒪᒃᑯᐊ ᐃᓕᓐᓂᐊᕐᕕᖕᒥ 

ᓂᕆᔾᔪᑎᒧᑦ ᐱᓕᕆᔾᔪᑕᐅᖃᑦᑕᖅᑐᖅ. 

 

ᒥᓂᔅᑖ, ᖃᐅᔨᒪᔪᖓ ᐱᕈᖅᓴᐃᑎᓪᓗᖓ ᓱᕈᓯᕐᓂᒃ 

ᑕᒫᓂ ᐃᓕᓐᓂᐊᕆᐊᖅᑎᖃᑦᑕᖅᖢᑎᒍᑦ 

ᖃᐅᔨᒪᓪᓗᑕ ᐃᓛᓐᓂᒃᑯᑦ 

ᓂᕆᔭᒃᓴᖃᕈᓐᓇᖃᑦᑕᓚᐅᙱᒻᒪᑕ ᕿᑐᕐᖓᒃᑲ 

ᐃᓚᖓᑦ ᐱᔾᔪᑎᒋᓪᓗᒍ ᐃᖃᓗᖕᓂ ᐱᓗᐊᖅᑐᓂ 

ᓄᓇᓯᐅᑎᖃᓚᐅᙱᒻᒪᑕ. 1-ᒥᓗ, ᖁᓛᓂᓗ 

ᐊᐃᑲᑕᒋᐊᖃᖅᖢᒋᑦ. ᐅᓄᖅᑐᐊᓗᐃᑦ 

ᕿᑐᕐᖓᖃᖅᑐᑦ.   

 

ᖃᐅᔨᒪᔭᒃᑲ ᐅᓪᓗᒥ 500-ᖏᓐᓂᒃ 

ᓂᕆᑎᑦᑎᖃᑦᑕᕐᒪᑕ ᐃᓚᒌᓄᑦ. ᐊᖅᑯᑎᒋᔭᐅᓪᓗᑎᒃ 

ᖃᔪᖅᑐᕐᕕᒃ, 500-ᖏᖕᓃᑦᑐᑦ ᓂᕆᔭᖅᑐᖃᑦᑕᕐᒪᑕ 

ᑕᐃᑯᖓ ᖃᐅᑕᒫᑦᑎᐊᖅ. ᑲᒪᓇᒐᓚᒃᑐᖅ ᑖᓐᓇ. 

ᐱᕕᒃᓴᖃᕋᓗᐊᕋᑦᑕ ᐊᒃᑐᐃᓂᖃᕈᓐᓇᕐᓗᑕ 

ᐃᓚᒌᓂᒃ, ᓱᕈᓯᕐᓂᓗ ᐃᓕᓐᓂᐊᖅᑎᓪᓗᒋᑦ  

ᐃᓕᓐᓂᐊᖅᑏᓐᓇᕐᓗᒋᑦ, ᖁᓛᓂ 

ᐃᓕᓐᓂᐊᕐᕕᖕᒦᖏᓐᓇᕐᓗᑎᒃ 

ᓂᕆᑎᑕᐅᔪᐃᓐᓈᓘᓗᑎᒃ ᐃᓕᓐᓂᐊᖅᑐᑯᓗᐃᑦ. 

ᐅᓪᓛᒃᑯᑦ ᐅᒻᒥᓴᖃᑦᑕᖅᑐᑦ ᖃᐅᔨᒪᔪᖓᐅᒐᓗᐊᖅ 

ᐃᓚᖏᓪᓗ ᓂᕿᓕᕆᔾᔪᑕᐅᖃᑦᑕᖅᑐᑦ.  

 

ᐃᒻᒪᖄ ᒥᓂᔅᑕ ᒍᕌᔅ ᐱᓕᕆᕕᓯ 

ᐃᓱᒪᒃᓴᖅᓯᐅᓚᐅᖅᓯᒪᖕᒪᖔᑕ ᑖᒃᑯᓂᖓ 

ᐊᑐᕈᓐᓇᕐᒪᖔᑕ ᓱᕈᓰᑦ ᓂᕿᑦᑎᐊᕙᖕᓂᒃ 

ᓂᕆᖃᑦᑕᕐᓗᑎᒃ. ᑕᐃᒪᓐᓇ ᐊᕿᐊᑦᑐᓱᑦᑎᐊᕐᓗᑎᒃ 

ᐃᓘᓐᓇᖏᑦ ᓱᕈᓰᑦ, ᑳᒃᑐᖃᙱᑦᑎᐊᖃᑦᑕᕐᓂᐊᕐᒪᑦ 

ᐃᓕᓐᓂᐊᕐᓂᖏᓐᓂᒃ ᐊᒻᒪᓗᑦᑕᐅᖅ, ᐃᓕᓴᐃᔨᕗᑦ 

ᑕᒪᒃᑯᐊ ᐊᒃᓱᕉᓴᓗᐊᕐᓂᐊᙱᒻᒪᑕ 

ᓂᕿᓂᒃ ᓇᒃᓴᖃᑦᑕᕐᓗᑎᒃ ᐊᒻᒪ ᑕᒧᓗᒐᒃᓴᓂᒃ. 

ᐅᓄᖅᑐᐊᓗᐃᑦ ᐃᓕᓴᐃᔩᑦ ᓇᖕᒥᓂᖅ 

ᓂᕆᑎᑦᑎᖃᑦᑕᕐᒪᑕ ᐃᓕᓐᓂᐊᖅᑎᑕᖏᓐᓂᒃ 

ᐃᒃᐱᒍᓱᓗᐊᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ ᐊᒻᒪᓗ 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐊᐱᕆᖕᒪᑦ. ᒫᓐᓇ ᐃᓕᓐᓂᐊᕐᕕᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ 

ᑮᓇᐅᔭᖅᑖᖃᑦᑕᖅᓯᒪᖕᒪᑕ ᓂᕆᔾᔪᑎᒃᓴᖏᓐᓂᒃ 

ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖕᒥ ᐃᓚᖏᓪᓗ 

ᐃᓕᓐᓂᐊᕐᕖᑦ ᖄᒃᑲᓐᓂᐊᒍᑦ ᑮᓇᐅᔭᖅᑖᖃᑦᑕᕐᒪᑕ 

ᓱᕈᓯᓕᕆᔾᔪᑎᓄᑦ ᑮᓇᐅᔭᖅᑖᕐᕕᐅᖃᑦᑕᖅᑐᒥᒃ 

ᑖᒃᑯᐊ ᐊᖅᑯᑎᒋᔭᐅᓪᓗᑎᒃ ᓄᓇᓕᖕᓂ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ ᐃᓚᖏᓪᓗ 

ᑕᐃᒃᑯᐊ ᐃᓕᓐᓂᐊᕐᕖᑦ ᐃᓕᓐᓂᐊᕐᕕᖕᒥ 

ᓂᕆᑎᑦᑎᖃᑦᑕᖅᑐᑦ. ᐅᓪᓛᕈᕐᒥᑕᖅᖢᑎᒃ ᐊᒻᒪᓗ 

ᐅᓪᓗᕈᕐᒥᓴᖅᑎᑕᐅᓪᓗᑎᒃ ᐊᒻᒪ ᑕᒧᓗᒃᑎᑕᐅᓪᓗᑎᒃ.  

 

ᑖᒃᑯᐊ ᒐᕙᒪᑐᖃᒃᑯᑦ ᒥᓂᔅᑕᖓ 

ᑲᑎᒪᖃᑎᒋᓂᐊᕋᑦᑎᒍᑦ ᑖᒃᑯᐊ 

ᐅᖃᐅᓯᕆᓂᐊᕋᑦᑎᒍᑦ ᑕᐃᒪᓐᓇ 

ᑐᒃᓯᕋᐅᑎᓕᐅᕆᐊᖃᕐᓂᐊᙱᓐᓇᑦᑕ ᑭᓯᐊᓂ 

ᑐᒃᓯᕋᐅᑎᓕᐅᑦᑎᐊᒻᒪᕆᓪᓗᑕ ᐃᓕᓐᓂᐊᖅᑏᑦ 

ᓂᕆᑎᑕᐅᖃᑦᑕᕐᓂᐊᕐᒪᑕ ᐆᓇᖅᑐᓂᒃ 

ᐅᓪᓛᕈᕐᒥᓴᓂᒃ ᐊᒻᒪ ᐅᓪᓗᕈᕐᒥᓴᓂᒃ ᐊᒻᒪ 

ᑕᒧᓗᒐᒃᓴᖏᓐᓂᒃ. ᑕᖅᑭᓂᒃ ᐊᒡᒋᖅᑐᓂᒃ ᐃᒻᒪᖄ 

ᑐᓴᖅᑎᑦᑎᔪᓐᓇᓛᖅᑐᒍᑦ ᑖᔅᓱᒥᖓ ᓇᓛᒎᖅᑐᒃᑯᑦ 

ᓂᕆᐅᑦᑎᐊᖅᑐᖓ ᐱᔭᐅᓂᐊᕐᓂᖓᓂᒃ 

ᐊᒻᒪᓗᑦᑕᐅᖅ ᐱᓕᕆᕕᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᓄᓇᕗᑦ ᑐᙵᕕᒃ 

ᑎᒥᖓᓪᓗ ᑕᒪᑐᒥᖓ ᐱᓕᕆᐊᖃᖅᑐᑦ 

ᐊᐅᓚᔾᔭᒃᑕᐅᓇᓱᒃᑐᒥᒃ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᒍᕌᔅ, ᐊᓕᐊᓇᐃᒻᒪᕆᐊᓗᖔᖅ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2045 

ᑐᓴᕋᒃᑯ ᑖᓐᓇ ᐱᓕᕆᔭᐅᓕᖅᑐᖅ. 

ᐊᓕᐊᓇᐃᒍᓱᑦᑎᐊᖅᑐᖓ 

ᐃᑲᔪᖅᑐᐃᑦᑎᐊᕈᓐᓇᕐᓂᐊᖅᑕᖓ ᑕᐃᒪᓐᓇ ᑕᒪᓐᓇ 

ᓴᖅᑭᖁᓪᓗᒍ. ᐊᒻᒪᑦᑕᐅᖅ ᐃᓚᖓᑦ 

ᐊᒃᑐᐃᓂᖃᓚᐅᕐᒪᑦ ᓄᕙᒡᔪᐊᕐᓇᖅ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᕐᔪᐊᓚᐅᖅᓯᒪᖕᒪᑕ ᑖᒃᑯᐊ 

ᐃᑲᔪᖅᑐᐃᔾᔪᑕᐅᓂᐊᖅᑐᑦ ᓄᓇᕗᒻᒥ 

ᓂᕆᔾᔪᑕᐅᓂᐊᖅᑐᓂᒃ. ᑕᐃᒃᑯᐊ ᑎᒦᑦ 

ᓂᕆᑦᑎᐊᖅᓯᒪᑎᓪᓗᒋᑦ ᐊᕿᐊᒃᑐᓱᒃᑎᓪᓗᒋᑦ 

ᑕᐃᒪᓐᓇ ᐊᕿᐊᒃᑐᓱᖃᑦᑕᖅᑎᓪᓗᒋᑦ ᖃᓂᒪᒥᒃ 

ᐅᓇᑕᕈᓐᓇᕐᓂᖅᓴᐅᖕᒪᑦ ᑎᒥᖓᑦ. ᑖᓐᓇ ᑕᒡᕙ 

ᐱᒻᒪᕆᐅᔪᖅ ᐱᒻᒪᕆᐊᕐᔪᐊᕌᓘᖕᒪᑦ ᑖᓐᓇ 

ᐅᕙᓐᓄᓪᓕ.  
 

ᑕᕝᕗᖓ ᐅᖃᐅᓯᖃᖅᑎᓪᓗᖓ, 

ᓂᕿᖃᖅᑎᑦᑎᖃᑦᑕᕐᓂᖅ ᐱᔾᔪᑎᒋᓪᓗᒍ ᐃᓚᖏᑦ 

ᑳᖃᑦᑕᕐᒪᑕ ᓄᓇᕗᒻᒥ ᐊᔪᖅᓴᖅᖢᑎᒃ. ᐅᓄᖅᑐᑦ 

ᓄᓇᕗᒻᒥ ᓂᕿᑖᖏᓐᓇᐅᔭᕈᓐᓇᙱᒻᒪᑕ 

ᐊᑯᓚᐅᑦᑐᒃᑯᑦ. ᑕᑎᖃᖃᑦᑕᖅᑐᑎᒡᓗ ᑕᒪᒃᑯᓂᖓ 

ᓂᕆᑎᑕᐅᕕᒃᓴᓂᒃ. ᑖᒃᓱᒪᑉ ᐃᓚᒋᔭᖏᑦ ᓱᕈᓰᑦ 

ᐃᓕᑉᐹᓪᓕᖃᑦᑕᙱᒻᒪᑕ ᖃᓄᖅ ᓂᕿᑦᑎᐊᕙᖕᓂᒃ 

ᓂᕿᓕᐅᕆᐊᒃᓴᖅ ᐃᒻᒥᖕᓂᒃ ᐃᓚᒋᔭᒥᓐᓄᓪᓗ 

ᐊᒻᒪᓗ ᑕᐃᒃᑯᐊ, ᐅᕙᒍᓪᓕ, ᐃᓐᓇᐅᓂᖅᓴᐅᔪᒍᑦ 

ᓱᖅᑯᐃᓱᒃᑲᑦᑕ ᑕᐃᔅᓱᒪᓂ ᒪᒃᑯᒃᑐᑎᓪᓗᑕ 

ᐃᓕᓐᓂᐊᖃᑦᑕᓚᐅᖅᓯᒪᒐᑦᑕ ᐊᖏᕐᕋᒥ 

ᖃᓄᐃᓕᐅᕈᓐᓇᕐᓂᕐᒥᒃ ᓂᕿᓕᐅᕐᓂᕐᒥᒃ, 

ᓂᕿᓕᐅᕆᐅᖅᓴᐅᑎᑕᐅᕙᒃᖢᑕ ᐃᓕᓐᓂᐊᕐᕕᖕᒥ. 

ᐃᑲᔪᖅᑐᖅᑕᐅᓪᓗᑕ ᐃᓕᓴᖅᑕᐅᓪᓗᑕ ᓱᕈᓰᑦ 

ᒪᒃᑯᒃᑐᓪᓗ ᓂᕿᓕᐅᕆᐅᖅᓴᑎᑕᐅᕙᓚᐅᖅᑐᑦ 

ᐃᓕᓐᓂᐊᕐᕕᖕᒥ. 
 

ᑕᐃᒪᓐᓇ ᑐᓴᕈᒪᖦᖤᖅᐳᖓ ᒥᓂᔅᑕᒥᒃ, ᑖᓐᓇ 

ᓂᕿᓕᕆᓂᕐᒧᑦ ᐱᓕᕆᔾᔪᑏᑦ 

ᐱᖃᓯᐅᔾᔨᓯᒪᓂᐊᖅᑰᕐᒪᖔᑦ ᐱᒻᒪᕆᐊᓗᖕᒥᒃ 

ᑕᒪᑐᒥᖓ ᐊᔪᕈᓐᓃᖅᓴᐃᓗᑎᒃ ᐱᓗᐊᖅᑐᒥᒃ 

ᓂᕿᑦᑎᐊᕙᖕᒥᒃ, ᓂᕿᑦᑎᐊᕙᖕᓂᒃ 

ᐃᓕᓴᐃᔾᔪᑎᖃᕐᓗᑎᒃ ᑕᒪᒃᑯᐊ ᐃᓚᖏᑦ 

ᑳᒃᑐᑯᓘᖃᑦᑕᕐᒪᑕ ᓱᕈᓰᑦ 

ᐃᓕᑦᑎᐊᕈᓐᓇᐃᓪᓕᐅᖅᑲᔾᔪᑎᒋᖃᑦᑕᕐᒪᒍ ᑳᒧᑦ 

ᐊᖏᕐᕋᒥ. ᑕᐃᒪᓐᓇ 

ᐃᓕᑉᐹᓪᓕᕈᓗᐊᙱᓐᓂᖅᓴᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᑖᓐᓇ ᐱᐅᒋᑦᑎᐊᖅᑕᕋ ᐃᖃᓗᖕᓂ ᒪᒃᑯᒃᑐᑦ 

ᐅᖃᖃᑎᒋᓚᐅᖅᑕᒃᑲ ᐃᓚᒌᑦ ᓂᐅᕕᕆᐊᖃᑦᑕᖅᑐᑦ 

ᓂᕈᐊᖃᑦᑕᕐᓂᐊᕐᒪᑕ ᑕᒪᒃᑯᓂᖓ ᓂᕿᑦᑎᐊᕙᖕᒥᒃ 

ᐃᓕᓐᓂᐊᕐᕕᐊᓗᖕᒥᒃ. ᑕᐃᒪᓐᓇᑦᑕᐅᖅ 

ᑕᑯᑦᑎᐊᒃᑲᓐᓂᕈᒥᓇᖅ ᐱᓕᕆᔪᓂᒃ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐊᐱᕆᒐᕕᑦ. ᐱᓕᕆᑯᖓ ᐃᓕᓐᓂᐊᖅᑐᓕᕆᔨᒃᑯᑦ 

ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᖕᓂᒃ 

ᑲᑎᒪᔨᖏᑦ ᓂᕈᐊᖃᑦᑕᖅᑐᑦ ᓇᓕᐊᖕᓂᒃ 

ᐃᓕᓐᓂᐊᖅᑕᐅᔭᕆᐊᖃᕐᒪᖔᑕ, ᖃᓄᐃᑦᑐᓂᑦ 

ᓂᕆᖃᑦᑕᕐᓂᐊᕐᒪᖔᑕ. ᐊᑐᓂᓗ ᐃᓕᓐᓂᐊᕐᕖᑦ 

ᐊᔾᔨᒌᙱᐊᕐᔪᒃᑐᐃᓐᓇᐅᓪᓗᑎᒃ ᐱᓕᕆᔾᔪᓯᒋᔭᖏᑦ. 

ᐃᓕᓐᓂᐊᖅᑕᐅᔪᓪᓗ ᐃᓚᖏᓪᓗ ᐃᓕᓐᓂᐊᕐᕖᑦ 

ᐊᖏᕐᕋᒥ ᐱᓕᕆᓕᖕᒪᒃᓴᓂᕐᒧᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᐊᒻᒪ, 

ᐅᔭᐅᖅᑐᖅᑕᐅᔪᓐᓇᕐᒥᔪᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓂ 

ᐃᓕᓐᓂᐊᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᐊᖏᕐᕋᒥ 

ᐱᓕᕆᔾᔪᓯᐅᕙᒃᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕ ᐃᒻᒪᖄ ᐱᒻᒪᕆᐊᓘᖅᑰᕐᒪᑦ ᑖᓐᓇ. 

ᑐᙵᕕᑐᐃᓐᓇᖅ. ᐃᓚᒋᑐᐃᓐᓇᕐᓗᓂᐅᒃ 

ᐃᓕᓐᓂᐊᕐᓂᐅᑉ. ᓯᕕᑐᔪᐊᓗᖕᒧᑦ ᐊᒃᑐᐃᓂᖃᕐᒪᑦ 

ᐃᓕᓐᓂᐊᖅᑎᑦ ᑎᒥᖏᓐᓄᑦ ᐊᒻᒪ  

ᐋᓐᓂᐊᖅᑕᓕᕐᓂᖏᓐᓄᑦ.  
 

ᑕᒪᒃᑯᐊ ᐃᓱᒪᖅᓱᖅᑎᑕᐅᑎᓪᓗᒋᑦ ᐊᑐᓂ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ ᓄᓇᓕᖏᑦ 

ᓂᕈᐊᖃᑦᑕᕐᓂᐊᖅᑎᓪᓗᒋᑦ ᓇᓕᐊᖕᓂᒃ 

ᐊᐅᓪᓗᔾᔨᓂᐊᕐᒪᖔᑕ ᐊᓯᐊᓂᒃ ᐱᒻᒪᕆᐅᔪᒥᑦᑕᐅᖅ 

ᐆᒥᖓ ᓇᓖᕌᖅᑎᑦᑎᖃᑦᑕᓕᕈᑎᒃ ᓄᓇᓕᖕᓂ 

ᑭᙴᒪᔭᖏᑦ ᐱᔭᕆᐊᖃᖅᑕᖏᓪᓘᓐᓃᑦ 

ᐃᓚᐃᓐᓈᕆᖕᒪᑦ ᑕᐃᒪᐃᓕᐅᖅᑎᓪᓗᒍ. ᐃᒻᒪᖄ, 

ᐃᓚᐃᓐᓈᕆᙱᑦᑐᖅ, ᐃᓛᒃ, ᓯᓚᐃᑦᑑᖕᒪᑦ 

ᓯᓚᑐᙱᒻᒪᑦ. ᑖᓐᓇ ᑕᐃᒪᓐᓇ 

ᓄᖅᑲᖅᑎᑕᐅᔭᕆᐊᖃᕐᒪᑦ 

ᓂᕿᒃᓴᖃᑦᑎᐊᖃᑦᑕᙱᓐᓂᖅ ᐃᓚᖏᓪᓗ ᑖᓐᓇ 

ᐱᓕᕆᔪᓐᓇᖅᑕᕗᑦ ᐃᓕᓴᐃᓂᒃᑯᑦ. ᑐᙵᕕᖃᕐᓗᑎᒃ 

ᐃᓕᓐᓂᐊᕐᓂᐅᑉ ᐱᒋᐊᕐᕕᖓᓂᒃ ᓂᕿᑦᑎᐊᕙᖕᓂᒃ 

ᑕᒪᒃᑯᓂᖓ ᐱᖃᓯᐅᔾᔨᓗᑎᒃ 

ᐃᓕᓴᐃᔾᔪᑕᐅᖃᑦᑕᕐᓂᐊᖅᑐᓂᒃ. ᐊᒻᒪᓗᒃᑕᐅᖅ, 

ᐱᓕᒻᒪᒃᓴᓪᓚᑦᑖᖅᑎᑕᐅᖃᑦᑕᕐᓗᑎᒃ ᓱᕈᓰᑦ ᑕᐃᒪᓐᓇ 

ᐱᕈᕈᓐᓇᕐᓂᐊᕐᒪᑕ ᓂᕆᑦᑎᐊᕐᓗᑎᒃ 

ᓂᕿᑦᑎᐊᕙᖕᓂᒃ ᓂᕿᓕᐅᕈᓐᓇᕐᓗᑎᒡᓗ. 

ᐃᓅᓯᐅᖕᒪᑦ ᑕᒪᓐᓇ ᐃᓕᖅᑯᓯᓕᕆᓕᕐᓗᓂᒡᓗ.   
 

ᒥᓂᔅᑕ ᒍᕌᔅ ᖃᓄᖅ ᑐᓴᕈᒪᔭᕋ ᖃᓄᖅ ᐃᓱᒪᖕᒪᑦ 

ᑖᒃᑯᐊ ᐊᖏᖅᑕᐅᔪᓐᓇᕐᒪᖔᑕ ᑐᙵᕕᓂᐊᕐᒪᒍ 

ᑕᒪᑐᒪᐅᑉ ᐃᓕᓐᓂᐊᕐᓂᖅ ᐃᓘᓐᓇᖏᑦ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᓕᒫᑦᑎᐊᒥᒃ ᐊᑐᖅᑕᐅᔪᓐᓇᕐᓂᐊᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᖅᑯᑎᒋᒐᕕᐅᒃ. ᓄᓇᓕᖕᓂ ᐊᖏᕐᕋᓂ 

ᐃᓕᓐᓂᐊᓕᒻᒪᒃᓴᕐᓂᖅ ᑕᒪᒃᑯᐊ ᐃᓕᓐᓂᐊᕐᕕᖕᒥ 

ᐊᖏᕐᕋᒥ ᐱᓕᕆᐊᖃᖃᑦᑕᕐᓂᕋᖅᑕᐅᔪᑦ ᑕᒪᒃᑯᐊ 

ᐃᓕᓐᓂᐊᖅᑕᐅᖃᑦᑕᓚᐅᖅᑐᑦ 

ᐋᖅᑭᒋᐊᖅᑕᐅᓚᐅᖅᓯᒪᖕᒥᔪᑦ ᐊᑭᑐᔪᖅᑐᕈᑎᒃᓴᓄᑦ 

ᐃᓕᓐᓂᐊᕐᕕᖕᓂ ᐋᖅᑭᒋᐊᖅᑕᐅᓪᓗᑎᒃ ᑖᒃᑯᐊ 

ᐃᓕᓐᓂᐊᕐᕖᑦ ᑕᐃᒪᓐᓇ ᓂᕿᓕᐅᖅᑏᑦ 

ᐊᑐᖃᑦᑕᖅᑕᖏᓐᓂᒃ ᐊᑐᕐᓗᑎᒃ 

ᓂᖅᖠᐅᖃᑦᑕᕐᓂᐊᕐᒪᑕ. ᐃᓚᖓᑦ ᒫᓐᓇ ᐊᑐᖅᑕᖏᑦ 

ᐃᒐᒐᓚᐃᑦ ᑕᒪᒃᑯᐊ ᓈᒻᒪᓗᐊᙱᒻᒪᑕ 

ᐃᓕᓴᖅᑕᐅᑎᓪᓗᒋᑦ ᑕᐃᒪᐃᑦᑐᓂᑦ. ᑕᒪᒃᑯᐊ ᓄᑖᑦ 

ᐃᓕᓐᓂᐊᕐᕖᑦ ᑕᒪᒃᑯᓄᖓ ᐅᓄᖅᑐᓄᑦ 

ᓂᖅᖠᐅᕐᕕᐅᕙᒃᑐᓄᑦ ᐃᒐᖏᖕᓂᒃ ᐊᑐᓛᖅᑐᑦ. 

ᐊᖏᕐᕋᒥ ᐊᖏᕐᕋᖃᕆᐅᖅᓴᓂᕐᒧᑦ 

ᐃᓕᓐᓂᐊᖅᑎᑕᐅᑎᓪᓗᒋᑦ ᐃᓕᓐᓂᐊᖅᑏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᕙᓐᓄᑦ ᖃᔅᓯᓂᒃ 

ᐅᑭᐅᖃᖅᖢᑎᑦ ᐃᓕᓐᓂᐊᖅᑎᑕᐅᒋᐊᓯᕙ 

ᓱᕈᓯᓛᖑᑎᓪᓗᒌᑦ? ᐃᓕᓐᓂᐊᓕᓵᖅᑐᑦ 

ᖁᕝᕙᓯᓐᓂᓕᒻᒧᑦ 6-ᒧᑦ ᐊᑯᓐᓂᖅᓱᑦᑐᓄᑦ, 

ᐃᓕᓐᓂᐊᕐᕕᐊᓗᖕᒥᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐅᒃᐱᕈᓱᒃᑐᖓ 

ᑐᕌᒐᒃᓴᖃᖅᑐᒍᑦ ᐊᒃᐸᓯᖕᓂᖅᓴᓄᑦ 

ᐃᓕᓐᓂᐊᕐᕕᐊᓗᓐᓄᑦ ᐃᓯᓕᒑᔪᓄᑦ ᐊᒻᒪᓗ 

ᐃᓕᓐᓂᐊᕐᕕᐊᓗᖕᒥ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᒍᕌᔅ, ᐊᒃᓱᕈᑦᑎᐊᖅᖢᖓ ᐱᒻᒪᕆᐅᓂᕋᕐᓗᒍ 

ᐃᓕᓴᐃᖃᑦᑕᕐᓂᖅ ᑕᐃᒪᐃᑦᑐᓂᒃ ᐅᖃᕈᓐᓇᙱᓚᖅ 

ᐱᒋᐊᓕᓵᕐᓗᑎᒃ ᐃᓕᓐᓂᐊᓕᓵᖅᑎᓪᓗᒋᑦ 

ᐃᓕᓴᖅᑕᐅᑦᑎᐊᖃᑦᑕᕆᐊᓖᑦ ᐊᕐᕌᒍ 

ᐅᓂᒃᑳᓕᕐᒥᒍᕕᑦ ᐊᑐᓕᖅᑎᑦᑎᔪᒥᒃ ᑐᓴᕈᒥᓇᖅ. 

 

ᑖᔅᓱᒧᖓ ᐊᓯᐊᓄᐊᕐᓂᐊᓕᖅᐳᖓ. ᐃᒃᓯᕙᐅᑕᖅ 

ᖁᔭᓐᓇᒦᖅᐸᕋ ᑕᐃᓯᖅᑲᐅᖕᒪᑦ ᐱᓕᕆᐊᒃᓴᒥᒃ 

ᑕᒪᑐᒥᖓ ᐃᓄᒃᓱᖕᒥ ᐃᓕᓐᓂᐊᕐᕕᐊᓗᖕᒥ 

ᐱᓕᕆᔭᐅᔪᒥᒃ. ᖃᐅᔨᒪᔪᖓ ᐃᓕᓐᓂᐊᕐᕕᐊᓗᖕᒥᒃ 

ᐃᓕᓐᓂᐊᖅᑎᐅᔪᖅ ᖁᕕᐊᓱᒃᑎᐊᖃᑦᑕᕐᒪᑕ 

ᐃᓚᐅᑎᓪᓗᒋᑦ ᓂᕿᓕᐅᕐᓂᕐᒧᑦ ᐊᒻᒪ 

ᐆᑦᑎᖃᑦᑕᕐᓂᕐᒧᑦ ᑕᒧᓗᒃᓴᓂᒃ. ᑕᒪᒃᑯᐊ ᑕᕝᕙ 

ᐃᑲᔪᖅᑐᖅᑕᐅᔪᑦ ᓄᓇᓕᖕᓂ ᐃᓕᓐᓂᐊᕐᕕᖕᒥᓗ 

ᐃᖅᑲᓇᐃᔭᖅᑎᓄᑦ ᐊᒻᒪᓗᑦᑕᐅᖅ 

ᐊᑭᓕᖅᓱᖅᑕᐅᙱᖦᖢᑎᒃ ᑕᒪᒃᑯᐊ ᐊᒃᓱᐊᓗᒃ 

ᐃᓱᒫᓘᑎᒋᒋᒐᒃᑭᑦ. ᖁᔭᓐᓇᒦᖅᐸᒃᑲ ᑕᐃᒃᑯᐊ 

ᑕᒪᒃᑯᓂᖓ ᓂᕿᓕᕆᖃᑦᑕᖅᑐᓂᒃ ᐊᒃᓱᐊᓗᒃ 

ᐱᒻᒪᕆᐅᖕᒪᑦ ᑕᒪᓐᓇ ᐊᒃᓱᕈᑦᑎᐊᖅᖢᖓ 

ᓇᓗᓇᐃᑦᑎᐊᒃᑲᓐᓂᕈᒪᔭᕋ ᑖᓐᓇ ᐱᒻᒪᕆᐅᓂᖓᓂᒃ. 
 

ᒥᓂᔅᑕ ᓇᓗᓇᐃᖅᓯᖁᔭᕋ ᖃᓄᐃᖕᒪᑦ ᑕᒪᒃᑯᓂᖓ 

ᐱᓕᕆᔾᔪᑎᓄᑦ ᐊᑭᓕᖅᓱᖅᑕᐅᙱᖦᖢᑎᒃ 

ᐊᐅᓚᑕᐅᖕᒪᑕ. ᐃᖅᑲᓇᐃᔭᖅᑏᑦ ᑕᒪᒃᑯᐊ 

ᐊᑭᓕᖅᓱᖅᑕᐅᖃᑦᑕᖅᑐᑦ ᓄᓇᓕᖕᓂ 

ᐊᑭᓕᖅᓱᖅᑕᐅᓗᑎᒃ ᑕᒪᒃᑯᓂᖓ 

ᐊᑐᓕᖅᑎᑦᑎᓪᓗᐊᕋᓗᐊᕐᒪᑕ ᐃᓕᓐᓂᐊᕐᕕᖕᒥ 

ᓂᕆᔾᔪᑎᑦᑎᖃᑦᑕᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᑖᓐᓇ ᐊᐱᖅᑯᑎᒋᒐᕕᐅᒃ. ᒫᓐᓇᐅᔪᖅ 

ᐊᔾᔨᒌᓕᖅᑎᑦᑎᓇᓱᒃᑐᒍᑦ ᒪᓕᒐᕐᓂᒃ ᑕᒪᒃᑯᓄᖓ 

ᓱᕈᓯᓕᕆᓂᕐᒧᑦ ᐱᓕᕆᔾᔪᑎᒃᓴᐅᔪᓂᒃ 

ᐊᔾᔨᒌᖕᓂᐊᕐᒪᑕ. ᑖᒃᑯᐊ ᓂᕿᓕᐅᕈᓐᓇᕐᓗᑎᒃ 

ᐃᓕᓐᓂᐊᕐᕕᖕᒥᓗ ᓂᕆᔭᐅᓂᐊᖅᑐᓂᒃ 

ᑲᒪᔪᓐᓇᕐᓗᑎᒃ. ᑖᒃᑯᐊ ᐱᖃᓯᐅᔾᔭᐅᔪᒪᔪᑦ 

ᐊᑭᓕᖅᓱᖅᑕᐅᙱᑦᑐᓪᓗ ᐃᓕᓐᓂᐊᕐᕕᖕᒥᓗ 

ᐃᖅᑲᓇᐃᔭᖅᑏᑦ. ᐃᒻᒥᓂᒃ ᐃᓕᓴᐃᔨᓪᓗ 

ᐊᑭᓕᖅᓱᖅᑕᐅᖏᑦᑐᓪᓗᑦ ᐊᑭᓕᖅᓱᖅᑕᐅᖔᓕᕐᓗᑎᒃ 

ᐃᓇᖏᖅᑕᐅᓗᑎᒃ ᐊᑭᓕᖅᓱᖅᑕᐅᔪᒧᑦ. 

ᓂᕿᑦᑎᐊᕙᓕᕆᓂᕐᒧᑦ 

ᐊᑐᐃᓐᓇᐅᑎᑦᑎᖃᑦᑕᕐᓂᐊᕐᒪᑕ ᐃᓕᓐᓂᐊᕐᕕᖕᓂ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᖓ ᑭᐅᒐᕕᑦ. 

ᒪᑐᔾᔪᑎᒋᓕᕐᓗᒍᖃᐃ ᐃᓕᓐᓂᐊᖅᑏᑦ ᐊᒻᒪᓗ 

ᐃᓕᓴᕐᕕᖕᒥ ᐃᖅᑲᓇᐃᔭᖅᑏᑦ 

ᐊᑭᓕᖅᓱᖅᑕᐅᖏᖦᖢᑎᒃ ᖄᒃᑲᓐᓂᐊᒍᑦ 

ᐃᖅᑲᓇᐃᔭᖅᑎᓐᓇᓱᖕᓂᖅ ᐊᑲᕆᙱᓐᓇᒃᑯ. 

ᐃᓚᒌᒃᖢᑕ ᓄᓇᖅᑲᑎᒋᓪᓗᑕᓗ, ᐄ  

ᐊᑭᓕᖅᓱᖅᑕᐅᖏᖦᖢᑎᒃ 

ᑕᐃᒪᐃᖃᑦᑕᖅᑐᐊᓐᓄᐃᓚᑐᐃᓐᓇᖅᑐᒍᑦ. ᑭᓯᐊᓂ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐃᓕᓐᓂᐊᕈᑎᒃᓴᖅ 

ᐱᕐᔪᐊᖑᑉᐸᑦ ᐊᑐᓕᖅᑎᑕᐅᓂᐊᖅᐸᓪᓗ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᑕᐃᑲᓂ 

ᐃᖅᑲᓇᐃᔭᕐᓂᐊᕈᑎᒃ ᐊᑭᓕᖅᓱᖅᑕᐅᔭᕆᐊᓖᑦ. 

ᑕᕝᕗᖓ ᐃᓱᓕᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᖅ. ᐊᑎᖁᑎᖕᓂ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐋᑦᑑᕝᕙ 2021-ᖑᑎᓪᓗᒍ ᓄᓇᕗᑦ 

ᑐᙵᕕᒃᑯᑦ ᐸᓯᔭᒃᓴᙳᖅᑎᑦᑎᓚᐅᖅᓯᒪᖕᒪᑕ 

ᓄᓇᕗᑦ ᑐᙵᕕᒃᑯᑦ ᒐᕙᒪᒃᑯᓐᓂ. ᐅᕙᓂ 

ᐅᖃᖅᓯᒪᔪᖃᖅᖢᓂ, ᓄᓇᕗᑦ ᒐᕙᒪᒃᑯᑦ 

ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᕈᐃᓯᒪᖏᒻᒪᑕ 

ᐃᓚᐃᓐᓈᕆᓯᒪᖕᒪᑕ ᐃᓄᐃᑦ ᐅᖃᐅᓯᖓᓐᓂᒃ 

ᐊᑐᖃᑦᑕᖏᖦᖢᑎᒃ. ᓴᐳᒻᒥᐅᓯᖅᑕᐅᓯᒪᒐᓗᐊᖅᖢᑎᒃ 

ᐱᔪᓐᓇᕐᓂᐊᖅᑎᒍᓪᓗ ᐊᔪᙱᑎᑕᐅᒐᓗᐊᖅᖢᑎᒃ.  

 

ᑕᐃᓐᓇ ᐃᖅᑲᖅᑐᐃᕕᒃᑰᖅᑎᑕᐅᓂᐅᓂᐊᓚᐅᖅᑐᖅ 

ᖃᓄᐃᓕᖓᓕᖅᐸ? ᐃᓱᓕᒃᐹ ᐅᕝᕙᓘᓐᓃᑦ ᓱᓕ 

ᑲᔪᓯᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒫᓐᓇ 

ᐃᖃᖅᑐᐃᕕᖕᒥ ᐃᓱᒪᓕᐅᕈᑎᓂᒃ 

ᐅᑕᖅᑭᑐᐃᓐᓇᓕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ 

ᑭᖑᓪᓕᖅᐹ, ᑕᕝᕗᙵᓚᐅᖏᓐᓂᑦᑎᓐᓂ ᒥᔅᑕ 

ᓚᐃᑦᓯᑑᓐ, ᐊᐱᖅᑯᑎᒋᖅᑲᐅᔭᖏᑦ 

ᐅᑎᕐᕕᒋᒃᑲᓐᓂᕐᓗᒋᑦ. ᑕᐃᒃᑯᐊ ᖁᕝᕙᓯᓐᓂᓖᑦ 12-

ᒥ ᐃᓱᓕᑦᑎᕙᓪᓕᐊᔪᑦ ᐊᓯᔾᔨᕐᓃᓪᓗ ᑕᑯᓪᓗᒋᑦ, 

ᐃᓚᖓᒍᑦ ᐊᔪᕐᓇᒐᓚᖕᒪᑦ ᐊᓯᔾᔨᖅᓯᓂᐊᕈᑦᑕ ᖃᓄᖅ 

ᑖᒃᑯᐊ %-ᖏᑎᒍᑦ ᓈᓴᖅᑕᐅᖃᑦᑕᕐᓂᖏᑦ.  

 

ᒥᔅᑕ ᓚᐃᑦᓯᑑᓐ ᐅᖃᖅᑲᐅᒻᒪᑦ, 18 ᐊᕐᕌᒍᑦ ᖃᔅᓯᑦ 

ᐃᓅᓚᐅᕐᒪᖔᖅ, ᖃᔅᓯᓪᓗ ᐃᓱᓕᑦᑎᓚᐅᕐᒪᖔᖅ 18 

ᐊᕐᕌᒍᑦ ᐊᓂᒍᖅᑎᓪᓗᒍ? ᑕᐃᒃᑯᐊ 

ᐱᒋᐊᓕᓵᖅᑐᑯᓗᖕᓂᒃ ᓈᓴᕆᐊᕐᓗᒋᑦ ᖃᔅᓯᑦ 

ᐃᓱᓕᑦᑎᓛᕐᒪᖔᑦ 18 ᐊᕐᕌᒍᑦ ᐊᓂᒍᖅᐸᑦ, ᑕᒪᓐᓇ 

ᑕᐃᒪᐃᓕᖓᒍᒥᓇᕐᒪᑦ.  

 

ᑭᓱᓂᑦ ᐊᓯᔾᔨᖅᓯᔪᒪᓂᐊᖅᐱᓯ ᐊᒻᒪᓗ 

ᒪᓕᒐᓕᐅᖅᑎᐅᓪᓗᑕ ᖃᓄᖅ ᑭᓱᓂᒃ 

ᐊᑐᖅᑕᐅᓯᒪᔪᕕᓂᕐᓂᒃ ᕿᒥᕐᕈᔪᓐᓇᕐᓂᐊᕐᒪᑕ 

ᓇᓕᖅᑯᑎᓕᕋᓗᐊᕐᒪᖔᑦ ᖃᐅᔨᒪᓂᐊᕋᑦᑕ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒫᓐᓇ 

ᕿᒥᕐᕈᓇᒃᐸᓪᓕᐊᔪᒍᑦ ᐱᐅᓂᖅᓴᓂᒃ 

ᐊᖅᑭᒃᓯᒪᐅᑎᓂᒃ ᖃᐅᔨᓴᐅᑎᓂᒡᓗ 

ᐊᑐᕈᓐᓇᕐᓂᐊᕐᒪᖔᑦᑕ ᑕᒪᑐᒥᖓ ᐱᓕᕆᐊᖃᖅᑐᒍᑦ, 

ᑭᒡᓕᓯᓂᐊᖅᑕᕕᓃᓪᓗ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖃᓄᐃᒃᑐᓂᒃ ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᕕᓯ, 

ᑕᒪᒃᑯᐊ 

ᐃᓱᓕᑦᑎᕙᓪᓕᐊᔪᑦ ᖃᔅᓯ %-ᖏᑦ 

ᐃᓱᓕᑦᑎᖃᑦᑕᕐᒪᖔᑦ ᐊᒻᒪᓗ ᐊᓯᔾᔨᖅᑕᐅᓗᑎᒃ 

ᑕᐃᒃᑯᐊ ᐊᓂᒍᐃᔪᑦ ᐅᕝᕙᓘᓐᓃᑦ ᓇᐅᒃᑯᑦ 

ᑲᑦᑑᒥᐅᑎᖃᖃᑦᑕᕐᒪᖔᖏᑦ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒥᓂᔅᑕ ᑐᖏᓕᖓ 

ᑖᓐᓇ ᑭᐅᑎᓐᓂᐊᕋᒃᑯ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐅᓄᖏᑦᑐᑯᓘᒐᑦᑕ ᑕᒫᓂ ᕿᒥᕐᕈᓇᒃᑕᕗᑦ 

ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᑕᐃᒃᑯᐊ 

ᖃᓄᐃᓕᖓᖃᑦᑕᕐᒪᖔᑦ ᐊᒻᒪᓗ ᑲᓇᑕᒥ 

ᒐᕙᒪᖃᕐᕖᑦ ᖃᓄᐃᓕᐅᕐᒪᖔᖏᑦ, ᐅᕙᒍᓪᓗ 

ᓄᓇᕗᒻᒥᐅᔪᒍᑦ. ᐃᓱᓕᑦᑎᕙᓪᓕᐊᔪᑦ 

ᐅᓄᖅᓯᕙᓪᓕᐊᔫᒐᓗᐊᑦ ᑭᓯᐊᓂ ᒫᓐᓇ 

ᓯᕗᓂᒃᓴᑦᑎᓐᓂᓪᓗ ᖃᓄᐃᑉᐸᓪᓕᐊᒻᒪᖔᑦ 

ᑐᑭᓯᒃᑲᓐᓂᕈᒪᓪᓗᑕ ᐊᔾᔨᒌᖏᓐᓂᖏᓐᓂᒃ 

ᕿᒥᕐᕈᓇᒃᑐᒍᑦ ᓇᓕᐊᒡᓗ ᐱᐅᓂᖅᐹᖑᒐᔭᕐᒪᖔᖅ 

ᐊᑐᖅᑕᐅᑉᐸᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᐅᓪᓕᖅᐹᖑᓗᒍ, 

ᑖᒃᑯᐊ ᐃᓱᓕᑦᑎᕙᓪᓕᐊᔪᑦ ᓈᓴᖅᑕᐅᓂᖏᑦ ᐊᕐᕌᒍ 

ᐱᒋᐊᓛᖅᐹᑦ? ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, 

ᑕᐃᒪᐃᒃᑲᔭᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒋᔭᐅᖅᑲᐅᔪᖅ ᒥᔅᑕ ᓚᐃᑦᓯᑑᓐ ᐊᒻᒪᓗ ᒥᔅ 

ᐳᕉᔅᑐ, ᐊᔾᔨᒌᓕᖅᑎᑕᐅᓂᖏᑦ 

ᐅᓪᓛᕈᒻᒥᑕᖅᑎᑦᑎᓂᖅ ᐃᓕᓴᕐᕕᒻᒥᓗ 

ᓂᕆᑎᑦᑎᓂᖅ. ᐊᔾᔨᒌᓕᖅᑎᑕᐅᓂᐊᖅᐊᑕ ᑕᒪᒃᑯᐊ 

ᐊᑐᖅᑕᐅᖃᑦᑕᖅᑐᑦ ᐃᓕᓐᓂᐊᕐᕖᑦ ᐃᓗᐊᓂ. ᓲᕐᓗ 

ᐊᔾᔨᒌᖏᑦᑐᓂᒃ ᑕᑯᓐᓇᕋᒪ, ᐃᓗᐃᒃᑲᕐᓂ 

ᓂᐅᕕᖃᑦᑕᕐᓄᑎᒃ ᓂᐅᕕᕐᕕᑦᑎᒍᑦ ᐅᕝᕙᓘᓐᓃᑦ 

ᑯᐊᐸᒃᑯᑦ, ᑮᓇᐅᔭᑦ ᖃᖓ 

ᐊᖏᖅᑕᐅᖃᑦᑕᕐᓂᐊᕐᒪᖔᑦ ᒪᑯᐊ ᓱᕋᔭᙱᑦᑐᑦ 

ᐅᒥᐊᕐᔪᐊᒃᑰᖅᑎᑕᐅᖃᑦᑕᕐᓂᐊᕐᒪᑕ. ᐆᒃᑑᑎᓂᒃ 

ᑕᑯᔪᒪᔪᖓ ᓇᐅᒃᑯᑦ ᐊᔾᔨᒌᓕᖅᑎᑕᐅᓂᐊᕐᒪᖔᖏᑦ 

ᐃᓕᓐᓂᐊᕐᕖᑦ ᐃᓗᐊᓂ ᓂᕆᑎᑦᑎᖃᑦᑕᕐᓂᖅ, 

ᑭᓱᓪᓗ ᕿᒥᕐᕈᓇᒃᑕᐅᖕᒪᖔᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᔾᔨᒌᖏᑦᑑᒻᒪᑕ 

ᐃᓱᒪᒋᔭᕆᐊᖃᖅᑐᕗᑦ, ᓂᖀᑦ ᐊᒻᒪᓗ 

ᐊᑦᑕᓇᕐᔭᐃᖅᓯᓯᒪᓂᖅ 

ᑐᖅᑯᖅᑕᐅᑦᑎᐊᕆᐊᖃᕐᓂᖏᑦ ᐊᒻᒪᓗ 

ᐅᐊᑦᓯᔨᖃᑦᑎᐊᕐᓗᑎᒃ ᑕᐃᒃᑯᐊ ᐃᓕᓴᖅᑏᑦ. 

ᑕᒪᒃᑯᐊ ᐊᔾᔨᒌᓕᖅᑎᑕᐅᔾᔫᒥᓂᐊᖅᑐᑦ ᓄᓇᕗᓕᒫᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ 

ᑭᐅᔾᔪᑎᖏᑦ ᒪᓕᒡᓗᒋᑦ, ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐊᖏᖃᑎᒌᓐᓂᕐᒥᒃ ᑐᙵᕕᖃᓪᓚᕆᖅᑰᔨᖕᒪᑦ. 

ᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐊᖏᖃᑎᖃᖅᖢᓂ ᐊᙳᑎᑦᑎᐊᓚᐅᖅᓯᒪᖏᓐᓇᑦᑕ, 

ᐃᒪᓐᓇ ᐱᔪᒪᒐᓗᐊᖅᑎᓪᓗᒋᑦ ᑐᖓᐅᑦᑎᓪᓗ 

ᐱᑎᑕᐅᖃᑦᑕᕐᒪᑕ. ᐊᒻᒪᓘᓐᓃᑦ 

ᐃᖅᑲᓇᐃᔭᖃᑎᖃᕐᓂᐊᕈᕕᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ, ᓄᓇᕗᑦ 

ᑐᙵᕕᒃᑯᓐᓂᒃ ᐊᓯᖏᓐᓂᒡᓘᓐᓃᑦ 

ᑎᒥᙳᑎᑕᐅᓯᒪᔪᓂᒃ. ᒥᓂᔅᑕ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒋᔭᖕᓂ. ᑲᑐᔾᔨᖃᑎᒌᖕᓂᖅ ᑲᔪᓯᙱᑉᐸᑦ 

ᑲᓇᑕᐅᑉ ᒐᕙᒪᒃᑯᖏᓐᓂᓪᓗ 

ᑮᓇᐅᔭᖅᑖᖅᑎᑕᐅᖏᒃᑯᑦᑕ, ᑐᒃᓯᕌᕆᓗᒋᑦ 

ᑭᓯᐊᓂᐅᔭᕆᐊᖃᕐᓂᐊᖅᑐᖅ. ᐊᒻᒪᓗ 

ᐅᖃᓪᓚᖃᑎᒋᓗᒋᑦ ᐊᓯᖏᓐᓄᑦ ᒐᕙᒪᒃᑯᓐᓄᑦ 

ᐊᑕᓂᖃᙱᑦᑐᑦ, 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖃᑎᖃᕈᒥᓇᖅ ᑲᑐᔾᔨᖃᑎᒌᓪᓗᑕᓗ 

ᓇᓗᓇᐃᖅᓯᓗᑕ ᓯᕗᓂᒃᓴᒃᑎᓐᓂ ᑕᐃᒃᑯᐊ ᑮᓇᐅᔭᑦ 

ᐱᑲᓪᓚᓐᓂᕈᑎᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐ G-4, 

ᑐᑦᑕᕐᕖᑦ $7,610,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

G-5, ᐊᑐᐊᒐᓕᕆᓂᖅ ᐸᕐᓇᐃᓂᕐᓗ $2,730,000 

ᑕᕝᕗᖓ ᒪᑉᐱᖅᑐᒐᕐᒧᐊᖅᓯᑲᐃᓐᓇᕐᓚᖓ. ᒥᔅᑕ 

ᒪᓕᑭ, ᐋᒃᑳ? ᐃᓵᖓᓇᓱᒋᖅᑲᐅᒐᒃᑭ. G-5.  

ᐊᑐᐊᒐᓕᕆᓂᖅ ᐸᕐᓇᐃᓂᕐᓗ. $2,730,000 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

G-6. ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑏᑦ. $6,548,000 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 

ᐊᐱᕆᔪᒪᔪᖓ. (ᑐᓵᔨᑎᒎᓕᖅᑐᖅ) 2022-ᖑᑎᓪᓗᒍ 

ᑐᓴᒐᒃᓴᓕᕆᔨᒃᑯᑦ ᐅᓂᒃᑳᐅᓯᖃᖃᑦᑕᓚᐅᖅᓯᒪᖕᒪᑕ 

ᐊᑕᐅᓯᖏᑦᑐᒥ ᓄᓇᕗᑦ ᐃᓕᓐᓂᐊᕐᕕᖏᓐᓂᒃ, 

ᖃᓄᖓᓴᕐᓂᐅᖃᑦᑕᖅᑐᓂᒃ ᐊᒻᒪᓗ ᐸᕐᓇᐅᑏᑦ 

ᐅᓂᒃᑲᐅᑎᖃᖃᑦᑕᕐᔪᓯᖏᑦ ᓴᖅᑭᑕᐅᓚᖅᓯᒪᔪᖅ 

ᐋᑦᑑᕝᕙ 22-ᒥ. ᖃᓄᖅ ᑕᒪᓐᓇ 

ᐊᑐᓕᖅᑎᑕᐅᓂᐊᖅᐸ ᐊᒻᒪᓗ ᖃᓄᐃᑦᑐᓂᒃ 

ᐅᓂᒃᑳᕐᓂᕐᒧᑦ ᐊᖅᑭᒋᐊᖅᓯᓂᕐᒧᓪᓗ ᑐᕌᖓᔪᓂᒃ 

ᓴᖅᑭᑦᑎᓛᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒃᑯᐊ 

ᐅᓐᓂᕐᓘᑎᒋᔭᐅᖃᑦᑕᖅᑐᑦ ᖃᕋᓴᐅᔭᕐᒧᑦ 

ᑐᖅᑯᖅᑕᐅᕙᓪᓕᐊᓂᖏᑦ ᓅᕖᕝᕙᒥ ᑖᓐᓇ 

ᐱᒋᐊᓚᐅᖅᓯᒪᖕᒪᑦ. ᐄᐳᓘᒥ 6 ᑕᖅᑭᑦ ᐊᓂᒍᖅᐸᑦ 

ᐅᓂᒃᑳᓕᐅᓛᖅᑐᒍᑦ ᐃᓕᓐᓂᐊᕐᕖᑦ ᐃᓗᐊᓂ 

ᖃᓄᖓᓴᖃᑦᑕᕐᓂᐅᑉ ᒥᒃᓵᓄᑦ 

ᐋᓐᓂᖅᓯᖃᑦᑕᕐᓂᕐᒧᓪᓘᓐᓃᑦ. 6 ᑕᖅᑭᑦ ᐊᓂᒍᖅᐸᑕ 

ᐅᓂᒃᑳᓕᐅᓛᖅᑐᒍᑦ, ᐄᐳᓘᓛᖅᑐᒥ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 

ᓄᑖᓂᒎᖅ ᑕᓚᕖᓴᒃᑰᕈᑎᓂᒃ ᑕᑯᓐᓇᕈᑎᓂᒃ 

ᐃᓕᐅᖅᑲᐃᓂᐊᕐᒪᑕ ᐃᓕᓐᓂᐊᕐᕕᖕᓂᒃ 

ᐃᓄᖃᖏᒃᑲᓗᐊᖅᑎᓪᓗᒍ ᑖᓐᓇ 

ᐊᐅᓚᔾᔭᒃᑎᑕᐅᔪᓐᓇᖅᖢᓂ ᑕᐃᒪᐃᓕᖓᖕᒪ 

ᐃᓕᓐᓂᐊᕐᕕᖕᓂ ᑕᓚᕖᓴᐃᑦ 

ᑕᑯᓐᓇᖅᑕᐅᖏᓐᓇᖃᑦᑕᕐᓂᐊᖅᑑᑦ ᐅᓐᓄᐊᓕᒫᖅ 

ᐅᓪᓗᓕᒫᕐᓗ ᓲᕐᓗ ᒪᑯᐊ ᐱᕋᔭᒃᑐᑦ ᓯᖁᑦᑎᕆᔪᑦ 

ᑭᒡᓕᒃᑕᐅᕙᒃᑐᑦ ᐃᑭᑎᑦᑎᓇᓱᒃᐸᓪᓗ ᑕᒪᒃᑯᐊ 

ᐅᐸᒃᑕᐅᓯᒪᖏᒃᑲᓗᐊᕐᓗᑎᒃ ᑕᓚᕖᓴᒃᑯᑦ 

ᓇᐅᑦᑎᖅᓱᖅᑕᐅᖏᓐᓇᖃᑦᑕᕐᓂᐊᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᐊᒻᒪᓗ 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᑖᓐᓇ ᐊᐱᖅᑯᑎᒋᒐᖕᓂ. ᐃᒃᑯᐊ 

ᓂᐱᓕᐅᖏᓐᓇᖅᑐᑦ ᐅᓪᓗᓕᒫᖅ ᐅᓐᓄᐊᓕᒫᖅ 

ᖃᓄᐃᑦᑐᖃᖅᐸᑦ ᐃᑭᑦᑎᑎᔪᖃᕋᓱᒃᐸᓪᓘᓐᓃᑦ 

ᑕᐃᓐᓇ ᓂᐱᓕᐅᖅᑕᕕᓃᑦ ᕿᒥᕐᕈᓇᒃᑕᐅᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ, ᑖᒃᑯᐊ ᐊᔾᔨᓕᐅᕈᑏᑦ ᐅᓪᓗᑕᒫᖅ 

ᑕᐅᑐᒃᑕᐅᙱᑎᓪᓗᒋᑦ ᓂᐱᓕᐅᕆᑐᐃᓐᓇᖅᑎᓪᓗᒋᑦ 

ᖃᓄᐃᓕᐅᖅᑐᖄᓂᒃᑲᓗᐊᖅᑎᓪᓗᒍ ᑭᓯᐊᓂ 

ᐱᒋᐊᑕᐃᓐᓇᕐᓗᑎᒃ ᑖᓐᓇ ᐃᓱᒪᓇᕋᓗᐊᕐᒪᓪᓕ 

ᐱᓕᕆᐊᖑᓇᓱᒃᑯᓂ ᑖᓐᓇ ᐃᓕᓐᓂᐊᕐᕕᐅᔪᖅ 

ᑕᕝᕙᙵᑦᑕᐃᓐᓇ ᑲᒪᒋᔭᐅᑲᐅᑎᒋᓗᓂ ᖃᓄᐃᒻᒪᑦ 

ᑕᐃᒪᐃᑦᑑᖏᒻᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2050 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐅᓇ 

ᖃᓄᐃᑦᑐᖃᑲᓪᓚᖕᓂᖅᐸᑦ ᓲᕐᓗ 

ᐃᑯᐊᓪᓚᒃᑎᑦᑎᓇᓱᒃᑐᖃᕐᓂᖅᐸᑦ ᖃᐅᔨᒪᔾᔪᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔭᕋ ᑐᑭᓯᔭᐅᖅᑰᖏᒻᒪᑦ 

ᐃᑯᐊᓪᓚᒃᑎᑦᑎᔪᖃᕋᓱᖕᓂᕈᓂᓘᓐᓃᑦ ᐅᕝᕙᓘᓐᓃᑦ 

ᐃᓵᖅᓴᖅᑐᖃᕋᓱᖕᓂᕈᓂ ᖃᐅᔨᔭᐅᑲᐅᑎᒋᓗᓂ 

ᐱᓕᕆᐊᖑᓕᕐᓗᓂᓗ ᑕᒪᒃᑯᓂᖓ 

ᐱᓕᕆᔪᖃᕋᓱᒃᑎᓪᓗᒍ ᓄᖅᑲᖅᑎᑦᑎᔪᓐᓇᖅᑐᒥᒃ 

ᑕᐃᑲᓂ ᐃᓕᓐᓂᐊᕐᕕᖕᒥ ᑕᐃᒪᓐᓇ ᑭᓯᐊᓂ 

ᐱᐅᓂᖅᓴᐅᓇᔭᖅᑰᕐᒪᑦ. ᑖᓐᓇ 

ᑭᐅᑦᑎᐊᕈᓐᓇᖅᐸᐅᖃᐃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒃᑯᐊ ᖃᐅᑕᒫᖅ 

ᓂᐱᓕᐅᖅᑕᕕᓃᑦ ᕿᒥᕐᕈᓇᒃᑕᐅᖃᑦᑕᖅᑐᑦ 

ᐃᓕᓴᕐᕕᐅᑉ ᐊᖓᔪᖅᑳᖓᓐᓄᑦ 

ᕿᒥᕐᕈᓇᒃᓴᔭᕆᐊᖃᕈᑎᒃ ᑕᐃᒃᑯᐊ ᑕᑯᔭᐅᔪᓐᓇᖅᑐᑦ 

ᐸᓖᓯᒃᑯᓐᓄᐊᖅᑕᐅᓗᑎᒡᓗ ᖃᓄᐃᑦᑐᖃᕐᓂᖅᐸᑦ 

ᓱᓕᔪᕐᓇᐅᑎᓂᒡᓗ ᑕᑯᒃᓴᐅᔪᖃᖅᐸᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓕᓐᓂᐊᕐᕕᖕᒥ ᐃᓱᒪᑕᐅᔪᐃᑦ ᑖᒃᓱᒥᖓ 

ᑕᕐᕆᔭᐅᑎᒥᒃ ᖃᖓᒃᑯᓕ ᖃᐅᔨᓴᖅᑕᐅᖃᑦᑕᖅᐸᑦ 

ᓴᓇᓐᓇᐅᔪᓐᓃᖅᑎᓪᓗᒍᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐃᓕᓴᕐᕕᐅᑉ 

ᐊᖓᔪᖅᑳᖓ ᕿᒥᕐᕈᓇᖃᑦᑕᖏᑦᑐᖅ ᑖᔅᓱᒥᖓ 

ᑭᓯᐊᓂ ᐅᖃᕈᓐᓇᖅᑐᖓ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ 

ᑖᒃᑯᓂᖓ ᐃᖅᑲᓇᐃᔭᕐᓇᐅᔪᓐᓃᖅᑎᓪᓗᒍ 

ᑕᐃᒃᑯᓂᖓ ᕿᒥᕐᕈᐊᓲᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖔᖓᓄᑦ ᐊᒻᒪ 

ᐊᓯᖔᖓᓄᑦ ᓄᒃᑎᕐᓂᐊᕋᒪ. (ᑐᓵᔨᑎᒎᓕᖅᑐᖅ) 

ᑖᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑯᓗᐃᑦ 

ᐱᒋᐊᖅᑎᑕᐅᓂᐊᕐᒪᑕ ᑕᓪᓕᒪᓂᒃ ᐃᓕᓐᓂᐊᕐᕕᖕᓂᒃ. 

ᖃᓄᖅ ᑖᒃᑯᐊ ᐅᓪᓗᓕᒫᖅᑐᑯᓘᓚᐅᖅᑎᓪᓗᒋᑦ 

ᑲᔪᓯᑦᑎᐊᕈᓐᓇᕐᒪᖔᑦ ᕿᒥᕐᕈᓇᒃᑕᐅᓛᖅᐹ ᐊᒻᒪ 

ᓄᓇᕘᓕᒫᒥ ᑕᐃᒪᐃᑦᕈᖅᐸᓪᓕᐊᓛᖅᐹ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒪᒥᐊᓇᖅ. 

ᑖᒃᑯᓄᖓ ᐃᓕᓐᓂᐊᓕᓵᖅᑐᑯᓗᐃᑦ 

ᐅᓪᓗᓕᒫᖅᑎᑕᐅᓂᐊᕐᓂᖓ ᖃᐅᔨᓴᖅᑕᐅᓂᐊᖅᑐᑦ 

ᑲᔪᓯᑦᑎᐊᓚᐅᕐᒪᖔᑦ ᖃᓄᐃᓗᐊᓚᐅᕐᒪᖔᓪᓗ 

ᑕᓪᓕᒪᐃᓐᓇᕐᓂᒃ ᐃᓕᓐᓂᐊᕐᕕᖕᓂᒃ ᐱᒋᐊᓚᐅᕐᓗᑕ 

ᖃᐅᔨᓴᖅᑕᐅᓗᓂ ᑕᐃᒪ 

ᐃᓱᒪᓕᐅᕈᑎᒋᔭᐅᓂᐊᖅᑐᖅ ᐅᑭᐊᒃᓵᖅ ᐊᓂᒍᖅᐸᑦ.  

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᓕᓵᖅᑐᐃᑦ ᐅᓪᓗᓗᒃᑖᕐᒧᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ 

ᐆᑦᑐᕋᐅᑕᐅᓂᐊᖅᑎᓪᓗᒍ ᒐᕙᒪᒃᑯᑦ ᑮᓇᐅᔭᕐᒥᒃ 

ᓴᓂᕐᕙᐃᓯᒪᕚᑦ ᓄᓇᕗᓗᒃᑖᕐᒥ ᐊᑐᓕᖅᑕᐅ- 

ᐱᐅᒋᔭᐅᒍᓂ ᑲᔪᓯᑎᑕᐅᓂᐊᕐᒪᖔᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐅᓪᓗᓕᒫᖅ 

ᐆᑦᑐᖅᑕᐅᔪᖅ ᓄᑲᖅᑎᖅᐹᓄᑦ 

ᐃᓕᓐᓂᐊᕐᓂᐅᕙᑦᑐᖅ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2051 

ᑕᓪᓕᒪᐅᔪᓂᒃ ᐃᓕᓐᓂᐊᕐᕕᓐᓂ 

ᑲᔪᓯᑦᓯᐊᕈᓐᓇᕋᓗᐊᕐᒪᖔᑦ ᐊᒻᒪᓗ 

ᑲᔪᓯᓪᓚᕆᒍᓐᓇᖅᓯᒐᔭᕐᒪᖔᑕ ᐃᓕᓐᓂᐊᕐᕖᑦ 

ᐅᓪᓗᓕᒫᕈᓐᓇᖅᓯᓗᑎᒃ ᓄᑲᖅᑎᖅᐹᑦ. ᐊᓯᖏᓐᓂᓪᓗ 

ᐃᓱᒪᕙᓪᓕᐊᕈᑎᒋᓗᒋᑦ ᐃᓕᓐᓂᐊᕐᕖᓪᓘᓐᓃᑦ 

ᓄᑖᙳᕆᐊᖅᑕᐅᑲᓐᓂᕆᐊᖃᕋᔭᖅᐸᑦ 

ᐅᓪᓗᓕᒫᒃᑲᓐᓂᕈᓐᓇᖅᓯᓕᕐᓂᕈᑎᒃ ᐃᓛᒃ, 

ᐅᓪᓗᓕᒫᕐᓂᖃᖃᑦᑕᓕᕋᔭᖅᐸᑦ ᓄᑲᖅᑎᖅᐹᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᑖᔅᓱᒥᖓᑦᑕᐃᓐᓇᖅ ᐃᓗᐊᓂ ᓱᓕ. ᑖᒃᑯᐊ 

ᑕᓪᓕᒪᐅᓂᐊᕙᑦ ᓄᓇᕗᒻᒥ ᐃᓕᓐᓂᐊᕐᕕᖕᒥ 

ᑖᒃᓱᒥᖓ ᐆᑦᑐᕋᕈᓐᓇᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ: ᒪᒥᐊᓇᖅ,  

ᐃᒃᓯᕙᐅᑖᖅ. ᑐᑭᓯᑦᓯᐊᕋᑖᖅᑰᙱᓐᓇᒪ, ᑭᓯᐊᓂ  

ᑐᑭᓯᒍᒪ ᑖᒃᑯᐊ ᑕᓪᓕᒪᑦ ᐃᓕᓐᓂᐊᕐᕕᐅᔪᑦ. 

ᐆᑦᑐᖅᑕᐅᓂᐊᖅᑐᑦ ᐅᑭᐊᒃᓵᖅ ᐊᒻᒪ ᐊᕐᕌᓂ 

ᑮᓇᐅᔭᖅᑖᔪᔪᓪᓗᑎᒃ ᐃᑲᔪᖅᑐᖅᑕᐅᓪᓗᓂ 

ᐆᑦᑐᕈᑕᐅᔪᖅ ᑖᓐᓇ ᒫᑦᓯ 31-ᒥ ᐃᓱᓕᑦᓱᒫᕐᓂᐊᕐᒪᑦ 

ᓄᑖᙳᕆᐊᖅᑕᐅᒋᐊᖃᕐᓂᖓ ᐱᐊᓂᒃᑕᐅᓯᒪᓕᖅᐸᑦ 

ᐃᓕᓐᓂᐊᕐᕖᑦ. ᑖᒃᑯᐊ ᑕᓪᓕᒪᑦ ᐃᓕᓐᓂᐊᕐᕕᖕᓄᑦ 

ᓂᐊᖁᙴᒥ, ᑭᒻᒥᕈᑦ, ᐃᒡᓗᓕᒑᕐᔪᖕᒥ, ᑎᑭᕋᕐᔪᐊᕐᒥ, 

ᖁᓪᓗᖅᑐᕐᒥᓗ. $820,000-ᓂᒃ ᑐᓂᔭᐅᓯᒪᒐᑦᑕ 

ᐋᖅᑭᒋᐊᕈᑎᑦᓴᖏᑕ ᐃᓕᓐᓂᐊᕐᕖᑦ 

ᐅᓪᓗᓕᒫᕈᓐᓇᓕᕋᔭᖁᑉᓗᒋᑦ ᓄᑲᖅᑎᖅᐹᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ 

ᓴᓂᖅᑯᑕᐅᖕᒪᑦ. ᑕᐃᒃᑯᐊ ᐊᐱᕆᓵᕋᓗᐊᖅᑐᖓᓕ 

ᑕᓪᓕᒪᐃᓐᓇᐃᑦ ᓄᓇᕗᒻᒥ ᐃᓕᓐᓂᐊᕐᕖᑦ ᑖᒃᓱᒥᖓ 

ᐱᓕᕆᐊᖃᕈᓐᓇᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑮ, 

ᓯᕗᓪᓕᖅᐹᖅ ᐊᐱᖅᑯᑏᑦ ᐅᖃᑦᓯᐊᖅᑳᕈᕕᑦ, ᑭᓱᓂᑦ 

ᓇᓪᓕᐊᓐᓂᒃ ᑕᓪᓕᒪᓂᒃ ᐃᓕᓴᕐᕕᓐᓂᒃ 

ᑐᑭᓯᒐᓱᐊᖅᐱᑦ? ᑖᓐᓇ ᐊᐱᖅᑯᑎᒋᒋᐊᙵᖅᑲᐅᔭᐃᑦ 

ᑐᑭᓯᔭᐅᒋᐊᙵᖅᑲᐅᙱᒻᒪᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᖃᑉᓗᓈᑎᑑᕐᓂᐊᖅᐸᕋ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᓄᓇᓕᑑᕙᑦ ᐆᑦᑐᕈᑕᐅᓂᐊᖅᑐᒧᑦ ᑕᒪᑐᒧᖓ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ 

ᑕᓪᓕᒪᑦ ᑎᒃᑯᐊᖅᑕᐅᓚᐅᖅᓯᒪᔪᑦ ᓴᓇᒋᐊᑭᓛᖑᖕᒪᑕ 

ᐊᒻᒪ ᓯᕗᒧᑦ ᑕᐅᑐᒃᑎᓪᓗᑕ ᐃᓕᓐᓂᐊᕐᕕᖕᓂ 

ᐸᕐᓇᐅᑎᓂᒃ ᑕᑯᓐᓇᐸᓪᓕᐊᔪᒍᑦ ᐊᑭᑐᔫᑎᓄᑦ 

ᐃᓕᓐᓂᐊᕐᕕᑎᓐᓂ ᓇᓪᓕᐊᒃ ᓄᓇᓖᑦ 

ᓄᓇᓕᒃᑲᓐᓃᑦ ᐃᓚᐅᒃᑲᓐᓂᕈᓐᓇᓕᕋᔭᕐᒪᖔᑕ 

ᐅᓪᓗᓕᒫᖅ ᓄᑲᖅᑎᖅᐹᖃᕈᓐᓇᓕᕐᓗᓂ.  

ᐅᖓᑕᐅᔾᔨᒐᔭᕈᑦᑕ ᐃᒻᒪᖄ, ᖃᐃᑦᓴᕆᐊᖃᕋᔭᖅᑐᒍᑦ 

ᐊᖏᓂᖅᓴᒥᒃ ᕿᓄᔾᔪᑎᑦᓴᓂᒃ 

ᐊᔾᔨᒌᖃᑦᑕᙱᓐᓂᖏᖕᓄᑦ.  

ᐃᓕᓐᓂᐊᕐᕖᑦ ᐃᓚᖏᑦ 

ᓄᑖᙳᕆᐊᖅᑕᐅᓂᖅᓴᐅᒋᐊᖃᖅᑐᓪᓗ.  

 

ᓄᓇᓖᑦ ᑖᒃᑯᐊ ᑕᓪᓕᒪᑦ ᑎᒃᑯᐊᖅᑕᐅᓚᐅᖅᓯᒪᔪᑦ 

ᓄᑖᙳᕆᐊᖅᑐᓕᓚᐅᖅᓯᒪᙱᒻᒪᑕ ᒫᓐᓇᐅᔪᖅ.  

ᓯᕗᓂᑦᓴᑎᓐᓂ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2052 

ᐊᒥᓱᕈᖅᑎᑲᓐᓂᕈᒪᒐᔭᕋᓗᐊᖅᑕᕗᑦ ᐃᓕᓐᓂᐊᕐᕖᑦ 

ᐆᑦᑐᖅᑕᐅᔪᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᓇᓗᓇᐃᑦᑎᐊᕋᖕᓂ ᑖᓐᓇ. ᐊᓯᐊᓄᖔᖅ 

ᓅᓕᕐᒥᓗᖓ. (ᑐᓵᔨᑎᒎᓕᖅᑐᖅ) ᐸᕐᓇᐅᑎᓂᒃ 

ᐅᖃᖅᓯᒪᒻᒪᑕ ᑕᐅᑐᒃᐸᓪᓕᐊᒻᒪᑕ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓄᑖᒥᒃ ᑐᖅᑯᑕᕐᕕᑦᓴᒥᒃ 

ᑮᓇᐅᔭᓕᕆᔾᔪᓯᐅᔪᒧᑦ ᐃᓕᓐᓂᐊᖅᑎᓄᑦ ᐊᒻᒪᓗ 

ᐱᓕᕆᐊᖑᕙᑦᑐᓄᑦ. ᑳᓐᑐᕌᒃᑦ-ᑎᐅᔪᓪᓗ 

ᑎᒍᔭᐅᓐᓂᖅᓱᓂ ᐃᖏᕐᕋᔾᔪᑎᐅᓂᐊᖅᑐᒧᑦ. ᑭᓱᑦ 

ᐱᕙᓪᓕᐊᖁᓯᐅᔪᖅ ᐱᔾᔪᑕᐅᖕᒪᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒫᓐᓇ ᑖᓐᓇ 

ᑮᓇᐅᔭᑦ ᐃᓕᓐᓂᐊᖅᑎᓄᑦ ᐃᑲᔫᑎᐅᕙᑦᑐᑦ 

ᐱᓕᕆᐊᖓ ᕿᒥᕐᕈᐸᓪᓕᐊᔭᕗᑦ ᑐᕌᒐᕆᔭᕗᓪᓗ 

ᐱᓕᕆᐊᒃᓴᕗᓪᓗ ᑕᐅᑐᖦᖢᑎᒍᑦ. ᖃᐅᔨᒪᔭᐅᒻᒪᑦ 

ᐃᓕᓐᓂᐊᖅᑎᓄᑦ ᐃᑲᔫᓯᐊᖅᐸᑦᑐᑦ 

ᑎᑎᕋᖅᑕᐅᓯᒪᔪᑦ ᑐᖅᑯᖅᑕᐅᕙᑦᑐᑦ 

ᐱᑐᖃᐅᓗᐊᓕᕐᒪᑕ. ᐊᕝᕕᐊᕈᑕᐅᕙᑦᑐᓂᓗ 

ᐃᑲᔫᑎᐅᕙᑦᑐᒧᑦ.  

 

ᑕᐃᒪ ᕿᒥᕐᕈᕙᓪᓕᐊᓂᕗᑦ ᐊᕐᕌᒍᕆᔭᑦᑕ ᓄᙳᐊᓂ 

ᓱᖅᑯᐃᕈᓐᓇᓕᓛᖅᑐᒍᑦ ᖃᓄᐃᓕᐅᕐᓂᐊᕐᒪᖔᑉᑎᒍᑦ 

ᑐᖅᑯᑕᕐᕕᐅᕙᑦᑐᖅ ᓇᓗᓇᐃᔭᓕᕐᓗᒋᓪᓗ. ᓄᑖᒃᒥ 

ᑐᖅᑯᖅᑕᕈᑎᐅᓂᐊᖅᑐᒥᒃ ᑕᒪᕐᒥᓕᒫᓄᑦ 

ᐊᑐᖅᑕᐅᒍᓐᓇᖅᑐᓂᑦ ᑭᙳᖅᑕᑎᓐᓂᒃ 

ᐃᖏᕐᕋᑦᑎᐊᕐᓂᖅᓴᐅᓂᐊᕐᒪᑦ ᐃᓕᓐᓂᐊᖅᑎᓄᑦ 

ᐃᑲᔫᑎᐅᕙᑦᑐᒧᑦ. ᑳᓐᑐᕌᒃᑦ-ᑎᒥᒃ ᑕᕝᕙ 

ᐃᖅᑲᓇᐃᔭᖅᑎᑦᑎᓯᒪᕗᒍᑦ ᑖᒃᑯᐊ ᕼᐊᓐᔅ 

ᐱᓕᕆᔨᒻᒪᕆᐅᔪᑦ ᐃᑲᔪᖅᐸᓪᓕᐊᔪᑦ 

ᕿᒥᕐᕈᔭᐅᑎᓪᓗᒍ ᑕᒪᓐᓇ ᐃᑲᔫᓯᐊᕈᑎᐅᕙᑦᑐᖅ 

ᐃᓕᓐᓂᐊᖅᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. 

ᑖᒃᑯᐊ ᖃᐅᔨᓴᖅᑕᐅᑎᓪᓗᒋᑦ ᑮᓇᐅᔭᓕᕆᓂᕐᒧᑦ 

ᐃᓕᓐᓂᐊᖅᑐᓄᑦ ᐃᓐᓇᕐᓂᑦ ᐃᓕᓐᓂᐊᕐᕕᖕᒥ 

ᑭᖑᕙᖅᑎᑦᑎᓂᐊᕆᕙᑦ ᑕᐃᒃᑯᐊ 

ᐅᑦᑐᖃᑦᑕᓚᐅᖅᑐᐃᑦ ᐅᕝᕙᓘᕝᕙ 

ᑲᔪᓯᓂᖃᑦᑎᐊᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐋᒃᑲ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. 

ᐊᒻᒪ ᐅᓇ ᐊᐱᖅᑯᑎᒋᔪᒪᓕᕐᒥᔭᕋ. 

(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᖑᖅᑲᐅᔪᓂᒃ 2023-

2024 ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᓈᑯᕆᐊᖅᑕᐅᓗᓂ ᐃᓕᓐᓂᐊᖅᑎᓄᑦ 

ᐊᒥᓲᑎᒋᓂᖏᑦ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 

ᒪᓕᑦᑐᒋᑦ ᑮᓇᐅᔭᖃᖅᑎᑦᓯᒍᑎᐅᕙᑦᑐᖅ ᑖᓐᓇ 

ᐃᓂᓪᓚᖓᐅᑎᐅᓕᖅᑐᖅ ᓄᑖᖅ ᓄᓇᓕᖕᓂᒃ? 

ᐱᓗᐊᖅᑐᒥᒃ ᖃᑦᓯᐅᑎᒋᓂᖏᓐᓂᒃ ᐃᓕᓴᐃᔩᑦ ᐊᒻᒪ 

ᐊᓯᖏᑦ ᐃᖅᑲᓇᐃᔭᖅᑎᑦᓴᐃᑦ ᐃᓕᓐᓂᐊᕐᕕᒻᒧᑦ 

ᑐᕌᖅᑎᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ ᐊᒻᒪᓗ 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐊᐱᕆᒐᕕᑦ. ᑖᑉᑯᐊ ᐊᒥᓲᑎᒋᓂᖏᑦ ᐃᓕᓐᓂᐊᖅᑏᑦ 

ᐃᓕᓴᐃᔩᓪᓗ ᐱᖓᔪᐊᓐᓂ ᐊᕐᕌᒍᖓᓃᓕᖅᑐᖅ 

ᓄᑖᒥᒃ ᐃᖅᑲᓇᐃᔮᓂᒃ 

ᓴᖅᑭᕙᓪᓕᐊᕈᑎᒋᓂᐊᖅᑕᕗᑦ ᐱᕚᓪᓕᕈᑎᑦᓴᐅᔪᓄᑦ 

ᐃᓕᓐᓂᐊᕐᕕᖕᓄᑦ. ᐊᕐᕌᒍᕆᓂᐊᖅᑕᑎᓐᓂ 

ᓂᕆᐅᑉᐳᒍᑦ ᐃᖅᑲᓇᐃᔭᖅᑎᒋᓛᕐᓂᑎᓐᓂᒃ 

ᐃᓅᓯᓕᕆᔨᐅᔪᓂᒃ ᐊᓯᖏᓪᓗ ᐃᖅᑲᓇᐃᔭᖅᑎᑦᓯᓄᑦ 

ᓄᓇᓕᓐᓂ ᐃᑲᔪᖅᐸᓂᐊᖅᑐᓂᑦ ᐃᓕᓴᕐᕕᓐᓂ.  

ᐱᓕᕆᐊᑦᓴᖏᓪᓗ ᑲᒪᒋᔭᑦᓴᕆᓂᐊᖅᑕᖏᓪᓗ 

ᒪᓕᑦᑐᒋᑦ ᐃᖅᑲᓇᐃᔮᖑᔪᒧᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᒻᒥᔪᖅ, ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᒪᑐᐃᓐᓇᖅᓱᖓ ᐅᓪᓗᓕᒫᖅ ᓄᑲᖅᑎᓂᒃ 

ᐃᓕᓴᐃᕙᓐᓂᐅᓂᐊᖅᑐᖅ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2053 

ᐊᕐᕌᒍᒐᓴᓐᓄᑦ ᐊᔭᐅᖅᑐᖅᓯᒪᓪᓗᒍ ᓇᒻᒥᓂᖅ. 

ᐊᓕᐊᓇᐃᑦ ᑕᑯᒋᐊᒥᒃ. ᑖᓐᓇ ᐆᑦᑐᕈᑕᐅᔪᖅ 

ᑲᔪᓯᒋᐊᖅᓯᒪᓕᕐᖓᑦ ᓄᓇᓕᖕᓂ 

ᐅᖃᕆᐊᑐᙱᒃᑲᓗᐊᖅᑐᒍᑦ. ᒥᓂᔅᑕᖃᐃ ᐅᑭᐅᑦ 

ᑭᐅᔭᐅᖃᑦᑕᖅᓯᒪᕙ ᖃᓄᐃᑉᐸᓪᓕᐊᓂᖓᓂᒃ 

ᓄᓇᓕᐅᔪᓂᒃ ᑖᒃᑯᓇᙵᑦ ᑕᓪᓕᒪᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐅᖃᕈᓐᓇᖅᐳᖓ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᓕᒫᑦ ᓄᓇᓕᓐᓂ 

ᐃᑲᔪᖅᑐᐃᑦᓯᐊᖅᑐᑦ ᐅᓪᓗᓕᒫᖅ 

ᐃᓕᓴᐃᒍᓐᓇᖁᓪᓗᒋᑦ ᓄᑲᖅᑎᖅᐹᑦ. 

ᖁᕕᐊᓱᓪᓚᕆᑦᑐᓪᓗ ᐃᓕᓐᓂᐊᕐᕕᖁᑎᖏᖕᓂᒃ 

ᑲᔪᓯᑎᑕᐅᒻᒪᑕ. ᐅᓪᓗᓕᒫᖅ ᐃᓕᓐᓂᐊᖃᑦᑕᕐᓂᖅ 

ᐅᑭᐊᒃᓵᖅ ᐱᒋᐊᓛᕐᒪᑦ. 

ᑐᓴᖅᑎᑦᑎᒋᐊᕈᑎᒃᓴᑲᓐᓂᕐᒧᑦ, ᓂᕆᐅᑦᑐᒍᑦ 

ᐱᓂᐊᓚᐅᖅᑎᓪᓗᒍ ᑕᒪᓐᓇ 

ᐃᓕᓐᓂᐊᑎᑦᑎᒍᑕᐅᓂᐊᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᑕᕝᕙ ᐃᓕᓐᓂᐊᖅᑏᑦ 

ᐱᖕᓯᑕᐅᖃᑦᑕᖅᑐᑦ ᓄᑲᖅᑎᑉᐹᑦ ᐱᓪᓗᒋᑦ. 

ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ 

ᐃᓕᓐᓂᐊᕐᕕᓐᓂ ᑎᓴᒪᐅᔭᖅᑐᓂ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᔪᓐᓇᖅᑐᑦ ᓄᑲᖅᑎᖅᐹᖏᑦ, 

ᑕᓪᓕᒪᐅᒍᓐᓇᕐᓗᑎᒃ ᑕᓪᓕᒪᐅᓕᖅᑐᑎᒃ. ᑖᒃᑯᐊ 

ᐃᓕᓐᓂᐊᖅᑎᑕᖃᐅᓚᐅᖅᐹᑦ, ᓱᒻᒪᑦ 

ᑕᓪᓕᒪᑐᐊᑯᓗᐃᑦ ᓂᕈᐊᖅᑕᐅᓚᐅᖅᐸᑦ ᐅᓪᓗᓕᒫᖅ 

ᓄᑲᖅᑎᖅᐹᑦ ᐃᓕᓐᓂᐊᕈᓐᓇᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᓪᓕᒪᑦ 

ᐃᓕᓐᓂᐊᕐᕖᑦ ᓂᕈᐊᖅᑕᐅᓚᐅᖅᑐᑦ ᐊᑭᑐᔫᑎᓂᑦ 

ᐱᑎᓪᓗᒍ ᐊᓯᖏᓪᓗ ᐃᓕᓐᓂᐊᕐᕖᑦ 

ᒪᑭᑕᑦᑎᐊᕆᐊᖃᖅᐸᒻᒥᒻᒪᑕ ᑖᑯᓇᓐᖓᑦᑕᐃᓐᓇᖅ 

ᑮᓇᐅᔭᓂᑦ ᐊᑐᖅᑕᐅᔪᒃᓴᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᖅᐳᖓ ᑎᑎᕋᖅᓯᒪᔪᒥᒃ ᓯᕗᓂᐊᓂ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᓚᐅᖅᓯᒪᔪᒥᒃ 

ᐊᑭᒋᔭᖏᑦ ᑕᑯᓇᖅᑐᓪᓗᒋᑦ ᑭᓐᑕᒑᑕᓐᖃᓐᓂᐊᖅᐹ 

ᐊᐅᓚᓂᖏᓐᓄᓪᓗ ᐊᑭᑐᔫᑎᒡᒎᖅ ᑐᕌᖓᓂᐊᖅᑐᖅ 

ᐊᒻᒪᓗ ᐱᖓᓲᓗᑎᒃ ᓇᓖᕌᕈᑎᒃᓴᐃᑦ 

ᑭᓐᑕᒑᑕᓐᖃᕐᓂᐊᕈᓂ ᐅᓪᓗᓕᒫᖅ. 

ᓄᑖᖑᕆᐊᖅᑕᐅᒋᐊᖃᕐᓂᖓ 

ᐃᓕᓐᓂᐊᕐᕕᐅᕙᒌᖅᑐᒥ ᐊᒻᒪᓗ ᖃᓄᖅ 

ᓇᓗᓇᐃᔭᖅᑕᐅᓂᖓ ᐃᓕᓐᓂᐊᕐᕕᐅᕙᒌᖅᑐᒥ. 

ᑕᒪᒃᑯᐊᓕ ᐃᓕᓐᓂᐊᕐᕖᑦ 

ᓇᓕᐊᓐᓂᑐᐃᓐᓈᕈᓐᓇᖅᑐᑦ, ᐃᓛᒃ ᐃᓘᑉ 

ᐊᓯᐊᓃᑉᐸᑦᑐᑦ.  

 

ᓇᓪᓕᐊ ᐋᑎᖅᑕᐅᒍᒫᓐᓂᐊᖅᓯᒪᕙ , 

ᑎᒃᑯᐊᖅᑕᐅᓯᒪᕚᑦ ᓇᓕᕌᕋᔅᓴᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᑭᑐᔫᑎᓄᑦ 

ᓄᑖᖑᕆᐊᖅᑕᐅᒍᓐᓇᓚᐅᖅᑐᑦ ᑕᒪᕐᒥᑦᑎᐊᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒋᕙᕋ ᑕᐃᒫᒃ 

ᖃᖓᑭᐊᕐᖓᐃ ᑕᑯᒐᔭᓐᖑᐊᖅᐱᑕ ᑕᒪᓐᓇ 

ᓴᖅᑭᑕᐅᒃᑲᓐᓂᓛᕐᓂᖓᓂᒃ ᐅᓪᓗᓕᒫᖅ 

ᐃᓕᓴᐃᒍᓐᓇᓂᖅ ᑭᓐᑕᒑᑕᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᓂᕆᐅᒐᓗᐊᖅᐳᒍᑦ 

ᐊᕐᕌᒍᑕᒫᑦ ᐱᑦᑕᐃᓐᓇᕈᓐᓇᓛᕐᓂᑎᓐᓂᒃ. ᑭᓯᐊᓂ 

ᖃᐅᔨᒪᒐᕕᑦ ᓄᕙᔾᔪᐊᕐᓂᖅ ᐱᓪᓗᒍ ᑭᓱᓕᒫᑦ 

ᐊᑭᑦᑐᕆᐊᖅᓯᒪᓕᕐᒪᑕ $19-ᒥᓕᐊᓂᑦ $31-

ᒥᓕᐊᓄᑦ. ᑖᓐᓇ ᓱᒃᑲᐃᑦᑐᒥᒃ 

ᐃᓚᕙᓪᓕᐊᑲᐃᓐᓇᕈᒪᓂᐊᖅᑕᕗᑦ ᐊᑭᑐᔫᑎᓄᑦ 

ᒪᓕᓪᓗᒋᑦ. ᐃᓚᖏᑦ ᑭᕝᕕᐊᕆᐊᖃᕐᓂᖅᓴᐃᑦ 

ᐃᓕᓐᓂᐊᕐᕖᑦ ᐊᒻᒪ ᐊᔪᕐᓇᓐᖏᒐᐃᒻᒪᑦ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᕐᕕᐅᒍᓐᓇᓕᕈᑎᒃ ᑕᐅᑐᒋᐊᓕᕐᓗᑕ ᑭᓐᑕᒑᑕᓐ 

ᐅᓪᓗᓕᒫᕈᑎᐅᕙᓂᐊᖅᑐᖅ ᐃᓕᓐᓂᐊᕐᕕᒃ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᐊᒃᓱᓪᓗᐊᑲᓪᓚᒃ 

ᐊᖏᓪᓕᒋᐊᖅᓯᒪᒻᒪᑦ. ᑕᐃᒪ ᐊᐃᑉᐹᓂ 

ᐱᒋᐊᕈᑎᐅᒃᑲᓐᓂᕐᓂᐊᕐᓂᖓᓂᒃ ᐅᓪᓗᓕᒫᖅ 

ᓄᑲᖅᑎᖅᐹᓂᒃ ᐃᓕᓴᐃᕙᓐᓂᖅ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓱᓕ ᑲᔪᓯᓂᐊᖅᐹᑦ 

ᑖᒃᑯᐊ ᓄᑖᖑᕆᐊᖅᑕᐅᔭᕆᐊᖃᖅᑐᑦ ᐊᒻᒪᓗ 

ᐃᓚᒋᐊᖅᑕᐅᒋᐊᓖᑦ ᐅᕝᕙᓗ ᐃᒡᓘᑉ ᐊᓯᐊᓂ 

ᐃᓕᓐᓂᐊᕐᕕᖃᖃᑦᑕᕆᐊᓖᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒫᓐᓇ ᐊᑭᑐᔫᑎᓄᑦ 

ᐊᑐᖅᑐᒃᓴᓂᑦ ᐋᖅᑭᔅᓱᐃᕙᓪᓕᐊᔪᒍᑦ 

ᐃᓱᒪᖅᓴᖅᓯᐅᖃᑕᐅᒐᔭᖅᑐᖅ ᑖᓐᓇ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᒻᒥᔪᖅ, ᒥᔅᑕ ᐊᓇᕕᒐᖅ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 118, ᑖᒃᑯᐊ ᑕᑯᕈᑎᓂᑦ ᐊᕐᓚᑦᑎᕙᓐᓂᖅ 

ᑖᒃᑯᐊ ᐅᖃᐅᓯᕆᒋᐊᒃᑲᓐᓂᖅᐸᑎᑦ ᐃᒡᓗᓂᑦ 

ᓄᓇᒃᑰᕈᑎᓂᓪᓗ ᐊᐅᓚᑦᑎᕙᓐᓂᐊᔪᖅ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ 

ᓱᕈᓯᖅᑕᐅᑎᓂᒃ ᐊᐅᓚᑦᑎᓂᕆᖃᑦᑕᖅᑕᕗᑦ 

ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ 

ᐋᖅᑭᐅᒪᑎᑕᐅᖃᑦᑕᖅᑐᓂ ᐃᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᑦᑕ ᑕᐃᒪ ᓄᓇᓕᓕᒫᑦ 

ᐃᓄᒋᐊᔅᓯᕙᓪᓕᐊᔪᐃᓐᓇᐅᒻᒪᑕ ᐱᓛᖑᓪᓗᑎᒃ 

ᒥᑭᔫᑕᐅᓂᖅᓴᐃᑦ ᓄᓇᓖᑦ. ᐊᒻᒪᑦᑕᐅᖅ ᐃᒪᐅᑉ 

ᓵᖓᓄᑦ ᐃᓪᓗᓕᐅᖅᐸᓪᓕᐊᑐᐃᓐᓇᖅᑐᑎᒃ. 

ᖁᓪᓗᖅᑑᖅ ᐆᑦᑑᑎᒋᓗᒍ ᐱᕈᖅᐸᓪᓕᐊᒻᒪᑦ 

ᐃᓪᓗᐃᓐᓇᖓᓄᑦ ᐊᑕᐅᓯᑐᐊᖑᔫᔮᖅᑐᒧᑦ ᐊᒻᒪ 

ᐃᓕᓴᕖᓪᓗ ᐅᖓᓯᔅᓯᕙᓪᓕᐊᓪᓗᑎᒃ ᐊᖏᕐᕋᖏᑦ 

ᖁᓛᓂ ᐊᖏᕐᕋᑲᐃᓐᓇᕐᕕᒋᒋᐊᖏᑕ 

ᐊᕗᖓᐅᓗᐊᖅᑑᐊᓘᒋᐊᖃᖃᑦᑕᕐᖓᑕ. 

ᑕᓪᓕᒪᐅᓪᓗᑎᒃ ᓄᓇᓖᑦ, ᐊᓯᐊᓄᖔ 

ᑕᓪᓕᒪᐅᖏᑦᑐᓄᑦ ᑲᑎᒪᔨᓄᑦ.  

 

ᖃᓄᖅ ᖃᐅᔨᓴᓲᖑᕕᐅᓯᒃ ᓄᓇᓖᑦ 

ᐃᓚᒃᑲᓐᓂᖁᔨᑎᓪᓗᒋᑦ ᓱᕈᓯᖅᑕᐅᑎᓂᒃ ᕚᓯᓂ? 

ᐃᓕᓴᕕᖏᓐᓂᒃ ᐱᔨᑦᑎᕋᖃᑦᑕᕐᓂᐊᖅᑐᓂᒃ 

ᐱᐅᓂᖅᓴᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ.  

ᓱᕈᓯᖅᑕᐅᑎᑖᖅᑎᑦᑎᓂᕐᒧᑦ ᐊᑐᐊᒐᖅᑐᒍᑦ, 

ᐱᓕᕆᕕᕗᑦ ᕿᒥᕐᕈᐊᓲᑦ ᑐᒃᓯᕋᖅᓯᒪᔪᓕᒫᕌᓗᓐᓂᒃ 

ᓱᕈᓯᖅᑕᐅᑎᑖᕈᒪᓪᓗᑎᒃ. ᓇᓗᓇᐃᖅᓯᒐᓱᐊᓲᖑᔪᒍᑦ 

ᐱᒋᐊᖃᓪᓚᕆᓛᖑᔫᔮᖅᑐᓂᒃ. ᐊᑕᐅᓯᐅᙱᑦᑐᒥᒃ 

ᒪᓕᓲᖑᔪᒍᑦ ᓈᓴᐅᓯᖅᓱᐃᖃᑦᑕᖅᑐᑦ. ᓯᕗᓪᓕᖅᐹᖅ 

ᖃᑦᑎᐅᓂᖏᑦ ᐃᓕᓐᓂᐊᖅᑏᑦ ᓄᓇᓕᖓᓂᒃ 

ᓱᕈᓯᖅᑕᐅᑎᒃᑰᖃᑦᑕᕆᐊᓖᑦ ᐊᒻᒪᓗ ᖃᑦᑎᐅᒻᒪᖔᑕ 

ᒫᓐᓇ ᓱᕈᓯᖅᑕᐅᒋᕙᑦᑕᖏᑕ ᐃᔅᓯᕙᐅᑕᖏᑦ 

ᖃᑦᑎᐅᒻᒪᖔᑕ ᐊᒻᒪ ᐆᒪᔪᖅᑕᖃᕈᓘᔭᓲᖑᑉᐸᑦ 

ᓂᕐᔪᑎᑕᖃᕈᓘᔭᓲᖑᑉᐸᑦ ᐅᓗᕆᐊᓇᖅᑐᓂᒃ 

ᓱᕈᓯᕐᓄᑦ. ᑖᓐᓇᓗ ᐊᒻᒪᑦᑕᐅᖅ 

ᖃᐅᔨᒪᑯᑖᖃᑦᑕᕐᓂᖓᓂᓪᓗ ᖃᐅᔨᒋᐊᓲᖑᒻᒥᔪᒍᑦ 

ᓄᓇᓕᐅᑉ. ᐊᒻᒪᑦᑕᐅᖅ ᓂᓪᓚᓱᓐᓂᖓ 

ᖃᓄᐃᑦᑑᒻᒪᖔᖅ ᐊᒻᒪᑦᑕᐅᖅ ᓄᓇᖓ ᒪᓃᑉᐸᑦ 

ᐱᔭᕆᐊᑐᑎᑦᑎᑉᐸᑦ ᐱᓱᕝᕕᒋᒋᐊᖓ ᑖᓐᓇᑦᑕᐅᖅ. 

ᐊᒻᒪᓗ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2055 

ᖃᓄᑎᒋᑦ ᐱᑐᖃᐅᓂᖓ ᓱᕈᓯᖅᑕᐅᑎᖓᑕ, ᑕᐃᓐᓇ 

ᓱᕈᓯᖅᑕᐅᑎᑖᕆᓚᐅᖅᓯᒪᔭᒥᓂᖓ ᑲᑎᒪᔨᖏᑕ.  

 

ᑕᒪᒃᑯᐊ ᑕᒪᔾᔭ ᕿᒥᕐᕈᐊᓲᕆᔭᕗᑦ ᖃᐅᔨᓴᖅᑎᓪᓗᑕ 

ᓱᕈᓯᖅᑕᐅᑎᑖᕆᐊᖃᕐᒪᖔᑕ, ᒪᓕᓲᖑᔪᐃᑦ 

ᐊᑐᐊᒐᖓᓂᒃ ᓱᕈᓯᖅᑕᐅᑎᖃᖅᑎᑦᑎᓂᕐᒧᑦ 

ᐊᑐᐊᒐᕆᔭᑦᑎᓐᓂ, ᒪᓕᑦᑐᑕ ᖃᐅᔨᓲᖑᔪᒍᑦ ᓇᓕᐊᒃ 

ᓱᕈᓯᖅᑕᐅᑎᑖᓛᓕᕐᒥᕐᒪᖔᖅ ᑭᖑᓪᓕᕐᒥ ᓄᓇᓕᒻᒥ. 

ᐃᓚᐃᓐᓇᖏᑦ ᐱᑎᖃᑦᑕᕈᓐᓇᓲᕆᒐᑦᑎᒍ 

ᑮᓇᐅᔭᖅᑖᕆᖃᑦᑕᖅᑕᕗᑦ ᐱᔾᔪᑎᒋᓪᓗᒋᑦ. 

$280,000ᓐᓄᑦ ᒪᕐᕉᓐᓂᒃ 

ᓱᕈᓯᖅᑕᐅᑎᑖᕈᓐᓇᐸᒃᑲᑦᑕ, ᒪᕐᕉᓐᓄᑦ ᓄᓇᓖᓐᓄᑦ, 

ᐊᕐᕌᒍᑕᒫᑦ ᑕᐃᒪᐃᒐᓱᑉᐸᑦᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ 

ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᑭᐅᒐᕕᙵ. ᖃᐅᔨᒪᒐᒪᑦ 

ᓄᓇᓕᒐᓛᓗᐃᑦ ᐊᔾᔨᒌᙱᒻᒪᑕᐃᓛᒃ. ᖁᕐᓗᖅᑑᒥ 

ᖃᐅᔨᐊᓪᓚᔅᓯᒪᒐᒪ. ᓱᕈᓯᖅᑕᐅᑎᓕᐅᒐᓗᐊᖏᒃᑯᐊ 

ᐱᔨᑦᑎᕋᖅᑕᐅᕙᑦᑑᒐᓗᐊᑦ ᑭᓯᐊᓂ 

ᑮᓇᐅᔭᖃᖅᑎᑕᐅᓗᑎᒃ ᑭᓯᐊᓂᐅᖃᑦᑕᕐᖓᑦ 

ᐊᐅᓚᑦᑎᐊᖏᓐᓇᖁᓪᓗᒍ. ᓴᓇᒋᐊᖃᓕᕋᐃᑉᐸᓪᓗ 

ᓴᓇᔭᐅᒍᓐᓇᖁᓪᓗᒍ. ᐊᖏᔪᖅᑳᖅᑲᐃᑦ ᐊᖏᔪᖅᑳᖅ 

ᐅᐊᑦᑎᔨᖃᖃᑦᑕᖅᑲᑕᖃᐃ ᓱᕈᓰᑦ ᐱᐅᒐᔭᖅᑐᖅ, 

ᓲᖑᓵᖃᑦᑕᕐᓃᑦ ᓱᕈᓯᖅᑕᐅᑎᐅᑉ ᐃᓗᐊᓂ 

ᑕᐃᒪᐃᓕᐅᖃᑦᑕᔾᔮᓲᖑᒻᒪᑕ. ᖃᐅᔨᒪᒐᒪ ᖁᓪᓗᖅᑐᖅ 

ᑮᓇᐅᔭᓂᒃ ᑐᔅᓯᕋᒃᑲᓐᓂᓯᒻᒪᒻᒪ, ᓴᓇᒋᐊᕈᑎᔅᓴᓂᒃ 

ᐊᒻᒪ ᐊᑭᓖᒍᑎᔅᓴᓂ ᐊᖁᑎᖓᓄᑦ.  

 

ᖁᕐᓗᖅᑑᕐᒥᑦᑕᐅᖅ ᐊᑕᐅᓯᑐᐊᖑᖕᒪᑦ 

ᑳᓐᑐᕌᖃᖅᑎᑕᐅᔪᖅ, ᐊᒻᒪ ᐃᓛᓐᓂᒃᑯᑦ ᐃᓕᓴᕕᒃ 

ᐅᖃᖃᑦᑕᓲᖑᖕᒪᑦ ᐊᑭᑐᔪᐊᓘᓂᕋᖅᑐᒍ ᐊᖁᑎᖓ 

ᐊᑭᓕᖅᑕᐅᒋᐊᖃᖅᑐᓂ ᐊᒻᒪᓗ 

ᓴᓇᔭᐅᒋᐊᖃᖃᑦᑕᕐᓂᖓ ᓱᕈᓯᖅᑕᐅᑎᖓᑕ. 

ᐱᔭᕆᐊᑭᓐᓂᓴᖅᑕᖃᙱᒻᒫᑦ ᓄᓇᓕᓐᓂ 

ᐃᑲᔪᕈᑎᔅᓴᐅᒐᔭᖅᑐᓂᑦ? (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᑎᑎᖅᑲᐅᓯᐊᓚᐅᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᖕᓂᑦ ᖁᕐᓗᖅᑑᕐᒥ ᐊᒻᒪ ᒪᓕᒐᓕᐅᖅᑎᒥᒃ 

ᑖᔅᓱᒪᙵᑦ. ᑕᐃᒃᑯᓇᙵᑦ 

ᓱᕈᓯᖅᑕᐅᑎᖃᖅᑎᑦᑎᓂᕐᒥᒃ ᐱᔾᔪᑎᖃᖅᑐᓂ. ᑖᒃᑯᐊ 

ᕿᒥᕐᕈᐊᑦᑎᐊᙳᓱᑦᑕᕗᑦ. ᒫᓐᓇ 

ᖃᓄᐃᓕᖓᓂᕆᓕᖅᑕᖓ ᐊᒻᒪ ᓯᕗᒧᐊᕆᐊᕐᓗᑕ 

ᐱᑎᑦᑎᖃᑦᑕᓲᖑᒐᑦᑕ ᓱᕈᓯᖅᑕᐅᑎᓄᑦ ᑳᓐᑐᕌᒃᑦ-ᓂᒃ 

ᐊᖏᖃᑎᒌᒍᑎᒥᒃ. ᐊᔾᔨᒌᒥᒃ ᑕᑕᑎᒐᑐᐃᓐᓇᕐᒥᒃ 

ᐱᒋᐊᓕᖏᓐᓂᒃ ᓇᓗᓇᐃᖅᑐᐃᕕᖃᖅᑐᑎᒃ 

ᖃᓄᑦᑐᓄᑦ ᓱᕈᓯᖅᑕᐅᑎᖃᕆᐊᖃᕐᓂᖏᓐᓂᒃ 

ᓇᓗᓇᐃᖅᑐᐃᒍᑕᐅᒍᓐᓇᓲᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓚᒋᐊᖁᔨᑎᓪᓗᒋᑦ 

ᓱᕈᓯᖅᑕᐅᑎᖏᓐᓂᒃ. ᑭᖑᓪᓕᐅᓛᖅᑐᒧᑦ 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᓕᒫᕋᑖᑦᑎᐊᕐᒥᒐᒪ 1107 ᖃᐅᑉᐸᒡᒎᖅ 

ᒪᑐᐃᓛᓕᕐᒥᒻᒪᑦ. ᐃᓕᓐᓂᐊᕐᓂᓕᕆᔨᒃᑯᑦ ᖃᐅᑉᐸᑦ 

ᐃᖅᑲᓇᐃᔭᕆᐊᒃᑲᓐᓂᕈᓐᓇᓛᓕᕐᒥᔪᐃᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ  

ᒪᓕᒐᓕᕆᔨᒃᑯᑦ. 

 

ᒥᓂᔅᑕ ᒪᑉᐱᒐᖓᓂᒃ 119-ᒥ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᖕᓂᑦ ᓯᕗᓪᓕᐅᖁᓯᒪᔭᔅᓯᓐᓂᒃ 2022-

2023-ᒧᑦ, ᐋᖅᑭᔅᓯᓗᓯᒎᖅ ᐃᓗᓕᖅᑐᔪᐊᓗᒻᒥᒃ 

ᐊᑦᑕᓇᖅᑐᓕᕆᔾᔪᑎᔅᓴᐅᔪᒥᒃ ᒪᓕᒐᕐᓄᑦ 

ᒪᓕᒋᐊᓕᖏᓐᓂᓪᓗ ᐊᙳᑎᔾᔪᑕᐅᔪᓐᓇᓂᐊᖅᑐᓂᒃ. 

ᑖᓐᓇ ᖃᐅᔨᒃᑲᓐᓂᕈᒪᕕᐅᑎᒃᑲᒃᑯ. ᐃᖅᑲᓇᐃᔭᕐᕕᐅᑉ 

ᐃᓗᐊᓂ ᐱᑯᑦᑐᑦᑕᐅᓂᕐᒧᑦ ᐋᓐᓂᖅᑕᐅᓂᕐᒧᓘᓐᓂᑦ 

ᐊᑐᐊᒐᖅ ᐱᔭᕇᖅᑕᐅᓯᒪᔪᖃᕐᖓᑦ. ᐃᓕᓴᕕᐅᓪᓗ 

ᐃᓗᐊᓂ ᐱᕋᔭᐅᑎᔪᖃᖃᑦᑕᖅᑐᑦ 

ᑎᑎᕋᖅᑕᐅᖃᑦᑕᕐᓂᖏᑦ ᐱᒋᐊᖅᓯᒪᓕᖅᑐᑎᒃ. 

ᓇᓗᓇᐃᖅᓯᒍᓐᓇᖅᑮᑦ ᖃᓄᐃᑦᑐᓂᒃ ᒪᓕᒐᕐᓂᒃ 

ᒪᓕᑦᑕᐅᒋᐊᖃᕐᓂᐊᖅᑐᓂᒃ ᐃᓱᒪᒋᔭᖃᕐᓂᒪᖔᔅᓯ 

ᐋᓐᓂᖅᑕᐃᓕᓂᕆᓂᕐᒧᑦ ᐱᓕᕆᑎᓪᓗᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒥᔅᑕ ᓱᓕᒫᓐᒧᑦ  

ᑖᓐᓇ ᑭᐅᔭᐅᖁᓂᐊᖅᑕᕋ. (ᑐᓵᔨᑎᒎᕈᓐᓂᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᓕᒫᓐ, ᑐᙵᓱᒋᑦ. 

ᑲᔪᓯᒋᑦ. 

 

ᓱᓕᒫᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᕆᒻᒪᑦ. ᑖᒃᑯᐊ 

ᐋᓐᓂᐊᖅᑕᐃᓕᓂᕐᒧᑦ ᐊᑦᑕᓇᖅᑐᓕᕆᓂᕐᒧᑦ 

ᐊᑐᐊᒐᓕᐅᓕᕋᐃᒐᑦᑕ ᐋᓐᓂᐊᖅᑐᓕᕆᔨᒃᑯᑦ 

ᐱᖁᔭᕐᔪᐊᖓᓂᒃ ᒪᓕᓲᖑᔪᒍᑦ. ᐊᔾᔨᒌᙱᑦᑐᑦ 

ᒪᓕᑦᑕᐅᔭᕆᐊᓖᑦ ᐋᖅᑭᑎᖅᑐᑎᒍᑦ 

ᐋᓐᓂᖅᑕᐅᔪᖃᕐᓂᖅᑲᑦ ᓱᔪᖃᕐᓂᖃᓪᓗ ᐅᓂᒃᑳᕐᕖᑦ, 

ᐅᓂᒃᑳᕈᑏᓪᓗ ᑕᐃᑰᓇ ᐋᖅᑭᒃᑕᐅᓯᒪᕗᑦ 

ᐃᑲᔪᖅᓰᕈᑎᓪᓗᒍᑦ ᐃᓕᓴᕕᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᙵ ᑕᐃᒫᒃ. ᑕᐃᒪᓕ 

ᐃᓱᒪᑐᐃᓐᓇᖅᑐᖓ ᐃᒃᑯᐊ ᐱᕋᔭᐅᑎᔪᒥᓂᕐᓂᒃ 

ᐅᓂᒃᑳᕐᕕᐅᓂᐊᖃᑦᑕᕐᓂᐊᓕᖅᑐᐃᑦ. ᐊᒻᒪ 

ᒪᓕᒐᖅᑎᒎᖓᔪᐃᑦ ᒪᓕᒋᐊᓕᓯ ᐊᑦᑐᐊᓂᖃᖅᑳ 

ᑕᑯᔪᓐᓇᐅᑎᓂᒃ ᑐᑭᓯᒃᑲᓐᓂᕈᑎᔅᓴᓄᑦ ᐊᒻᒪ 

ᓴᐳᒻᒥᔭᐅᓂᖏᖕᓄᑦ ᑲᙳᓇᖅᑐᐃᑦ ᐱᖁᔭᖓᓂᒃ? 

ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᑦᑕᓇᖅᑐᓕᕆᓂᖅ 

ᐊᑦᑐᐃᓲᖑᖕᒪᑦ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒥᔅᑕ ᓲᓕᒪᓐ-ᒧᑦ 

ᑖᓐᓇ ᓇᓗᓇᐃᖅᑕᐅᖁᔭᕋ. (ᑐᓵᔨᑎᒎᕈᓐᓂᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ, 

ᒥᔅᑕ ᓱᓕᒪᓐ.  

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᖕᒪᑦ. ᑖᓐᓇ 

ᐱᕋᔭᐅᑎᔪᒥᓂᕐᓄᑦ ᐅᓂᒃᑳᖃᕐᓂᖅ 

ᑕᐃᑲᙶᖓᙱᑦᑐᖅ ᐅᕙᙶᖔᖅᑐᖅ 2013-ᒥ 

ᐱᒋᐊᓚᐅᖅᓯᒪᔪᒥᒃ. 

ᒪᓕᒐᖅ ᐃᓕᓴᕕᐅᑉ ᐃᓗᐊᓂ 

ᖃᓄᐃᑦᑐᖃᕐᓂᕋᐃᒻᒪᑦ 

ᐅᓂᒃᑳᖃᑦᑕᕆᐊᖃᓕᓚᐅᖅᓯᒪᒐᑦᑕ 

ᐃᖅᑲᓇᐃᔭᖅᑏᓪᓗ ᐊᑦᑕᓇᖅᑐᒦᒻᒪᖔᑕ ᐊᒻᒪᓗ 

ᑯᕕᔪᖃᔾᔮᕙᖏᑦᑐᓂ ᐅᖅᓱᐊᓗᖕᓂᒃ. 

ᐱᖁᔭᕐᒦᙶᔪᔪᐃᑦ ᑖᒃᑯᐊ ᑭᓯᐊᓂᓕ 

ᐱᕋᔭᖃᑦᑕᖅᑐᓂᑦ ᐅᓂᒃᑳᕆᐊᖃᕐᓂᖅ 

ᐊᓯᐊᓃᙶᔪᔪᖅ. ᐊᓯᖏᓐᓂᒃ 

ᐊᑐᐊᒐᓕᐊᕆᓯᒪᔭᑦᑎᓐᓂ ᐊᑦᑐᖅᓯᖃᑦᑕᖅᓯᒪᒻᒥᒻᒪᑦ. 

ᑕᕝᕙ ᑖᓐᓇ ᐋᖅᑭᔅᓯᒪᔭᕗᑦ 

ᖃᐅᔨᒪᔾᔪᑎᒋᒐᓱᐊᖅᑐᑎᒍᑦ 

ᖃᓄᐃᓕᐅᖅᑐᖃᖅᐸᒻᒪᖔᖅ ᐃᓕᓴᕕᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐱᕋᔭᐅᑎᔪᒥᓂᕐᓂᒃ ᐅᓂᒃᑳᖃᑦᑕᕐᓂᖅ 

ᓄᐊᑦᑎᔪᓰᓛᒃ ᖃᐅᔨᓴᕋᔅᓴᐅᒐᔭᖅᑐᓂᒃ 

ᕿᒥᕐᕈᒐᔅᓴᐅᒐᔭᖅᑐᓂᒃ. ᑕᐃᒪᐃᒃᑭᕙᑦᑕᐅᖅ 

ᐃᓚᓕᐅᔾᔨᓯᒪᒋᕕᓰ ᐊᑐᐊᒐᕐᓂᒃ ᐱᕙᓪᓕᐊᔾᔪᓯᕐᓂᒃ 

ᐱᔾᔪᑎᖃᖅᑐᓂᒃ ᐅᓂᒃᑳᖃᖃᑦᑕᓂᕐᒥᒃ 

ᐋᓐᓂᖅᓯᔪᒥᓂᕐᓂᑦ? ᐱᓕᕆᐊᖑᒃᑲᓐᓂᕆᐊᖃᖅᑐᓂᒃ. 

ᖃᓄᕐᓕ ᑖᓐᓇ ᐋᓐᓂᖅᓯᔪᒥᓂᕐᓂᒃ 

ᐅᓂᒃᑳᖃᖃᑦᑕᕐᓂᖅ ᐊᑦᑐᐊᓂᖃᖅᑳ ᐃᓚᒌᓂᒃ 

ᐱᖃᑕᐅᑎᑦᑎᒐᓱᐊᕐᓂᕐᒧᑦ ᐱᒋᐊᖅᑎᑕᐅᓯᒪᔪᓂᒃ? 

ᑕᐃᒃᑯᐊ ᑎᑎᕋᖅᑕᐅᖃᑦᑕᕐᓂᐊᓕᖅᑐᐃᑦ 

ᐊᑐᖅᑕᐅᖃᑦᑕᕐᓂᐊᓕᖅᑳᑦ ᐃᑲᔪᕈᑎᐅᓗᑎᑦ 

ᐃᓕᓐᓂᐊᖅᑎᓂᒃ ᓄᖅᑲᖅᑕᐃᓕᒪᑎᑦᑎᒍᑕᐅᓗᑎᒃ? 

ᐃᓚᖏᑦ ᐃᓚᐅᑎᑕᐅᓗᑎᒃ ᐱᖃᑕᐅᑎᑕᐅᓗᑎᒃ. 

ᑕᕝᕘᓇ ᐅᓂᒃᑳᓕᐅᖃᑦᑕᓂᒃᑯᑦ 

ᐋᓐᓂᖅᑕᐅᔪᒥᓂᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒃᑯᐊ 

ᐱᕋᔭᒃᑕᒥᓂᑦ ᑎᑎᕋᖅᑕᐅᕕᖓ. ᑕᐃᓐᓇ 

ᖃᕋᓴᐅᔭᒦᑦᑐᖅ. ᖃᕋᓴᐅᔭᒧᑦ ᐴᖅᑲᐃᕕᐅᔪᖅ 

ᐃᓕᓴᐃᔨᓄᑦ ᐃᖅᑲᓇᐃᔭᖅᑎᑎᓐᓄᓪᓗ 

ᖃᓄᐃᑦᑐᖃᕐᓂᕋᐃᑉᐸᑦ ᐃᓕᓴᕕᑦᑎᓐᓂ 

ᐅᓂᒃᑳᕐᕕᐅᔪᖅ, ᑕᐃᒃᑯᐊ 

ᓄᐊᑦᑕᐅᕙᓪᓕᐊᓂᐊᖅᑐᑎᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᑯᔭᐅᖃᑦᑕᕈᓐᓇᕐᓗᑎᑦ. 

ᓱᒃᑲᓐᓂᕆᐊᖃᕐᒪᖔᑕᓗ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᒪᔾᔪᑎᐅᓲᑦ. ᑖᓐᓇ ᐱᓕᕆᐊᖑᔪᖅ 

ᐱᒋᐊᕋᑖᓚᐅᕐᖓᑦ ᓄᕖᕝᕙᐅᓚᐅᖅᑐᒥ. ᐊᒻᒪ 

ᐅᖃᖅᑲᐅᒻᒥᒐᒪ ᐅᓂᒃᑳᑦ ᑕᕝᕙᙶᖃᑦᑕᓂᐊᖅᑐᐃᑦ 

ᐄᐳᕈᓪ-ᒥ ᐱᒋᐊᓛᕐᖓᑕ. 

ᖃᐅᔨᓴᕆᐊᕈᓐᓇᖃᑦᑕᓛᓕᖅᑐᒍᑦ ᑕᑯᒐᐃᒍᑦᑎᒍᑦ 

ᐊᒻᒪ ᐅᓂᒃᑳᕆᓗᑎᒍᑦ ᐃᓗᓕᖅᑐᓂᖅᓴᐅᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᓗ ᐅᖃᐅᔾᔨᒍᓐᓇᖅᑮᑦ ᖃᓄᐃᑦᑐᓂᒃ 

ᑐᑭᓯᒃᑲᓐᓂᕈᑎᔅᓴᓂᒃ ᓄᐊᑦᑎᖃᑦᑕᖅᑭᓯ? 

ᐃᓕᓐᓂᐊᖅᑏᑦ ᐊᑎᖏᑦ, ᐅᕝᕙᓘᓐᓃᑦ ᐅᓪᓗᖓ 

ᖃᓄᐃᑦᑐᖃᖅᑐᒥᓂᐅᑉ, ᐊᒻᒪᓗ ᓱᔪᖃᕐᓂᕐᒪᖔᑦ 

ᐊᒻᒪᓗ ᑕᐃᒃᑯᐊ ᐃᓕᐅᖅᑲᐃᕕᖃᖅᑭᓰ ᖃᓄᐃᑦᑐᓂᑦ 

ᐱᑯᑦᑐᓐᓂᐅᔪᓂᒃ ᐋᓐᓂᖅᓯᓂᐅᔪᓂᓪᓘᓐᓃᑦ 

ᑎᑎᕋᕐᕕᖃᕐᒪᖔᔅᓯ.  ᐃᒫᒃ ᕿᑎᖓᓃᑦᑐᖅ 

ᐊᔅᓱᐊᓘᖅᑐᓘᓐᓃᑦ ᓇᓗᓇᐃᖅᓯᕕᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᑲᙳᓇᖅᑐᓕᕆᓂᕐᒥᒃ ᐃᓱᒪᖃᕆᐊᖃᖅᐸᒻᒥᔪᒍᑦ 

ᐅᓂᒃᑳᓕᐅᓕᕋᐃᒐᑦᑕ. ᐊᑎᑐᐊᖓ ᐅᓂᒃᑳᖅᑐᒥᓂᐅᑉ 

ᖃᕋᓴᐅᔭᒃᑯᓪᓗ ᑐᕌᕈᑎᖓ ᑖᒃᑯᐊᑐᐊᑦ 

ᑕᑯᔅᓴᐅᒐᔭᖅᑐᐃᑦ ᐅᓂᒃᑳᓕᐊᒥᓂᕐᒥᒃ. ᐊᒻᒪ 

ᐱᒻᒪᕆᐅᓂᖓ ᑖᔅᓱᒪᐅᑉ ᖃᓄᐃᓐᓂᒥᓂᐅᔫᑉ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᑦᑐᑐᐃᓐᓇᑦᑎᐊᑦ ᓄᐊᒍᓐᓇᖅᑕᕗᑦ 

ᖃᐅᔨᓴᕋᔅᓴᐃᑦ ᖃᐅᔨᒪᔾᔪᑎᔅᓴᐃᑦ 

ᖃᓄᐃᓐᓂᒥᓂᐅᔪᓂᒃ ᐋᓐᓂᖅᓯᔪᒥᓂᐅᔪᓄᓪᓗ 

ᐱᒻᒪᕆᐊᓘᒻᒪᑦ ᓄᐊᑕᐅᖃᑦᑕᖅᑲᑦᑕ. ᓄᐊᑦᑎᕙᑉᐱᓰ 

ᐊᕐᕌᒍᖏᓐᓂᒃ ᐃᓕᓐᓂᐊᖅᑏᑦ ᐱᓕᕆᐊᖑᔪᐃᑦ? 

ᐅᕝᕙᓘᓐᓃᑦ ᖃᑦᑎᒡᒍᑎᐅᓐᓂᕐᒪᖔᑕ 

ᐃᓪᓗᕈᓯᖏᓐᓂᒃ ᑲᑎᙵᐅᖅᑐᓂᒃ. ᐃᓕᓴᐃᔨ 

ᖃᑦᑎᓂᒃ ᐃᓕᓐᓂᐊᖅᑎᖁᑎᖃᖃᑦᑕᓂᕐᒪᖔᖅ, 

ᑕᒪᒃᑯᐊᑦᑕᐅᖅ ᑎᑎᖅᑕᐅᖃᑕᐅᖃᑦᑕᖅᑳᑦ? 

ᐃᓪᓗᕈᓯᖓᓗ ᐃᑲᔪᖅᓰᔨᖃᕐᒪᖔᑦ ᐃᓕᓐᓂᐊᖅᑎᓂᒃ 

ᐊᒻᒪᓗ ᐊᖑᑕᐅᓐᓂᕐᒪᖔᖅ ᐊᕐᓇᐅᓂᕐᒪᖔᕐᓘᓐᓃᑦ 

ᓇᓗᓇᐃᖅᓯᕙᑉᐱᓰ? ᐊᒻᒪᑦᑕᐅᖅ, ᖃᓄᕐᓗ 

ᐃᑲᔪᖅᑕᐅᒃᑲᓐᓂᕈᑎᓂᑦ 

ᐃᑲᔪᖅᑕᐅᒃᑲᓐᓂᕈᑎᖃᕐᓂᖅᑲ ᐃᓕᓴᕕᐅᑉ ᐃᓗᐊᓂ? 

ᐊᒻᒪᓗ ᐊᖏᕐᕋᖓ ᖃᓄᐃᓕᖓᓂᖓᑦᑕᐅᖅ 

ᐃᓱᒪᒋᔭᐅᖃᑕᐅᓲᖑᒋᕚ ᐃᓚᒌᑦ 

ᐃᓚᐅᖃᑕᐅᖃᑦᑕᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᒪᒃᑯᐊ 

ᓄᐊᑕᐅᖃᑦᑕᖅᑐᐃᑦ ᐃᓕᓴᕖᑦ ᐃᓗᐊᓂ 

ᑐᓂᔭᐅᖃᑕᐅᕙᙱᑦᑐᓄᑦ ᖃᕋᓴᐅᔭᕐᓄᑦ 

ᐴᖅᑲᑕᖅᑎᓐᓄᑦ. ᖃᐅᔨᒪᑦᑎᐊᕆᐊᖃᕋᑦᑕ 

ᑲᙳᓇᖅᑐᓕᕆᓂᖅ ᐃᑉᐱᒋᑦᑎᐊᕆᐊᖃᕋᑦᑎᒍᑦ 

ᐃᓕᓐᓂᐊᖅᑏᑦ ᑐᓴᖅᑕᐅᒋᐊᖃᙱᑦᑐᖁᑎᖏᑦ. 

ᑕᕝᕙᑦᑕᐅᖅ, ᑕᒪᐅᓇᐃᓛᒃ 

ᖃᐅᔨᒪᑦᑎᐊᕋᓱᑉᐸᑲᑦᑎᒍᑦ ᑲᙳᓇᖅᑐᐃᑦ 

ᑕᑯᔭᐅᒍᓐᓇᓂᐊᙱᒃᑲᓗᐊᕐᒪᖔᑕ ᖃᕋᓴᐅᔭᒦᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᒃᑲᓐᓂᖅᑐᖓ ᑲᙳᓇᖅᑐᓕᕆᓂᐅᑉ 

ᒥᔅᓵᓄᑦ. ᑭᓯᐊᓂᓕ, ᑕᕝᕙᙵᑦ ᓅᙱᑲᐃᓐᓇᕈᒪᒐᒪ 

ᐱᒻᒪᕆᐅᓂᖓᓂᒃ ᓄᐊᑦᑎᓂᐅᑉ ᖃᐅᔨᒪᔾᔪᑎᔅᓴᓂᒃ. 

ᐃᓕᓴᕕᓪᓕ ᑕᐃᒪ ᐃᓛᒃᑯᑦ ᐃᓕᓴᕖᑦ 

ᓄᐊᑦᑎᖃᑦᑕᖅᑲᑕ ᑕᐃᒪᐃᑦᑐᓂᒃ 

ᑎᑎᕋᖅᓯᕙᓪᓕᐊᕙᑉᐸᑕ ᐅᖃᐅᓯᕆᖅᑲᐅᔭᓐᓂᒃ, 

ᐃᓛᒃ ᑭᐅᔭᐅᖅᑲᐅᙱᓐᓇᒪ ᖃᓄᐃᑦᑐᓚᑦᑖᓂᒃ 

ᓄᐊᑦᑎᒋᐊᖃᕐᒪᖔᑕ. ᐊᒻᒪᓗ ᓱᒻᒪᑦ 

ᓄᐊᑦᑎᖃᑦᑕᓂᐊᖅᑲᑦ ᐃᓚᓕᐅᔾᔭᐅᓂᐊᙱᑉᐸᑕ 

ᑲᑎᑎᖅᑕᐅᔪᓄᑦ ᐊᑐᖅᑕᐅᙱᓪᓗᑎᓪᓗ 

ᖃᐅᔨᒪᔾᔪᑎᐅᓗᑎᒃ. ᓱᒻᒪᑦ ᐃᓛᒃᑰᖓᑎᑕᐅᕙᑦ 

ᑖᒃᑯᐊ ᓄᐊᑦᑎᓂᕆᕙᑦᑕᓯ ᖃᐅᔨᒪᔾᔪᑎᔅᓴᓂᒃ? 

ᐊᒻᒪᓗ ᖃᓄᖅ ᐃᓛᒃᑯᑦ ᐅᓂᒃᑳᓕᐅᕐᔪᓯᖏᑦ, ᖃᓄᖅ 

ᐅᓂᒃᑳᓕᐅᕈᑕᐅᖃᑦᑕᓂᐊᖅᑲᑦ? 

ᖃᐅᔨᓴᖅᑕᐅᖃᑦᑕᓂᐊᖅᑲᑕᓗ 

ᐊᑐᖅᑕᐅᖃᑦᑕᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒫᓐᓇᐅᔪᖅ 

ᑐᖏᓕᕋ ᕼᐊᐃᓐᓄᒃ ᑭᐅᖁᓂᐊᕋᒃᑯ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕼᐊᐃᓐᓄᒃ, ᐊᑏ. 

 

ᕼᐊᐃᓐᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᑲᐅᑎᒐᒪ.  

ᖁᔭᓐᓇᒦᒃ. ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨ 

ᐊᐱᕆᖕᒪᑦ. ᐱᒻᒪᕆᐅᖕᒪᑦ ᑖᒃᑯᐊ 

ᐃᓕᓴᖅᓯᔭᕆᐊᖃᕋᑦᑕ ᑕᒪᒃᑯᓂᖓ ᐱᓕᕆᕕᖓᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂ.  

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᑎᖃᑦᑕᖅᖢᒋᑦ 

ᐃᕐᖐᕐᓇᖅ ᐃᑲᔪᖅᑕᐅᔭᕆᐊᖃᖅᑐᑦ 

ᖃᓄᐃᑦᑐᖃᖅᑐᕕᓂᐅᑎᓪᓗᒍ. ᑐᓴᒐᒃᓴᐃᓪᓗ 

ᑕᐃᒃᑯᐊ ᑎᑎᕋᖅᑕᐅᕙᓪᓕᐊᔪᑦ 

ᐃᑲᔪᖅᑕᐅᔾᔪᑎᒋᓂᐊᖅᑕᖓ ᐃᓕᓐᓂᐊᖅᑎᑉ 

ᐃᕐᖐᓐᓇᖅ ᐋᖅᑭᒋᐊᖅᑕᐅᑉᐸᓘᓐᓃᑦ ᑖᒃᑯᐊ 

ᐃᓕᓐᓂᐊᕈᑎᒋᓂᐊᖅᑕᖓ ᐅᕝᕙᓘᓐᓃᑦ 

ᓇᔪᖅᑕᖓᓘᓐᓃᑦ ᐊᓯᔾᔨᕆᐊᖅᐸᑦ, ᑕᐃᒪᓕ ᓱᕈᓯᖅ 

ᑖᓐᓇ ᐃᓯᕆᐊᕐᕕᖕᒦᓐᓇᖅᐸᑦ ᐃᕐᖐᓐᓇᖅ 

ᑭᐅᔭᕆᐊᖃᖅᑐᖅ ᐃᒡᓗᕈᓯᖃᖅᑎᑕᐅᓗᓂ ᐊᓯᐊᓂᒃ 

ᓄᑖᒥᒃ ᐃᓂᖃᖅᑎᑕᐅᓗᓂ ᐅᕝᕙᓘᓐᓃᑦ 

ᑐᓵᑦᑎᐊᙱᑉᐸᑕ ᑐᓯᓚᖅᐸᑕᓗ, ᑐᓵᔾᔪᑎᑖᕐᓗᑎᑦ.  

 

ᐃᓚᖏᑦ ᓄᐊᑦᑕᕗᑦ ᑐᓴᒐᒃᓴᐃᑦ ᖃᕋᓴᐅᔭᐃᑦ 

ᐃᓕᓐᓂᐊᖅᑎᒧᑦ ᑭᙴᒪᔭᖏᓐᓄᑦ 

ᐊᑐᖅᑕᐅᑦᑐᑎᐊᕈᓐᓇᕐᓂᐊᕐᒪᑕ. ᐊᒻᒪᓗᑦᑕᐅᖅ, 

ᑕᒪᒃᑯᐊ ᖃᕋᓴᐅᔭᒃᑯᑦ ᓄᐊᑕᐅᔪᑦ 

ᐋᓐᓂᖅᓯᕋᖃᑦᑕᐅᑎᕐᓂᒃᑯᑦ ᐱᔭᐅᔪᑦ ᐅᕙᒍᑦ 

ᐊᑐᐊᒐᓕᐅᑦᑎᐊᕈᓐᓇᕐᓂᐊᕋᑦᑕ. ᒪᒥᐊᓇᖅ 

ᑭᐅᔅᓲᔭᕋᒪ. ᑭᐅᒐᓗᐊᖅᐸᒋᖅᑲᐃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒋᐊᕐᓂᐊᓕᖅᐳᒍᑦ. 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᓂᒃ ᑭᐅᔫᒐᓗᐊᖅ ᐊᐱᖅᑯᑎᒪ. ᑭᓯᐊᓂᓕ, 

ᑖᒃᑯᐊ ᖃᐅᔨᒪᒐᑦᑕ ᓄᐊᑦᑎᑎᓪᓗᒋᑦ ᑐᓴᒐᒃᓴᓂᑦ 

ᖃᕋᓴᐅᔭᒃᑯᑦ ᕿᒥᕐᕈᓇᒃᑕᐅᑎᓪᓗᒍ, 

ᐊᓯᔾᔨᑲᑕᖕᒪᖔᑕ ᕿᒥᕐᕈᓇᒍᑎᐅᔪᑦ ᓄᐊᑕᐅᔪᑦ 

ᑕᐃᒃᑯᐊ ᑐᓴᒐᒃᓴᐃᑦ. ᐆᑦᑑᑎᒋᓗᒍ ᓲᕐᓗ 

ᖃᐅᔨᒪᒐᑦᑕ ᓱᕈᓰᑦ ᖁᑦᑎᓐᓂᓕᖕᓂᒃ 6-ᒦᑦᑐᑦ, 

ᐅᑭᐅᖃᓲᖑᖕᒪᑕ ᐃᒪᓐᓇ ᐊᕐᓇᐃᓪᓘᓐᓃᑦ 

ᐊᖑᑕᐃᓪᓘᓐᓃᑦ. ᐃᓚᖏᑦ ᐋᓐᓂᖅᓯᕆᖃᑦᑕᕐᓂᕐᒥᒃ 

ᐱᓂᖅᓴᐅᖕᒪᑕ. ᓄᓇᓕᖕᓂ ᑕᑯᔭᐅᕙᓪᓕᐊᕗᖅ ᐊᒻᒪ 

ᓄᓇᕗᓕᒫᕐᒥ. ᑕᐃᒪ ᑕᑯᔭᐅᒍᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ 

ᑐᓴᐅᒪᑦᑎᐊᕐᓗᑎᒃ. ᐱᓕᕆᔾᔪᑎᒃᓴᓕᐅᕈᓐᓇᕐᓂᐊᕐᒪᑕ 

ᐃᓱᒪᓕᐅᕐᓗᑎᓪᓗ ᑭᐅᔪᒥᒃ ᑖᔅᓱᒥᖓ 

ᐊᓯᔾᔨᖅᐸᓪᓕᐊᔾᔪᓯᒋᔭᐅᔪᒥᒃ ᐱᐅᓯᕆᔭᐅᔪᒥᒃ. ᑕᕝᕙ 

ᐸᖁᓇᐅᑎᒋᔭᕋ ᐃᓕᔅᓯᓐᓄᑦ ᓄᐊᑦᑎᖕᒪᖔᔅᓯ 

ᑐᓴᒐᒃᓴᓂᒃ ᕿᒥᕐᕈᓇᒃᑕᐅᓪᓗᑎᒡᓗ ᖃᓄᖅ 

ᐊᓯᔾᔨᖅᐸᓪᓕᐊᒻᒪᖔᑦ ᐃᓱᒫᓘᑎᒋᔭᐅᔪᑦ 

ᑭᐅᔭᐅᔪᓐᓇᕐᓂᐊᕐᒪᑕ ᓴᖅᑭᑉᐸᓪᓕᐊᔪᑦ ᐱᓪᓗᒋᑦ 

ᑕᐃᑲᓂ ᓄᐊᑕᐅᕙᓪᓕᐊᔪᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, ᓄᐊᑦᑎᔪᒍᑦ 

ᑕᒪᒃᑯᓂᖓ ᐊᓯᔾᔨᖅᐸᓪᓕᐊᔪᓂᒃ ᐱᐅᓯᕆᔭᐅᔪᓂᒃ 

ᐃᓕᓐᓂᐊᖅᑎᓄᑦ ᐊᒻᒪ ᑭᐅᓇᓱᒃᑐᒍ ᑕᒪᒃᑯᓂᖓ 

ᐊᔾᔨᒌᙱᑦᑐᑦ ᐱᓕᕆᕕᒃ ᒪᓕᒃᑕᐅᓗᑎᒃ 

ᐊᖑᒻᒪᑎᓐᓂᖅᓴᐅᓂᐊᓕᕐᒪᑕ ᐊᒃᑐᖅᑕᐅᓯᒪᔪᑦ 

ᐃᓕᓐᓂᐊᖅᑏᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᓂᒃᑳᕈᓐᓇᖅᐲᑦ ᖃᓄᐃᑦᑐᓂᒃ ᑐᓴᒐᒃᓴᓂᒃ 

ᓄᐊᑦᑎᕕᓯ ᖃᕋᓴᐅᔭᒃᑯᑦ? ᖃᓄᕐᓗ ᓄᐊᑕᐅᕙᑦ? 

ᖃᓄᕐᓗ ᐅᓂᒃᑳᓕᐅᕈᑕᐅᖃᑦᑕᖅᐸᑦ? 

ᐅᓂᒃᑳᓕᐅᓕᕌᖓᑦ, ᑭᓇᒧᑦ ᐅᓂᒃᑳᖃᑦᑕᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑐᖏᓕᕋ 

ᕼᐊᐃᓐᓄᒃ ᑭᐅᖁᓪᓗᒍ ᑖᔅᓱᒧᖓ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑖᓐᓇ ᐊᐱᕆᖕᒪᑦ. 

ᒪᓕᒃᓯᒪᑐᐃᓐᓇᕋᔭᖅᑐᖅ ᖃᓄᐃᓐᓂᖓᑦ. 10,689  

ᐊᒻᒪ 1,494 ᐃᓕᓴᐃᔩᑦ ᖃᓄᐃᑦᑐᖃᕐᓂᖅᐸᑦ 

ᐊᔾᔨᒌᖃᑦᑕᙱᒻᒪᑕ. ᐊᒃᓱᐊᓗᒃ ᐊᔾᔨᒌᖃᑦᑕᙱᑦᑐᑦ. 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2059 

ᐋᓐᓂᖅᓯᕆᔪᖃᕐᓂᖅᐸᑦ ᐅᓂᒃᑳᖅᑐᖃᕐᓂᖅᐸᑦ 

ᐃᓕᓴᐃᔨᒧᐊᕐᓂᖅᐸᑦ, ᑐᖏᓕᖓᓗ ᐃᓕᓐᓂᐊᕐᕕᐅᑉ 

ᐊᖓᔪᖅᑳᖓᑕ ᑐᓂᔭᐅᓪᓗᓂ ᐊᒻᒪᓗ 

ᑐᓂᔭᐅᑐᐃᓐᓇᕆᐊᓖᑦ ᐃᓕᓴᔨᒧᑦ 

ᐃᑲᔪᖅᑐᐃᖃᑦᑕᖅᑐᖅ ᐅᕝᕙᓘᓐᓃᑦ 

ᐃᑲᔪᖅᑕᐅᔾᔪᑎᒃᓴᖓᓂᒃ ᓴᖅᑭᑦᑐᓂᒃ ᐅᕝᕙᓘᓐᓃᑦ 

ᐋᓐᓂᖅᓯᕆᑉᐸᑦ ᑕᐃᒃᑯᐊ ᑐᓴᖅᑎᑕᐅᔭᕆᐊᓖᑦ 

ᑐᓴᖅᑎᑕᐅᓗᑎᒃ ᐃᓘᓐᓈᓗᖏᑦ ᖃᓄᐃᓐᓂᐅᔫᑉ 

ᐊᖓᔪᖅᑳᖏᑦ ᑐᓴᖅᑎᑕᐅᖃᑦᑕᖅᑐᑦ 

ᖃᓄᐃᑦᑐᖃᕌᖓᑦ.  

 

ᑭᐅᒐᓗᐊᖅᐸᕋᖃᐃ. ᑭᓯᐊᓂ ᐊᐱᖅᑯᑎᐊ 

ᓯᐊᒻᒪᒃᓯᒪᔪᐊᓘᖕᒪᑦ ᑭᓱᓕᕈᓘᔮᓗᖕᓂᒃ ᐃᓗᓕᖃᕐᒪᑦ, 

ᐃᓘᓐᓈᓗᖏᖕᓄᑦ ᐊᒃᑐᐃᓂᖅᐳᖅ. ᒪᒥᐊᑉᐳᖓ 

ᑭᐅᑦᑎᐊᙱᒃᑯᒃᑭᑦ ᐊᐱᖅᑯᑎᖕᓄᑦ. 

ᓇᓗᓇᐃᑦᑎᐊᕈᓐᓇᖅᑕᒃᑲ ᐊᐱᖅᑯᑎᒋᔭᑦ 

ᖃᓄᐃᙱᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒪᕐᕉᖕᒪᑎᒃ, ᓲᕐᓗ ᓄᐊᑦᑎᑦᑕᖅᑯᑦ 

ᑐᓴᒐᒃᓴᓂᒃ ᐊᒻᒪᓗᑦᑕᐅᖅ ᑲᑎᑕᐅᓪᓗᑎᒃ. 

ᐱᒻᒪᕆᐅᓂᖅᐹᖅ ᑖᒃᑯᐊ ᐅᕙᓐᓄᑦ ᑕᐃᒃᑯᐊ 

ᐱᕕᖃᖅᑎᑕᐅᔭᕆᐊᓖᑦ ᐊᐱᖅᑯᑎᖃᕐᓂᕈᑦᑕ. 

ᐃᖅᑲᓇᐃᔭᖅᑎᔅᓯᓐᓄᑦ ᐊᐱᖅᓱᕐᓂᕋᔅᓯ 

ᐅᓂᒃᑳᖁᓪᓗᒋᑦ ᓄᐊᑦᑎᖁᓪᓗᒋᑦ ᑐᓴᒐᒃᓴᓂᒃ.  

ᐃᓱᖃᕆᐊᖃᖅᑑᒐᓗᐊᖅ ᑖᓐᓇ ᐊᑑᑎᖃᕐᓗᓂᓗ, 

ᐊᑑᑎᖃᕐᓗᓂ. ᐃᖅᑲᓇᐃᔭᕐᓂᖓᓄᑦ 

ᐊᑑᖃᕐᓂᖅᐹᖅ ᑕᐃᒪᓐᓇ ᓄᐊᑦᑎᖁᔨᑎᓪᓗᒋᑦ 

ᑐᓴᒐᒃᓴᓂᒃ. ᐊᐅᓚᔾᔭᐃᔪᓐᓇᕐᓂᐊᕐᒪᑕ ᑐᓴᒐᒃᓴᐃᑦ 

ᐊᑐᖅᑕᐅᓗᑎᒃ. ᑕᐃᒪᓐᓇ ᐊᐱᖅᑯᑎᒋᔭᕋ. 

ᐊᐱᖅᑯᑎᒋᒃᑲᓐᓂᓕᖅᑕᕋ ᖃᓄᖅ ᑖᒃᑯᐊ ᑐᓴᒐᒃᓴᐃᑦ 

ᓄᐊᑕᐅᖃᑦᑕᖅᐸᑦ ᖃᓄᐃᑦᑐᖃᖅᑐᕕᓂᐅᑎᓪᓗᒍ 

ᐋᓐᓂᖅᓱᖅᑐᖃᕕᓂᐅᑎᓪᓗᒍ, ᖃᓄᖅ 

ᓄᐊᑕᐅᖃᑦᑕᖅᐸᑦ? ᑖᒃᑯᐊ 

ᖃᕋᓴᐅᔭᒨᖅᑕᐅᔪᓐᓇᕐᓂᐊᒪᑕ ᐱᓕᕆᕕᒃ 

ᑐᓴᐅᒪᑦᑎᐊᕐᓂᐊᕐᒪᑦ ᖃᓄᖅ ᑭᐅᔪᓐᓇᕐᓂᐊᕐᒪᖔᑦ 

ᐊᑲᐅᓂᖅᐹᒃᑯᑦ ᐋᓐᓂᖅᓯᕆᔪᖃᖅᑐᕕᓂᐅᑎᓪᓗᒍ, 

ᐃᓕᓐᓂᐊᕐᕕᖕᒥ ᓴᐳᒻᒥᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑏᑦ, ᐃᓕᓐᓂᐊᖅᑏᑦ, ᓄᓇᓖᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᒥᔅ 

ᕼᐊᐃᓐᓄᒃ 

ᑲᔪᓯᖁᕕᐅᒃ ᐅᕝᕙᓘᓐᓃᑦ ᑭᐅᔭᐅᔪᒪᕕᑦ? ᒥᓂᔅᑕ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑭᐅᓇᓱᒍᓐᓇᖅᑕᕋ. 

ᐃᑲᔪᖅᑐᐃᔭᕆᐊᖃᖅᐸᑦ.  

 

ᐊᔾᔨᒌᓕᖅᑎᑕᐅᓂᖓ ᐅᓂᒃᑳᓕᐅᕆᔭᐅᖃᑦᑕᕐᓂᖏᑦ 

ᑕᒪᒃᑯᐊ ᐋᓐᓂᖅᓯᕆᔪᑦ ᑕᒪᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ, ᐊᒻᒪᓗᑦᑕᐅᖅ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑎᒋᔭᐅᓪᓗᑎᒃ ᓯᕗᓂᒃᓴᑦᑎᓐᓂ 

ᐊᑐᐊᒐᓕᐅᕐᓂᐊᕐᒪᑕ ᐱᓕᕆᔾᔪᑎᒃᓴᐅᓂᐊᖅᑐᓂᒃ. 

ᐱᓕᕆᔾᔪᑎᒃᓴᐃᑦ ᑖᒃᑯᐊ ᐊᖑᒻᒪᑎᓐᓂᐊᖅᑐᑦ 

ᐃᓕᓐᓂᐊᖅᑏᑦ, ᐃᓕᓴᐃᔩᓪᓗ ᑭᙴᒪᔭᖏᖕᓂᒃ 

ᐊᑦᑕᕐᓇᙱᑦᑐᒥᒃ ᐃᓕᓐᓂᐊᕐᕕᖃᕐᓂᐊᕐᒪᑕ 

ᓄᓇᕗᒻᒥ. 

 

ᓇᐃᓈᖅᓯᒪᔪᓂᒃ ᐅᓂᒃᑳᖅᓯᒪᔪᖃᕐᒥᔪᖅ 

ᑎᑎᕋᖅᓯᒪᔪᓂᒃ ᐃᓚᒋᓪᓗᓂᐅᒃ ᑐᓴᒐᒃᓴᓂᒃ 

ᐋᓐᓂᖅᓯᕆᔪᖃᖅᑎᓪᓗᒍ ᐅᓂᒃᑳᖅ, ᐃᓚᖏᑦ 

ᐋᓐᓂᖅᓯᕆᔪᑦ ᐊᑐᕐᓂᕐᓗᐃᔪᑦ ᐊᒻᒪ ᐃᓚᐃᓐᓈᕆᔪᑦ 

ᓇᕐᕈᔪᓪᓗ, ᐊᒻᒪ ᓄᓕᐊᕐᓂᒃᑯᑦ ᐊᒃᑐᐃᔪᑦ. ᑕᒪᒃᑯᐊ 

ᑕᕝᕙ ᐃᓚᖏᑦ ᑖᒃᑯᐊ ᐅᓂᒃᑲᐅᓯᐅᖃᑦᑕᖅᑐᑦ 

ᖃᓄᐃᑦᑐᖃᖅᑐᕕᓂᐅᔭᕌᖓᑦ ᐃᓕᓐᓂᐊᕐᕕᖕᒥ 

ᖃᕋᓴᐅᔭᒃᑯᑦ ᐊᔾᔨᒌᙱᑦᑐᓂᒃ 

ᐃᓕᐅᖅᑲᖅᑕᐅᔪᓐᓇᖅᑐᑦ ᑐᓴᒐᒃᓴᐃᑦ. ᐊᒻᒪᓗᑦᑕᐅᖅ, 

ᑐᓴᒐᒃᓴᑦᑕᖃᖅᑐᖅ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑎᐅᖃᑎᒥᒃ ᐱᑦᑎᐊᕐᓂᙱᓪᓗᓂ 

ᐃᓕᓐᓂᐊᖅᑎ ᐃᓕᓴᐃᔨᒧᑦ ᐱᑦᑎᐊᕐᓂᙱᓪᓗᓂ, 

ᐃᓕᓴᐃᔨᐅᖃᑎᒥᖕᓄᑦ ᐱᑦᑎᐊᕐᓂᙱᓪᓗᓂ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐᕐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ 

ᑭᐅᔭᐅᓚᐅᙱᓐᓇᒪ ᓱᓕ. ᐱᒻᒪᕆᐊᓘᖕᒪᑕ 

ᑐᓴᒐᒃᓴᐃᑦ ᓄᐊᑕᐅᔪᑦ. ᐱᕖᕈᓕᕋᒪ 

ᑖᔅᓱᒥᖓᑦᑕᐃᓐᓇᖅ ᐸᖁᓇᐅᑎᖃᖅᖢᖓ. ᑖᒃᑯᐊ 

ᐅᑭᐅᖏᑦ ᑎᑎᕋᖅᑕᐅᖃᑦᑕᖅᐸᑦ ᐃᓕᓐᓂᐊᖅᑏᑦ? 

ᐊᕐᓇᐅᓂᖓ ᐃᓕᓐᓂᐊᕐᕕᐅᓪᓗ ᖃᔅᓯᓂᒃ 

ᐃᓕᓐᓂᐊᖅᑎᖃᕐᒪᖔᑕ. ᐊᒻᒪᓗ ᖃᔅᓯᓂᒃ ᐃᓕᓴᐃᔨ 

ᐃᓕᓐᓂᐊᖅᑎᖃᕐᒪᖔᑦ ᓄᐊᑕᐅᖃᑦᑕᖅᐸᑦ ᑕᒪᒃᑯᐊ 

ᑐᓴᒐᒃᓴᐃᑦ? ᐊᒃᓱᐊᓗᒃ ᑐᓴᒐᒃᓴᐃᑦ ᐃᓗᐊᓃᑦᑐᑦ 

ᐱᑕᖃᕐᒪᑕ ᑕᕝᕙᓂ. ᐅᖃᖅᑲᐅᒐᕕᑦ 

ᐊᔾᔨᒌᓕᖅᑎᑕᐅᓯᒪᔪᒡᒎᖅ ᒪᓕᒐᖃᕐᒪᑕ 

ᐅᓂᒃᑳᓕᐅᖃᑦᑕᕆᐊᖃᕐᓂᖅ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2060 

ᖃᓄᐃᑦᑐᖃᖅᑎᓪᓗᒍ. ᐅᖃᐅᓯᖃᖅᑎᓪᓗᒋᑦ 

ᐊᔾᔨᒌᙱᑦᑐᓂᑦ ᐋᓐᓂᖅᓯᕆᔪᕕᓂᖅ 

ᐱᓂᕐᓗᒃᑐᓂᓪᓗ, ᑭᓇᒧᓪᓗ ᑕᐃᒪᐃᓐᓂᕐᒪᖔᑕ. 

ᑭᓱᓂᒃ ᑭᐅᙱᓐᓇᕕᑦ ᐊᐱᖅᑯᑎᒋᔭᓐᓄᑦ. 

ᖃᓄᐃᑦᑐᓂᒃ ᑐᓴᒐᒃᓴᓂᒃ ᓄᐊᑦᑎᖃᑦᑕᖅᐱᓯ 

ᐃᓕᓐᓂᐊᕐᕕᖕᓄᑦ ᖃᓄᐃᓕᐊᖃᑦᑕᖅᐸ 

ᐃᓕᓐᓂᐊᕐᕕᐅᑉ ᐃᓗᓕᕆᔭᖓ ᓯᓚᖓ 

ᑕᐃᒪᓐᓇᐃᓕᐅᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ 

ᐅᐊᑦᑎᐊᖅ ᐋᒥᑕᕕᓂᕋᖃᐃ ᑎᑎᕋᖅᑕᐅᖃᑦᑕᖏᑦᑐᑦ 

ᖃᕋᓴᐅᔭᒧᑦ ᓄᐊᑦᑎᕕᖕᒧᑦ ᓄᐊᑕᐅᖃᑦᑕᖅᑐᑦ 

ᐃᓕᓐᓂᐊᕐᕕᖕᒥ ᐃᓕᓐᓂᐊᕐᕖᓐᓇᑐᐃᓐᓇᕐᒥᒃ 

ᐱᓯᒪᔭᐅᓪᓗᑎᒃ ᑐᓴᒐᒃᓴᑦ ᑕᖅᑲᒃᑯᓄᖓ ᐊᒻᒪᓘᓐᓃᑦ 

ᑕᖅᑲᒃᑯᓄᖓ ᓴᖅᑭᑕᐅᓲᖑᖏᑦᑐᑦ ᐃᓚᖏᑦ. ᑖᓐᓇ 

ᓄᐊᑦᑎᕕᒃ ᑕᐃᒪᓐᓇ ᑐᓴᒐᒃᓴᓂᒃ 

ᓄᐊᑦᑎᖃᑦᑕᖏᑦᑐᑦ ᑭᓯᐊᓂᓕ ᖃᕋᓴᐅᔭᒃᑯᑦ 

ᐅᓂᒃᑳᖅᑐᕐᓗ ᑕᐃᓐᓇ ᑖᒃᑯᐊᑐᐊᖅ ᐊᑎᖏᑦ 

ᐱᔭᐅᕙᒃᑐᑦ ᖃᕋᓴᐅᔭᐅᑉ ᓄᐊᑦᑎᕕᐅᑉ ᐃᓗᐊᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ,  

ᓱᖅᑯᐃᖅᑲᐅᔭᕋ ᑖᓐᓇ ᑭᐅᒐᕕᑦ ᑖᓐᓇ 

ᐱᔾᔪᑎᒋᓕᖅᖢᒍ ᐊᐃᖅᑯᑎᒋᖅᑲᐅᔭᕋ ᑲᓄᖅ 

ᑐᓴᒐᒃᓴᐃᑦ ᑖᒃᑯᐊ ᖄᒃᑲᓐᓂᐊᒍᑦ ᑐᓴᒐᒃᓴᐃᑦ 

ᐃᓕᔭᐅᖃᑦᑕᖏᒻᒪᖔᑦ ᓄᐊᑦᑎᕕᖕᒧᑦ ᑕᐃᑯᖓ 

ᖃᕋᓴᐅᔭᕐᒧᑦ ᓄᐊᑕᐅᔫᒐᓗᐊᑦ ᐊᓯᐊᒍᑦ. 

ᓄᐊᑕᐅᖃᑦᑕᖅᑑᒐᓗᐊᑦ ᑖᒃᑯᐊ 

ᑲᑎᑕᐅᔪᓐᓇᕐᓂᐊᕐᒪᑕ ᐋᖅᑭᒃᓱᖅᑕᐅᑦᑎᐊᕐᓗᑎᒃ.  

 

ᑖᒃᑯᐊ ᑐᓴᒐᒃᓴᐅᔪᐃᑦ ᓄᐊᑕᐅᔪᑦ ᐃᓕᓐᓂᐊᕐᕕᖕᒧᑦ 

ᐊᑕᐅᓯᕐᒧᑦ ᐅᓂᒃᑲᐅᓯᐅᖃᑦᑕᖅᐹ? ᐊᖓᔪᖅᑳᖓᓄᑦ 

ᓇᒧᑦ ᑭᓇᐅᒐᓗᐊᖅᐸᑦ ᐊᖓᔪᖅᑳᕆᔭᐅᔪᖅ ᑖᒃᑯᐊ 

ᑲᒪᔪᑦ ᐊᖓᔪᖅᑳᖏᑦ ᓴᖅᑭᑦᑎᓂᕐᒥᒃ ᓴᓇᓂᕐᒥᒃ 

ᐋᓐᓂᖅᓯᕆᑦᑕᐃᓕᒪᓂᕐᒧᑦ 

ᐊᑦᑕᓇᐃᕐᔭᐃᖅᓯᒪᑎᑦᑎᓂᕐᒧᓪᓗ ᑕᐃᒪᓐᓇ 

ᐸᕐᓇᐅᑎᓕᐅᕐᓂᕐᒧᑦ ᑐᓴᐅᒪᑦᑎᐊᕐᓂᐊᕐᒪᑕ 

ᑐᓴᐅᒪᔭᕆᐊᖃᖅᑕᒥᒃ?  

 

ᑕᐃᒪ ᐅᖃᒃᑲᓐᓂᕐᓂᐊᖅᐳᖓ ᐃᓄᖕᓂᒃ 

ᐸᖁᓇᒃᑲᕕᑦ ᓄᐊᑦᑎᖁᔨᓪᓗᓯ 

ᖃᓄᐃᓕᐊᕈᑕᐅᖕᒪᖔᑕ ᑐᓴᒐᒃᓴᐃᑦ 

ᓄᐊᑕᐅᑦᑎᐊᖅᑐᕕᓈᓗᐃᑦ ᓄᐊᑕᐅᑎᓪᓗᒋᑦ 

ᑐᓴᒐᒃᓴᐃᑦ ᑕᒪᒃᑯᐊ ᓱᓕ ᐊᐱᖅᓲᑎᖃᖅᐳᖓ ᓱᓕ 

ᖃᓄᐃᑦᑐᑦ ᑐᓴᒐᒃᓴᑦ ᓄᐊᑕᐅᖃᑦᑕᖅᐸᑦ.  
 

ᐅᖃᑐᐃᓐᓇᕋᑖᖅᑐᖓ ᐃᓚᐃᓐᓇᑯᓗᖏᓐᓂᒃ ᓲᕐᓗ 

ᑐᙵᕕᒋᔭᖏᓐᓂᒃ ᑐᓴᒐᒃᓴᐃᑦ ᖃᕋᓴᐅᔭᒃᑯᓪᓗ 

ᓄᐊᑕᐅᓯᒪᔪᑦ ᑕᒪᒃᑯᐊ ᐱᒻᒪᕆᐊᓘᖕᒪᑕ 

ᑐᓴᐅᒪᑎᑦᑎᔾᔪᑕᐅᓪᓗᑎᒃ ᐱᓕᕆᕕᖓᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑕᖓᓄᑦ 

ᐱᒻᒪᕆᐅᖕᒪᑦ ᑭᐅᑎᓪᓗᒋᑦ ᐋᖅᑭᒃᓯᑎᓪᓗᒋᑦ 

ᐋᓐᓂᖅᕆᑦᑕᐃᓕᒪᑎᑦᑎᖃᑦᑕᕐᓂᖅ 

ᐱᓕᕆᔭᐅᑦᓴᐅᑎᒋᒃᐸᑦ ᐃᑲᔪᖅᑕᐅᑦᓴᐅᑎᒋᒃᐸᑕ 

ᓱᕈᓰᑦ ᑕᐃᒪᓐᓇ ᐃᓅᓯᕐᒥᓂᒃ ᐱᐅᓂᖅᓴᐅᓕᕋᔭᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐃᒻᒪᖄ 

ᓇᓗᓇᐃᑦᑎᐊᕐᓗᒋᑦ ᒪᕐᕉᖕᒪᑎᒃ 

ᐅᓂᒃᑳᓕᐊᕆᔭᐅᖃᑦᑕᖅᑐᑦ ᐃᓕᓐᓂᐊᕐᕕᖕᓂ ᒪᕐᕉᒃ 

ᐊᔾᔨᒌᖏᑦᑑᒃ ᐋᓐᓂᖅᓯᕆᓕᓵᕐᓂᑯᐃᑦ ᐱᑦᑎᐊᖏᑦᑐᑦ 

ᐅᓂᒃᑳᕈᓯᖓᑦ ᑖᓐᓇ ᓄᐊᑦᑎᕕᐅᖃᑦᑕᖅᑐᑦ 

ᓈᐃᓴᐅᑎᓂᒃ ᐊᒻᒪᓗᑦᑕᐅᖅ ᖃᓄᐃᑦᑐᖃᕌᖓᑦ 

ᐅᓂᒃᑳᓕᐅᖃᑦᑕᕐᒥᔪᑦ ᐃᓕᓐᓂᐊᕐᕕᖕᒥ 

ᐋᓐᓂᖅᓯᕆᔪᖃᖅᑐᕕᓂᐅᑎᓪᓗᒍ 

ᖃᓄᐃᑦᑐᖃᖅᑐᕕᓂᐅᑎᓪᓗᒍᓘᓐᓃᑦ ᑖᓐᓇ 

ᐃᓕᓐᓂᐊᕐᕕᖕᒥ ᐊᑐᖅᑕᐅᖃᑦᑕᖅᑐᖅ. 

ᐋᖅᑭᒃᓯᔾᔪᑕᐅᓪᓗᓂ ᐊᑲᐅᙱᓕᐅᕈᑕᐅᔪᓂᒃ.  
 

ᐊᑐᖅᑕᐅᓪᓗᑎᒃ ᑖᒃᑯᐊ ᒪᕐᕉᒃ ᐊᐅᓚᑦᑎᔾᔪᑎᐅᔫᒃ 

ᐊᐱᕆᔭᐅᒍᑎᒃ ᐱᓕᕆᕕᓕᒫᑦᑎᐊᑦ 

ᐃᖅᑲᓇᐃᔭᖃᑎᖃᕋᔭᖅᑐᖅ ᐃᑲᔪᖅᑐᖅᑕᐅᔭᕆᐊᓖᑦ 

ᐱᓪᓗᒋᑦ. ᐅᓂᒃᑳᖅ ᑕᐃᓐᓇ ᖃᓄᐃᑦᑐᖃᕌᖓᑦ 

ᑲᙳᓇᖅᑐᓂᒃ ᐃᓗᓕᖃᕐᒪᑕ ᐊᒻᒪᓗ 

ᖃᐅᔨᓴᖅᑕᐅᖃᑦᑕᖅᖢᑎᒃ ᐊᑐᓕᖅᑎᑕᐅᓪᓗᑎᒃ 

ᐊᐅᓚᔾᔭᐃᒋᐊᕐᓂᕐᒧᓪᓗ ᑕᐃᒪᐃᑦᑕᐃᓕᒪᑎᑦᑎᓂᕐᒧᑦ 

ᐊᒻᒪᓗᑦᑕᐅᖅ ᒪᓕᒐᖅᑎᒍᑦ 

ᐊᑐᖅᑕᐅᔭᕆᐊᖃᖅᑐᕕᓂᐅᒃᐸᑦ ᐃᖅᑲᓇᐃᔭᖅᑎ 

ᐋᓐᓂᕐᓂᖅᐸᑦ ᐅᕝᕙᓘᓐᓃᑦ ᐊᕙᑎᖓ 

ᖃᓄᐃᓕᓐᓂᖅᐸᑦ.   
 

ᐅᓂᒃᑳᑦ ᓄᐊᑕᐅᓚᐅᖅᑐᑦ ᐃᓕᓐᓂᐊᕐᕕᖕᒥ 

ᐱᔭᕇᖅᑕᐅᓪᓗᑎᒃ ᑕᖅᑭᑕᒫᑦᑎᐊᖅ ᐊᖓᔪᖅᑳᖓᑦ 

ᐃᓕᓐᓂᐊᕐᕕᐅᑉ ᐅᓂᒃᑳᖃᑦᑕᖅᑐᖅ 

ᖃᓄᐃᑦᑐᕕᓂᖅᑕᖃᖅᑎᓪᓗᒍ ᐃᓕᓐᓂᐊᕐᕕᖕᒥ. 

ᕿᒥᕐᕈᓇᒍᓐᓇᖅᑕᕗᓪᓗ ᑖᒃᑯᐊ ᐊᑐᓂ 

ᐃᓕᓐᓂᐊᕐᕕᖕᓂᒃ ᐅᓂᒃᑳᓕᐊᖏᑦ ᒪᓕᒡᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2061 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᒋᔭᕋ ᑭᖑᓪᓕᖅ, ᒥᔅᑕ ᐊᓇᕕᓗᒃ. 
 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᑲᐃᓐᓇᕈᒪᓪᓗᒍ ᒥᔅᑐ ᒪᓕᑭᐅᑉ 

ᐊᐱᖅᑯᑎᒋᖅᑲᐅᔭᖓ. ᑕᐃᒃᑯᐊ 

ᑭᐅᔾᔪᑎᒋᖅᑲᐅᔭᖏᑦ ᐅᑎᕐᕕᒋᓗᒋᑦ 

ᐃᓕᓐᓂᐊᓕᓵᖅᑐᑯᓗᐃᑦ 

ᐅᓪᓗᓕᒫᖅᑎᑕᐅᖃᑦᑕᕐᓂᐊᓕᕐᒪᑕ ᑕᓪᓕᒪᓂᒃ 

ᐃᓕᓐᓂᐊᕐᕕᖕᓂᒃ. ᑕᒪᓐᓇᓗ ᐊᖏᖅᑕᐅᓯᒪᓕᕋᒥ 

ᑕᐃᒃᑯᐊ ᐃᒡᓗᕈᓯᖏᑦ ᐋᖅᑭᒋᐊᖅᑕᐅᓂᐊᓕᖅᖢᑎᒃ. 

ᖁᕐᓗᖅᑐᖅ ᐃᓚᒋᔭᐅᖃᑕᐅᓪᓗᓂ. ᑕᐃᒃᑯᐊᖃᐃ 

ᐅᓂᒃᑲᐅᓯᕆᑲᐃᓐᓇᒃᑭᑦ ᑕᐃᒃᑯᐊ 

ᐅᓪᓗᓕᒫᕐᓂᐊᖅᑐᑯᓗᐃᑦ ᐱᔾᔪᑎᒋᓪᓗᒋᑦ 

ᐋᖅᑭᒋᐊᖅᑕᐅᓂᖏᑦ ᐃᒡᓗᕈᓰᑦ 

ᐅᖃᐅᓯᕆᒃᑲᓐᓂᕈᓐᓇᖅᐸᖏᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᕐᓗᖅᑐᕐᒧᑦ 

ᐅᐱᕐᖔᖅ ᓄᑖᙳᕆᐊᖅᑎᑕᐅᓂᐊᖅᑐᑦ 

$256,000ᑖᖅᑎᑕᐅᓯᒪᓕᖅᖢᑎᒡᓗ ᑕᒪᒃᑯᓄᖓ 

ᐊᑐᖅᑕᐅᔪᒃᓴᒫᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᓇᕕᓗᒃ.  
 

ᐊᓇᕕᓗᒃ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᑕᒪᓐᓇ, ᑕᐃᒪᓐᓇ ᑭᐅᒐᕕᑦ. ᑕᐃᒃᑯᐊ ᐃᒡᓗᕈᓯᖏᑦ 

ᖃᓄᖅ ᐋᖅᑭᒋᐊᖅᑕᐅᓂᐊᕐᒪᑕ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐃᓕᓴᖅᑏᑦ 

ᑳᐱᑐᕐᕕᖓᑦ ᐊᖏᒡᓕᒋᐊᖅᑕᐅᓂᐊᖦᓚᖅᐳᖅ ᐊᒻᒪᓗ 

ᑕᐃᒃᑯᐊ ᐃᒡᓗᕈᓯᖏᓐᓂᒃ ᓱᓇᑯᑖᒃᓴᐃᑦ ᑕᒪᒃᑯᐊ 

ᓱᕈᓯᖅᓯᐅᑏᑦ ᐃᓕᐅᖅᑲᖅᑕᐅᓚᖓᔪᑦ ᒥᑭᔪᖅᓯᐅᑏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᓇᕕᓗᒃ.  
 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᐅᓪᓗ ᑖᓐᓇ. ᐄ, ᓂᕆᐅᒃᐳᖓ 

ᑕᐃᓐᓇ ᑕᑯᔭᖅᑐᓛᕋᒃᑯ ᐊᐅᔭᖃᐃ ᑕᑯᔭᖅᑐᓛᕋᒃᑯ 

ᐅᑭᐅᒃᓵᕐᓘᓐᓃᑦ ᖃᓄᐃᓕᖓᓂᐊᕐᒪᖔᖓ 

ᑕᑯᔪᒥᓇᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᓇᓗᓇᐃᖅᑕᐅᕗᖅ, 

ᑖᓐᓇ ᖃᐅᔨᒪᓂᐊᖅᐸᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ.  
 

ᕿᓕᖅᑎ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

2023/2024 ᐱᓕᕆᐊᖑᓂᐊᖅᑐᖅ ᐸᕐᓇᐅᑎ, 

ᐅᖃᖅᓯᒪᒻᒪᑦ, 

“ᐋᖅᑭᒃᓱᐃᕙᓪᓕᐊᖏᓐᓇᕐᓂᐊᖅᑐᒡᒎᖅ 

ᐋᓐᓂᐊᓇᖅᑐᖃᙱᖁᓪᓗᒍ.” ᖃᓄᐃᑦᑐᓂᑭᐊᖅ 

ᐸᕐᓇᐅᓯᐅᖅᓯᒪᒐᔅᓯ ᐱᓕᕆᕕᓯᓗ ᑭᓱᓂᒃ 

ᓇᓗᓇᐃᖅᓯᓯᒪᖕᒪᖔᔅᓯᐅᒃ ᑭᓱ ᑭᙴᒪᔭᐅᖕᒪᖔᑦ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐊᑦᑕᓇᔾᔭᐃᖅᓯᒪᓂᕐᓗ 

ᐱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓄᑖᙳᕆᐊᖅᑎᑦᑎᓂᐊᖅᑐᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᑐᕌᖓᔪᑦ 

ᐋᖅᑭᒃᓱᖅᑕᐅᓗᑎᒡᓗ ᑕᐃᒃᑯᐊ ᖃᓄᐃᑦᑐᖃᕐᓂᖅᐸᑦ 

ᖃᓄᖓᓴᖅᑐᖃᕐᓂᖅᐸᓪᓘᓐᓃᑦ ᑕᐃᒃᑯᐊ 

ᑕᑕᑎᕈᑎᖏᑦ ᐋᕿᒋᐊᕐᓗᑎᒃᑯᑦ ᐊᑐᐊᒐᓕᕆᓂᕐᒧᑦ 

ᑐᕌᖓᔪᑦ ᓄᑖᙳᕆᐊᖅᑎᑕᐅᓗᑎᒃ ᐃᓕᓴᖅᑏᑦ 

ᐊᐅᓪᓚᐅᔾᓗᐅᓂᐊᖅᐸᑕ ᑕᑕᑎᕆᐊᓖᑦ 

ᐋᖅᑭᒃᓱᖅᖢᑎᒃᑯᑦ ᐊᒻᒪᓗ 

ᐊᐅᓪᓚᐅᔾᔨᓂᐊᖅᑎᓪᓗᒋᑦ ᑕᐃᒃᑯᐊ ᓇᓪᓕᐅᒃᑯᒫᖏᑦ 

ᐊᑭᑦᑐᕆᐊᖅᑎᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 
 

ᕿᓕᖅᑎ: (ᑐᓵᔨᑎᒍᑦ): ᑕᒪᓐᓇ ᑐᓴᕐᓗᒍ 

ᐊᐱᖅᑯᑎᒃᓴᖃᒃᑲᓐᓂᓕᖅᐳᖓ (ᑐᓵᔨᑎᒎᕈᓐᓃᖅᑐᖅ) 

ᐃᓄᒃᑑᕐᓗᖓ, ᐋᓐᓂᐊᕕᒻᒥ ᐃᒃᑯᐊ 

ᓇᐅᒃᑰᖃᑦᑕᖅᑐᑦ ᐋᓐᓂᐊᕕᒻᒥᙶᖅᑐᓂ 

ᐃᓯᖅᓯᒪᓲᖑᖕᒪᑕ ᐃᓕᓐᓂᐊᕕᒻᒧᑦ ᑭᒍᑎᓂᒃ 

2062 

ᖃᐅᔨᓴᖃᑦᑕᖅᑐᐃᑦ ᖃᓄᑭᐊᖅ 

ᑕᐃᔭᐅᓂᖃᑦᑎᐊᖅᑑᒐᓗᐊᑦ ᖃᓪᓗᓈᑐᑦ 

ᖃᐅᔨᒪᖏᒻᒥᒐᒃᑯ ᐃᓕᓐᓂᐊᖅᑏᑦ ᐋᓐᓂᐊᕕᒃᑯᑎᒍᑦ 

ᖃᐅᔨᓴᖅᑕᐅᓂᖃᖃᑦᑕᑎᓪᓗᒋᑦ ᐃᖅᑲᓇᐃᔭᖅᑐᖅ 

ᑕᐃᑲᓂ ᐅᕝᕙᓗᑭᐊᖅ ᐃᓕᓐᓂᐊᕕᒃᑯᑎᒍ 

ᐃᖅᑲᓇᐃᔭᖅᑑᒐᓗᐊᑦ ᑐᑭᓯᒋᐊᓚᐅᖅᓯᒪᓇᒍ 

ᐊᐱᖅᑯᑎᒋᓯᑳᓪᓚᑉᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ, 

ᑖᓐᓇ ᐊᐱᖅᑯᑎᖃᖅᑐᖅ ᑕᐃᒃᑯᐊ 

ᑭᒍᑎᑦᑎᐊᕙᓕᕆᔩᑦ ᒥᒃᓵᓄᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᐅᓚᑕᐅᔪᖅ 

ᑕᒪᓐᓇ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖃᐃ 

ᐅᓂᒃᑳᖅᑎᒃᑲᓐᓂᕐᓗᒍ, 

ᐋᓐᓂᐊᖃᕐᓇᖏᑦᑐᓕᕆᔨᒃᑰᖅᑑᒐᓗᐊᑦ 

ᐃᓕᓐᓂᐊᕐᕕᑦᑎᒎᖅᑎᑕᐅᖃᑦᑕᕐᒪᑦ ᑕᒪᓐᓇᖃᐃ 

ᖃᓄᖅ ᐊᐅᓚᑕᐅᖃᑦᑕᕐᒪᖔᑦ 

ᓇᓗᓇᐃᔭᒃᑲᓐᓂᑲᐃᓐᓇᕐᓕ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᒻᒪᓗ 

ᑭᒍᑎᑦᑎᐊᕙᓕᕆᔨ ᐃᓕᓐᓂᐊᕐᕕᖕᒦᓐᓂᐊᕌᖓᑦ 

ᐃᒡᓗᕈᓯᖃᓲᑦ ᐊᑐᖅᑕᐅᓂᐊᕐᒪᑦ. 

ᐃᓕᓐᓂᐊᕐᕕᖕᒧᐊᕐᓂᐊᖅᐸᑕ 

ᐃᓕᓐᓂᐊᖅᑎᑦᑎᓂᐊᖅᐸᑕᓘᓐᓃᑦ 

ᑭᒍᑎᑦᑎᐊᕙᓕᕆᓂᐅᑉ ᒥᒃᓵᓄᑦ 

ᐃᓯᕈᓐᓇᖅᑎᖃᑦᑕᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑖᓂᒃ 

ᐊᑎᖁᑎᖃᕈᓐᓃᕋᒪ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕋᓱᓐᓂᐊᖅᐳᖓ.  

 

ᒥᓂᔅᑕ, ᐊᐱᕆᖅᑲᐅᒐᒪ ᖃᓄᖅ ᑖᒃᑯᐊ ᓄᐊᑕᐅᔪᑦ 

ᑐᓴᖅᑎᑦᑎᕙᓪᓕᐊᒻᒪᖔᑕ ᐃᓚᒌᑦ 

ᐃᓚᐅᑎᑕᐅᓂᖏᓐᓄᑦ. ᑖᓐᓇ ᑭᐅᔪᓐᓇᖅᐱᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᓐᓇ ᐅᓂᒃᑳᖅ 

ᓴᖅᑭᓛᖅᑐᖅ ᐄᑉᐳᒥ ᑕᒪᒃᑯᓄᖔᖅᑐᓂᒃ 

ᓇᓗᓇᐃᔭᐃᔪᓐᓇᕐᓂᐊᖅᑐᒍᑦ ᑕᐃᓐᓇᐅᓕᖅᐸᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᒥᓂᔅᑖ, ᓇᓕᐊᖕᓂᒃ ᐅᓂᒃᑳᓂᒃ 

ᐅᖃᐅᓯᖃᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᖃᓄᖓᓴᖃᑦᑕᖅᑐᑦ ᒥᒃᓵᓄᑦ (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᑕᖅᑲᐅᖓ ᑭᒃᑯᑐᐃᓐᓇᕐᓄᑦ 

ᑐᕌᖓᕙᑦ ᑕᐃᒃᑯᐊ ᐅᓂᒃᑳᑦ ᐅᕝᕙᓘᓐᓃᑦ 

ᐃᓕᔅᓯᑎᒍᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᓐᓇᖅᑐᖅ 

ᑕᐃᒪᐃᖁᔭᐅᒃᐸᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖄ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓅᕐᓗᒋᑦ 

ᐅᑕᖅᑭᒋᐊᖃᔾᔮᖏᓐᓇᑦᑕ. ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐱᕐᔪᐊᖑᔪᖅ 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2063 

ᑭᓱᓕᒫᓂᒃ ᐊᑐᕈᓐᓇᖅᑕᑦᑎᓐᓂᒃ ᐊᑐᕆᐊᖃᖅᑐᒍᑦ 

ᑐᓴᐅᒪᑎᑕᑦᑎᐊᖁᓪᓗᒋᑦ ᐃᓚᒌᑦ. 

 

ᖃᐅᔨᒪᔭᒃᑯᑦ ᐊᒻᒪᓗ ᒐᕙᒪᒃᑯᓐᓄ 

ᐃᖅᑲᓇᐃᔭᖅᑎᒋᔭᐅᓯᒪᓪᓗᖓ ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᓲᖑᔪᑦ 

ᐃᖅᑲᓇᐃᔭᖃᑎᑦᑎᓐᓂᙶᖅᑐᓂᒃ ᑐᓴᐅᒪᓂᐊᕋᑦᑕ 

ᐊᒻᒪᓗ ᐋᖅᑭᒃᓱᐃᔪᓐᓇᖁᓪᓗᑕ ᐊᑐᐊᒐᓂᒃ ᐊᒻᒪᓗ 

ᐱᓕᕆᐊᙳᖅᑎᑕᐅᓯᒪᔪᓂᒃ. 

ᑕᖅᑲᐅᙵᖅᑕᐅᓯᒪᖏᒃᑯᓗᐊᖅᑎᓪᓗᒋᑦ ᑕᐃᒃᑯᐊ 

ᑎᑎᕋᖅᑕᐅᓯᒪᔪᑦ. ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ 

ᑕᐃᒃᑯᐊ ᓄᐊᑕᐅᔪᑦ ᑐᖅᑯᖅᑕᐅᕙᓪᓕᐊᔪᓪᓗ 

ᐱᕐᔪᐊᕌᓘᖕᒪᑕ ᐊᑐᖅᑕᐅᒋᐊᖃᖅᑐᑦ 

ᐃᖅᑲᓇᐃᔭᖅᑏᑦ ᖃᐅᔨᒪᓂᐊᕐᒪᑕ 

ᖃᓄᐃᓕᐅᓕᕋᓗᐊᕐᒪᖔᖏᑦ ᐃᖅᑲᓇᐃᔭᖅᑏᑦ 

ᐊᒻᒪᓗ ᐱᐅᓂᖅᐹᓂᒃ ᓴᖅᑭᑦᑎᖃᑦᑕᕐᓗᑕ. 

ᑖᓐᓇᐅᖅᑲᐅᑎᓪᓗᒍ. 

 

ᐊᓯᐊᓄᑦ ᓅᓐᓂᐊᓕᕋᒪ, ᑲᙳᓇᖅᑑᑎᑕᐅᔭᕆᐊᓖᑦ 

ᑲᙳᓇᖅᑑᑎᑕᐅᓂᖏᑦ. ᐊᒻᒪᓗ 

ᐃᓱᒪᒋᔭᐅᖃᑕᐅᖁᓪᓗᒋᑦ ᐃᓕᓴᖅᑏᑦ ᒪᑯᐊ 

ᑲᙳᓇᖅᑑᑎᑕᐅᔭᕆᐊᓖᑦ 

ᓴᖅᑎᑕᐅᖏᒃᑲᓗᐊᕐᒪᖔᑦ.  

 

ᖃᐅᔨᓴᐃᓂᐊᖅᑐᑦ ᓄᓇᕗᑦ ᐃᓕᓴᖅᑎᓄᒃ ᑐᕌᖓᔪᑦ 

ᐊᒻᒪᓗ 24-25 ᓄᐊᑦᑎᕕᐅᔾᔪᑎᒃᓴᓂᒃ ᖃᕋᓴᐅᔭᓂᒃ 

ᐱᓛᕐᒪᑕ ᐃᓕᓴᖅᑏᑦ ᐊᒻᒪᓗ ᐊᖓᔪᖅᑳᖏᓐᓄᑦ 

ᑐᕌᖓᔪᑦ ᓲᕐᓗ ᑐᒃᓯᕋᐅᑎᖏᑦ  

ᓇᓃᓕᕐᒪᖔᑦ ᒪᑯᐊᓗ ᐊᑲᐅᙱᓕᐅᕈᑎᒋᔭᐅᔪᑦ 

ᓄᐊᑕᐅᖃᓯᐅᑕᐅᓗᑎᒃ 

ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᖃᐅᔨᒪᔨᐊᖃᕐᓂᐊᕐᒪᖔᑦ, ᓇᐅᒃᑯᑦ 

ᐊᑲᐅᙱᓕᐅᕈᑎᖃᕐᒪᖔᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.   

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒃᑯᐊ 

ᖃᕋᓴᐅᔭᒃᑰᖅᑎᑕᐅᔪᑦ 2025-2026-ᒥ 

ᓴᖅᑭᑕᐅᓛᖅᑐᑦ. ᐊᒻᒪᓗ ᐃᓕᓴᖅᑎᓄᑦ 

ᐃᑲᔪᖅᓲᑎᒃᓴᐃᑦ ᑕᒪᒃᑯᐊ 

ᑕᕝᕙᓃᑦᑐᐃᓐᓇᐅᓂᐊᖅᑐᑦ, ᐃᑲᔪᒃᑲᓐᓂᕈᒪᒐᑦᑎᒃᑯᑦ 

ᐃᓕᓴᖅᑏᑦ. ᑖᓐᓇ ᕿᒥᕐᕈᓂᖅ ᑕᒪᑐᒧᖓ 

ᑐᕌᒐᖃᓪᓗᐊᕐᒪᑦ ᐃᓕᓴᖅᑎᓄᑦ. ᖁᒃᓴᓱᙱᓪᓗᑎᒃ 

ᐃᓕᓐᓂᐊᕆᐊᖃᑦᑕᕈᓐᓇᕐᓂᐊᕐᒪᑕ.  

 

ᐊᔾᔨᒌᙱᑦᑑᓂᐊᖅᑐᓂᒃᑯᐊ ᑕᐃᒃᑯᐊ 

ᓄᐊᑕᐅᕙᓪᓕᐊᔪᑦ. ᐃᓚᓕᐅᓪᓗᒍ ᐃᓅᖃᑎᕗᑦ 

ᐃᓄᐃᑦ ᓄᓇᖓᖕᓂᕐᒥᐅᑦ ᐊᒻᒪᓗ 

ᖃᓄᐃᓕᐅᕐᒪᖔᖏᑦ ᐃᓕᓴᖅᑎᓂᒃ 

ᐃᑲᔪᒃᑲᓐᓂᖁᓪᓗᑎᒃ. ᑕᐃᒃᑯᐊᓗ ᐊᓯᕗᑦ 

ᒐᕙᒪᖃᕐᕖᑦ ᖃᓄᐃᑦᑐᓂᒃ ᓄᐊᑦᑎᕕᖕᓂᒃ 

ᐊᑐᕐᒪᖔᖏᑦ. ᐃᑲᔪᒃᑲᓐᓂᕈᒪᓪᓗᑕ ᐃᓕᓴᖅᑎᓂᒃ. 

ᐊᒻᒪᓗ, ᑐᓴᐅᒪᔾᔪᑎᖏᑦ ᐊᑐᐃᓐᓇᖃᕐᓗᑎᒃ 

ᑖᒃᑯᑎᓈᖅᑎᑕᐅᔪᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᐃᑉᐹᓂᒃ ᑕᑯᔪᒪᒍᑦᑕ ᓇᐅᒃᑯᑦ 

ᐃᑭᐊᖅᑭᕕᒃᑰᖅᑐᓂᒃ ᐱᔪᓐᓇᕐᓂᐊᖅᐱᑖ? ᓲᕐᓗ 

ᓇᑭᑦ ᑮᓇᐅᔭᖃᖅᑎᑕᐅᓂᐊᕐᒪᖔᑦ, ᒪᑯᐊᓗ 

ᐃᓕᓴᕆᐊᒃᑲᓐᓂᕈᒪᔪᑦ ᐊᑭᓖᓲᖑᖕᒪᑕ, ᓇᑭᑦ 

ᑮᓇᐅᔭᖃᖅᑎᑕᐅᓂᐊᕐᒪᖔᖏᑦ. ᐃᓱᒪᖅᓱᕐᓗᑎᒃ 

ᓇᓕᐊᓐᓄᑐᐃᓐᓇᖅ ᐃᓕᓐᓂᐊᕆᐊᕈᓐᓇᕆᐊᖃᕐᒪᑕ 

ᐃᓕᓴᕐᓂᕐᒧᑦ ᑮᓇᐅᔭᖅᑖᖃᑦᑕᕐᓗᑎᒃ 

ᐃᓯᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, ᑕᒪᓐᓇ 

ᐃᓚᒋᔭᐅᖃᑕᐅᔪᖅ ᕿᒥᕐᕈᓇᖕᓂᑦᑎᓐᓄᑦ. 

ᓂᐅᕕᓚᐅᙱᑦᑐᒍᑦ ᓱᓕ ᑕᐃᔅᓱᒥᖓ ᖃᕋᓴᐅᔭᕐᒥᒃ 

ᐊᑭᑐᔪᖅᑐᕈᑎᒃᓴᖅᑎᒎᕆᐊᖃᕐᒪᑦ ᓱᓕ. ᑭᓯᐊᓂ, 

ᐱᐅᓂᖅᐹᒥᒃ ᐱᔭᕐᓂᖅᑐᒥᒃ ᐱᓇᓱᒍᒪᔪᒍᑦ. ᑕᐃᒃᑯᐊ 

ᐃᓕᓴᖅᑏᑦ ᑭᙴᒪᔭᖏᑦ 

ᑕᕝᕘᓈᖅᑐᐃᓐᓇᔪᓐᓇᖁᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖏᑦ ᐃᓕᓐᓂᐊᕐᕖᑦ ᑖᒃᑯᓇᓂ 

ᑐᖅᑯᖅᑕᐅᓯᒪᔪᓂᑦᑐᓂᒃ ᐊᒧᓯᔪᓐᓇᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᒪᒃᑯᓂᖓ ᓱᓕ 

ᖃᐅᔨᒪᙱᑦᑐᒍᑦ. ᑕᐃᒪᑐᖅ ᑕᐃᒪᐃᑦᑐᓐᓇᕋᔭᖅᐳᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᕐᕕᖕᓂᑦ ᐃᒻᒪᖄ ᐊᒥᖅᑳᕈᓐᓇᕐᓗᑎᒃ 

ᓲᕐᓗᖃᐃ ᐊᖏᖅᑕᐅᒃᐸᑦ ᑎᑎᖅᑲᑦ ᐊᔾᔨᖏᑦ 

ᐊᒧᔭᐅᔪᓐᓇᕐᓗᑎᒃ ᑕᕝᕙᙵᑦ 

ᐱᔭᕐᓂᕐᓂᖅᐹᖑᓂᐊᕐᒪᑦ ᑕᐃᒃᑯᓄᖓ 

ᐃᓕᓐᓂᐊᕆᐊᒃᑲᓐᓂᕈᒪᔪᒍᑦ. 

ᐃᓱᒪᒋᔭᐅᖃᓯᐅᔾᔭᐅᖕᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ. 

ᐃᓚᒋᔭᐅᖃᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐃᓕᓴᖅᑎᓄᑦ ᐃᒻᒥᒨᖓᔪᑦ 

ᖃᓄᖅ ᓴᐳᒻᒥᐅᓯᖅᑕᐅᓯᒪᓂᐊᖅᐸᑦ  

ᑭᒃᑯᑐᐃᓐᓇᕐᓄᑦ ᐊᒧᔭᐅᔪᓐᓇᖅᐸᑦ, ᖃᓄᕐᓕ 

ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᓂᐊᖅᐸᑦ? ᓱᓕ ᒪᓐᓇ 

ᐱᓕᕆᐊᕆᔭᐅᔪᖅ 

ᓯᕗᕙᓗᐊᓕᙱᒃᑲᓗᐊᕐᒪᖔᖅᐱᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᖐᓱᑐᐃᓐᓇᖅᑐᒃᓴᐅᔪᖅ 

ᓱᓕ ᐱᓕᕆᐊᖃᕐᒪᑕ ᖃᓄᖅ ᑕᐅᑦᑐᖃᕐᓂᐊᕐᒪᖔᑦ, 

ᑭᓯᐊᓂ ᒥᓂᔅᑕ ᒍᕉᔅ, ᓇᓗᓇᐃᖅᓯᓵᓕᔪᓐᓇᕈᕕᑦ. 

ᒥᓂᔅᑕ ᒍᕉᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒃᑯᐊ 

ᖃᕋᓴᐅᔭᓕᒫᑦ ᓂᐅᕕᕐᓂᐊᖅᑕᕗᑦ ᐃᓘᓐᓇᖏᑦ 

ᐃᒻᒥᓄᑦ ᐊᒃᑐᐃᓂᐊᕐᓂᖓ ᑕᒪᕐᒥᑦᑎᐊᖅ 

ᐃᓗᓕᖃᖃᓯᐅᔾᔨᓯᒪᔪᑦ. ᑖᓐᓇᑦᑕᐅᖅ ᐃᓚᓕᐅᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᖅᑐᒐᖅ 120, ᑕᐃᒃᑯᐊ ᐃᓕᓐᓂᐊᕐᕕᖕᓂ 

ᑕᓚᕖᓴᐃᑦ ᐱᕋᔭᒃᑐᖃᕐᓂᖅᐸᑦ 

ᓂᐱᓕᐅᖅᑕᐅᖃᑦᑕᖅᑐᑦ ᓂᐅᕕᖅᑕᐅᓂᖏᑦ. 

ᖃᓄᖅ ᑕᐃᒃᑯᐊ ᑭᓇᑐᐃᓐᓇᕐᓄᑦ 

ᑕᑯᔭᐅᔪᓐᓇᙱᔾᔪᑎᓂᒃ ᖃᓄᐃᑦᑐᓂᒃ 

ᐃᓕᐅᖅᑲᐃᓯᒪᕕᓯ? ᑖᓐᓇᖃᐃ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒪᕐᕈᑐᐊᒃ 

ᓇᕝᕚᕐᕕᖃᕈᓐᓇᖅᑑᑦ ᑕᓚᕖᓴᓄᑦ ᑐᖅᑯᐃᕕᖓᓂ, 

ᐊᐱᕆᒃᑲᓐᓂᕐᓂᐊᖅᐸᕋ ᑭᐅᒋᐊᓪᓚᑲᓐᓂᖁᓂᐊᖅᐸᕋ 

ᒥᔅᑕ ᓱᓕᒪᓐ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓱᓕᒪᓐ. 

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖓᓯᒃᑐᒥᒃ ᑕᒪᒃᑯᓂᖓ ᑐᖅᑯᑕᕐᕕᐅᔪᓂᒃ 

ᓇᕝᕚᕐᕕᐅᒍᓐᓇᕈᑎᒃ ᒪᕐᕈᑑᖕᒪᑎᒃ 

ᓇᕝᕚᕐᕕᐅᔪᓐᓇᕐᓂᕆᔭᖏᑦ ᑖᓐᓇ ᖃᕆᑕᐅᔭᖅ 

ᐊᑐᖅᑕᐅᔪᓐᓇᙱᑦᓱᓂ ᑭᓇᒧᑦ 

ᓇᕝᕚᕐᕕᐅᔪᓐᓇᙱᑦᓱᓂ. ᖃᐅᔨᒪᙱᑉᐸᑦ ᓇᐅᒃᑯᑦ 

ᐱᕋᔭᓐᓂᒃᑯᑦ ᖃᕆᑕᐅᔭᕐᒥᒃ ᖃᓄᐃᓕᑦᓯᖁᒐᔭᖅᐸᑦ, 

ᑕᐃᒪᐃᑦᑐᖃᖁᓇᒍ. ᐅᕙᒍᓪᓗ ᓇᒻᒥᓂᖅ 

ᓴᐳᓐᓂᐊᖅᓯᒪᒍᑎᖃᕈᓐᓇᖁᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ. ᐊᒻᒪᓗ ᒪᑉᐱᒐᖓᓂ 120. 

ᓯᕗᓪᓕᐅᔾᔭᐅᓂᖏᑦ 2023-2024-ᒧᑦ. 

ᐊᑐᓕᖅᑎᒍᒪᔭᕗᑦ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 

ᐊᒥᓲᑎᒋᓂᖏᑦ ᐋᖅᑭᐅᒪᒍᑎᑦᓴᒥᒃ ᓄᓇᕗᑦ 

ᐃᓕᓴᐃᔩᑦ ᑲᑐᔾᔨᖃᑎᒌᒃᑯᑦ ᒪᓕᑦᑐᒋᑦ 

ᐅᖃᐅᓯᖃᓕᕋᑦᑕ ᐊᒥᓲᑎᒋᓂᖏᑦ ᐃᓕᓐᓂᐊᖅᑏᑦ 

ᐃᓕᓴᐃᔩᓪᓗ ᑮᓇᐅᔭᖃᖅᑎᑕᐅᕙᓐᓂᕐᒧᑦ. 

ᑕᒪᒃᑯᐊᓕᑭᐊᖅ ᐊᑭᓕᖅᓱᖅᑕᐅᕙᙱᑦᑐᑦ 

ᐃᓕᓐᓂᐊᖅᑏᓪᓗ 

ᐊᑭᓕᖅᓱᖅᑕᐅᙱᑦᓱᑎᒃ ᐱᓕᕆᕙᓐᓂᖏᑦ 

ᑖᒃᑯᐊᓕᑭᐊᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒪᐃᙱᑦᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒥᓂᔅᑕ ᒍᕌᔅ, ᐱᓕᕆᕕᓯ ᓇᐅᑦᓯᖅᑐᖃᑦᑕᖅᐸᑦ 

ᐊᑭᓕᖅᓱᖅᑕᐅᙱᑎᓪᓗᒋᑦ ᐃᓕᓴᐃᔩᑦ 

ᐱᓕᕆᒑᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᑕᐃᒪᐃᒋᐊᑐᓯᒪᙱᑦᑐᒍᑦ. (ᑐᓵᔨᑎᒎᕈᓐᓂᖅᑐᖅ) 

ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒻᒪᕆᐅᖅᑰᕐᒪᑦ ᓇᕝᕚᖃᑦᑕᕈᕕᒋᑦ ᑕᒪᒃᑯᐊ 

ᑐᓴᕋᑦᓴᐅᔪᑦ ᐃᓕᑕᕆᖅᑳᕈᓐᓇᕈᕕᐅᒃ, ᐊᐃᑉᐹ 

ᑖᒃᑯᐊ ᐊᑐᕈᓐᓇᕐᓂᐊᕋᕕᒋᑦ ᐋᖅᑭᒋᐊᕈᑎᑦᓴᒧᑦ. 

ᓲᕐᓗ ᐊᑦᓱᕈᖅᑎᑦᑎᓗᐊᓕᕗᕕᑦ ᐃᓕᓴᐃᔨᓄᑦ 

ᐊᑭᓕᖅᓱᖅᑕᐅᙱᑦᑐᓄᑦ ᐱᓕᕆᔪᓐᓇᕐᓗᑎᒃ 

ᐃᓕᓐᓂᐊᖅᑎᓄᑦ ᐱᒻᒪᕆᐅᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᓯᓚᑖᓂᒃ 

ᐃᓕᓐᓂᐊᕐᕖᑦ ᓯᓚᑖᓂ ᐱᓕᕆᕙᓐᓂᕐᒧᑦ 

ᐃᓕᓴᐃᔨᓄᑦ ᑕᑕᑎᕐᕕᒋᔪᓐᓇᖅᑕᖏᓐᓂᒃ 

ᖃᐅᔨᓴᖅᐸᓐᓂᐊᕋᑦᑎᒍᑦ ᐊᑭᓕᖅᓱᖅᑕᐅᙱᑦᑐᐃᑦ 

ᐱᓕᕆᕙᓐᓂᖏᑦ ᐃᓕᓴᐃᔩᑦ.  

(ᑐᓵᔨᑎᒎᕈᓐᓂᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓴᐃᓐᓇᖅ ᐊᐱᖅᑯᑦ: ᑖᑉᑯᐊ ᑐᖅᑯᑕᐅᓯᒪᔪᑦ 

ᑲᑎᑉᐸᓪᓕᐊᕕᓯᐅᒃ ᑐᓴᐅᒪᓂᖃᑦᓯᐊᖃᑦᑕᖁᓪᓗᓯ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᐋᒡᒐ, 

ᓇᕝᕚᖅᐸᓪᓕᐊᙱᑕᕗᑦ ᒫᓐᓇᐅᔪᖅ.  

(ᑐᓵᔨᑎᒎᕈᓐᓂᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᒍᕌᔅ ᐊᖏᕈᓐᓇᖅᐲᑦ ᑕᒪᓐᓇ 

ᐋᖅᑭᒋᐊᕈᓐᓇᕈᔅᓯᐅᒃ ᑐᖅᑯᖅᑕᐅᕙᒃᑐᑦ 

ᓄᓇᕗᓗᒃᑖᕐᒧᑦ ᐱᔪᓐᓇᓕᖁᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐊᖏᕈᓐᓇᙱᑦᑐᖓ ᑖᔅᓱᒧᖓ. ᑭᓯᐊᓂ 

ᐅᖃᖃᑎᒌᑉᐸᓪᓕᐊᒍᓐᓇᕋᓗᐊᖅᐳᒍᑦ ᑖᔅᓱᒪᐅᑉ 

ᒥᔅᓵᓄᑦ. (ᑐᓵᔨᑎᒎᕈᓐᓂᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᓕᐊᓇᐃᑦ. 121 ᒪᑉᐱᒐᖓᓂ, ᓯᕗᓪᓕᐅᔾᔭᐅᔪᑦ 

(2021-2025-ᒧᑦ) ᐊᖏᖅᓯᒪᓂᓯ 

“ᓇᐅᑦᓯᖅᑐᐸᓪᓗᓯ, ᖃᐅᔨᓴᖅᐸᓪᓗᓯᓗ 

ᑲᔪᓯᓂᐊᖅᑐᑦ ᐆᑦᑐᖅᑕᐅᔪᑦ ᑕᒪᒃᑯᐊ ᑖᒃᑯᓇᙵᑦ 

ᐸᐃᕆᔭᐅᔪᓄᑦ ᒥᑭᔫᑕᐅᓂᖅᐹᓃᑦᑐᓄᓪᓗ 

ᓄᓇᓕᓕᒫᓂᓪᓗ ᐱᔪᓂᒃ,” ᐅᖃᐅᑎᑎᒍᑦ ᖃᓄᖅ 

ᐱᑦᓯᐊᖅᑎᒋᓂᖏᑦ ᖃᐅᔨᒪᔾᔪᑎᒋᔪᓐᓇᖅᑕᓯᖕᓂᒃ? 

ᑖᒃᑯᓄᖓ ᐆᑦᑐᖅᑕᐅᔪᓄᑦ ᐅᓪᓗᓕᒫᖅ 

ᒥᑭᔫᑕᐅᓂᖅᓴᓂᑦ ᐱᑕᖃᕈᓐᓇᖅᓯᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᒫᓐᓇ 

ᐋᖅᑮᕙᓪᓕᐊᔪᒍᑦ ᑖᑉᓱᒪᙵᑦ ᓂᕆᐅᒋᔭᐅᔪᒥᒃ 

ᐃᓚᓕᐅᑎᒍᓐᓇᓛᕋᑦᑎᒍᑦ ᕿᒥᕐᕈᓂᖃᓕᕈᑦᑕ 

ᐆᑦᑐᖅᑕᐅᔪᒥᒃ. (ᑐᓵᔨᑎᒎᕈᓐᓂᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᓇᕝᕚᖅᐸᓪᓕᐊᕕᓰ 

ᑐᓴᕋᒃᓴᓂᒃ ᐃᓕᓐᓂᐊᖅᑏᑦ ᐃᓚᐅᕙᓐᓂᖏᖕᓂᑦ 

ᐆᑦᑐᖅᑕᐅᔪᒧᑦ? ᑐᓴᕋᑦᓴᑦ ᓲᕐᓗ ᐅᑭᐅᖏᑦ, 

ᐃᓚᒋᔭᖏᑦ, ᖃᑕᙳᑎᖏᑦ, ᐃᒡᓗᖃᖅᑐᓃᑉᐸᑦ 

ᐅᕝᕙᓗ ᐊᖏᕐᕋᖃᙱᑦᑑᕙᑦ. ᐃᓛᓐᓂᒃ 

ᐅᖃᐅᑎᔭᐅᓯᒪᒻᒥᒐᒪ ᐊᖏᕐᕋᖃᙱᑦᑐᑦ 

ᐱᑕᖃᙱᑦᑑᓂᕋᖅᑕᐅᓚᐅᖅᓯᒪᓂᖏᓐᓂᒃ 

ᐊᖏᕐᕋᖃᙱᑦᑑᖅᑕᖃᐅᖅᑐᖅ ᕿᑐᕐᖓᕆᔭᐅᔪᓂᒃ. 

ᓇᕝᕚᕋᓱᑉᐱᓯᑦᑕᐅᖅ ᐃᓕᓐᓂᐊᖅᑎᓄᑦ 

ᐃᓕᓴᐃᔨᓄᓪᓗ ᐊᒥᓲᑎᒋᓂᖏᑦ ᒪᓕᑦᑐᒋᑦ 

ᐃᓂᓪᓚᖓᐅᑎᐅᕙᑦᑐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᑲᑎᒪᔨᕋᓛᖃᖅᐳᖅ 

ᐆᑦᑐᕈᑕᐅᔪᒧᑦ ᒥᑭᔫᑕᐅᓂᖅᐹᑦ 

ᐅᓪᓗᓕᒫᖅᑕᐅᒍᓐᓇᓕᕐᓗᑎᒃ. ᒫᓐᓇ ᐊᑎᓕᐅᕐᕖᑦ 

ᓇᕝᕚᖅᓯᒪᓕᖅᑕᕗᑦ ᕿᒥᕐᕈᔭᐅᖅᑳᖅᐸᓐᓂᐊᕐᒪᑕ 

ᐃᓕᓐᓂᐊᖅᑐᑦᓴ 

ᒥᑭᔫᑕᐅᓂᖅᐹᓅᓚᐅᙱᓐᓂᖏᒃᓂᒃ. ᑖᒃᑯᐊ 

ᐱᓯᒪᔭᑐᐊᕗᑦ ᒫᓐᓇ.  

 

ᑕᒪᒃᑯᐊᓕ ᑲᑎᒪᔨᕋᓛᑦ ᑕᐃᑲᓂ 

ᑐᑭᒧᐊᑦᑎᑦᑎᔨᖃᖅᑐᑦ ᐊᔪᕆᖅᓱᐃᒃᑲᓐᓂᕈᓐᓇᖅᑐᒥᒃ. 

ᐊᒻᒪᓗ ᖃᓄᑎᒋ ᒥᑭᔫᑕᐅᓂᖅᐹᑦ 

ᖃᓄᑎᒌᑉᐸᓂᐊᖅᐸᑦ ᐅᓪᓗᒥ ᐃᓕᓐᓂᐊᕈᑎᑦᓴᐃᑦ 

ᒪᓕᑦᑐᒋᑦ ᐋᖅᑭᑦᓯᒪᖕᒪᑦ ᐃᑲᕐᕋᖅᓯᐅᑎᓂᒃ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐅᖃᕇᖅᑐᑦᓴᕆᓐᓂᕋᓗᐊᖅᐸᐃᑦ 

ᑐᓴᕐᓂᙱᓐᓇᒃᑯᖅᑲᐃ. ᑕᒪᒃᑯᐊ ᐅᓪᓗᖏᑦ 

ᐅᓪᓗᓕᒫᖅ ᐃᓕᓐᓂᐊᕈᓐᓇᖅᑐᑦ ᒥᑭᔫᑕᐅᓂᖅᐹᑦ 

ᐃᓄᒃᑎᑐᑦ ᑐᕌᖓᔪᒥᒃ ᐃᓕᓴᐅᑎᐅᕙᑦᑐᓄᑦ ᐱᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, ᑕᒪᒃᑯᐊ 

ᑕᐃᒪᐃᑦᑑᔪᖅ ᖁᓪᓕᖅ ᐃᓂᓪᓚᖓᐅᑎᔪᖅ 

ᒪᓕᑦᑕᐅᓪᓗᓂ. (ᑐᓵᔨᑎᒎᕈᓐᓂᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᑐᔫᑎᓄᑦ ᐸᕐᓇᐅᑎᓂᒃ “ᑖᒃᑯᐊ ᖃᐅᔨᒪᓂᖏᑦ 

ᒪᓕᑦᑐᒋᑦ ᐋᖅᑮᕙᒻᒪᑕ ᓴᓇᔭᐅᔪᒃᓴᓂᒃ ᐃᒡᓗᓂ...” 

ᐊᒻᒪᓗ 120 ᐸᕐᓇᐅᑎᒥ ᐅᖃᖅᓯᒪᓪᓗᓂ “ᑖᒃᑯᐊ 

ᐊᑭᑐᔫᑎᓄᑦ ᐱᐊᓂᓪᓗ ᐊᑐᖅᑕᐅᔭᓐᓂᐊᖅᑐᑦ 

ᐃᓕᓐᓂᐊᕐᕕᑦᓴᐅᔪᓄᑦ.” 

 

ᑕᓗᕐᔪᐊᕐᒥ ᓱᓕ ᐃᓕᓐᓂᐊᕐᕕᓕᐊᖅᓯᒪᙱᒻᒪᑕ 

ᕖᕝᕗᐊᕆ 7-ᒥᓂᑦ. ᑖᓐᓇᓗ ᐃᓕᓐᓂᐊᕐᕖᑦ 

ᐊᖓᔪᖅᑳᖓᑦ ᐃᓕᓴᐃᔩᓪᓗ ᓇᐅᒃᑯᑦ 

ᖃᓄᖅᑑᖅᓯᒪᖕᒪᑕ ᓄᓇᓕᐅᑉ 

ᐱᙳᐊᕐᕕᖓᓅᖅᑕᐅᕙᓕᖅᑐᑎᒃ. ᑕᐅᑯᖓᑦᑕᐅᖅ 

ᓄᑲᖅᑎᖅᐹᓄᑦ, ᐃᓛᒃ, ᐸᐃᕆᕕᒻᒧᑦ 

ᐃᓕᓐᓂᐊᕐᕕᖃᖅᑎᑕᐅᓗᑎᒃ. (ᑐᓵᔨᑎᒎᕈᓐᓃᖅᑐᖅ) 

ᓇᓪᓕᓇᖅᐳᑦ (ᑐᓵᔨᑎᒎᓕᖅᑐᖅ) 

ᐅᑎᒃᑲᓐᓂᖁᒥᓇᕋᓗᐊᖅᑐᐃᑦ ᐃᓕᓐᓂᐊᖅᑏᑦ. ᑖᓐᓇ 

ᐊᑐᖅᑕᐹᓘᕙᒻᒪᑦ ᓄᓇᓕᒻᒧᑦ ᐱᙳᐊᕐᕕᒃ. ᑖᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᕐᕕᒻᒨᕈᒪᓕᕋᓗᐊᖅᓱᑎᒃ.  

 

ᑖᒃᑯᐊ ᐊᑭᑐᔫᑎᓄᑦ ᑐᙵᕕᐅᓂᐊᓕᕐᓂᖏᑦ 

ᐃᓕᓴᕐᕕᐅᑉ ᓴᓇᔭᐅᕙᓐᓂᖏᖕᓄᑦ ᐅᖃᖅᓯᒪᖕᒪᑦ “ 

....ᐊᑐᓕᖅᑎᑕᐅᓂᐊᖅᐳᑦ ᑖᓐᓇ 

ᐊᑐᖅᑕᐅᕙᓐᓂᐊᖅᑐᖅ ᐊᐃᐳᕈᓪ 2023-ᒥ,”  

ᓇᑦᑎᓕᐅᑉ ᐃᓕᓐᓂᐊᕐᕕᖓᓂᒃ ᐊᒻᒪᓗ 

ᐃᓕᓐᓂᐊᕐᕕᒃᓴᐅᓛᖅᑐᒥ ᑕᓗᕐᔪᐊᕐᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, ᑖᓐᓇ 

ᑕᓗᕐᔪᐊᕐᒥ ᓄᑖᖅ ᐊᑭᑐᔫᑎᓄᑦ ᓴᓇᔭᐅᕙᑦᑐᓄᑦ 

ᒪᓕᒋᐊᓕᖏᑦ ᒪᓕᒋᐊᖃᓚᐅᕐᓂᐊᖅᑐᖅ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᖃᐅᓯᖃᕈᒪᓪᓗᖓ ᑕᓚᕖᓴᒃᑯᑦ ᑐᖅᑯᑕᕐᕕᐅᔪᖅ 

ᑐᑭᓯᒍᓐᓇᙱᓚᖓ ᓱᒻᒪᑦ ᐱᔨᔅᓯᕋᐅᑕᐅᓐᓂᕐᒪᖔᑦ 

ᑕᐃᒪᐃᑦᑐᓂᒃ ᐃᓕᓐᓂᐊᕐᕕᓕᒫᕐᓂᒃ 

ᐅᓂᒃᑳᕆᐊᖃᖅᐸᓐᓂᒻᒧᓪᓗ ᐱᔪᓂᒃ. ᑕᐃᒪᐃᑦᑐᓂᒃ 

ᐱᑕᖃᕈᓐᓇᕋᔭᕐᒪᑦ. ᓲᕐᓗ 

ᐅᓂᒃᑳᓕᐅᕆᐊᖃᓚᖓᖕᒪᑕ ᐃᓕᓐᓂᐊᕐᕖᑦ 

ᐅᓂᒃᑳᓕᐅᑐᐃᓐᓇᕈᓐᓇᓲᖑᖕᒪᑕ ᖃᕆᑕᐅᔭᒃᑯᑦ.  

ᑖᒃᑯᐊᓗ ᓇᐅᑦᓯᖅᑕᐅᑦᓴᐃᓐᓇᖅᓱᑎᒃ ᐅᓂᒃᑳᑦ. 

ᐊᒻᒪᓗ ᐅᓂᒃᑳᖅᑐᖃᖅᐸᑦ ᖃᓄᐃᑦᑐᖃᖅᑐᒥᒃ ᓲᕐᓗ.  

 

ᐊᑐᓕᖁᔨᓪᓚᕆᑉᐳᖓ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᒃ ᓱᒻᒪᑦ 

ᐱᔨᔅᓯᕋᐅᑎᐅᒍᓐᓇᖅᑐᒥᒃ ᖃᕆᑕᐅᔭᒃᑯᑦ 

ᐊᑎᐅᕈᓐᓇᕐᓗᑎᒃ ᐃᓕᓐᓂᐊᖅᑏᑦ ᓲᕐᓗ 

ᐊᖏᔪᖅᑳᒃᑯᕕᐅᔪᒥᒃ ᑐᖏᓕᐅᓪᓘᓐᓂᑦ ᒥᓂᔅᑕᐅᑉ 

ᑕᕝᕗᖓ ᐊᑐᐃᓐᓇᕆᔪᓐᓇᕐᓗᓂᔾᔪᒃ ᐃᔅᓱᒪᑉ 

ᑕᑯᔪᓐᓇᕋᔭᕐᒪᑦ ᐱᓂᕐᓗᐸᑦᑐᖅ 

ᐊᖏᔪᖅᐸᐅᓯᖅᐸᑦᑐᑦ, ᖃᓄᐃᓐᓂᐅᕙᑦᑐᓕᒫᑦ 

ᐃᓕᓴᕐᕕᑦᑎᓐᓂ. ᑕᑯᓐᓇᕈᓐᓇᕐᓗᒋᑦ. ᓇᒥᓕᒫᖅ 

ᓄᓇᕗᑉ ᐃᓕᓐᓂᐊᕐᕕᖏᓐᓂᒃ ᐊᑐᖅᑕᐅᓕᕐᒪᑦ 

ᐊᖏᔪᖅᑲᐅᓯᖅᐸᓐᓂᖅ. 

ᐅᓂᒃᑳᕆᔭᐅᑦᓴᐃᓐᓇᖅᐸᙱᑦᓱᑎᓪᓗ.  

 

ᐊᓕᐊᓇᐃᒃᑲᔭᖅᐳᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᑕᐃᒫᒃ, ᖃᓄᖅ, ᐊᑐᖅᑕᐅᔪᓐᓇᖅᑐᒥᒃ 

ᓴᖅᑮᒍᓐᓇᕋᔭᖅᑐᒥᒃ ᑕᒪᑯᐊ ᐃᓕᓐᓂᐊᖅᓯᒪᓪᓗᓂ 

ᖃᕋᓴᐅᔭᓕᕆᓂᕐᒨᖓᔪᓂᒃ ᓴᖅᑭᔮᖅᑎᑦᑎᒍᑎᓂᒃ 

ᐊᑐᓕᖁᔭᐅᓪᓚᕆᒃᑲᔭᖅᐸᕋ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ  

ᐊᑐᖅᑕᐅᔪᓐᓇᖅᑐᒥᒃ ᖃᕆᑕᐅᔭᕐᒧᑦ ᓴᖅᑮᓗᑎᒃ. 

ᐃᓕᓐᓂᐊᖅᑎᓕᒫᑦ ᐱᓗᑎᒃ. ᑖᒃᑯᐊ 

ᐊᖓᔪᖅᑳᐅᕕᒻᒦᑦᑐᑦ ᓇᕝᕚᕐᕕᒋᑐᐃᓐᓇᕈᓐᓇᕐᓗᓂᒋᑦ 

ᑖᒃᑯᐊ ᐱᓂᕐᓗᒃᑐᕕᓃᑦ, ᐱᓂᕐᓗᓐᓂᕐᒥᓂᒃ 

ᑲᒪᒋᔭᐅᑲᐅᑎᒋᔪᓐᓇᖅᓯᕋᔭᕐᒪᑕ ᕿᓚᒥᐅᔾᔫᒥᔪᒃᑯ. 

 

ᑲᒪᒋᖃᑦᑕᕋᔭᒃᑯ ᐅᓂᒃᑳᓕᐅᖅᑕᐅᓕᕌᖓᑦ 

ᖃᓄᐃᓐᓂᕐᒥᒃ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ 

ᑐᓴᖅᑎᑕᐅᒋᐊᖃᓲᖑᖕᒪᑕ ᐊᒻᒪᓗ ᑕᒪᒃᑯᐊ 

ᐅᓂᒃᑳᓕᐅᓯᕙᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑖᓐᓇ ᐅᖃᐅᓯᑐᐃᓐᓇᐅᔪᖅ. ᒥᓂᔅᑕ ᑭᓱᒥᒃ 

ᓴᖅᑮᒍᓐᓇᕋᔭᖅᐸᑦ ᐊᓕᐊᓇᐃᓪᓚᕆᒃᑲᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐊᐱᕆᒐᕕᑦ. ᑖᒃᑯᐊ ᐊᓪᓚᕝᕕᓕᕆᔨᕗᑦ 

ᐊᑐᐃᓐᓇᖃᖅᐸᑦᑐᑦ ᓄᓇᓕᒻᒥ ᑕᒪᒃᑯᐊ 

ᑐᖅᑯᖅᑕᐅᓯᒪᕙᓐᓂᖏᑦ ᑭᓱᑐᐃᓐᓇᐃᑦ 

ᐊᔾᔨᓕᐅᕈᑏᓪᓗ ᑕᕐᕆᔭᐅᑏᑦ 

ᐊᑐᐃᓐᓇᐅᑎᖏᓐᓂᖏᑦᑕᐅᖅ ᒪᓕᑦᑕᐅᓪᓗᑎᒃ 

ᐅᓪᓗᑦ 60 ᑎᑭᓪᓗᒍ 90-ᐅᔪᑦ ᐱᓯᒪᔭᐅᓚᐅᕐᓗᑎᒃ 

ᐲᖅᑕᐅᓲᖑᔪᑦ ᐊᒻᒪᓗ ᑖᒃᑯᐊ 

ᑐᖅᑯᖅᑕᐅᕙᓪᓕᐊᓯᒪᔪᑦ ᐊᖏᔪᖅᑲᐅᕕᖕᒦᑉᐸᑦᑐᑎᒃ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᖅᑯᖅᑕᐅᓯᒪᔪᑦ ᑲᒪᒋᖃᑦᑕᕋᒃᑯ 60-ᓄᑦ 

90-ᓄᑦ ᐅᓪᓗᓄᑦ ᑕᐃᒫᑎᒌᕙᓐᓂᖓ. 

ᑐᓴᖅᓯᓱᒪᓚᐅᕋᓗᐊᕋᒪ ᐲᖅᑕᐅᒐᔭᕐᓂᖏᖕᓂᒃ 

ᐲᖅᑕᐅᓯᓲᖑᔪᑦ ᓇᕝᕚᒃᑲᓐᓂᕋᑦᓴᐅᒍᓐᓃᖅᓱᑎᒃ 

ᐊᑐᓕᖅᑎᑕᐅᒐᔭᕐᒪᓐᓂᖓ-ᓂᕋᐃᒻᒪᑦ 

ᐱᑕᖃᕈᓐᓃᕋᔭᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᖃᖅᐸᓪᓚᐃᖅᑲᐅᔪᖅ ᖄᖓᒍᑦ 

ᓂᐱᓕᐅᕐᕕᐅᑐᐃᓐᓇᓕᓲᑦ ᐱᑕᖃᕈᓐᓃᕋᔭᖅᑐᑦ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓕᕐᓚᖓ ᑖᒃᑯᐊ ᑐᖅᑯᖅᑕᐅᓯᒪᔪᑦ ᐅᓪᓗᑦ 60-

ᓂᑭ ᑎᑭᓪᓗᒍ 90-ᓄᑦ ᐊᓂᒍᓚᐅᖅᑎᓪᓗᒋᑦ 

ᐊᒥᓲᓗᐊᓕᕐᓂᖏᓐᓄᑦ ᓂᐱᓕᐅᖅᑕᐅᓯᒪᕙᑦᑐᑦ 

ᐊᒻᒪᓗ ᓂᐱᓕᐅᕈᓐᓇᐃᓪᓕᒐᔭᙳᐊᕐᓂᖏᑦ 

ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᒃᑯᐊ 

ᖃᓄᐃᑦᑐᖃᙱᑉᐸᑦ ᐱᓯᒪᕙᙱᑕᕗᑦ. 

ᐃᒪᐃᑦᑐᖃᕐᓂᖅᐸᑦ ᐊᖏᔪᖅᑳᖑᓪᓗᐊᖅᑐᓄᑦ 

ᑐᓂᓲᕆᔭᕗᑦ ᐸᓖᓯᒃᑯᓐᓄᓪᓘᓐᓃᑦ ᐱᔭᕆᐊᖃᖅᐸᑦ 

ᐱᒐᔭᕐᒪᔾᔪᑦ. ᖃᐅᔨᒪᑦᓯᐊᕋᓱᒃᐸᒃᑲᓗᐊᖅᑐᒍ 

ᐊᖏᔪᖅᑲᐅᓯᓗᐊᖅᐸᑦᑐᑦ 

ᓂᐱᓕᐅᖅᑕᐅᑐᐃᓐᓇᖅᐸᙱᓪᓗᑎᒃ 

ᑕᐃᒪᐃᓕᐅᕈᓘᔭᖅᐸᑕ ᑲᒪᒋᒋᐊᑲᐅᑎᒋᖃᑦᑕᖅᑕᕗᑦ 

ᑕᐃᒪᐃᑦᑐᖃᕌᖓᑦ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕋᕕᑦ ᐊᖏᔪᖅᑲᐅᓯᖅᐸᑦᑐᓂᒃ. 

ᓂᕈᐊᖅᑎᖁᑎᓐᓂᒃ ᐃᓱᒫᓘᑎᖃᔪᒻᒪᑦ 

ᐊᖏᔪᖅᑲᐅᓯᖅᐸᑦᑐᓂᒃ ᓈᓚᒃᑑᔭᔪᙱᒻᒪᑕ 

ᐃᓕᓐᓂᐊᕐᕖᑦ ᐊᖏᔪᖅᑳᕆᔭᐅᔪᒥᒃ. 

ᐅᖃᐅᑎᔭᐅᒐᓱᐃᓐᓇᖅᓱᓂᐅᒐᓗᐊᖅ 

ᐊᖏᔪᖅᑳᕆᔭᐅᔪᖅ. ᐊᖑᔭᐅᓯᖅᑐᖃᖅᐸᑦᑐᑦ ᑭᓯᐊᓂ 

ᖃᓄᐃᓕᐅᖅᑐᖃᖅᐸᓪᓕᐊᙱᑦᑎᐊᕆᓪᓗᓂ. ᑭᑐᒧᑦ 

ᑐᕌᕈᑕᐅᓚᐅᖅᐹ?  

ᓈᒻᒪᓚᐅᙱᑦᑐᖅ ᐱᐅᒐᓂ. ᐃᓱᒪᓕᕆᓂᖅ ᐱᓪᓗᒍ 

ᐃᒫᒃ ᐃᓕᓐᓂᐊᖅᑎᖁᑎᒥᓂᒃ 

ᐃᓕᓴᕕᒻᒨᖃᑦᑕᖁᔨᓚᐅᙱᑦᑐᖅ 

ᓂᕈᐊᖅᑕᐅᕕᒻᒦᑦᑐᑦ ᐊᖏᔪᖅᑲᐅᓯᖅᐸᑦᑐᐃᑦ 

ᐱᓪᓗᒋᑦ.  

 

ᑕᒪᒃᑯᐊ ᐃᓕᓐᓂᐊᕐᕕᓕᒫᑦ ᓄᓇᕗᓗᑦᑖᒥ 

ᐊᔅᓱᕉᑎᒋᔭᕆᐊᖃᖅᑐᑦ ᐊᖏᔪᖅᑲᐅᓯᖅᐸᑦᑐᓂᒃ 

ᐅᓂᒃᑳᓕᐅᖅᑕᐅᕙᓪᓗᑎᒃ ᐊᒻᒪᓗ ᖃᕋᓴᐅᔭᒃᑯᑦ 

ᓴᖅᑭᕙᒻᒥᒻᒪᑕ. ᑕᒪᓐᓇ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ 

ᖃᐅᔨᔭᐅᒐᔭᙳᐊᖅᑑᒐᓗᐊᖅ. ᓇᐅᑦᓯᖅᑐᖅᐸᑉᐱᓰ 

ᑕᒪᐅᓇ 

ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ. 

(ᑐᓵᔨᑎᒎᓕᖅᑐᖅ) ᖃᐅᔨᒪᒐᓱᑉᐸᙱᑕᕗᑦ 

ᖃᕋᓴᐅᔭᒃᑯᑦ ᐳᓚᐅᑎᕖᑦ ᑭᓯᐊᓂ ᐃᓛᓐᓂᒃᑯᑦ 

ᐊᔾᔨᙳᐊᓂᒃ ᖃᐃᑦᑎᔭᐅᓲᖑᒐᓗᐊᖅᑐᒍᑦ 

ᑕᐃᑲᙶᖅᑐᓂᒃ ᑭᓯᐊᓂ ᐲᔭᓲᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ)  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᔾᔭ ᐊᔭᐅᕆᔾᔪᑎᒌᓐᓇᕆᐊᖃᖅᑑᔮᕋᒃᑯ 

ᐃᓅᓱᑦᑐᖁᑎᑦᑎᓐᓄᑦ ᓱᕈᓯᓕᒫᓄᑦ 

ᐃᓕᓐᓂᐊᐸᑦᑐᓄᑦ. ᐊᑐᓕᖁᔨᓪᓚᕆᒃᑲᓗᐊᖅᑐᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒫᓗᒋᔭᐅᔪᐃᑦ 

ᖃᕋᓴᐅᔭᒃᑯᑦ ᐳᓚᐅᑎᕕᒃᑯᑦ ᐅᖃᐅᓯᐅᕙᑦᑐᑦ 

ᐱᔭᐅᖃᑦᑕᖁᓗᒋᑦ. ᒫᓐᓇ ᓈᒻᒪᓈᓕᖅᑐᖅ 

ᓲᖑᓵᖃᑦᑕᕐᓂᖅ ᐱᕋᔭᖃᑦᑕᕐᓂᖅ ᐃᓕᓴᕕᐅᑉ 

ᐃᓗᐊᓂ ᓄᖅᑲᕆᐊᖃᓕᕐᖓᑦ. ᖁᕕᐊᓱᑦᑐᓂᒃ 

ᐃᓕᓐᓂᐊᖅᑎᖁᑎᖃᕆᐊᖃᕋᓗᐊᕋᑦᑕ. 

ᓯᕗᓂᕆᓛᖅᑕᑎᓐᓂᓗ ᐅᕙᓃᓛᕐᒥᒻᒪᑕ 

ᐅᕗᙵᖅᑐᖃᓛᕐᒥᒻᒪᑕ. ᖁᓅᕐᒥᓇᓗᐊᕋᔭᕐᖓᑦ 

ᑲᔪᓯᔪᐊᓘᑉᐸᑦ ᑕᒪᓐᓇ.  

 

ᐊᒥᓱᐊᓗᐃᑦ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᕈᒪᖃᑦᑕᕈᓐᓃᕐᖓᑕ ᐃᓕᓴᕕᒻᒥ 

ᐱᕋᔭᑦᑕᐅᑐᐃᓐᓇᐸᒻᒪᑕ ᐊᒻᒪ ᑕᐃᒪᐃᑦᑐᒧᑦ 

ᐅᑎᒃᑲᓐᓂᕈᒪᕙᙱᒻᒪᑕ. ᓇᓪᓕᒋᔭᐃᓐᓇᕆᒐᒃᑭ 

ᓱᕈᓯᓕᒫᑦ ᖁᓱᔪᓂᒃ ᑕᑯᒋᐊᔅᓴᖅ ᐱᐅᙱᓪᓚᕆᒻᒪᑦ 

ᓱᕈᓯᓛᓂ. ᓱᕈᓯᓛᑐᐊᑦ ᑕᐃᒪᐃᑉᐸᙱᒻᒥᔪᑦ 

ᐃᓕᓴᐃᔩᑦᑕᐅᖅ ᑕᐃᒪᐃᖃᑦᑕᕐᒥᔪᐃᑦ. 

ᐅᓐᓂᓗᔅᓴᕆᐊᖃᓚᐅᖅᓯᒪᒻᒥᔪᖓ ᐃᓕᓴᐃᔨᐅᑉ 

ᒥᔅᓵᓄᑦ. ᑕᐃᒪᐃᒋᐊᖃᙱᑦᑎᐊᕋᓗᐊᖅᑎᓪᓗᒍ. 

ᑲᔪᓯᑐᐃᓐᓇᙳᓱᒻᒪᑦ.  

 

ᑕᒪᓐᓇ ᐱᕋᔭᐅᑎᖃᑦᑕᕐᓂᖅ ᐱᕋᔭᖃᑦᑕᕐᓂᖅ 

ᑲᔪᓰᓐᓇᙳᓱᑦᑐᖅ ᐃᓕᓴᕖᑦ ᐃᓗᐊᓂ.  

ᐱᐅᓂᖅᓴᓪᓚᕆᒻᒥᒃ ᓴᖅᑭᖅᓯᒋᐊᖃᓕᕋᓗᐊᖅᑐᒍᑦ 

ᓄᖅᑲᓂᐊᕐᖓᑦ ᑕᒪᓐᓇ. ᓱᕈᓯᓕᒫᑦ ᓇᓪᓕᒋᒐᒃᑭ 

ᐃᓕᓐᓂᑐᐃᓐᓇᐅᖁᒐᒃᑭ. ᐃᓕᓴᔭᖅᑐᖃᑦᑕᖁᒐᒃᑭ 

ᐃᓕᓴᕕᐅᓪᓗ ᐃᓗᐊᓂ ᐱᓕᕆᔾᔪᑎᖏᑦ 

ᐃᓕᓐᓂᐊᕐᓇᐅᒍᓐᓃᑎᓪᓗᒍᓗ 

ᐅᐸᒐᔅᓴᐅᖃᑦᑕᖅᑐᑎᒃ. ᐅᐸᙱᒐᐃᒻᒪᑕ 

ᐊᓪᓗᐃᓲᖑᒻᒪᑕ. ᐱᙳᐊᖃᑕᐅᒍᓐᓇᐃᓕᑕᐅᓲᑦ 

ᐅᐸᖃᑦᑕᙱᓗᐊᓕᕋᐃᒻᒪᑕ.  

 

ᒪᒥᐊᓇᖅ ᐊᕗᖔᓗᑐᐃᓐᓈᓕᕋᒪ ᑭᓯᐊᓂ ᑕᒪᓐᓇ 

ᓲᖑᓵᕐᓂᖅ ᐱᕋᔭᖃᑦᑕᕐᓂᖅ ᐊᓯᒥᓂᒃ 

ᓄᖅᑲᕆᐊᖃᓕᖅᑐᖅ ᐃᓕᓴᕖᑦ ᐃᓗᐊᓂ. 

ᓄᖅᑲᓚᐅᙱᓂᑦᑎᓐᓂᖃᐃ ᐅᑭᐅᒃᑯᑦ 

ᐃᔅᓯᕙᓂᑦᑎᓐᓂ ᐊᒻᒪ ᐅᐱᕐᖔᒃᑯᑦ 

ᐃᔅᓯᕙᓂᖃᓕᕐᒥᒍᑦᑕ ᐱᓕᕆᐊᕆᒃᑲᓐᓂᓛᕐᓗᑎᒍ.  

ᒥᓂᔅᑕ ᑭᐅᔪᓐᓇᖅᑲᑦ ᐱᐅᓪᓚᕆᒃᑲᔭᖅᑐᖅ. 

ᖁᔭᓐᓇᒦᒃ ᑕᕝᕗᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ  

ᐅᖃᐅᓯᑐᐃᓐᓇᐅᑎᓐᓂᐊᖅᐸᕋ ᐊᒻᒪᓗ 

ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, ᖃᐅᔨᒋᐊᕐᓂᐊᕐᒪᑦ 

ᒥᓂᔅᑕᒧᑦ ᐅᐊᑦᑎᐊᕈᒃᑲᓐᓂᐅᓕᖅᐸᑦ. ᒪᑉᐱᒐᖅ G-6-

ᒦᑦᑐᒍᑦ. ᑎᒥᐅᔪᑦ ᐱᔨᑦᓯᕈᑎᖏᑦ. $6,548,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᔨᓕᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. 

ᐊᐃᕙᔾᔪᑕᐅᒍᓐᓇᕋᓂ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᓂᑯᕕᙳᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ. ᐃᖅᓱᖅᑏ, 

ᑖᒃᑯᐊ ᐅᖃᕆᐊᖅᑐᖅᓯᒪᔪᑦ ᐊᓂᑎᓚᐅᕐᒥᒃᑭᑦ.  

 

ᐅᖃᖅᑎ (ᑐᓵᔨᒃᑯᑦ): ᐅᓂᒃᑳᖏᑦ 

ᑲᑎᒪᑐᐃᓐᓇᕐᓂᐅᑉ. ᒥᔅᑕ ᕼᐃᒃᔅ. 



ᕿᑎᖅᑰ, ᒫᑦᓯ 2, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ 

ᒪᓕᒐᒃᓴᖅ 18-ᒥ ᐱᕙᓪᓕᐊᓂᕋᕈᒪᓯᒪᓕᕐᖓᑕ 

ᐅᓂᒃᑳᖏᓪᓗ ᑖᒃᑯᐊ ᑲᑎᒪᔩᑦ ᓈᒻᒪᒋᔭᐅᖁᔭᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. 

ᐊᐃᑉᐱᖅᑕᐅᕚ? ᒥᔅᑕ ᑕᐃᕕᑎ ᐊᕿᐊᕈᖅ 

ᐊᐃᑉᐲᖅᓯᔪᖅ. ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᑲᑎᒪᔩᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ.  

ᐱᖁᔨᕗᖔᕈᑎ ᑲᔪᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᑦ. ᒥᔅᑕ ᐹᓪ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᐹᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ ᒫᑦᓯ 

3-ᒧᑦ, 2023: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐃᓚᖏᑦ ᑐᐊᕕᕐᓇᖅᑐᖁᑎᖃᕋᒪ ᐃᓚᓐᓄᑦ 

ᐋᑐᕚᒨᕆᐊᖃᓛᕋᒪ ᖃᐅᑉᐸᑦ. ᑖᓐᓇ ᑐᖏᓕᕋ ᒥᔅᑕ 

ᕼᐃᒃᔅ ᖃᐅᑉᐸᑦ ᑲᑎᒪᑎᑦᑎᓛᕐᖓᑦ. ᐊᒻᒪᑦᑕᐅᖅ 

ᒥᔅᑕ ᕼᐃᒃᔅ ᓇᓗᙳᖅᑯᑎᙱᑎᐊᖅᑕᕋ 

ᐱᑦᑎᐊᑎᑦᑎᓛᕐᒥᒻᒪᑦ ᐃᓕᔅᓯᓐᓂᒃ.  

>>ᐃᒡᓚᖅᑐᑦ 

 

ᑖᓐᓇ ᑲᑎᒪᕐᔪᐊᕐᕕᒃ ᒪᑐᓯᒪᑲᐃᓐᓇᕐᓂᐊᓕᕆᕗᖅ 

ᐅᓪᓗᕈᓗᑐᐃᓐᓇᕈᕋᓱᐊᕐᓂᖓᓂ, ᒫᑦᓯ 3,  9-ᒥ 

ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 18:38-ᒧᐊᖅᑎᓪᓗᒍ



 

 

 


